
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1435 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 3, 2014 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑎ ᐊᕐᓇᑲᖅ, ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐳᒍᑕᖅ ᑯᒃᓱᒃ, ᓯᑏᕝ 

ᒪᑉᓴᓚᒃ, ᔮᓂ ᒪᐃᒃ, ᓯᒥᐅᓂ ᒥᒃᑭᓐᖑᐊᖅ, ᓴᒥᐅᓪ 

ᓄᑭᓐᖓᖅ, ᐹᓪ ᐅᑲᓕᖅ, ᑮᑦ ᐲᑕᓴᓐ, ᐹᓪ ᖁᐊᓴ, 

ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ ᓴᒻᒧᖅᑑᖅ, ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᐲᑕ ᑕᑉᑑᓇ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑕ ᒥᑭᓐᖑᐊᖅ, ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ, ᒪᓕᒐᓕᐅᖅᑏᑦ, ᐊᒻᒪᓗ 

ᒥᓂᔅᑕᐃᑦ ᐊᒻᒪᓗ ᓄᓇᕗᑦᒥᐅᓕᒫᑦ. ᐊᒻᒪᑦᑕᐅᖅ 

ᓄᓕᐊᕋ ᖁᔭᓕᖃᑎᒋᔪᒪᕙᕋ ᐅᓪᓗᒥ 

ᓇᓪᓕᐅᓂᖅᓯᐅᕋᓐᓄᒃ ᐊᕐᕌᒍᓂᒃ 35-ᓂᒃ 

ᑲᑎᓐᖓᓕᕋᓐᓄᑦ. ᐅᑉᐱᒋᕙᒋᑦ, ᓇᓪᓕᒋᕙᒋᑦ. 

 

(ᑐᓵᔨᑎᒍᑦ) 2. ᒥᓂᔅᑕᐃᑦ ᐅᖃᐅᓯᒃᓴᖏᑦ ᒥᔅᑐ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 075 - 4(2): 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑐᓴᒐᒃᓴᖏᑦ: 

ᐊᑐᓕᖅᑎᑕᐅᓂᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪ ᐅᑉᓗᒃᑯᑦ ᓄᓇᕗᑦᒥᐅᑦ ᐊᒻᒪᓗ  

ᐃᒡᓗᓕᒃᒥᐅᑕᐅᖃᑎᒃᑲ.ᐅᖃᖅᑎᑦᑎᔩ. 

 

ᐅᑉᓗᒥ ᑖᒃᑯᐊ ᑲᑎᒪᔨᐅᖃᑎᒃᑲ 

ᓇᓗᓇᐃᕐᕕᒋᔪᒪᔭᒃᑲᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐱᕙᓪᓕᐊᓂᖏᓐᓂᒃ ᑖᒃᑯᐊ 

ᑭᓪᓗᓯᓂᐊᖅᑏᑦ ᑲᓇᑕᒦᖔᖅᑐᑦ ᐅᓂᒃᑳᖏᓐᓂᒃ 

ᓴᖅᑭᑕᐅᖁᔭᐅᔪᐃᑦ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ.  

 

ᑕᐃᒪ ᒫᓐᓇᒧᑦ ᑎᑭᒃᖣᒍ ᑕᒪᒃᑯᐊ 

ᐱᕙᓪᓕᐊᓪᓚᕆᒻᒪᑕᐃᓛᒃ. ᐅᓇᓕ ᐱᓗᐊᖣᒍ ᓴᓇᔩᑦ 

ᐱᔾᔪᑎᒋᓪᓗᒍ ᓇᓗᓇᐃᒃᑯᑕᐅᕙᑦᑐᐃᑦ ᓴᓇᔨᓄᑦ ᐊᒻᒪ 

ᑖᓐᓇ ᓇᓗᓇᐃᒃᑯᑕᐅᕙᑦᑐᑦ ᓴᓇᔨᓄᑦ ᑕᐃᒪ ᑐᕌᖓᔪᑦ 

ᑕᒪᒃᑯᓄᖓ ᐃᓕᓴᐃᔨᓄᓪᓗ, ᐃᓕᓴᐃᔨᐅᖏᑦᑐᓄᓪᓗ 

ᑕᕝᕙᓂ ᐃᓕᓐᓂᐊᕐᕕᒻᒥ ᓴᓇᕙᑦᑐᑦ. ᑕᒪᓐᓇ ᐅᖃᐅᓯᖅ 

ᖃᓄᖅ ᐋᖅᑭᒃᓯᒪᒻᒪᖔᑦ ᐋᖅᑭᑎᐊᖅᓯᒪᒐᓗᐊᕐᒪᖔᑕ 

ᐊᒻᒪᓗ ᐃᓕᓴᐃᔪᓐᓇᕐᒪᖔᑕ ᐅᖃᐅᓰᕐᓂᒃ ᒪᕐᕉᓐᓂᒃ 

ᐊᑐᕐᓗᑎᒃ. ᑖᓐᓇ ᑕᕝᕙ ᓇᓗᓇᐃᒃᑯᑎ ᖃᐅᔨᓴᕈᑏᓛᒃ 

ᑕᐃᒪ ᐱᖓᓲᓕᖅᑎᓯᒪᓪᓗᒍ ᑖᓐᓇ ᐋᖅᑭᒃᓯᒪᒻᒪᑦ. 

ᐊᒻᒪᓗ ᑖᓐᓇ ᐱᐊᓂᒃᓯᒪᑦᑎᐊᖅᑐᖅ 

ᓴᖅᑭᓛᕐᓂᐊᕐᓂᖓᓂᒃ 2015-ᖑᓕᖅᐸᑦ. ᑖᓐᓇ 

ᖃᐅᔨᓴᕈᑎ ᑕᐃᒪ ᖃᐅᔨᔾᔪᑎᓪᓚᕆᐅᒻᒪᑦ ᑖᒃᑯᐊ 

ᒪᕐᕉᓐᓂᒃ ᐅᖃᐅᓯᖃᕈᓐᓇᖅᑑᓐᓂᒃ ᐃᓕᓴᐃᔨᕗᑦ 

ᖃᓄᐃᓕᖓᓪᓚᕆᒻᒪᖔᑕ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᓯᒪᒻᒪᑕ ᓯᓚᑖᓐᓃᖔᖅᑐᓄᑦ 

ᕿᒥᕐᕈᐊᖅᑕᐅᓪᓗᑎᒃ ᑖᒃᑯᐊ ᐃᓚᐅᑎᑦᑎᒐᓱᓐᓂᕐᒧᑦ 

ᐃᓕᓴᑎᑦᑎᒐᓱᓐᓂᐅᔪᒥᒃ. ᑕᒪᓐᓇ 

ᐱᔭᕇᖅᑕᐅᕕᒃᓴᖃᑦᑐᓂ ᔮᓄᐊᓕ 2015-ᖑᓕᖅᑲᑦ. 

ᑖᓐᓇ ᕿᒥᕐᕈᓂᐅᔪᖅ ᐱᑎᑦᑎᓛᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑑᑎᓕᒻᒪᕆᐊᓗᓐᓂᒃ 

ᐃᒫᖔᓚᓂᐅᔪᓂᒃ ᐊᑐᓕᖁᔭᓕᐅᕐᓂᐅᔪᓂᓪᓗ 

ᐱᔾᔪᑎᓕᓐᓂᒃ ᖃᓄᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑏᑦ ᐱᒋᐊᓕᖏᓐᓂᒃ 

ᐱᔨᑦᑎᕙᒃᑲᓗᐊᕐᒪᖔᑕ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᑦᑐᑦ ᑖᒃᓱᒥᖓ 

ᓴᖅᑮᓂᐊᕐᓗᑎᒃ. ᐅᖃᓕᒫᓐᓂᕐᒧᑦ 

ᐱᒋᐊᖅᑎᓂᐊᖅᑕᖏᓐᓂᒃ ᐃᓕᓴᑎᑦᑎᖃᑦᑕᕐᓗᑎᒃ 

ᐃᓕᓴᕕᒃ ᐊᖏᔪᖅᑳᖏᓐᓂᒃ, ᐊᖏᔪᖅᑳᒻᒪᕆᖏᓐᓂᒃ 

ᐊᒻᒪ ᓯᕗᓕᖅᑎᒻᒪᕆᖏᓐᓂᒃ. ᐊᔾᔨᒌᖏᑦᑐᕈᓗᔭᕐᓂᒃ 

ᐃᓕᓐᓂᐊᖅᑎᑦᑎᓂᕐᒥᒃ ᐱᔾᔪᑎᓕᓐᓂᒃ. 

ᓇᓕᕇᑦᑎᐊᑑᓐᓂᒃ ᐅᖃᐅᓯᓕᕆᓂᕐᒥᒃ ᐊᒻᒪᑦᑕᐅᖅ 

ᓇᑭᑦ ᐱᒋᐊᕐᕕᒥᓂᖃᒻᒪᖔᑦ ᖃᐅᔨᒪᔭᐅᓗᑎᒃ 

ᓇᒦᓕᕐᒪᖔᑕᓗ, ᐊᒻᒪᑦᑕᐅᖅ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂᑦ ᐃᓛᒃᑯᑦ ᐱᖓᓱᓂᑦ 

ᐃᓕᓐᓂᐊᖅᑎᑕᐅᓯᒪᒻᒥᔪᑦ ᑕᒪᓐᓇ ᐱᓪᓗᒍ. 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐅᖃᖅᑎᑦᑎᔩ, ᑖᓐᓇ 

ᐱᕙᓪᓕᐊᔭᐅᓕᖅᑐᕐᖏᓛᒃ ᑕᒪᒃᑯᐊ  

ᓴᖅᑭᑕᐅᓚᐅᖅᑐᐃᑦ ᐊᐱᖅᑯᑕᐅᕙᓚᐅᖅᑐᐃᑦ 

ᑖᒃᑯᓇᓐᖓᑦ ᑲᓇᑕᒥ ᑭᓪᓕᓯᓂᐊᖅᑎᒃᑯᖏᓐᓂᑦ 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ 

ᐃᑲᔪᖅᑐᖅᑕᐅᓂᖏᓐᓂᑦ ᐱᕙᓪᓕᐊᔾᔪᑎᒃᓴᖏᓐᓂᑦ 

ᑖᓐᓇ ᑐᕌᖓᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᕆᔭᐅᔪᖅ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 076 - 4(2): 

ᐱᓐᖑᐊᖅᑐᓕᕆᓂᖅ 

ᑭᐱᓐᖑᐃᔭᕐᓂᕐᓗ/ᒥᕐᖑᐃᓯᕐᕕᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓄᓇᕗᒻᒧᑦ 

ᐃᓕᓴᕆᔭᐅᔾᔪᑎᖏᑦ 2014-ᒥ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᑦᑎᐊᖅᑐᖓ ᑕᐃᒃᑯᐊ 

2014 ᐱᓐᖑᐊᖅᑐᓕᕆᔨᒃᑯᑦ ᕿᑎᓐᓂᕐᒧᑦ 

ᐃᓕᑕᕆᔭᐅᔾᔪᑕᐅᓚᐅᖅᑐᑦ ᐱᓕᕆᐊᖑᓚᐅᕐᒪᑕ 

ᑕᕝᕙᓂ ᐃᖃᓗᓐᓂ ᓄᕕᐱᕆ 1, 2014-ᖑᑎᓪᓗᒍ.  

 

(ᑐᓵᔨᑎᒍᑦ) ᖁᕕᐊᓱᑉᐳᖓ ᐅᐱᒋᔭᕆᐊᒃᓴᖏᓐᓂᒃ 

ᐱᔾᔪᓯᐊᖅᑎᑕᐅᓚᐅᖅᑐᑦ 2014-ᒥ 

ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᕐᓂᕐᒧᓪᓗ 

ᐃᓕᓴᕆᔭᐅᔾᔪᑎᓂᒃ ᑭᐱᓐᖑᐃᔭᕐᓂᕐᒧᑦ 

ᒥᕐᖑᐃᓯᕐᕕᓄᓪᓗ ᑲᑐᔾᔨᖃᑎᒌᖓᓐᓂᒃ ᓄᓇᕘᒥᒃ 

ᓂᕆᕕᔾᔪᐊᕐᓂᖃᖅᑎᓪᓗᒋᑦ ᓄᕕᐱᕆ 1, 2014-ᒥ. 

 

ᑖᓐᓇ ᐱᔾᔪᓯᐊᖅᑎᑦᑎᓂᐅᖃᑦᑕᖅᑐᖅ 

ᐱᓐᖑᐊᒃᑲᐅᓛᓄᑦ ᐃᓕᓴᖅᓯᖃᑦᑕᕐᖓᑕ 

ᐱᔭᕇᖅᑕᐅᒍᓐᓇᖅᑐᒥᓂᕐᓂᑦ, 

ᐱᔭᐅᒍᓐᓇᖅᑐᒥᓂᕐᓂᑦ, ᐃᑲᔫᑎᒥᓂᕐᓂᓪᓗ 

ᐃᑲᔪᖅᑎᐅᔪᓄᑦ, ᑲᒪᔨᐅᔪᓄᑦ, 

ᐅᐊᑦᑎᐅᖃᑦᑕᖅᑐᓄᓪᓗ, ᑮᓇᐅᔭᔾᔭᔅᓴᒐᑎᓪᓗ 

ᐃᑲᔪᖅᑎᐅᖃᑦᑕᖅᑐᓄᑦ ᐱᓐᖑᐊᖅᑐᓕᕆᓂᕐᒥᑦ 

ᓄᓇᕗᒻᒥ. 

 

ᐊᕐᕌᒍᑕᒫᑦ ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᖏᓐᓂᑦ 

ᓂᕈᐊᕋᔅᓴᓕᐅᕋᔅᓴᓂᒃ ᕿᓂᖅᐸᑦᑐᑦ ᑭᒃᑯᑦ 

ᐱᓐᖑᐊᖅᑐᓕᕆᓂᕐᒥᑦ ᐱᕙᓪᓕᐊᑎᑦᑎᓯᒪᒻᒪᖔᑕ. 

ᑖᓐᓇ ᐊᔾᔨᐅᓐᖏᒻᒪᕆᑦᑐᓂ 

ᐃᓚᐅᕕᐅᒍᓐᓇᖃᑦᑕᖅᑐᖅ ᑕᐃᒃᑯᓄᖓ  

ᑮᓇᐅᔾᔭᔅᓴᒐᑎᒃ ᐃᑲᔪᖅᑎᐅᖃᑦᑕᖅᑐᓄᑦ, 

ᐃᓚᐅᖃᑦᑕᖅᑐᓄᑦ ᐱᓐᖑᐊᖅᑐᓕᕆᓂᕐᒥᑦ 

ᓇᒥᓕᒫᑦᑎᐊᖅ ᖁᑦᑎᓕᕇᓕᒫᓂᑦ 

ᐃᓕᓴᖅᓯᕕᐅᒍᓐᓇᖃᑦᑕᖅᑐᖅ.  

 

(ᑐᓵᔨᒃᑰᖏᑦᑐᖅ) ᑕᕝᕙᓂ ᐊᕐᕌᒎᔪᒥ 

ᐊᒥᓱᒻᒪᕆᐊᓗᓐᓄᑦ ᓂᕈᐊᖅᑕᐅᔪᓄᑦ 

ᑐᓂᔭᐅᓚᐅᖅᓯᒪᒐᑦᑕ ᐃᓕᑕᕆᔭᐅᖁᔭᐅᔪᓂᑦ. 

(ᑐᓵᔨᑎᒍᑦ) ᑕᒪᓐᓇ ᓴᖅᑭᔮᖅᑎᑎᑦᑎᐊᖅᑐᖅ 

ᐃᓚᐅᕕᐅᔪᒪᓕᕐᓂᖓ ᐊᖏᓪᓕᕙᓪᓕᐊᑐᐃᓐᓇᕐᖓᑦ 

ᐱᓐᖑᐊᕐᓂᖅ ᓄᓇᕗᒻᒥ. 

 

ᑖᒃᑯᐊ 6 ᐱᔾᔪᓯᐊᓚᐅᖅᑐᑦ: 

 

 ᐊᖑᑎᓂᑦ ᐊᔪᓐᖏᓂᖅᐹᖑᓯᒪᔪᖅ 

ᑎᓂᔅ ᔮᓐ ᐳᑐᓕᒃ, ᑖᓐᓇ ᓄᓇᓐᓃᓐᖔᖅᑐᖅ 

ᐃᓪᓗᓕᒑᕐᔪᒻᒥᑦ, 

ᓂᕈᐊᖅᑕᐅᓯᒪᕕᓐᓃᓐᖔᖅᑐᖅ 

 

 ᐊᕐᓇᓂ ᐊᔪᓐᖏᓂᖅᐹᖑᓯᒪᔪᖅ 

ᐊᓰᓂ ᕕᔨᔅ-ᐅᕋᐃᔭ ᑖᓐᓇ ᐃᖃᓗᒻᒥᐅᖅ 

 

 ᑕᐱᕇᑦ ᐱᒃᑲᐅᓛᑦ 

2014-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕆᐊᖅᑐᕕᓃᑦ ᕙᔅᑲᕚᖅᑏᑦ 

ᐊᕐᓇᐃᑦ ᓄᓇᓂ 

ᐊᔾᔨᒌᓐᖏᑦᑐᕈᓘᔭᕐᓃᓐᖔᖅᑐᐃᑦ ᓄᓇᕗᒻᒥ 

 

 ᐅᐊᑦᑎᑦᑎᐊᕙᐅᓂᖅᐹᖅ ᐱᓐᖑᐊᖅᑐᓂ 

ᔫᓴᐃ ᑐᕌᒻᐸᓚᐃ, ᐃᖃᓗᒻᒥᐅᖅ 

 

 ᐱᓐᖑᐊᖅᑎᓄᑦ ᑲᒪᔨᑦᑎᐊᕙᐅᓛᖅ 

ᑖᓄᑦ ᑲᓛᒃ ᐊᒻᒪᓗ ᓯᑏᕝ ᕚᒃᓄ, 

ᑲᖏᖅᖠᓂᕐᒥᐅᒃ  

 

 ᐃᓕᓴᕆᔭᐅᔾᔪᑕᐅᒻᒥᔪᖅ 

ᐃᓚᐅᑦᑎᐊᖅᑐᒥᓂᐊᓘᓂᖓᓄᑦ 

ᐱᓐᖑᐊᖅᑐᓕᕆᓂᕐᒧᑦ 

ᔮᓐ ᒧᕇᔅ ᐃᖃᓗᓐᓂ, ᔩᓂ ᐋᕆᐊᒃ-ᖁᓪᓗᐊᓕᒃ 

ᐃᖃᓗᓐᓂ ᐊᒻᒪᓗ ᒋᓕᓐ ᐅᓗᔪᒃ 

ᖃᒪᓂᑦᑐᐊᕐᒥᒃ. 

ᐱᓐᖑᐊᖅᑐᓕᕆᔨᒃᑯᑦ, ᒥᕐᖑᐃᖅᓯᕐᕕᓕᕆᔨᒃᑯᑦ 

ᑲᑐᔾᔨᖃᑎᒌᖓᑦ ᓄᓇᕗᒻᒥ ᐱᖓᓱᓂᑦᑕᐅᖅ 

ᐃᓕᓴᖅᓯᓚᐅᕐᒥᔪᑦ ᐱᔾᔪᓯᐊᖅᑎᑦᑎᓪᓗᑎᒃ 

ᓄᓇᓕᓐᓂ ᐱᓐᖑᐊᖅᑐᓕᕆᓂᕐᒧᑦ 

ᐱᓕᕆᓯᒪᓂᖏᓐᓄᑦ. 2014-ᒥ 

ᐱᓐᖑᐊᖅᑐᕐᕕᓕᕆᓂᕐᒧᑦ ᐱᕐᖑᐃᖅᓯᕐᕕᓕᕆᓂᕐᒧᑦ 

ᓄᓇᕗᒻᒥ ᐱᔾᔪᓯᐊᖅᑎᑕᐅᓚᐅᖅᑐᐃᑦ ᐅᑯᐊ: 

 

 ᐱᓐᖑᐊᖅᑐᓕᕆᓂᕐᒥᑦ ᓯᕗᓕᖅᑎᐅᓂᕐᒧᑦ 

ᑕᐃᕕᑦ ᑲᓛᒃ ᑲᖏᖅᖠᓂᕐᒥᐅᑕᖅ 

 

ᓄᓇᓕᓐᓂ ᑎᒥᐅᔪᓂᑦ ᐊᐅᓚᑎᑎᐊᒃᑲᐅᓛᑦ 

ᐃᖃᓗᑦᑑᑦᑎᐊᕐᒥ ᕘᕗᕇᓐᔅ 

 

 ᕘᔅᑎᐊᒃᑯᑦ ᐊᖓᔪᖅᑳᖓᑕ ᐱᔾᔪᓯᐊᒐᖓ 

ᕗᕌᑦ ᓂᖕ-ᒨᓚᐅᕐᒥᔪᖅ ᖃᒪᓂᑦᑐᐊᕐᒥᐅᒧᑦ.  

 

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᓕᒫᒃᑲ 

ᖁᔭᓕᒍᒪᔭᒃᑲ ᐅᐸᒍᓐᓇᓚᐅᕐᖓᑕ 

ᓂᕆᖃᑎᒌᑦᑎᓪᓗᑕ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ 

ᐊᒻᒪᓗ ᓯᒥᐅᓂ ᒥᑭᓐᖑᐊᖅ, ᑮᑦ ᐲᑕᓴᓐ, ᒫᓂᑲ 

ᐃᐊᓪᑯᓪᓗ ᑕᐃᑲᓃᓚᐅᕐᖓᑕ ᑐᓂᐅᖅᑲᐃᑎᓪᓗᑕ, 

ᐱᔾᔪᓯᐊᖅᑎᑦᑎᑎᓪᓗᑕ. 

 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᑭᒡᒐᑐᕐᓗᒋᑦ ᑖᒃᑯᐊ 

ᖁᕕᐊᒋᔪᒪᔭᒃᑲ ᐱᒃᑲᐅᔾᔪᓯᐊᓚᐅᖅᑐᐃᑦ, 

ᐃᓕᓴᕆᔭᐅᔾᔪᑎᑖᓚᐅᖅᑐᐃᑦ 

ᐱᖃᑕᐅᓂᕆᓯᒪᔭᖏᓐᓄᑦ ᓄᓇᕗᒻᒥ 

ᐱᓐᖑᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 077 - 4(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐃᓕᓴᔭᕆᔭᐅᔾᔪᑎᖏᑦ 

ᑐᓂᔭᖏᓪᓗ 2014-ᒥ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᕕᐊᓱᖃᑎᒋᕙᒋᑦ ᑖᔅᓱᒥᖓ 

ᐅᓪᓗᒥ ᐅᓪᓗᖃᑦᑎᐊᕐᓂᐊᖅᑯᑎᑦ 

ᒫᓃᓐᖏᒃᑲᓗᐊᖅᑎᓪᓗᑎᑦ.  

 

(ᑐᓵᔨᑎᒍᑦ) ᐅᖃᑦᑏ, ᒫᓐᓇ ᓂᑯᕕᑦᑐᖓ 

ᐃᓕᓴᖅᓯᒍᒪᓪᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐱᔾᔪᓯᐊᖅᑎᑦᑎᓂᕆᕋᑖᓚᐅᖅᑕᖏᓐᓄᑦ. 

 

ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᑲᓇᑕᒥ 2014-

ᖑᑎᓪᓗᒍ ᐊᑦᑕᓇᓐᖏᓂᖅᐹᒥᒃ ᐊᐅᓚᑦᑎᓂᕐᒧᑦ 

ᐱᔾᔪᓯᐊᓚᐅᕐᖓᑕ. 

ᐅᓂᒃᑳᖃᑦᑎᐊᓂᖅᐹᖑᓂᕋᖅᑕᐅᓪᓗᑎᒃ ᑖᓐᓇ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᖅ ᐃᓅᓯᕐᒧᑦ 

ᐃᓚᒋᔭᐅᑐᐃᓐᓇᑎᑦᑐᒍ. ᑖᓐᓇ 

ᐱᔾᔪᓯᐊᖅᑎᑕᐅᓚᐅᖅᑐᖅ ᖃᐅᔨᒪᓕᕆᔨᒃᑯᑦ ᑕᐃᑲᓂ 

ᐱᓇᓱᐊᕈᓯᖃᖅᑎᓪᓗᒋᑦ ᑖᒃᑯᐊ 

ᐊᑦᑕᓇᓐᖏᑦᑐᒦᑦᑕᐃᓕᒪᑎᑦᑎᔩᑦ ᐃᖅᑲᓇᐃᔭᕐᕕᒻᒥ.  

 

ᑖᓐᓇ ᐊᕐᕌᒍᑕᒫᑦ ᐊᑐᖅᑕᐅᕙᓕᖅᑐᖅ ᑲᓇᑕᒥ 

ᐊᒥᐊᓕᒃᑯᓐᓂ ᒪᒃᓯᑯᒥᓗ, ᑐᕌᒐᖃᖅᑐᖅ 

ᓴᖅᑭᔮᖅᑎᑦᑎᓂᖅ ᐱᒻᒪᕆᐅᓂᖓᓂᒃ, 

ᐋᓐᓂᖅᑕᐃᓕᒪᑎᑦᑎᓂᕐᒥᑦ 

ᐋᓐᓂᐊᓕᖅᑕᐃᓕᒪᑎᑦᑎᓂᕐᒥᓪᓗ ᐃᖅᑲᓇᐃᔭᕐᕕᒻᒥ 

ᓄᓇᓕᓐᓂᓗ.   ᑖᓐᓇ ᑐᓂᔭᐅᓚᐅᖅᑐᖅ 

ᖃᐅᒪᔪᓕᕆᔨᒃᑯᓐᓄᑦ ᓯᑎᐱᕆ 2014-ᖑᑎᓪᓗᒍ.  

 

ᐊᒻᒪ ᔪᓚᐃᒥ, ᖃᐅᒪᓕᕆᔨᒃᑯᑦᑕᐅᖅ ᐱᓚᐅᕐᒥᔪᑦ 

ᐃᓄᐃᑦ ᐅᖃᐅᓯᖏᓐᓂᒃ ᖁᔭᓕᔭᐅᔾᔪᑎᒧᑦ 

ᑕᕝᕙᓐᖓᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂ. ᖃᐅᔨᒪᓕᕆᔨᒃᑯᑦ 

ᐃᓕᓴᕆᔭᐅᓚᐅᖅᑐᑦ ᐊᖏᖅᓯᒪᑯᑖᖕᓂᖓᓄᑦ 

ᑐᓴᖅᑎᑦᑎᖃᑦᑕᖅᑐᑎᒃ ᐊᑐᖅᑐᒋᑦ ᑕᒪᒃᑮᑦ 

ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ.  ᑕᕝᕙᓂ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᔾᔨᖏᑦᑕ ᐱᖁᔭᖏᓐᓂ.  

 

ᑕᐃᒪᓕ ᖃᐅᒪᓕᕆᔨᒃᑯᑦ ᐲᔭᐃᖃᑦᑕᑎᓪᓗᒋᑦ 

ᑭᖑᓪᓕᖅᐹᖓᓃᖃᑕᐅᓕᖅᑐᑦ 

ᐱᔾᔪᓯᐊᖃᑕᐅᓛᕐᓗᑎᒃ,  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᓯᐊᖃᑕᐅᒍᓐᓇᖅᓯᓛᕐᓗᑎᒃ ᑲᓇᑕᒥ 100-

ᖑᔪᓄᑦ ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᔪᓄᑦ ᐊᒻᒪ  

ᑕᐃᒫᓪᓗ ᑭᒃᑯᑐᐃᓐᓇᕐᓄᑦ 

ᐃᖅᑲᓇᐃᔭᕐᕕᒃᓴᕐᔫᔮᖅᑐᑎᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒥᔅᑐ ᐃᓄᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖓ ᐅᖂᖁ ᖁᐊᕋᖅ (ᐃᓄᒃ) 

 

ᐃᓄᒃ: ᐅᓐᓄᓴᒃᑯᑦ ᐅᖃᖅᑎᑦᑎᔩ, ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᕗᓪᓗ. 

ᐅᖃᖅᑎᑦᑎᔩ, ᐅᓪᓗᒥ ᐱᒃᑯᒍᓱᒍᒪᓪᓗᖓ 

ᓂᑯᕕᔾᔪᑎᖃᖅᑐᖓ ᓄᓇᖅᑲᑎᓐᓂᒃ. ᐅᖂᖁᖅ 

ᖁᐊᕋᖅ. 

 

ᐅᖃᖅᑏ, ᐅᖁᖁᖅ ᖁᐊᕋᖅ ᐊᔪᓐᖏᑦᑎᐊᒻᒪᕆᒃᖢᓂ 

ᐱᔨᑦᑎᖅᓯᒪᖕᒪᑦ ᓄᓇᕗᒻᒥᒃ ᑲᓇᑕᒥᒡᓗ. ᐊᕐᕌᒍᑦ 

50ᑦ ᐅᖓᑖᓄᑦ ᐃᓚᒋᔭᐅᓪᓗᓂ ᐅᑭᐅᖅᑕᑐᒥ 

ᐅᓇᑕᖅᑐᒃᓴᒃᑯᓐᓄᑦ.  

 

ᐅᖃᖅᑎᑦᑎᔩ, ᖃᐅᔨᒪᒐᕕᑦ, ᑕᒪᑦᑕ ᐅᕙᓃᑦᑐᑎᒍᑦ 

ᖃᐅᔨᒪᒐᑦᑕ ᑕᒪᒃᑯᐊ ᐅᑭᐅᖅᑕᖅᑐᒥ 

ᐅᓇᑕᖅᑐᒃᓴᒃᑯᑦ ᐱᒻᒪᕆᐊᓗᖕᒪᑕ ᐅᑭᐅᖅᑕᖅᑐᖅ 

ᑲᓇᑕᒧᑦ ᐃᓕᓴᕆᔭᐅᓯᒪᓇᓱᖕᓂᖓᓄᑦ. ᐊᒻᒪᓗ 

ᐸᖅᑭᔨᐅᓪᓗᑎᒃ ᓄᓇᖓᓂᒃ, ᓯᑯᐊᓂᒃ ᐃᒪᖓᓂᒡᓗ. 

ᑖᒃᑯᐊᓗ ᖃᐅᔨᒪᔭᖓᑦ, ᖃᐅᔨᒪᔭᑐᖃᖓᑦ 

ᐊᔪᓐᖏᓐᓂᖏᓪᓗ ᐃᓄᐃᑦ ᑖᒃᑯᓄᖓ 

ᐅᑭᐅᖅᑕᖅᑐᒥ ᐱᓕᕆᐊᖑᔪᒧᑦ ᐱᒻᒪᕆᐊᓗᖕᒪᑦ. 

 

ᐊᒻᒪᓗ ᐅᖃᕈᓐᓇᖅᑐᖓ ᐅᖃᖅᑎᑦᑎᔩ, ᐅᖂᖁᖅ 

ᖁᐊᕋᖅ ᐱᖓᓱᐃᖅᓱᖅᖢᓂ ᐃᓚᐅᓯᒪᔪᖅ 

ᓄᓇᕐᔪᐊᑉ ᑲᔾᔨᖓᓄᑦ, North Pole-ᒧᑦ. 

ᒪᕐᕈᐃᖅᓱᖅᖢᓂ ᑎᑭᖃᑕᐅᓪᓚᑦᑖᖅᖢᓂ,  

ᐊᑕᐅᓯᐊᖅᖢᓂ ᑎᑭᓐᖏᐊᕐᔪᖕᓂᑰᕗᖅ 10 

ᒪᐃᓕᓂᒃ ᑎᑭᐅᑎᓐᖏᓱᖔᕐᔪᒃᑲᒥᒃ. 

 

ᐅᖃᖅᑏ, ᐅᖃᕈᓐᓇᖅᖢᖓᓗ ᐅᓄᖅᑐᒻᒪᕆᐊᓗᐃᑦ 

ᓄᓇᕐᔪᐊᑦᑕᓗ ᑲᔾᔨᖓᓄᐊᖅᓯᒪᔪᑦ 

ᑕᒃᐸᐅᓐᖓᕐᓂᑰᑐᖃᕌᖓᒥᒃ 

ᐅᖃᓕᒫᒐᓕᐅᖅᑐᒻᒪᕆᐊᓗᓲᖑᖕᒪᑕ.  

ᐱᒃᑯᓇᕈᑎᒋᓕᖅᖢᒍᓗ. ᖃᐅᔨᒪᑦᑎᐊᒻᒪᕆᒃᑐᖓ 

ᖁᐊᕋᖅ ᐅᖃᓕᒫᒐᓕᐅᕐᓂᕈᓂ ᐊᒃᓱᒻᒪᕆᐊᓗᒃ 

ᐅᖃᓕᒫᒐᓕᐊᖏᑦ ᐱᒃᑯᒋᔭᐅᒐᔭᖅᑐᑦ 

ᐱᒍᒪᔭᐅᒐᔭᖅᑐᓪᓗ. ᑭᓯᐊᓂ ᖁᐊᕋᖅ ᐃᒻᒥᓂᒃ 

ᐊᖏᒡᓕᑎᓐᖏᒻᒪᑦ. ᐱᐅᔪᕆᓇᓂᓗ. 

 

ᐅᖃᖅᑏ, ᐱᒃᑯᒋᔪᒪᓗᐊᖅᐸᕋ ᖁᐊᕋᖅ 

ᐊᔪᓐᖏᑦᑎᐊᕐᓂᖓᓄᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒡᓗ ᐊᑐᖅᖢᓂ, 

ᖃᐅᔨᒪᔭᖏᓐᓂᒃ ᐃᓕᖅᑯᓯᖏᓐᓂᒃ, ᐱᓕᕆᓪᓗᓂ 

ᑕᒪᒃᑯᐊ ᐊᑐᖅᑕᐅᑎᒻᒪᒋᑦ ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥ ᐅᓇᑕᖅᑐᒃᓴᒃᑯᓐᓄᑦ.  

 

ᑎᓕᐅᖅᐸᔅᓯ ᐃᓚᒋᔪᒪᓪᓗᓯ ᑖᔅᓱᒥᖓ ᖁᐊᕋᕐᒥᒃ 

ᐃᓕᓴᖅᓯᑎᓪᓗᖓ ᐱᒃᑯᒍᓱᒃᑎᓪᓗᖓᓗ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᑦ, ᒥᔅ ᐊᖕᓇᑲᖅ. 

ᓱᕈᕐᓇᖅᑐᖃᑦᑕᐃᓕᒋᐊᖅᑕᐅᓂᖓ 

ᓯᓚᑦᑐᓴᕐᕕᒃᑯᑦ ᑐᔪᕐᒥᕕᐊᓂ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᓄᓇᑦᑕ 

ᐃᓐᓇ ᐊᖏᕐᕋᕆᔭᐅᕙᑦᑐᒥᒃ ᐃᓕᓐᓂᐊᖅᑎᓄᑦ 

ᐃᑭᐊᖅᑎᓪᓗᑎᐊᓗᐊᓂᒃ.  

 

ᑕᐃᓐᓇ ᓯᓚᑦᑐᖅᓴᕐᕕᒻᒧᑦ 

ᐊᖏᕐᕋᕆᔭᐅᑎᑕᐅᕙᓕᖅᑐᖅ ᐊᕐᕌᒍᓄᑦ 50-ᓄᑦ. 

ᑕᐃᓐᓇ ᓴᓇᒋᐊᖅᑕᐅᑎᓪᓗᒍ ᐃᖅᑲᓇᐃᔭᖅᑏᑦ 

ᐃᓱᒫᓗᓕᖅᓯᒪᒻᒪᑕ  

ᐃᑭᐊᖅᑎᓴᓪᓗᑎᓕᐊᓗᑦᑕᖃᑐᐃᓐᓇᕆᐊᖃᓐᖓᑦ 

ᑕᐃᑲᓂ. 

 

ᐊᒻᒪᑦᑕᐅᖅ ᐅᖃᖃᑦᑕᖅᓯᒪᒻᒥᒐᒪ ᑕᐃᓐᓇ 

ᐃᓅᕕᒃᓴᐅᓗᓂ, ᐃᖅᑲᓇᔭᕐᕕᔅᓴᐅᓗᓂ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᓐᖏᑦᑑᔭᕆᐊᖃᕋᓗᐊᕐᖓᑦ ᑭᓯᐊᓂ ᓱᓕ 

ᒫᓐᓇ ᐃᓱᒫᓗᑦᑐᖃᒃᑲᓂᕐᖓᑦ ᑕᐃᑲᓂᒥᐅᑕᕐᓂᒃ 

ᐱᔭᖅᑕᐅᑲᓐᓂᕆᐊᖃᑦᑐᒋᑦᑎᓪᓗᑎᒃ 

ᐃᑭᐊᖅᑎᓪᓗᑎᐊᓗᓐᓂᒃ ᑎᒥᒧᑦ ᐱᐅᖏᑦᑐᓂᒃ. 

ᓴᐳᔾᔭᐅᓂᐊᕐᖓᑕ ᐃᖅᑲᓇᐃᔭᖅᑏᑦ, 

ᐃᓕᓐᓂᐊᖅᑏᓪᓗ. ᑐᒃᑭᓯᓇᑦᑎᐊᓪᓚᕆᑦᑐᓂ 

ᐅᖃᐅᔾᔭᐅᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ, 

ᐃᓕᓐᓂᐊᖅᑏᓪᓗ. 

 

ᐱᒻᒪᕆᐊᓗᒻᒪᑦ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥᐅᑕᕐᓂᒃ 

ᐃᖅᑲᓇᐃᔭᕐᕕᖃᑦᑎᑦᑎᖃᑦᑕᖅᐸᑕ 

ᐃᓅᕕᖃᑦᑎᑦᑎᖃᑦᑕᐸᑕᓗ ᐊᑦᑕᓇᓐᖏᑦᑐᓂᒃ. 

 

ᐊᐱᖅᑯᑎᔅᓴᖃᑦᑎᐊᓂᐊᖅᑐᖓ ᓈᒻᒪᓯᑉᐸᑦ ᑕᒪᑐᒪ 

ᒥᒃᓵᓄᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑐ ᓴᕕᑲᑖᖅ. 

2014-ᒥ ᐊᕐᕕᐊᓂ ᓇᓐᓄᕈᑎᒃᓴᐃᑦ 

(ᓴᕕᑲᑖᖅ) 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓪᓕᒫᖑᑎᓪᓗᒍ ᐊᒃᑑᕙ, ᐊᕐᕕᐊᕐᒥᐅᑕᖅ 

ᓇᓄᖅᓯᐅᓕᓚᐅᕐᒪᑕ. ᑖᑉᓇ ᓇᓄᖅᓯᐅᕆᐊᓐᖓᑕ 

ᖁᕕᐊᒋᔭᐅᑉᑎᐊᖅᑐᓂ ᐊᕐᕕᐊᕐᒥᐅᓄᑦ. 

 

ᖁᕕᐊᒋᔭᐅᓪᓗᐊᑲᓐᓂᑐᖅᑕᐅᖅ ᑖᑉᑯᐊ ᓇᓐᓅᑏᑦ 

ᐊᒥᒐᖅᕼᐅᑎᖕ ᐊᒻᒪ ᓇᓐᓄᒍᐊᖅᑐᑦ ᐊᒥᕼᐆᒃᖣᑎᒃ 

ᐊᒧᕼᐃᕼᐅᒃᒪᑕ. ᑕᐃᒃᑯᐊ ᐊᒧᔭᐅᔪᑎᓐ ᑭᕼᐃᐊᓂ 

ᓇᓄᖅᕼᐃᐅᒃᖣᑎᒃ ᖃᐅᔨᒍᐊᓐᓇᖅᖣᓂ ᑭᑦᑐ 

ᐊᒧᔭᐅᑉᒪᖔᑕ. ᑖᑉᓇ ᐅᑭᐊᕼᐋᖅ ᐱᖅᑯᓯᐅᔪᖅ 

ᐊᔾᔨᐅᖏᒐᔮᓚᐅᑉᒪᓐ ᑖᒃᑯᐊ ᓇᓐᓄᒍᑎᐅᑉ ᐃᓚᖏᑦ 

ᐃᓐᓇᐃᓇᕐᓄᑦ ᑐᕌᖓᓂᐊᓚᐅᑉᒪᑕ. ᐊᒻᒪ ᑖᓐᓇ 

ᐃᓐᓇᐅᔪᖅ ᐊᕐᕕᐊᕐᒥᐅᑕᖅ ᐃᓐᓇᐅᔪᖅ ᔮᓐ 

ᖃᕆᑕᖅ, 84-ᓂᒃ ᐅᑭᐅᖃᒃᖣᓂ ᐊᒧᔭᐅᓚᐅᖅᐳᖅ. 

 

ᐊᒻᒪᑖ ᐃᓐᓇᐅᓂᖅᐹᖑᒻᒫᖑᖃᑕᐅᑉᓗᓂ ᐊᕐᕕᐊᓂ. 

ᑖᓐᓇ ᔮᓂ ᖃᕆᑕᖅ ᓇᓄᖅᓯᐅᓚᐅᖅᐳᖅ 

ᐱᖃᑎᒋᔭᐅᑉᖣᓂ ᐃᕐᖑᑕᖓᓄᑦ ᕋᐃᐊᓐ ᓴᐃᓐᑦ ᔮᓐ 

ᐊᒻᒪ ᐃᓗᓕᐊᓄᑦ, great-grandson, ᔪᐊᑕᓐ 

ᓴᐃᓐᑦ ᔮᓐ. 

 

ᐊᒻᒪ ᐅᖃᕈᓐᓇᒃᖣᖓ ᓇᓐᓄᓚᐅᕐᒪᑦ. ᐊᒻᒪ ᑖᓐᓇ 

ᔮᓂ ᖃᕆᑕᖅ ᖁᕕᐊᓱᒃᖡᐊᖅᑐᓂ ᓇᓐᓄᒻᒪᑦ. 

ᑭᑐᓗᒃᑖᑦ ᓇᓐᓄᒃᑐᑦ ᖁᕕᐊᕼᐅᓕᑉᑑᒐᓗᐃᓐ 

ᖃᐅᔨᒪᔪᖓ ᑭᕼᐃᐊᓂ ᑖᑉᓇ  ᐅᖓᑖᓅᓗᐊᖅ 

ᖁᕕᐊᕼᐅᓚᑉᑐᖅ. ᑭᖑᓪᓕᖅᐹᒥ ᓇᓐᓄᒻᒪᑦ 40 

years ᐅᖓᑖᓃᓕᖅᑐᖅ. 40 years 

ᓇᓐᓄᖐᓐᓇᖅᖣᓂ. ᐊᕼᐅᐃᓛᒃ, 

ᓇᓐᓄᒃᑐᐊᑕᐃᓐᓇᕐᒪᑦ. 

 

ᑖᑉᓇ ᖁᕕᐊᒋᔭᐅᑦᑎᐊᓚᐅᕐᒪᑦ ᐊᒻᒪ ᑖᒃᑯᐊ ᔮᓂ 

ᖃᕆᑕᒃᑯᑦ ᐊᒻᒪ ᐃᓚᓗᒃᑖᖏᓐᓂᒃ 

ᖁᕕᐊᕼᐅᖃᑎᒌᑉᐸᒃᑲ. ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 

ᓲᔪᖅ. 

ᓄᓇᓕᕋᓛᖑᓂᖅᓴᐃᑦ ᓯᕗᓂᒃᓴᖏᑦ (ᓲᔪᒃ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᓄᓇᑦᑎᓐᓂ 

ᑐᓄᓂᕈᓯᕐᒥᐅᑦ ᐅᓪᓗᒃᑰᑉᐸᒃᑲ ᑐᓐᖓᓱᒋᑦᓯ ᐊᒻᒪ 

ᓄᓇᕗᑦᒥᐅᑦ. 

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᓯᕗᓂᒃᓴᖏᓐᓂᒃ ᒥᑭᑦᑑᑕᐅᓂᓴᑦ ᓄᓇᓕᐅᔪᑦ 

ᑭᒡᒐᑐᖅᑕᒃᑲ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᔫᓂᐅᑎᓪᓗᒍ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 

ᐅᐱᒍᓱᓚᐅᖅᐳᖓ ᐅᐸᒍᑎᓯᒪᔭᕆᐊᔅᓴᒻᒪ  

ᒪᑐᐃᖅᑕᐅᑎᓪᓗᒍ ᓄᑖᖅ ᖃᐅᓱᐃᑦᑐᒥ ᕼᐋᒻᓚᒃᑯᑦ 

ᑎᑎᕋᕐᕕᒃᓴᖓᓐ. ᖁᔭᓐᓇᒦᕈᒪᓪᓗᒍ ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ 

ᐅᐸᒐᑎᖃᑕᐅᓚᐅᕐᒪᑦ ᐱᒻᒪᕆᐅᔪᒥᒃ 

ᒪᑐᐃᖅᓯᑎᓪᓗᑕ. 

 

ᐅᖃᖅᑏ, ᖃᐅᔨᓱᐃᑦᑐᒥ ᐃᓄᖏᑦ ᐊᒃᓱᐊᓗᒃ 

ᖁᕕᐊᓱᓚᐅᖅᑐᑦ. ᑎᑎᕋᕐᕕᒃ ᒪᑐᐃᖅᑕᐅᑎᓪᓗᒍ. 

ᓄᑖᒥᒃ ᑎᑎᕋᕐᕕᒻᒥᒃ ᐃᓂᖃᒻᒥᔪᑦ ᓄᓇᓖᑦ 

ᐊᖑᓇᓱᒃᑐᓕᕆᔨᒃᑯᑦ ᑎᑎᕋᕐᕕᖓᑦ ᐊᒻᒪᓗ 

ᐱᓐᖑᐊᕐᕕᖃᒃᖣᓂ. 

 

ᐅᖃᖅᑏ, ᖃᐅᓱᐃᑦᑐᒧᑦ ᐊᐅᓚᕋᒪ 

ᒪᑐᐃᖅᓯᖃᑕᐅᔭᖅᖣᒃᑐᖓ ᐅᓄᖅᑐᑦ 

ᓂᕈᐊᖅᑎᒋᓯᒪᔭᒃᑲ ᐃᓱᒫᓗᑎᖃᓚᐅᖅᑐᑦ. ᒐᕙᒪᒃᑯᑦ 

ᓯᕕᑐᔪᒧᑦ ᑐᕌᖓᔪᓂᒃ ᐊᖏᖅᓯᒪᓂᕆᔭᖏᓐᓂᒃ 

ᓄᓇᓕᓐᓄ ᒥᑭᑦᑑᑕᐅᓂᖅᓴᓄᑦ ᐱᓪᓗᒍ. 

 

ᐊᕐᕌᒍᒋᔭᕗᑦ ᐱᒋᐊᓕᓵᖅᑎᓪᓗᒍ 

ᐅᖃᐅᓯᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥ ᒐᕙᒪᒃᑯᒃ 

ᐊᑭᓕᖅᓱᖅᑕᐅᖏᓐᓇᕈᓐᓇᕐᒪᖔᑕ ᐱᔨᑦᑎᕈᑎᓄᑦ 

ᐊᒻᒪᓗ ᐱᓕᕆᔾᔪᑎᓄᑦ ᐊᒻᒪᓗ ᐱᔨᑦᑎᕈᑎᓄᑦ 

ᒥᑭᑦᑑᑕᐅᓂᖅᓴᓄᑦ ᓄᓇᓕᐅᔪᓂᒃ.  

 

ᐅᖃᖅᑏ, ᐃᓄᐃᑦ ᑭᒡᒐᖅᑐᖅᑕᒃᑲ ᒪᓕᒐᓕᐅᕐᕕᖕᒥ 

ᐅᕙᓐᓄᑦ ᓇᓗᓇᐃᖅᓯᖁᔨᑦᑎᐊᓚᐅᕐᒪᑕ 

ᓂᕆᐅᓚᐅᖅᑐᑦ ᒐᕙᒪᒃᑯᑦ ᐱᓕᕆᐊᒃᓴᒥᖕᓂᒃ 

ᐱᓕᕆᒃᑲᓐᓂᕐᓂᐊᕐᓂᖏᓐᓂᒃ ᒥᑭᑦᑑᑕᐅᓂᖅᓴᓂᒃ. 

ᓄᓇᓕᐅᔪᑦ ᐆᒻᒪᖅᑯᑎᒋᔭᐅᖕᒪᑕ ᓄᓇᕗᒻᒥ. 

ᐊᑯᓂᐊᓗᒡᓗ ᓯᕕᑐᔪᒧᑦ ᓱᕗᓂᒃᓴᖃᑦᑎᐊᖅᖢᑎᒃ. 

 

ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐅᐱᒍᓱᑦᑎᐊᖃᑕᐅᓚᐅᖅᑐᖓ ᔮᓐ ᐊᒪᕈᐊᓕᖕᒥᒃ 

ᐃᓕᓴᕆᔭᐅᑎᓪᓗᒍ. ᐃᖅᑲᓇᐃᔭᖅᑎᑕᐅᓚᐅᖅᐳᒍᑦ 

ᖁᑦᑎᒃᑐᒧᑦ ᐃᓄᖕᓂᒃ ᓄᒃᑎᖅᑕᐅᓚᐅᖅᓯᒪᔪᓂᒃ. 

 

ᐅᖃᖅᑏ, ᒐᕙᒪᑐᖃᒃᑯᑦ ᑲᒪᒋᔭᒃᓴᖃᕐᒥᕐᒪᑕ 

ᐱᓕᕆᔾᔪᑎᒃᓴᓂᒃ… 

 

ᐅᖃᖅᑎ: ᒥᔅᑐ ᓲᔪᖅ, 

ᐱᕕᖃᖅᑎᑕᐅᔪᒪᓇᕋᔭᕐᒪᖔᖅᐱᑦ ᐊᐱᕆᔪᓐᓇᖅᐱᑦ? 

 

ᓲᔪᖅ: ᐱᕕᖃᖅᑎᑕᐅᔪᓐᓇᕐᒪᖔᕐᒪ ᐊᐱᕆᔪᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐱᕕᖃᖅᑎᑕᐅᔪᓐᓇᕐᒪᖔᑦ ᐊᐱᕆᖕᒪᑦ, 

ᐋᒃᑳᖅᑐᖃᖅᐸ? ᐋᒃᑳᖅᑐᒥᒃ ᑐᓴᓐᖏᓐᓇᒪ 

ᑲᔪᓯᑐᐃᓐᓇᕆᑦ ᒥᔅᑐ ᓲᔪᖅ. 

 

ᓲᔪᖅ: ᐊᐃᓐᓈ, ᐱᔮᕆᓐᖏᑦᑐᖓ. ᐃᑲᕐᕋᐅᑉ 

ᐊᒃᓱᕈᕐᓂᑯᒧᑦ ᐅᔾᔨᕆᔪᓐᓃᕋᓗᐊᕐᓂᕋᒃᑯ. 

 

ᐃᓛᒃ ᐅᕙᓐᖓᖅᑲᐃᑦ ᐃᓕᓴᕆᔭᐅᑎᓪᓗᒍ 

ᐃᓂᖃᖅᑎᑕᐅᓚᐅᖅᐳᒍᑦ ᖁᑦᑎᒃᑐᒥ ᐃᓄᖕᓂ 

ᓄᒃᑎᖅᑕᐅᓚᐅᖅᓯᒪᔪᓂᒃ. 

 

ᐅᖃᖅᑏ, ᒐᕙᒪᑐᖃᒃᑯᑦ ᑲᒪᒋᖃᕐᒥᖕᒪᑕ 

ᐱᓕᕆᔾᔪᑎᒃᓴᓂᒃ ᑐᓂᓯᑦᑎᐊᖃᑦᑕᖁᓪᓗᒋᑦ 

ᓯᕗᓂᒃᓴᑦᑎᓐᓂᒃ ᓄᓇᓕᖕᒧᑦ ᓄᓇᓕᖕᓄᑦ 

ᒥᒃᔫᑕᐅᓂᖅᓴᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓗᑉ 

ᓂᒋᐊᓄᑦ, ᒥᔅᑐ ᔪᐊᓇᓯ. 

ᐊᕿᓕᐅᑎᔪᑦ ᑭᓐᖓᕐᓂ (ᔪᐊᓇᓯ) 

 

ᔪᐊᓇᓯ: ᐄ, ᓇᑯᕐᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᕕᐊᖁᑎᒋᕙᒋᑦ ᓄᓕᐊᓪᓗ 35-ᓄᑦ ᐅᑭᐅᓄᑦ  

ᑲᑎᓐᖓᓕᕋᑦᑎ. ᑕᕝᕙᐅᕗᓯ ᓈᓚᒃᑐᓕᒫᑦ, 

ᑕᐅᑐᒃᑐᓪᓗ.  

 

ᐅᓪᓗᒥ ᓂᑯᕕᔾᔪᑎᖃᖅᑐᖓ ᐅᐱᒍᓱᑦᓱᖓ 

ᖁᕕᐊᒋᓪᓗᒋᓪᓗ ᑭᓐᖓᕐᓂ ᐊᕿᓕᐅᑎᓕᓚᐅᕐᒪᑕ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᓴᒧᑦ ᐊᕿᓕᐅᑎᔪᑦ.  ᓇᑭᑐᐃᓐᓇᖅ 

ᑎᑭᑦᑐᖃᓚᐅᕆᓪᓗᓂ ᓄᓇᓕᓐᓂ 

ᐊᔾᔨᒌᓐᖏᑦᑑᑎᐅᓪᓗᑎᒡᓗ ᐅᑭᐅᖏᑦ, ᑖᒃᑯᐊ 

ᐱᓗᐊᖅᑐᒥᒃ ᐅᐱᒋᒍᒪᔭᒃᑲ ᑭᓐᖓᕐᒥᐅᑦ 18-ᓂᒃ 

ᐊᕐᕌᒍᓖᑦ ᐊᖑᑏᑦ ᐊᕐᓇᐃᓪᓗ ᑕᒪᕐᒥᒃ 

ᒎᓗᑖᓚᐅᕐᒪᑕ, ᐅᐱᒋᑦᓯᐊᖅᖢᒋᓪᓗ. 

 

ᐃᖃᐃᓕᓴᑦᑎᐊᖅᑐᐃᓐᓇᐅᓚᖅᑐᒃᓴᐅᔫᒐᓗᐊᑦ 

ᑎᑭᓯᒪᔪᑦ, ᓇᑭᑐᐃᓐᓈᖅᑐᐃᓛᒃ, ᖁᔭᓕᔪᒪᓪᓗᒋᓪᓗ 

ᑎᑭᓐᖑᐊᑕᖅᓯᓐᓇᓚᐅᕐᒪᑕ ᓄᓇᓕᒻᒥᓂ 

ᐊᐅᓪᓚᖅᓯᒪᓪᓗᑎᒃ. ᖁᕕᐊᓇᖃᑦᑕᕐᒪᐅᒐᓗᐊᖅ 

ᑕᒪᒃᑯᐊ ᑲᑎᒍᑎᒋᔭᐅᖃᑦᑕᖅᑎᓪᓗᒋᑦ ᐱᓐᖑᐊᕈᓰᑦ 

ᖃᓄᐃᑦᑐᑐᐃᓐᓇᐅᖃᑦᑕᖅᑎᓪᓗᒋᑦ.  

 

ᑖᓐᓇ ᐊᕿᓂᖃᓚᐅᕐᒪᑕ ᑭᓐᖓᕐᓂ ᑕᐃᒃᑯᐊ 

ᐃᑲᔪᖅᑎᖏᓪᓗ coaches ᐊᒻᒪᓗ referees 

ᑕᒪᒃᑯᐊ ᐊᒃᓱᐊᓗᒃ ᑲᔪᓯᑎᑦᑎᑦᑎᐊᖃᑦᑕᓲᖑᖕᒪᑕ 

ᓇᑯᕐᒦᕈᒪᑦᓱᒋᓪᓗ ᐊᒻᒪᓗ ᑕᐃᒃᑯᐊ ᑕᒪᕐᒥᓕᒫᖕᐃᓛᒃ 

ᐊᕿᒋᐅᑎᒋᐊᖅᑐᖃᑕᐅᓚᐅᖅᑐᑦ ᑐᓱᒋᒻᒪᕆᑦᓱᒋᓪᓗ.  

 

ᑐᓴᖅᑎᒋᐊᑐᐃᓐᓇᖅᐸᑦᓯᓐᐃᓛᒃ ᑕᒪᓐᓇ 

ᑲᔪᓯᓂᖃᑦᓯᐊᓚᐅᕐᒪᑦ ᐊᒻᒪᓗ ᖁᔭᓐᓇᒦᒃ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ. 

ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 172 - 4(2): 

ᑮᓇᐅᔭᓂᑦ ᓄᐊᓴᐃᔪᐃᑦ ᓂᕿᑖᕐᕕᒻᒧᑦ 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ 

ᖁᔭᓐᓇᒦᕈᒪᓗᐊᖅᑐᖓ ᑕᒫᓂ ᐱᓇᓱᐊᕈᓯᐅᑉ 

ᓄᓐᖑᐊᓂ, ᓯᕙᑖᕝᕕᒻᒥ ᓂᕆᔭᖅᑐᖅᑎᑕᐅᓚᐅᕋᑦᑕ,  

ᑕᐃᒫᒃ ᐃᑲᔪᕋᓱᒃᑐᑕ ᑖᒃᑯᓂᖓ ᓇᖕᒥᓂᖅ 

ᓂᕿᑖᕋᓱᒋᐊᖓ ᐊᔪᖅᓴᑲᐃᓇᖅᐸᑦᑐᓄᑦ. 

 

ᑖᓐᓇ ᐱᓗᐊᖅᑐᒥᒃ ᐊᑕᐅᓯᖅ, ᐃᓕᓴᕆᔪᒪᔭᕋ ᑕᒫᓂ 

ᓄᓇᖃᓕᖅᓯᒪᔪᖅ ᐊᑎᖓ ᔮᒃ ᓄᕋᓰᒪᐊᑎᐅᕋ, 

ᑕᐃᒫᒃ ᑕᐃᔭᐅᔪᖅ ᐊᑎᖓ, ᑕᐃᓐᓇ 

ᐸᓐᓇᐃᓐᓂᓚᐅᖅᑐᓂ ᐊᒻᒪᓗ ᓇᖕᒥᓂᖅ 

ᓂᕆᓂᐊᖅᑕᑎᓐᓂᒃ ᓂᕿᓂᒃ 

ᓂᐅᕕᕋᖅᑐᒥᓂᐅᓪᓗᓂ ᐊᒻᒪᓗ 

ᓂᖅᑎᐅᖅᑎᑦᑎᓪᓗᓂ. 

 

ᑕᐃᒫᒃ ᖁᕕᐊᓇᓚᐅᖅᑐᖅ ᑕᑯᓐᓈᖅᑐᒍ, 

ᐃᑲᔪᕋᓱᓐᓂᖓ ᓄᓇᖅᑲᑎᒥᓂᒃ ᐊᔪᖅᓴᐸᑦᑐᓂ, 

ᑕᐃᒫᒃ ᑖᓐᓇ ᐊᔭᐅᖅᓯᑦᑎᐊᖅᑐᓂ 

ᖃᑭᒋᐊᖅᑎᑦᑎᒃᑲᓐᓂᓚᐅᕐᖓᑦ ᓄᓇᖅᑲᑎᑦᑎᓐᓂᒃ. 

ᑕᐃᓐᓇ ᖁᔭᓐᓇᒦᕈᒪᓗᐊᖅᑕᕋ ᑕᐃᒃᑯᐊᓗ 

ᐃᑲᔪᖅᑐᐃᓐᓇᐅᓚᐅᖅᑐᑦ ᑕᐃᒫᒃ 

ᐋᖅᑭᓱᐃᕙᓪᓕᐊᓪᓗᑎᒃ ᓂᖅᑎᐅᖅᑐᑎᒃ 

ᐃᑲᔫᑎᖃᓐᓂᐊᕐᖓᑕ ᑕᒫᓂ ᓄᓇᖅᑲᑎᑯᓗᑦᑎᓐᓄᑦ 

ᐊᔪᖅᓴᑲᐃᓐᓇᐸᑦᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᒥᔅ 

ᐅᒡᔪᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 191 - 

4(2): ᓱᕈᓯᕐᓄᑦ ᐱᓯᒪᑦᓯᕕᒻᒦᑎᑕᐅᔪᐃᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑭᐅᔾᔪᑎᖃᖅᑐᖓ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ ᓈᐃᓴᐅᑎᓕᒃ 191-4(2), 

ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᐃᖃᓗᐃᑦ-

ᑕᓯᓗᒻᒧᑦ ᐅᒃᑐᐱᕆ 22, 2014-ᒥ. 

ᐱᔾᔪᑎᖃᓚᐅᖅᑐᖅ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 

ᐃᓗᐊᓂ ᐃᓄᓕᕆᔨᒃᑯᑦ ᐱᓕᕆᕝᕕᐊᑕ. 

 

 

*ᑕᑯᒍᒃ ᐅᐃᒍᓯᒪᔪᖅ ᐊᑕᖏᖅᓯᒪᓂᖓ ᑭᐅᔾᔪᑎᒃ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 191 – 4(2). 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓇ ᑭᐅᔾᔪᑎᐅᔪᖅ ᐃᓗᓕᖃᓪᓚᕆᒻᒪᑦ 

ᑐᓐᓂᕆᓯᒪᓕᖅᑕᕋ ᒪᓕᒐᓕᐅᖅᑎᑦ ᑎᑎᕋᖅᑎᖓᓄᑦ 

ᐃᓕᔭᐅᓂᐊᓪᓗᓂ ᐅᖃᓕᒫᖅᑕᐅᓯᒪᔪᑎᑐᑦ 

ᑲᑎᒪᔾᔪᑎᐅᔪᓄᑦ ᒪᓕᒐᓕᐅᖅᑎᓄᑦ ᑕᑯᔭᐅᓂᐊᕐᓗᓂ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒧᑦ, ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 248 - 

4(2): Foxe Basin-ᒥ ᓇᓄᐃᑦ ᐊᒥᓲᓂᖏᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓇ ᑭᐅᔾᔪᑎᒃ ᐊᐱᖅᑯᑕᐅᓚᐅᖅᑐᒧᑦ 

ᐅᖃᐅᓯᒃᑯᑦ ᒪᓕᒐᓕᐅᖅᑎᒧᑦ ᓯᑏᕝ ᒪᑉᓴᓛᒃ 

ᐅᒃᑐᐱᕆ 29, 2014-ᒥ, ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᑦ ᑭᖑᓪᓕᖅᐹᒥᒃ 

ᐋᖅᑭᑦᑕᐅᓯᒪᔪᒥᒃ ᑐᓴᖅᑎᑕᐅᓯᒪᒻᒪᖔᑦ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐱᔾᔪᑎᒋᓪᓗ 

ᐃᓱᖃᕈᑎᖓᑕ ᓈᐃᓴᐅᑖ ᐃᒡᓗᓕᐅᑉ ᐃᑭᖓᑕ 

ᓇᓐᓄᒐᒃᓴᖏᓐᓄᑦ. 

 

ᑕᒪᓐᓇ ᐅᓪᓗᒥ ᕿᒥᕐᕈᔭᐅᒻᒪᑦ ᑲᑐᔾᔨᖃᑎᒌᓐᓂᒃᑯᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐊᐅᓚᔾᔪᑎᖏᒍᑦ 

ᓇᓗᓇᐃᖅᑕᐅᓯᒪᔪᖅ ᓄᓇᕘᑉ ᐊᖏᕈᑎᒻᒪᕆᐊᓂ 

ᓈᐃᓴᐅᑎᓕᒃ 5.3.7 ᑎᑭᖦᖢᒍ 5.3.15. 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊᓗ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᒋᔭᖏᑦ ᐅᕙᓐᓄᑦ ᑖᔅᓱᒥᖓ 

ᐃᓱᒪᓕᐊᕆᓯᒪᔭᖓᓂᒃ ᑐᓂᓯᓯᒪᓕᖅᑐᑦ. ᒫᓐᓇᐅᔪᖅ 

ᑖᓐᓇ ᐃᓱᒪᒃᓴᖅᓯᐅᕈᑎᒋᔭᕋ ᑕᒪᓐᓇ ᒪᓕᑦᑐᒍ 

ᐊᑐᖅᑕᐅᒋᐊᓕᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5 (ᑐᓵᔨᒃᑰᕈᓐᓂᖅᑐᖅ) ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ (ᐃᓄᐃᓐᓇᖅᑐᑦ ᑐᓴᖅᓴᐅᔪᑐᐊᖅ) 

(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ.  

ᐃᓕᑕᖅᓯᔪᒪᔪᖓ ᓄᓕᐊᓐᓂᒃ, ᓲᓴᓐ ᓴᕕᑲᑖᖅ, 

ᑲᑎᓐᖓᓕᖅᖢᓄᒃ 30 ᐊᕐᕌᒍᑦ ᐅᖓᑖᓄᑦ, 

ᐅᓄᖅᑐᓂᔅᓱᓕ ᓂᕆᐅᒃᑐᒍᒃ, ᐊᒻᒪᓗ ᐸᓂᒐ ᕙᓐᑎ 

ᓴᕕᑲᑖᖅ, ᐃᓕᓐᓂᐊᕆᐊᖅᓯᒪᔪᖅ 

ᐋᓐᓂᐊᓯᐅᑎᐅᓂᒻᒧᑦ ᐃᓕᓐᓂᐊᕋᔅᓴᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᒃᑯᐊ ᑕᒡᕙᓂ ᐃᒡᓗᒦᑦᑐᑦ ᓇᓗᓇᐃᕈᒪᕙᒃᑲ, ᕆᐸᑲ 

ᕕᓕᐊᒻᔅ, ᒥᓂᔅᑑᑉ ᑐᖓᓕᐊ ᐃᓄᓕᕆᔨᒃᑯᓐᓄᑦ, 

ᐊᐃᑉᐹᓗ ᑐᒡᓕᐅᔪᖅ ᒥᓂᔅᑑᑉ ᑐᖓᓕᐊᑕ 

ᑐᖓᓕᒃᑲᓐᓂᐊ, ᐊᐃᕇᓐ ᑕᓄᔭᖅ. 

 

ᑐᓐᖓᕼᐅᖁᓪᓗᒋᑦ ᑕᒡᕗᖓ ᐃᒡᓗᒧᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, 

ᒥᔅ ᐊᖕᓇᑲᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 276 - 4(2): 

ᓱᕈᕐᓇᖅᑐᑕᖃᕈᓐᓃᖅᑎᑕᐅᓂᖓ 

ᓯᓚᑦᑐᓴᕐᕕᐅᑉ ᑐᔪᕐᒥᕕᖓ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᓂᐊᒐᕋ ᑖᒃᓱᒧᖓ ᒥᓂᔅᑕᒧᑦ 

ᐃᓄᓕᕆᓂᕐᒧᑦ. 

 

ᑖᒃᑯᓄᖓ ᐊᐱᖅᑯᑎᒋᔭᕐᒪᑦ ᐊᕙᑎᓕᕆᓂᕐᒧᑦ 

ᓄᓇᕗᑦ ᒐᕙᒪᒃᑯᓐᓄᑦ ᐊᕙᑎᓕᕆᔨᐅᔪᖅ ᑖᒃᑯᐊ 

ᓵᑦᑕᐅᒪᔪᑦ ᐃᖅᑲᑯᕐᓄᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ  

ᐊᕙᑎᓕᕆᔨᒃᑯᑦ ᑖᒃᑯᐊ ᓇᓗᓇᐃᖅᓯᓯᒪᒻᒪᑕ 

ᐅᖃᐅᓯᖃᕈᑎᐅᓪᓗᑎᒃ ᐊᕙᑎᓕᕆᓂᕐᒧᑦ 

ᓴᐳᔾᔨᓂᕆᔭᐅᔪᑦ. 

 

ᒥᓂᔅᑕ ᑖᓐᓇ ᐅᖃᕈᓐᓇᕋᔭᖅᐹ ᑕᐃᒃᑯᐊ 

ᐊᑐᖅᑕᐅᔪᓂᑦ ᓇᓗᓇᐃᖅᓲᑎᒋᔭᐅᔪᓄᑦ ᐅᕙᓐᖓᑦ 

ᓄᓇᑦᑕ ᐃᓕᓐᓂᐊᖅᑏᑦ ᓇᔪᕐᕕᒋᔭᖓᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᑖᒃᑯᐊ ᑲᒪᒋᔭᕗᑦ ᒪᓕᒐᐃᑦ ᒪᓕᑦᑐᒋᑦ, 

ᑖᒃᑯᐊ ᐅᓗᕆᐊᓇᖅᑐᐃᑦ ᐃᑭᐊᖅᑎᔅᓴᐃᑦ 

ᐱᔾᔪᑎᒋᓪᓗᒋᑦ. ᑕᐃᒪ ᒫᓐᓇᐅᔪᒃᑯᑦ ᑖᒃᑯᐊ 

ᐃᒪᐃᒍᓐᓇᑐᐃᓐᓇᓲᖑᒻᒪᑦ ᑖᓐᓇ ᐊᕙᑎᓕᕆᔨᒃᑯᑦ 

ᑖᓐᓇ ᒪᓕᒐᖅ ᑖᒃᑯᓄᖓ ᐅᓗᕆᐊᓇᖅᑐᒧᑦ ᑎᒥᒧᑦ 

ᐃᑭᐊᖅᑎᔅᓴᓄᑦ ᑖᒃᑯᐊ. 

 

ᓇᒻᒥᓂᖁᑎᓖᑦ ᑖᔅᓱᒥᖓ ᐅᓗᕆᐊᓇᖅᑐᒥ 

ᐊᐅᓚᑦᑎᑦᑎᐊᕋᓗᐊᕐᒪᖔᑕ ᐊᒻᒪᓗ 

ᑲᒪᑦᑎᐊᕋᓗᐊᕐᒪᖔᑕ ᑖᒃᑯᐊ ᒪᓕᒐᐃᑦ 

ᐊᕙᑎᓕᕆᓂᕐᒧᑦ ᐱᔾᔪᑎᒋᓗᐊᖅᑐᒋᑦ, ᑕᕝᕘᓇ  

ᑭᓯᐊᓂ ᑕᐃᒪᐃᒍᓐᓇᓲᖑᔪᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒥᓂᔅᑕᕆᔭᐅᔪᖅ ᖃᓄᐃᓕᕐᒪᖔᖏᑦ 

ᓇᓗᓇᐃᖅᓯᔪᓐᓇᖅᐹ ᑕᐃᑲᓂ ᐅᑮᕕᑐᖃᕐᒥ ᑕᒪᓐᓇ 

ᐊᓂᖅᓵᖅᑐᖅᑕᐅᔪᖅ ᐃᓕᓴᖅᑎᓄᑦ 

ᐅᓗᕆᐊᓇᓐᖏᒃᑲᓗᐊᕐᒪᖔᖅ, ᖃᓄᐃᓕᐅᖅᐱᓯ 

ᐱᓕᕆᕝᕕᐅᔪᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ, ᐊᕙᑎᓕᕆᔨᒃᑯᑦ ᑕᔅᓱᒥᖓ ᑭᓯᐊᓂ 

ᑲᒪᔪᓐᓇᕐᖓᑕ ᒪᓕᒐᒃᑯᑦᑕᐅᖅ ᐊᑐᖅᑕᐅᔪᒥᒃ, 

ᐊᑐᖅᑕᐅᒋᐊᓕᒥᓪᓗ. 

 

ᑖᒃᑯᐊ ᓇᒻᒥᓂᖃᖅᑐᐃᑦ ᑎᒥᒧᑦ ᐅᓗᕆᐊᓇᖅᑐᒥᑦ 

ᐱᑕᖃᑐᐊᖅᑲᑦ ᑖᒃᑯᐊ ᒪᓕᒋᐊᖃᕐᖓᑕ ᑖᔅᓱᒥᖓ 

ᒪᓕᒐᐅᔪᒥᑦ ᑕᒪᔅᓱᒧᖓ ᐅᓗᕆᐊᓇᖅᑐᒥᑦ 

ᐱᑕᖃᖅᑐᖃᖅᑲᑦ. 

 

ᑕᕝᕘᓇᑐᐊᖅ ᑲᒪᒍᓐᓇᕋᑦᑕᓕ, 

ᑕᐃᒪᐃᓕᔪᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᑕᐃᑲᓂ ᓯᓚᑦᑐᓴᕐᕕᑐᖃᕐᒥ ᑕᐃᒃᑯᐊ ᐱᐅᓐᖏᑦᑐᑦ 

ᐲᔭᖅᑕᐅᓚᐅᕐᒪᖔᑦ ᐊᒻᒪᓗ ᐲᔭᖅᑕᐅᓚᐅᖅᐸᑕ  

ᑕᐃᒃᑯᐊ ᑐᑭᓯᔭᖏᑦ ᒪᓕᒐᓕᐅᕐᕕᒻᒥ 

ᓴᖅᑭᑕᐅᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᔅᓱᒧᖓ ᒪᓕᒐᕐᒧᑦ ᐊᑦᑐᐊᓗᓂ ᑕᐃᒪᐃᒋᐊᖃᖅᑲᑦ 

ᓴᖅᑮᒍᓐᓇᖅᑐᒍᑦ ᑕᕝᕗᖓ ᐃᓪᓗᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᓲᔪᖅ.  

 

ᐊᐱᖅᑯᑦ 277 - 4(2): ᓄᓇᓕᕋᓛᖑᓂᖅᓴᐃᑦ 

ᓯᕗᓂᒃᓴᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᓯᕗᓕᖅᑎᒧᑦ ᑐᕌᖅᑎᑦᑕᕋ. 

 

ᐅᓪᓗᒥ ᒪᓕᒐᓕᐅᖅᑏᑦ ᐅᖃᓪᓚᕝᕕᒃᓴᖓᓐᓂᑦ 

ᖃᐅᔨᒃᑲᐃᕗᖓ ᐃᓱᒫᓗᒍᑎᒥᒃ ᓴᖅᑭᑕᐅᓚᐅᖅᑐᒥᒃ 

ᓂᕈᐊᖅᑎᒋᓯᒪᔭᓐᓄᑦ ᖁᑦᑎᑦᑐᒥᑦ ᐱᔾᔪᑎᒋᓪᓗᒍ 

ᓄᓇᕗᑦ ᒐᕙᒪᒃᑯᖏᑦ ᓯᕕᑐᔪᒧᑦ ᓯᕗᓂᒃᓴᕆᔭᖏᑦ 

ᒥᑭᑦᑑᑕᐅᓂᖅᓴᐃᑦ ᓄᓇᓕᐅᔪᑦ ᓄᓇᕗᒻᒥ. 

 

ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ ᐅᓇ: ᒐᕙᒪᒃᑯᑦ 

ᐸᕐᓇᒃᓯᒪᕚᑦ ᐃᓅᓴᒃᓯᒋᐊᕆᓂᕐᒥᑦ ᐱᔨᑦᑎᕈᑎᓂᒃ 

ᓄᓇᓕᓐᓄᑦ ᒥᑭᑦᑑᑕᐅᓂᖅᓴᓄᑦ ᖁᑦᑎᑦᑐᒥ, 

ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᖅ ᐅᖃᖅᑎᑦᑎᔩ. 

ᑖᓐᓇᓗ ᖁᑦᑎᑦᑐᓐᓄᓐᓄᑖᖅ ᒪᓕᒐᓕᐅᖅᑎᒃ 

ᖁᔭᒋᔪᒫᔮ ᑖᔅᓱᒥ ᐊᐱᖅᓱᕐᖓᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᔭᓕᕙᕋ ᒥᔅᑕ ᓲᔫᑉ 

ᐊᐱᖅᑯᑖᓄᑦ. ᐅᖃᖅᑏ, ᓯᕗᓂᒃᑎᓐᓂ ᐃᓛᒃ 

ᐃᒻᒪᑲᓐᓂᖅ ᑲᓇᑕᐅᑉ ᒐᕙᒪᒃᑯᖏᑦ 

ᐅᖃᐅᑎᖃᑦᑕᖅᓯᒪᔭᕗᑦ  ᑕᐃᒃᑯᐊ ᓄᓇᓖᑦ 

ᒥᑭᒃᑲᓗᐊᖅᐸᑕ ᐱᔾᔪᑎᔅᓴᖃᑦᑎᐊᖅᖣᑎᒃ 

ᓴᖅᑭᔮᖅᑐᑦ. ᑕᐃᒪᓐᓇ ᐅᖃᐃᓐᓇᐅᔭᖅᑐᖓ ᓄᓇᓖᑦ 

ᒪᑭᒪᑦᑎᐊᖅᑐᑦ ᐅᑭᐅᖅᑕᖅᑑᑉ ᓄᓇᓕᖁᑎᖏᓐᓂᒃ. 

 

ᑕᐃᒪᐃᑦᑑᒪᓪᓗ ᓄᓇᒋᔭᐅᓂᖓ ᐱᔾᔪᑎᒋᓪᓗᒋᑦ 

ᑲᓇᑕᒥᐅᑕᐅᖃᑕᐅᓂᕗᑦ ᓇᓗᓇᓐᖏᑦᑐᖅ. ᒫᓐᓇ  

ᐸᕐᓇᐅᓯᐅᖅᓯᒪᔪᒍᑦ ᑕᒪᒃᑯᐊ ᐱᔨᑦᑎᕈᑏᑦ 

ᐊᓯᖏᓪᓗᓐᓃᑦ ᒥᒃᖡᒋᐊᖅᑕᐅᔾᔮᖏᒃᖣᑎᒃ 

ᓄᓇᓕᑦᑎᓐᓂ ᐱᔪᑎᔅᓴᖃᑦᑎᐊᕐᒪᑕ. 

ᒪᓕᒐᓕᐅᖅᑎᐅᖃᑎᒐ ᐊᒻᒪᓗ ᐊᓯᖏᑦ 

ᐃᖅᑲᓇᐃᔭᖃᑎᒋᑦᑎᐊᕈᒪᔭᒃᑲ ᓇᐅᒃᑯᑦ 

ᐃᑲᔪᒃᑲᓐᓂᕈᓐᓇᐊᓂᐊᕋᑦᑎᒃᑯᓐ ᖁᑦᑎᑐᕐᒥᐅᑦ 

ᓄᓇᓕᖁᑎᖏᑦ. ᐃᓚᒋᔭᐅᖃᑕᐅᒻᒥᒻᒪᑕ 

ᑲᓇᑕᒥᐅᑎᑐᑦ ᐅᕙᑦᑎᑐᑐᐃᓐᓇᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᔫᓂᐅᑎᓪᓗᒍ 

ᐊᕐᕌᒍᒋᔭᑦᑎᓐᓂ ᓯᕗᓪᓕᖅᑏᑦ 

ᐊᐱᖅᓱᖅᑕᐅᓚᐅᖅᓯᒪᒻᒪᑕ ᐱᔾᔪᑎᖃᑦᑐᒥᒃ 

ᓯᕕᑐᔪᒧᑦ ᐊᑐᖅᑕᐅᔪᓐᓇᕐᒪᖔᑦ ᓄᓇᓕᐅᔪᑦ 

ᒥᑭᓐᓂᖅᓴᐃᑦ ᑭᒡᒍᓯᖏᓐᓂ ᐅᖃᐅᓯᖃᓚᐅᖅᓯᒪᒻᒪᑕ 

ᑲᒪᒋᔭᔅᓴᖏᓐᓂᒃ ᒐᕙᒪᑐᖃᒃᑯᑦ ᐃᑲᔪᖅᑐᐃᖁᓪᓗᒋᑦ 

ᒥᑭᓐᓂᖅᓴᐅᔪᓂᒃ ᓄᓇᓕᐅᔪᓂᒃ. ᐃᑲᔪᖅᑐᐃᕙᑦᑐᓂᒃ 

ᑲᓇᑕᐅᑉ ᓄᓇᕐᔪᐊᖁᑎᒋᔭᖓᓂᒃ ᖁᑦᑎᑦᑐᒥᐅᑦ. 

ᓯᕗᓕᖅᑎ ᑕᒪᑐᒪ ᒥᒃᓵᓅᑦ ᐅᖃᐅᓯᖃᖅᓯᒪᓕᖅᐸ 

ᐊᖓᔪᖅᑳᕐᔪᐊᖓᓐᓄᑦ ᑲᓇᑕᐅᑉ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᒋᔭᐅᔪᖅ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᖁᔭᓐᓇᒦᒃ. ᑕᒪᓐᓇ Prime 

Minister-ᒧᑦ ᑕᐃᒪᓐᖓᓕᒫᑦᑎᐊᖅ  

ᐅᖃᐅᓯᕆᖃᑦᑕᖅᑕᕋ ᐊᒻᒪᓗ ᐅᖃᐅᓯᕆᓂᐊᕆᓪᓗᒍ 

ᓄᓇᕗᑦᒥ ᒪᓕᒐᓕᐅᕐᕕᔾᔪᐊᕐᒥ ᒪᓕᒐᓕᐅᖅᑎ. 

ᖃᓄᐃᓕᖓᒻᒪᖔᓐ ᓄᓇᓕᕋᓛᖑᓂᖅᓴᐅᔪᓂᒃ 

ᐊᑭᑐᕐᔪᐊᒻᒪᕆᐊᓗᓂᖏᓐᓂᓪᓗ ᑕᐃᑲᓂ 

ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓂᐊᒃᖢᑎᒃ. 

ᖁᑦᑎᑦᑐᒥᑐᐃᓐᓇᐅᖏᑦᑐᖅ ᓇᓂᓕᒫᖅ 

ᓄᓇᓕᕋᓛᖑᓂᖅᓴᐅᔪᓂᒃ ᓄᓇᕗᑦ ᐃᓗᐊᓂ. 

 

ᐅᖃᖅᑏ, ᑕᐃᒃᑯᐊ ᐋᑐᕚᒥ ᒪᓕᒐᓕᐅᖅᑎᕐᔪᐊᑦ 

ᒐᕙᒪᓕᕆᔩᓪᓗ ᐱᔾᔪᑎᒋᓪᓗᒋᑦ 

ᓇᓗᓇᐃᖅᓯᕕᒋᓇᓱᖃᑦᑕᖅᑕᕗᑦ ᑲᓇᑕᒥᐅᑕᓂᒃ 

ᐃᓄᖃᒻᒪᑦ, ᑲᓇᑕᐅᑉ ᐃᓚᒋᔭᐅᖃᑕᐅᒻᒪᑦ ᐊᒻᒪᓗ  

ᑲᒪᒋᔭᐅᑦᑎᐊᕆᐊᖃᒃᖣᑎᒃ ᖁᑦᑎᑦᑐᒻᒥᐅᑦ 

ᐅᕝᕙᓗᓐᓃᑦ ᐊᑭᑐᔅᓴᓗᐊᖃᑦᑕᖅᑐᑦ. ᑕᐃᒪᓐᖓᓕᒫᖅ 

ᐅᖃᐅᓯᕆᖃᑦᑕᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ 

ᐅᖃᐅᓯᖃᕐᕕᖓᒍᑦ ᐅᖃᐅᓯᖃᖅᑲᐅᒐᒪ 

ᒪᑐᐃᖅᑕᐅᓚᐅᕐᓂᖓᓂᒃ ᐊᐅᔭᖅ ᖁᑦᑎᑦᑐᒥᐅᑦ 

ᕼᐋᒪᓚᒃᑯᑦ ᑎᑎᕋᕐᕕᖓᓂᒃ ᓄᓇᓕᓐᓂ. ᑭᒡᒐᑐᖅᑕᕋ 

ᐅᓄᖅᑐᓂᒃ ᑭᓐᖒᒪᒋᔭᖃᕐᒪᑦ. ᐱᖁᑎᕐᔪᐊᓂᒃ 

ᐆᑦᑑᑎᒋᓗᒍ ᖃᐅᓱᐃᑦᑐᒥᐅᑦ ᐃᒪᕐᒧᑦ ᓱᓪᓗᖁᑎᖏᑦ 

ᐊᓯᔾᔨᖅᑕᐅᔭᕆᐊᖃᕐᒪᑕ. 

 

ᓯᕗᓕᖅᑎ ᐅᖃᐅᔨᔪᓐᓇᖅᐹ ᐅᕙᓐᓂᒃ ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᓯᒪᒻᒪᖔᑕ ᓱᓕ 

ᐱᑎᑦᑎᖃᑦᑕᓂᕐᒧᑦ ᐱᖁᑎᕐᔪᐊᓂᒃ 

ᑭᓐᖒᒪᒋᔭᖏᓐᓂᒃ ᖁᑦᑎᑦᑐᒥᐅᑦ 

ᓄᓇᓕᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᑎᔨᒍᑦ) ᓄᓇᕗᑦᒥ 

ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᖁᔭᓐᓇᒦᖅᖣᒍ ᑖᓐᓇ 

ᐊᐱᖅᑯᑎᒋᒻᒪᒍ. ᒐᕙᒪᐅᓪᓗᑕ ᐊᒻᒪᓗ ᓄᓇᕗᑦᒥ  

ᑲᒪᔨᐅᓴᓐᖑᖅᑎᑕᐅᓯᒪᓪᓗᑕ ᐊᔾᔨᒌᑎᑕᐅᔭᕆᐊᓖᑦ 

ᒪᑯᐊ ᐱᖁᑎᕐᔪᐊᑦ ᓴᓇᔭᐅᕙᓪᓕᐊᓂᖏᑦ 

ᓄᓇᓕᖕᓂ, ᒥᑭᔫᑕᐅᓂᖅᓴᐃᑦ 

ᐃᓚᒋᔭᐅᖃᑕᐅᓪᓗᑎᒃ. ᐱᖁᑎᕐᔪᐊᓂ ᓄᓇᕗᑦᒥ 

ᐱᑕᖃᕆᐊᖃᓪᓚᕆᒻᒪᑦ. 

 

ᑭᓐᖒᒪᔭᖃᑦᑐᓪᓗ ᑭᓐᖒᒪᒋᔭᕗᓪᓗ ᐅᓄᖅᑑᓪᓗᑎᒃ 

ᐅᐊᓕᓂᕐᒥᒃ ᐅᖅᑯᐊᓄᑦ. ᐋᑐᕚᒥᐅᑕᐃᓐ 

ᓇᓗᓇᐃᖅᓯᕕᒋᓇᓱᐃᓐᓇᖃᑦᑕᖅᑕᒃᑲ ᐱᖁᑎᕐᔪᐊᑦ 

ᐱᔾᔪᑎᒋᓪᓗᒋᑦ ᓯᔾᔭᒥᐅᑖᓗᒐᑦᑕ ᓄᓇᕐᔪᐊᕐᒥᓪᓗ 

ᐊᖏᔪᒥᒃ ᐱᖃᖅᑐᑕ 

ᑐᓚᒃᑕᕐᕕᒃᑕᖃᖅᑐᑐᐊᑦᑎᐊᖑᓪᓗᓂ ᐸᖕᓂᖅᑑᕐᒥ. 

ᐅᓄᖅᑐᐊᓗᒐᓗᐊᖅᑎᓪᓗᒋᑦ ᑕᐃᒃᑯᐊ ᑭᓐᖑᒪᔭᓖᑦ.  

ᐊᓯᑦᑎᓐᓂ ᑲᓇᑕᒥ ᐃᒻᒪᖄ 300 ᖃᓪᓗᓈᓂ 

ᑲᓇᓐᓇᖅᐸᓯᐊᓃᑦᑐᑦ. ᓄᓇᕗᒻᒥᐅᑕᐃᑦ 

ᐃᓚᒋᔭᐅᖃᑕᐅᓂᐊᖅᐸᑕ ᑲᓇᑕᒥᐅᑕᐅᖃᑕᐅᓂᕐᒧᑦ 

ᐋᑐᕚᒥᐅᑕᐃᑦ ᑭᓐᖑᒪᔭᑦᑎᓐᓂᒃ ᐅᔾᔨᖅᓱᕐᔫᒥᒋᐊᓖᑦ. 

 

ᑕᒫᓂᖃᐃ $6 ᐱᓕᐊᓂᒃ ᐊᑐᕆᐊᖃᕋᔭᖅᑐᒍᑦ, 

ᐊᑮᑦᑐᖅᑖᕋᔭᖅᑐᒍᑦ ᐱᖁᑎᕐᔪᐊᓂᒃ ᓴᓇᓐᓂᕈᑦᑕ, 

ᓄᓇᕗᒻᒥᐅᑕᐃᑦ ᐅᓄᓐᖏᓐᓂᖏᑦ ᐱᔾᔪᑎᒋᓪᓗᒋᑦ 

ᒫᓐᓇ ᐅᑭᐅᖅᑕᖅᑑᑉ ᓄᓇᓕᖁᑎᖏᑦ 

ᐱᕐᔪᐊᖑᓂᖅᐹᑦ. ᑕᐃᒃᑯᐊ ᓈᓚᒃᔫᒥᔭᕆᐊᓖᑦ 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᒐᕙᒪᖏᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 278 - 4(2): ᑐᓴᒐᒃᓴᖅ ᑭᓐᖓᕐᓂ 

ᑭᓈᓗᖃᕐᕕᒻᒧᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᒍᒪᔪᖓ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᑦᑯᑦ ᒥᓂᔅᑕᖓᓄᑦ. 

 

ᐅᐱᕐᖔᖑᓚᐅᖅᑐᒥ ᐊᐱᖅᓱᓚᐅᕋᒃᑯ ᑭᓐᖓᐃᑦ 

ᐅᐊᑦᑕᑯᑕᖃᕐᕕᖓᑕ ᒥᔅᓵᓄᑦ, ᑕᒪᑦᓱᒧᖓ 

ᑐᑭᓯᒋᐊᕐᕕᒋᒍᒪᔭᕋ ᐅᓪᓗᒥᒧᑦ 

ᖃᓄᐃᓕᖓᓯᒪᓕᕐᒪᖔᑦ ᑕᐃᓐᓇ ᐅᐊᑦᑕᖁᖃᕐᕕᖓ  

ᑭᓐᖓᕐᓂ, ᓯᕗᓪᓕᖅᐹᖅ ᐊᐱᖅᑯᑎᒐ ᐅᖃᖅᑎᑦᑎᔩ, 

ᓇᑯᕐᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒫᓐᓇ ᑕᐃᓐᓇ ᐅᖃᐅᓯᕆᔭᖓ 

ᑕᐃᔅᓱᒪ ᒪᓕᒐᓕᐅᖅᑎᐅᖃᑎᒋᔭᕐᒪᑦ 

ᖃᐅᔨᓴᖅᑕᐅᕙᓪᓕᐊᒻᒪᑦ ᒫᓐᓇᐅᔪᖅ. 

ᖃᐅᔨᓴᖅᑕᐅᕌᓂᑦᑎᐊᖅᓯᒪᓕᖅᐸᑦ ᖃᓄᖅ, 

ᖃᓄᓪᓚᑦᑖᖅ ᐱᒋᐊᕐᓂᐊᕐᒪᖔᑦ 

ᑲᒪᒋᒋᐊᕐᓂᐊᕐᒥᔭᕗᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑦ, 

ᐃᓚᒋᐊᕈᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᒫᑦᓯ 11-

ᖑᑎᓪᓗᒎᓇ ᐊᐱᖅᓱᔪᒐᒃᑯ ᑕᒪᔅᓱᒪ ᒥᔅᓵᓄᑦ ᐊᒻᒪᓗ 

ᑐᑭᓯᑎᑦᑎᓚᐅᖅᑐᓂ ᐊᐅᔭᐅᑎᓪᓗᒍᒎᖅ 2014-ᒥ 

ᑕᒪᓐᓇ ᖃᐅᔨᓴᖅᑕᐅᓂᐊᕐᓂᕋᖅᓱᓂᐅᒃ. ᑐᑭᓯᕗᖓ 

ᖃᐅᔨᓴᖅᑕᐅᓚᐅᓐᖏᒻᒪᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᖅᑲᐅᔭᖓ 

ᓯᕗᓪᓕᖅ ᑐᑭᓯᑦᑎᐊᖅᑲᐅᓐᖏᓐᓇᒃᑯ ᒪᒥᐊᑉᐳᖓ. 

ᑕᐃᓐᓇ ᖃᓄᖅ ᐋᖅᑭᐅᒪᓂᐊᕐᒪᖔᑦ 

ᑎᑎᕋᐅᔭᖅᑕᐅᓂᖓ ᒫᓐᓇ ᐱᐊᓂᒃᓯᒪᓕᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᖑᓪᓕᖅᐹᒥ 

ᐊᐱᕆᒍᒪᓕᕐᒥᔭᕋ ᖃᓄᕐᓕ 

ᓇᓗᓇᐃᖅᓯᓯᒪᓚᐅᕋᓗᐊᕐᒪᑕ ᐱᓕᕆᕝᕕᖓᒎᖅ 

ᑖᑦᓱᒧᖓ ᐅᐊᑦᑕᑯᖃᕐᕕᖓᓂᑦ ᑭᓐᖓᐃᑦ 

ᐱᔭᕇᕐᓂᐊᕐᓂᕋᖅᓱᓂᐅᒃ ᐊᐅᔭᐅᓛᖅᑐᒥ 2015-

ᖑᓕᖅᐸᑦ ᑖᓐᓇ ᓱᓕ ᑐᕌᒐᕆᕙᖓ ᓄᓇᓕᖕᓄᑦ  

ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᓄᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᓱᓕ ᑐᕌᕆᔭᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 279 - 4(2): ᐃᓄᑐᖃᕐᓄᑦ 

ᑐᑦᑕᕐᕕᑦᑕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐱᖓᔪᐊᓐᓂ ᐅᑐᐱᕆ 29-ᖑᑎᓪᓗᒍ 

ᐊᐱᖅᑯᑎᒋᓚᐅᖅᓯᒪᔭᕋᐅᓇ ᒪᓕᒐᓕᐅᕐᕕᐅᑉ 

ᐃᓗᐊᓂ. ᐃᓐᓇᒃᑯᕕᒃᑕᖃᕆᐊᖃᕐᓂᕋᐃᓪᓗᖓ 

ᑲᖏᖅᖠᓂᕐᒥ. ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᓚᐅᖅᓯᒪᔪᖅ ᑖᒃᑯᐊᒎᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖃᓗᒃᑑᑦᑎᐊᕐᒥ 8 

ᐃᒡᓕᓂᒃ ᑲᒪᔾᔨᕕᐅᒐᓗᐊᖅ  

ᐋᖅᑭᒃᓱᖅᑕᐅᒃᑲᓐᓂᕐᓂᐊᖅᑐᑦ ᐃᒻᒥᓂᒃ 

ᐸᖅᑭᔪᓐᓇᐃᓪᓕᔪᓄᑦ 

ᐊᑐᖅᑕᐅᓂᐊᓚᐅᖅᓯᒪᒐᓗᐊᕐᒪᑦ 

ᓇᔪᖅᑕᐅᑯᑖᖃᑦᑕᕐᓂᐊᕐᕕᓐᖑᖅᑎᑕᐅᓂᐊᖅᑐᖅ. 

 

ᐅᖃᖅᑏ, ᑲᖏᖅᖠᓂᕐᒦᑦᑐᒥᒡᓕ 

ᐱᑕᖃᕆᐊᖃᕐᓂᖓᓂᒃ ᐅᖃᐅᓯᖃᓚᐅᖅᑐᖓ 

ᑭᕙᓪᓕᕐᒥ. ᐊᓯᐊᓂᒃ ᓄᓇᒥ ᕿᑎᕐᒥᐅᓃᑦᑐᒥ 

ᐅᖃᐅᓯᖃᓚᐅᖏᑦᑐᖓ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ 

ᓇᓗᓇᐃᖅᓯᔪᓐᓇᖅᐹ, ᖃᓄᖅ 

ᐃᓐᓇᒃᑯᕕᓕᐅᕐᓂᐊᕐᒪᖔᖅ ᑲᖏᖅᖠᓂᕐᒥ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑖᖅ, 

ᐊᒻᒪ ᑖᓐᓇ ᒫᓐᓇᐃᓛᒃ ᐅᖃᖃᖃᑦᑕᕋᒪ Long 

term care need assessment-ᖑᓂᕋᖅᑕᐅᔪᒥᑦ 

ᕿᒥᕐᕈᓇᒃᑲᑦᑕ. Elder care needs assessment-

ᖑᒻᒪᑦ ᑖᓐᓇ. (ᑐᓵᔨᑎᒍᑦ) ᐅᖃᖅᑏ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᔪᑦ 

ᑲᒪᒋᔭᐅᑯᑖᒋᐊᓕᓐᓄᑦ ᐱᒡᒐᓕᖅᑐᓄᑦ 

ᓇᔪᒐᐅᓂᐊᖅᑐᓂᑦ. ᓄᓇᓕᖕᓂ ᐊᐱᖅᓱᑲᑕᓕᖅᑐᒍᑦ 

ᒫᓐᓇ ᑲᖏᖅᖠᓂᕐᒧᑦ ᑐᕌᖓᔪᒃᓴᒥᑦ ᓱᓕ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒃᓴᖅᓯᐅᕈᑎᖃᖅᓯᒪᓐᖏᑦᑐᒍᔭ ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑦ 

ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗ ᐅᐊᑦᑎᐊ ᐊᐱᖅᑯᑎᖃᓚᐅᖅᓯᒪᒐᒪ ᐅᑐᐱᕆ 

29-ᖑᑎᓪᓗᒍ ᐊᑕᐅᓯᐅᓐᖏᑦᑐᓂᑦ 

ᑐᓴᖅᓯᒪᓕᖅᑐᖓ ᒫᓐᓇᒎᖅ ᕿᒥᕐᕈᓇᒻᒪᑕ, 

ᐅᓐᓄᐊᓕᒫᖅ, ᐅᓪᓗᓕᒫᖅ ᐃᓐᓇᑯᕕᐅᓇᔭᖅᑐᒥᑦ 

ᑲᖏᖅᖠᓂᕐᒥ ᖃᖓᑲᓪᓚᕈᓘᓕᖅᑐᖅ, ᐃᒻᒪᖃ 

ᐊᕐᕌᒍᒐᓴᐃᑦ. ᑖᒃᑯᐊᓗᒎᖅ ᒐᕙᒪᒃᑯᓐᓄᑦ 

ᑐᓐᓂᖁᑕᐅᓚᐅᖅᓯᒪᔪᑦ ᐊᒻᒪ ᑕᓐᓇ ᒥᓂᔅᑕ 

ᐊᐱᕆᓚᐅᖅᓯᒪᓪᓗᒍ ᑖᔅᓱᒥᖓ ᐸᕐᓇᐅᒻᒥᑦ 

ᖃᐅᔨᒪᒻᒪᖔᖅ. ᑕᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᑕᐃᒃᑯᓂᖓ ᐸᕐᓇᐅᑎᓂᒃ 

ᖃᐅᔨᒪᔮᖃᕐᒪᖔᖅ ᐅᕝᕙᓘᓐᓃᑦ ᐅᓐᓄᐊᓕᒫᖅ 

ᐅᓪᓗᓕᒫᕐᓗ ᒪᑐᐃᖓᖃᑦᑕᓂᐊᖅᑐᒥᑦ 

ᐃᓐᓇᑯᕕᓕᐅᕐᓂᐊᕐᒪᖔᕐᒥ ᑲᖏᖅᖠᓂᕐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᒋᒻᒪᑕ. ᐋᒡᒐ, 

ᑕᐃᒪᐃᑦᑐᓂᒃ ᓇᓗᔪᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ. 

ᐅᖃᖅᑎ, ᑐᑭᓯᐅᒪᔪᖓ ᑕᐃᒃᑯᐊ 

ᐸᕐᓇᐅᓯᐊᕆᔭᐅᓯᒪᔪᑦ ᑲᖏᖅᖠᓂᕐᒥ ᐃᓐᓇᒃᑯᕕᔅᓴᖅ 

ᓴᓇᔭᐅᓚᐅᖅᓯᒪᔪᖅ, ᐃᒻᒪᑲᓐᓂᖅ ᐊᒻᒪᓗ 

ᒐᕙᒪᒃᑯᓐᓄᑦ ᑐᓐᓂᖁᑕᐅᓯᒪᓕᕇᖅᑐᑎᒃ. ᑕᓐᓇ 

ᒥᓂᔅᑕᕆᔭᐅᔪᖅ ᑕᐃᒃᑯᐊ ᑐᒃᓯᕋᐅᓯᐊᕆᔭᐅᓯᒪᔪᓂᑦ 

ᕿᒥᕐᕈᓇᒍᓐᓇᖅᐹ ᖃᓄᐃᓕᖓᓕᕐᒪᖔᖅ 

ᑐᑭᓯᓂᐊᕐᒪᒍ ᐊᒻᒪᓗ ᓇᓗᓇᐃᖅᓯᕕᐅᓗᖓ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᖅᑕᐅᒥᓗᑎ 

ᐊᔪᕐᓇᕈᓐᓃᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐊᖏᕈᓐᓇᖏᓐᓇᒪ 

ᑕᑯᓚᐅᓐᖏᑦᑎᐊᒻᒪᕆᑦᑕᓐᓄᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 280 - 4(2): ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᔪᒪᔪᖓ 

ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᑦᑎᐊᒻᒪᕆᒃᑲᕕᑦ 

ᐊᑯᓂᑲᓪᓚᒻᒪᕆᐊᓗᒃ ᐅᖃᐅᓯᖃᖃᑦᑕᖅᓯᒪᒐᒪ 

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐱᔾᔪᑎᖃᖅᑐᖓ 

ᐃᓄᖃᕈᓐᓇᖏᑦᑐᓂᒃ. ᐱᓗᐊᖅᑐᒥᓪᓗ ᒥᑦᑎᒪᑕᓕᒻᒥ 

ᖃᑦᑎᑲᓪᓚᒻᒪᕆᐊᓗᐃᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᐊᑯᓂᒻᒪᕆᐊᓗᒃ ᐃᓄᖃᓚᐅᖅᓯᒪᓐᖏᒻᒪᑕ. 

ᐃᓱᒪᒋᖃᑦᑕᑕᒃᑲᓘᓐᓃᑦ 

ᐃᓐᓄᓚᐅᖅᓯᒪᔾᔮᓐᖏᑦᑐᖃᐃ.  

 

ᒥᓂᔅᑕ ᖃᐅᔨᒪᓪᓗᐊᕋᕕᑦ ᐅᔾᔨᕈᓱᓪᓗᐊᖅᑐᑎᓪᓗ 

ᑕᒪᓐᓇ ᒥᑦᑎᒪᑕᓕᒻᒥᐅᑕᐅᓪᓗᑕ 

ᖁᕕᐊᓱᒍᓐᓃᕈᑎᒋᓪᓚᕆᖃᑦᑕᕋᑦᑎᒍ ᐃᓪᓗᑦ  

ᐃᓄᖃᓚᐅᖅᓯᒪᓐᖏᑦᑐᐊᓗᐃᑦ, ᐃᓪᓗᖁᑎᑎᑦ, 

ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᓪᓗᑭᔅᓴᐃᓐᓇᐅᔮᓗᑎᓪᓗᑕ ᐱᓗᐊᖅᑐᒥᓪᓗ 

ᓄᓇᕗᑦ ᐃᓗᐊᓂ. ᒥᓂᔅᑕ ᐊᐱᕆᓚᐅᕐᓚᒋᑦ 

ᑕᒪᑐᒧᖓ ᐅᖃᐅᓯᕆᔭᕐᓄᑦ 

ᖃᓄᐃᓕᐅᕋᓱᓐᓂᐊᖅᐱᓯ, ᖃᓄᐃᓕᐅᕋᓱᑉᐱᓯ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᓯᔩ 

ᐊᒻᒪᓗ ᓄᓇᕗᑦᒥᐅᑕᐅᖃᑎᒃᑲ ᐅᑉᓗᑰᑦᑎᐊᖅᑐᒋᑦ.  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᒪᓐᓇ 

ᐅᖃᐅᕼᐃᕆᓚᐅᖅᕼᐃᒪᒻᒥᒡᒪᒍ 

ᒪᓕᒐᓕᐅᖅᑎᐅᖃᑎᒋᔭᕐᒪ ᒥᑦᑎᒪᑕᓕᖕᒧᑦ. 

ᑐᑭᕼᐃᐅᒪᑦᑎᐊᖅᑐᒍ ᑐᕼᐊᐅᒪᑦᑎᐊᑉᑐᒍᓗ. 

ᑭᕼᐃᐊᓂ ᐅᖃᑉᑎᑦᑎᔩ, ᓇᓗᓇᐃᖅᓯᒪᔪᓂᒃ 

ᑕᐃᒃᑯᓂᖓ ᐅᖃᐅᕼᐃᕆᔭᖏᑦ ᐃᑉᓗᑦ 

ᐃᓄᖃᖏᑦᑐᑦ ᐅᕝᕙᓘᓐᓃᑦ ᐃᓄᖃᓐᖏᖃᑦᑖᑉᑐᑦ. 

ᑖᑉᑯᐊ ᐱᔾᔪᑎᒋᓪᓗᒋᑦ ᐱᓕᕆᖃᑎᖃᖅᑐᒍᑦ 

ᒐᕙᒪᐅᑉ ᐃᓗᐊᓂ ᐱᓕᕆᕕᒃ ᐊᕼᐃᖏᓐᓂᒃ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᒋᓯᒪᔭᖏᓐᓂᒃ 

ᑎᑎᕋᖅᓯᒪᔪᖃᕐᒪᑦ ᑖᒃᑯᐊᒍᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦ ᐱᓕᕆᖃᑎᒌᖕᒪᑎᒃ 

ᐋᖅᑭᒃᓯᕙᓪᓕᐊᓪᓗᑎᒃ ᐊᓯᔾᔨᕈᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᖃᑦᑕᕐᓂᖓᑕ 

ᒪᓕᒐᖏᓐᓂᒃ. ᐊᒻᒪᓗᒎᖅ, ᐅᖃᖅᑏ, ᓇᓗᓇᐃᖅᓯᓗᑎᒃ 

ᑭᒃᑯᑦ ᑭᓱᒥᒃ ᐱᓕᕆᐊᒃᓴᖃᕐᓂᐊᕐᒪᖔᑕ 

ᐃᒡᓗᓕᕆᓂᕐᒧᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᒡᓗᖁᑎᖏᓐᓂᒃ. ᒥᓂᔅᑕ ᐅᖃᐅᑎᔪᓐᓇᖅᐱᓐᖓ 

ᐅᓪᓗᒥ ᖃᖓ ᑖᒃᑯᐊ ᐊᓯᔾᔨᕋᓱᒃᑕᓯ 

ᐱᔭᕇᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦᒥ ᒥᓂᔅᑑᔪᖅ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑕᐃᒻᒪ ᐅᐊᑦᓯᐊᖅ ᐅᖃᓚᐅᕋᒪᐃᓛᒃ ᐱᓕᕆᕕᒃ 

ᐅᕙᒍᑐᐊᖅ ᑕᒪᓐᓇ ᑲᒪᒋᖏᓐᓇᑦᑎᒍ ᓲᕐᓗ CGS- 

ᑯᑉᓗ ᑕᒪᓐᓇ. ᐃᒡᓗᐃᑦ ᑕᐃᒃᑯᐊ ᐃᓄᖃᖏᑦᑐᐃᑦ 

ᐱᔾᔪᑎᒋᓪᓗᒋᑦ ᖃᓄᖅ ᐅᕙᒍᑦ ᒐᕙᒪᒃᑯᑦ 

ᑎᒍᔫᓪᓗᐊᕐᒪᖔᖅᑎᒍ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᐅᓚᑕᐅᓕᕐᓗᑎᒃ. ᑭᕼᐃᐊᓂ, 

ᐃᓕᖅᑯᓯᖃᕐᒪᑦᑕᐅᖅ, ᐅᖃᖅᑎ. ᐊᑐᐊᒐᖅᑕᖃᕐᒪᑦ 

ᑕᐃᒃᑯᐊ ᐊᑐᐊᖅᓯᐊᕐᓗᒋᑦ ᐱᔪᒪᓪᓚᕆᒃᑲᓗᐊᖅᑐᒍᑦ 

ᑐᑭᓯᐊᓪᓚᕆᒃᑐᖓ ᑕᒪᓐᓇ ᐃᒡᓗᑭᓪᓕᐅᕐᓂᖅ 

ᐱᔾᔪᑎᖏᑦ ᐱᕚᓪᓕᕈᑕᐅᓂᐊᕐᒪᑕ.  

 

ᑕᐃᒃᑯᐊ ᐃᒡᓗᐃᑦ ᐅᕙᑦᑎᓐᓄᑦ ᑐᓂᔭᐅᓇᔭᖅᐸᑕ 

NHC-ᑯᑉᓄᑦ, ᑭᕼᐃᐊᓂ ᐅᖃᖅᑏ, ᑕᐃᑉᑯᐊ 

ᒪᓕᒐᕗᑦ ᐊᑐᐊᕆᐊᖃᖅᑕᕗᑦ CGS-ᑯᑦ 

ᐆᑉᑑᑎᒋᓗᒋᑦ, CGS-ᑯᓐᓄᑦ ᑲᒪᒋᔭᐅᑉᒪᑦ. ᒫᓐᓇ  

ᐃᓄᖃᖏᑦᑐᑦ ᒐᕙᒪᒃᑯᑦ ᐃᒡᓗᖁᑎᒋᔭᖏᑦ. 

ᑕᐃᑲᓐᖓᓪᓕ ᖃᐃᑕᐅᓯᒪᓕᖅᐸᑕ ᐅᕙᒍᑦ 

ᑕᑯᒋᐊᖅᑑᑉᓗᐊᕐᓂᐊᕋᑦᑎᒍᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᓄᖕᓄᑦ ᐃᒡᓗᖁᑎᒋᔭᐅᔫᓪᓗᐊᕐᓗᑎᒃ 

ᐊᑐᒐᒃᕼᐊᕈᕐᓂᐊᕋᔭᕐᒪᖔᑕ ᑕᐃᑲᓐᖓᑦ. ᐅᕙᒍᓪᓕ 

ᐱᒋᐊᓕᑕᐃᓐᓇᕋᔭᑉᑐᒍᑦ. ᑭᕼᐃᐊᓂᓕ ᒫᓐᓇ 

ᑲᒪᒋᔭᐅᑎᓪᓗᒋᑦ ᐱᓕᕆᕕᖕᒧᑦ ᒫᓐᓇ 

ᑎᒍᒻᒥᖏᓐᓇᑉᑎᒍᑦ ᖃᓄᐃᓕᐅᕐᓂᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑎᑎᕋᓚᐅᖅᓯᒪᖕᒥᒐᒪ ᑕᒪᑐᒥᖓ ᐊᐱᖅᓲᑎᖃᖅᖢᖓ 

ᐅᐱᕐᖔᖅ. ᑕᒪᓐᓇ ᐱᓪᓚᕆᐊᓘᖕᒪᑦ 

ᓄᓇᑦᑎᓐᓂᑐᐊᖑᖏᑦᑐᒃᓴᐅᕗᖅ ᒐᕙᒪᒃᑯᑦ 

ᐃᒡᓗᖁᑎᖏᑦ ᐃᓄᖃᕈᓐᓇᖏᑦᑐᐊᓗᐃᑦ. 

ᐃᓄᑐᐃᓐᓇᖅᑎᒍᑦ 

ᑕᑖᖅᑐᐊᓗᖕᓃᓐᖏᓐᓇᐅᔭᕆᐊᖃᖅᑎᓪᓗᑕ.  

 

ᐅᓇᑦᑕᐅᖅ ᐃᓗᐊᖏᔾᔪᑕᐅᖃᑦᑕᕐᒪᑦ 

ᒥᑦᑎᒪᑕᓕᖕᒥᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓚᖏᑦ 

ᐃᖅᑲᓇᐃᔮᖅᑖᖃᑦᑕᕐᒪᑕ ᐃᒡᓗᒃᓴᖃᕋᓂ ᑖᓐᓇ 

ᐃᖅᑲᓇᐃᔮᖅᑖᖓ. ᐊᒻᒪᓗ ᐃᓚᒋᔭᒥᖕᓂᒃ 

ᐃᒡᓗᖃᖃᑕᐅᔭᕆᐊᖃᖃᑦᑕᖅᖢᑎᒃ 

ᐃᓄᒋᐊᒃᑐᒻᒪᕆᐊᓗᖕᓂᒃ. ᐃᒃᑲ ᐃᒡᓗᑦ 

ᐃᓄᖃᖏᑦᑐᐊᓗᐃᑦ ᒐᕙᒪᒃᑯᑦ ᐃᒡᓗᖁᑎᖏᑦ. 

ᒐᕙᒪᒃᑯᑦ ᐃᖅᑲᓇᐃᔭᕋᓗᐊᕋᒥᒃ. ᑖᓐᓇ 

ᐃᖅᑲᓇᐃᔮᖓᒎᖅ ᐃᒡᓗᖃᕆᐊᖃᖏᒻᒪᑦ, ᐃᓛᒃ 

ᐃᒡᓗᖃᖅᑐᒃᓴᐅᑕᐅᖏᒻᒪᑦ. ᑕᒪᓐᓇ 

ᐃᓗᐊᖏᓪᓚᕆᒃᑐᖅ, ᐅᖃᖅᑎᑦᑎᔩ. ᐊᒻᒪᓗ 

ᐃᒃᐱᒋᓪᓚᕆᖃᑦᑕᖅᑕᒃᑲ ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑎᐅᓪᓗᑎᒃ, 

ᐃᒡᓗᑖᕈᓐᓇᖏᓐᓂᕋᖅᑕᐅᓪᓗᑎᒡᓗ ᐃᒃᑲ 

ᐃᒡᓗᐊᓗᐃᑦ ᐃᓄᖃᓚᐅᖅᓯᒪᖏᑦᑐᑦ. ᓲᖃᐃᒻᒪᓕ 

ᖁᕕᐊᓱᓐᖏᖃᑦᑕᖦᖤᕋᒥᒃ. 

ᐱᓇᓱᒍᓐᓇᖏᑦᑐᓪᓘᓃᒡᒎᖅ ᐃᒃᑲ ᐃᒡᓗ 

ᐃᓄᖃᓚᐅᖅᓯᒪᖏᑦᑐᑦ. ᑕᒪᓐᓇᖃᐃ ᒥᓂᔅᑐ 

ᑕᑯᓇᖃᓯᐅᑎᔪᓐᓇᖅᐱᓯᐅᖅ ᖃᓄᖅ ᑕᒪᓐᓇ 

ᐃᓗᐊᖅᓯᔾᔫᒥᔪᓐᓇᕐᒪᖔᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᐃᓛᒃ 

ᐅᖃᖅᓯᒪᐃᓐᓇᓚᐅᕋᒪ, ᑕᒪᓐᓇ 

ᐸᕐᓇᒍᑎᒋᓂᐊᕋᑉᑎᒍᑦ ᐃᒡᓗᓕᕆᔨᕐᔪᐊᒃᑯᑎᒍᑦ 

ᑕᒪᒃᑯᐊ ᐱᓕᕆᔪᓄᑦ, ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐱᔾᔪᑎᒋᓪᓗᒍ ᑕᒪᓐᓇᑦᑕᐅᖅ ᑕᐃᑲᓂ 

ᐸᕐᓇᒍᑕᐅᓂᐊᖅᑐᓂᒃ, ᑎᑎᕋᐅᔭᑕᐅᓯᒪᔪᑎᒍᑦ 

ᐃᒡᓗᒃᓴᑦ. ᑕᐃᑲᓂ ᑖᕗᖓ ᓯᕗᓂᕐᒧᑦ ᖃᓄᐃᑦᑐᒥᒃ 

ᑕᑯᒍᐊᕐᒪᖔᑕ ᐊᔾᔨᒌᓐᖏᑦᑐᓂᒃ ᐃᓗᓕᖃᕐᒪᑕ 

ᑕᐃᓐᓇ. ᑕᒪᓐᓇᑦᑕᐅᖅ ᑕᑯᔭᐅᔭᕆᐊᖃᕐᓂᐊᕐᒪᑦ 

ᐃᒡᓗᑦ, ᑕᒪᒃᑯᐊ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᒐᕙᒪᓄᑦ ᐃᖅᑲᓇᐃᔮᖅᑖᖅᐸᑦ, ᐱᓕᕆᐊᖅᑖᖅᐸᑦ. 

ᖃᓄᐃᑦᑐᑐᐃᓐᓇᕐᒥᒃ ᑐᑭᖃᓐᖏᒻᒪᑦ 

ᐃᒡᓗᑖᕆᐊᖃᖅᐳᖅ ᑭᓯᐊᓂ 1, 2, ᐅᕝᕙᓗᓐᓃᑦ 3, 

ᑎᐊ’ᓇᐃᑦᑑᕗᑦ, 2, ᐅᑯᐊᖑᕗᑦ, 3, 

ᐊᔾᔨᒌᓐᖏᑦᑑᖕᒪᑕ ᖃᓄᖅ 

ᐃᒡᓗᖃᕆᐊᖃᓪᓚᕆᖕᓂᖏᑦ. 

 

ᑭᓯᐊᓂ ᐊᐱᖅᑯᑎᒋᔭᖓᓄᑦ, ᐅᖃᖅᑎᑦᑎᔩ, ᐄ, 

ᑖᓐᓇ ᐸᕐᓇᒃᐸᓪᓕᐊᔾᔪᑎᒋᓂᐊᒃᑲᕗᑦ ᓯᕗᓂᕐᒧᑦ  

ᑕᑯᖃᑕᐅᓪᓚᕆᖕᓂᐊᒃᑲᕗᑦ ᐃᒡᓗᖃᖅᑎᑦᑎᓂᖅ. 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᑭᓐᖑᐊᖅ. 

 

ᐊᐱᖅᑯᑦ 281 - 4(2): ᓄᑖᑦ ᐃᒡᓗᓂᑦ 

ᐊᑐᖅᑐᐊᕈᑎᑦ ᐊᑭᖏᑕ ᐊᑑᑎᖃᕐᓂᖏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ  

ᐅᑉᓗᒃᑰᖅᖢᒋᑦ. ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᒐᕋ ᑐᕌᖓᓂᐊᖅᑐᑦ 

ᐊᖓᔪᖅᑳᖑᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓄᑖᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓴᖅᑭᑕᐅᓚᐅᖅᓯᒪᖕᒪᑕ 

ᐊᕐᕌᓂᐅᕋᑖᓚᐅᖅᑐᖅ. ᐅᒃᐱᕈᓱᒃᑐᖓ ᑕᐃᒃᑯᐊ 

ᒫᓐᓇ ᕿᒥᕐᕈᓴᒃᓯᒪᓕᕇᖅᑰᕐᒪᑕ ᐊᑑᑎᒋᔭᖏᓐᓄᑦ. 

 

ᒥᓂᔅᑕ ᖃᓄᖅ ᐊᑑᑎᖃᕐᓂᖃᕐᒪᖔᑦ ᒫᓐᓇᐅᔪᖅ 

ᐃᒡᓗᐃᑦ ᐊᑭᒋᔭᖏᑦ ᐱᔾᔪᑎᒋᓪᓗᒋᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐃᓐᓄᓐᖏᓐᓂᖅᓴᐅᕙᑦ 

ᐅᓄᕐᓂᖅᓴᐅᕙᓪᓘᓐᓃᑦ ᑕᐃᒃᑯᐊ ᐃᒡᓗᑖᕋᓱᒃᑐᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ ᒥᓂᔅᑕ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾᔨ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᒪ’ᓈᖅᖢᒍᓗ 

ᐊᐱᖅᑯᑎᖓᓂᒃ ᒪᓕᒐᓕᐅᖅᑎᐅᖃᑎᒐ. ᑖᓐᓇᐃᓛᒃ 

ᐊᐱᖅᑯᑎᒋᔭᖓ ᐃᒡᓗᒥᒃ ᐊᓂᑕᐅᓯᒪᔪᖃᓕᖅᐸᑦ 

ᐅᕝᕙᓘᕝᕙ ᐊᓂᑕᐅᓐᖏᑦᑐᖃᖅᓯᒪᓕᖅᐸᑦ ᑖᓐᓇ 

ᐱᔾᔪᑎᒋᓗᒍ, ᑭᐅᓂᖅ ᐊᔪᕋᑉᑯ ᑖᓐᓇ. (ᑐᓵᔨᑎᒍᑦ) 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᓐᖏᓐᓇᒃᑯ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓴᖅᑭᑕᐅᓚᐅᕐᒪᑦ ᐅᕙᓐᓄᑦ ᑕᐃᒃᑯᐊ 

ᐃᒡᓗᓂᒃ ᐊᑐᖅᑐᐊᖅᑎᑦᑎᔨᐅᔪᑦ 

ᑐᓴᖅᑎᑦᑏᓐᓇᐅᔭᕐᒪᑕ ᐊᑐᖅᑐᐊᖅᑎᒥᒃ 

ᐊᓂᑕᐅᓂᐊᓕᕌᖓᑕ ᑕᓚᕘᖅᑕᐅᓪᓗᑎᒃ 

ᑕᑯᓐᓇᕐᓗᒋᑦ ᐅᖃᐅᔾᔭᐅᓚᐅᖅᓯᒪᓐᖏᒻᒪᑕ 

ᐊᓂᑕᐅᓂᐊᓕᖅᑐᑦ. 

 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᓄᖅ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 

ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ 

ᐊᓂᑎᑦᑎᓂᐊᓕᕌᖓᒥᒃ ᖃᓄᐃᑦᑐᓂᒃ ᒪᓕᒐᕐᓂᒃ 

ᐊᑐᖃᑦᑕᖅᐸᑦ? ᐱᓗᐊᓐᖑᐊᖅᑐᒥᒃ ᑕᐃᒃᑯᓄᖓ 

ᓂᖃᐃᓱᖅᐸᒃᑐᓄᑦ ᐃᒡᓗᖃᖅᑎᑕᐅᔪᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾᔨ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᑕᐃᑲᓂ ᐃᒡᓗᓂᒃ ᐊᑐᖅᑐᐊᕐᓂᕐᒧᑦ ᒪᓕᒐᖅ 

ᓄᓇᕗᒻᒥ ᐊᑕᑦᓯᐊᕐᒪᑦ, ᐃᓚᖓᓂ 41(4). ᑖᓐᓇ 

ᑮᓇᐅᔭᓂᒃ ᑲᑎᖅᓱᐃᓂᑦ, ᐊᑮᑦᑑᔭᕈᓐᓇᓐᖏᑦᑐᓄᑦ 

ᑖᑉᓱᒥᖓ ᐱᓕᕆᒋᐊᕐᓂᐊᓕᕌᖓᑦ ᑖᓐᓇ, 

ᐊᑐᐊᒐᖅᑕᖃᕐᒪᑦ ᐅᖃᖅᑎᑦᑎᔩ. ᐃᒡᓗᓕᕆᔨᕋᓛᒃᑯᑦ 

ᐱᓕᕆᖃᑎᒋᓪᓗᑎᒍᑦ ᐅᕙᒍᑦ ᑕᐃᓐᑯᖓᑐᖃᖅ 

ᑕᒪᓐᓇ ᐊᐱᖅᑯᓯᕆᓐᖏᒻᒪᑦ ᓯᕗᓂᖓᒍᑦ.  

 

ᑖᓐᓇ ᐃᒡᓗᓕᕆᔨᕋᓛᒃᑯᑦ ᐱᓕᕆᖃᑎᒋᓗᒍ ᑖᓐᓇ 

ᐊᑮᑦᑐᖃᖅᑐᖅ ᐱᔾᔪᑎᒋᓗᒍ ᑖᒃᑯᐊ 

ᐃᒡᓗᓕᕆᔨᕋᓛᒃᑯᑦ ᓯᕗᓪᓕᐅᓪᓗᑎᒃ ᑕᒪᑦᓱᒥᖓ 

ᑲᒪᒋᔭᖃᓚᐅᖅᖢᑎᒃ ᑖᓐᓇ ᑭᓯᐊᓂ ᐊᑮᑦᑐᓂᒃ 

ᐊᑭᓕᖅᓱᐃᑎᑦᑎᔪᒥ ᑲᒪᒋᔭᖃᓪᓚᕆᑦᑐ ᑕᐃᓐᓇ. 

 

ᐱᖓᔪᐊᓐᓂ, ᐊᒻᒪᓗ ᑕᒪᒃᑯᐊ ᐊᖅᑯᑕᐅᓇᔭᓚᐅᖅᑐᑦ 

ᐊᔪᓪᓚᕆᒃᑳᖓᑕ ᑭᓯᐊᓂ ᑖᓐᓇ 

ᐱᔭᕆᐊᖃᓕᖅᑕᖅᑐᖅ. ᒪ`ᓇᓪᓗᐊᕕᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᓐᖑᓪᓕᖅᐹ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᔅᓱᐊᓗᒃ ᑲᖔᕐᓇᕐᒪᑦ ᑐᓴᖅᑐᓂ 

ᐃᓚᒌᒡᒎᖅ ᐊᓂᑕᐅᓂᐊᓕᕐᒪᑕ ᓯᓚ 

ᓂᓪᓚᓱᒃᑐᐊᓘᑎᓪᓗᒍ, ᑖᕌᓘᑎᓪᓗᒍ ᐅᑭᐅᒃᑯᑦ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐸ ᖃᓄᖅ 

ᐃᓱᒪᓕᐅᓲᖑᒻᒪᖔᑕ ᐊᓂᑦᑎᓂᐊᖅᑎᓪᓗᒋᑦ, 

ᖃᓄᕐᓗ ᐊᓂᑦᑎᖃᑦᑕᖅᐸ ᐃᓪᓗᖃᖅᑎᓂᒃ 

ᐅᑭᐅᒃᑯᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐃᓗᓕᕆᔨᕐᔪᐊᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎ, ᐊᖏᖃᑎᒋᓪᓚᕆᑉᐸᕋ 

ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᑭᖑᓪᓕᖅᐹᓪᓚᕆᐅᓪᓗᒍ ᐅᕝᕙᓘᓐᓃᑦ 

ᑕᑯᔪᒪᓐᖏᓪᓚᕆᑦᑕᕗᑦ ᐃᓗᓕᕆᔨᕐᔪᐊᒥᐅᑎᒍᑦ, 

ᐊᒻᒪᓗ ᓇᓗᓇᓐᖏᑦᑐᖅ ᓄᓇᓖᑦ 

ᐃᓪᓗᓕᕆᔨᐊᓛᒃᑯᓪᓗ ᑕᒪᓐᓇ ᐃᓪᓗᒥ ᐊᓂᑦᑎᓂᖅ 

ᐱᓗᐊᖅᑐᒥᑦ ᐅᑭᐅᒃᑯᑦ ᐃᒃᑮᓇᖅᑎᓪᓗᒍ ᓱᓕᔪᖅ. 

ᑕᐃᒪᐃᑦᑐᒥ ᑕᒪᔅᓱᒥᖓ ᑕᑯHᐊᖏᓗᑦᑖᖅᑐᒍᑦ 

ᓇᓗᓇᓐᖏᑦᑐᖅ. ᖃᓄᖅᑑᕈᑎᒋᓂᓗᐃᓐᓇᕆᐊᖅᑐᒍ, 

ᖃᓄᓗᑦᑖᖅ ᐊᓂᑕᐅᓐᖏᔾᔪᑎᒃᓴᖓᓂᑦ ᑖᔅᓱᒪ 

ᐱᓕᕆᖃᑎᒋᔭᐅᔭᕆᐊᖃᑦᑕᖅᑐᖅ 

ᐃᓪᓗᓕᕆᔨᐊᓛᒃᑯᑦ, ᐅᕙᒍᓪᓗ. 

 

ᐊᒻᒪᓗ ᐊᓯᖏᑦᑕᐅᖅ ᓇᓗᓇᓐᖏᑦᑐᖅ ᓄᓇᓕᖕᓂ 

ᑕᒪᒃᑯᐊ ᑎᒥᐅᔪᑦ ᖃᓄᖅᑑᕈᑎᒋᓗᒍ ᑕᒪᓐᓇ, 

ᖃᓄᖅ ᐊᓂᖏᓪᓗᒍ, ᖃᓄᖅ 

ᐱᓕᕆᐊᓂᔭᐅᓂᓗᐃᓐᓇᖅᓯᒪᐃᓐᓇᖅᐸᒻᒪᑦ 

ᑎᐊᓚᐅᑐᐃᓐᓇᖁᓪᓗᒍ ᑭᓯᐊᓂ ᐅᖃᓚᐅᕋᒪ, 

ᐊᒻᒪᓗ ᐊᖏᖃᑎᒌᔪᑦ ᑖᓐᓇ 

ᑭᖑᓪᓕᖅᐹᓪᓚᕆᐅᓗᓂ ᑲᒪᒋᔭᐅᒋᐊᕈᓐᓇᖅᓯᒪᔪᖅ 

ᐊᓂᑦᑎᓂᖅ ᐃᓪᓗᒥ. ᒪ`ᓇᓪᓗᐊᕕᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ.  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 282 - 4(2): ᓄᓇᕗᒻᒥ 

ᐆᒪᔪᓕᕆᓂᕐᒧᑦ ᒪᓕᒐᐅᑉ ᐃᓗᓕᓪᓗᐊᑯᓗᖏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᒪ`ᓇᓪᓗᐊᕕᒃ ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᐊᕙᑎᓕᕆᔨᒃᑯᓐᓄᑦ. 

 

ᒥᓂᔅᑕ ᖃᐅᔨᒪᒻᒪᑦ ᐆᒪᔪᓕᕆᓂᕐᒧᑦ ᒪᓕᒐᖅ 

ᐊᑐᓕᖅᑎᑕᐅᓚᐅᖅᓯᒪᒻᒪᑦ ᔪᓚᐃ 9, 2005-

ᖑᑎᓪᓗᒍ ᑭᓯᐊᓂ ᒪᓕᒐᕋᓛᖏᑦ ᐊᐅᓚᒃᑎᔾᔪᑏᑦ 

ᐱᖁᔭᕐᔪᐊᕐᒧᑦ ᓴᓇᔭᐅᓚᐅᓐᖏᒻᒪᑕ ᓱᓕ. ᑖᓐᓇ 

ᐱᖁᔭᕐᔪᐊᖅ ᒪᓕᒐᕋᓛᖃᕆᐊᖃᕐᒪᑦ 

ᐊᑐᖅᑕᐅᑦᑎᐊᕈᓐᓇᖁᓪᓗᒍ.  

 

ᑲᑎᒪᑐᐃᓐᓇᖅᑎᓪᓗᑕ ᐊᑐᕈᒫᖅᑕᖏᓐᓂᑦ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᐊᕙᑎᓕᕆᔨᒃᑯᑦ 

2014-15-ᒥ ᐊᐅᓚᒃᔪᑎᔅᓴᖏᓐᓄᑦ ᑲᑎᒪᔨᕋᓛᑦ 

ᐅᔾᔨᕈᓱᓚᐅᕐᒪᑕ ᐊᑭᓖᑎᑦᑎᖃᑦᑕᓕᕐᒪᑕ ᓚᐃᓴᓂᒃ 

ᐆᒪᔪᐃᑦ ᐱᖁᔭᕐᔪᐊᖅ, ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᖅᑕᐅᓪᓗᓂ ᔪᓚᐃᖑᑎᓪᓗᒍ 

ᐊᑐᓕᖅᑎᑕᐅᓂᐊᖅᑐᑦ ᓄᑖᑦ ᑕᐃᒃᑯᐊ ᒪᓕᒐᕋᓛᑦ 

ᐊᑐᖅᑕᐅᓪᓗᑎᑦ. ᑭᓯᐊᓂᓕ ᐱᓕᕆᕕᒃ 

ᐊᑎᓕᐅᖃᑕᐅᓯᒪᓐᖏᑦᑎᐊᕐᒪᑕ, ᐃᓕᓯᓚᐅᖏᒻᒪᑕ 

ᒪᓕᒐᕋᓛᓂᒃ ᐱᖁᔭᕐᔪᐊᓃᓐᖓᖅᑐᓂᑦ 

ᐆᒪᔪᓕᕆᓂᕐᒧᑦ. 

 

ᖃᖓᒃᑯᓂᒃᑯᐊ ᑖᒃᑯᐊ ᐱᓕᕆᕕᒻᒧᑦ ᐆᒪᔪᓕᕆᓂᕐᒧᑦ 

ᐱᖁᔭᕐᔪᐊᖅ ᒪᓕᒐᕋᓛᖓ ᐊᑐᓕᖅᑎᑕᐅᔪᒫᖅᐸ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ 

ᓂᕆᐅᒋᓚᐅᕋᓗᐊᕋᑦᑎᒍᐃᓛᒃ ᑕᕝᕙᓂ ᔪᓚᐃ 1, 

2014, ᑖᓐᓇ ᒪᓕᒐᐅᑉ ᐊᐅᓚᒃᑎᒃᔪᑎᒋᒐᔭᖅᑕᖓ 

ᐊᑐᓕᕆᐊᕋᔭᕐᓂᖓᓂᒃ. ᑕᒪᓐᓇ ᐅᕙᖓ 

ᒥᓂᔅᑕᐅᓪᓗᖓ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ  

ᑖᓐᓇ ᑭᖑᕙᕆᐊᖅᑕᐅᖁᓚᐅᖅᑐᒍ, 

ᑕᐃᒪᐃᓕᖓᔪᑎᒋᓪᓗᒍᓗ, ᐊᒻᒪᓗ ᑕᐃᒫᒃ 

ᐊᑲᐅᓛᖑᓚᐅᖅᑐᓂ ᒫᓐᓇ ᐊᐅᔭᐅᓚᐅᖅᑐᖅ. ᑖᓐᓇ 

ᑭᖑᕙᕆᐊᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒧᑦ ᖃᓄᐃᒻᒪᑦ 

ᐊᕐᕌᒍ ᖁᓕᑲᓵᓘᓕᖅᑎᓪᓗᒋᑦ 

ᐊᓂᒍᖅᑎᑕᐅᓚᐅᖅᑎᓪᓗᒍ ᒪᓕᒐᖅ ᓱᓕ 

ᒪᓕᒐᕋᓛᖃᓐᖏᑦᑐᓂ. ᑖᓐᓇ ᖃᓄᐃᒻᒪᒃᑭᐊᖅ 

ᒪᓕᒐᕋᓛᖃᓐᖏᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔨ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ ᐅᓪᓗᖓ 

ᑕᑯᓐᓇᓚᐅᖅᓯᒪᒐᓗᐊᕋᑦᑎᒍ 

ᐊᔪᕐᓇᓯᑦᑎᐊᓚᐅᖅᓯᒪᒻᒪᑦ ᑕᕝᕙᓂ. ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑭᖑᕙᔅᓯᓐᓂᐅᓴᒋᓪᓗᑎᓪᓗ 

ᐱᔭᔅᓴᖏᓐᓄᑦ ᐊᓯᖏᓐᓄᑦ ᐱᓗᐊᖅᑐᒥᑦ 

ᑐᑦᑐᓕᕆᓂᕐᒧᑦ ᐊᒻᒪᓗ ᓇᓗᓕᕆᓂᕐᒧᑦ. ᑕᒪᓐᓇ 

ᑖᒃᑯᐊ ᐱᒻᒪᕆᒋᔭᐅᒋᓪᓗᑎᒃ ᑖᒃᑯᐊᓗ 

ᓇᓗᓇᐃᕋᑖᖅᑖᒃᑲ ᐆᒪᔫᒃ ᒪᕐᕉᒃ 

ᑲᒪᒋᔭᐅᓪᓚᕆᒋᐊᖃᖅᑐᑎᒃ, 

ᑲᒪᒋᔭᐅᓐᖏᒃᑲᓗᐊᖅᑲᑎᓪᓗ 

ᑭᖑᕙᕆᐊᕐᓂᐅᓴᒋᓪᓗᑎᑦᑕᐅᖅ. ᑕᐃᒪ 

ᖃᓄᖅᑑᕆᐊᖃᓪᓚᕆᓚᐅᖅᓯᒪᔪᒍᑦ ᑖᒃᑯᐊ ᑕᕝᕙ 

ᐱᔾᔪᑎᒋᓗᐊᖅᑐᒋᑦ ᑭᖑᕙᕆᐊᕈᑎᒋᓚᐅᖅᓯᒪᒻᒪᑎᒃ 

ᐊᒻᒪ ᑕᒪᒃᑯᐊ ᐱᒻᒪᕆᒐᓚᐃᑦ ᑕᕝᕙᓂ 

ᐱᓕᕆᓕᕋᐃᒐᑦᑎᒍ ᑲᔪᓯᒍᒪᓪᓗᑎᒍᓗ ᑕᒪᒃᑯᐊ 

ᐱᔭᔅᓴᐅᓂᖅᓴᐅᒋᐊᓖᑦ ᑐᐊᕕᕐᓂᖅᓴᐃᑦ 

ᐱᔾᔪᑎᒋᓪᓗᒋᑦ ᑖᓐᓇ ᑭᖑᕙᓗᐊᓚᕿᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐅᑉ ᐅᖃᖅᑕᖏᑦ ᑐᑭᓯᔭᒃᑲ  

ᓯᕗᓪᓕᐅᑎᒐᔅᓴᖃᕐᖓᒡᒎᖅ. ᑕᐃᒪᐃᒋᐊᖃᕐᖓᑦ 

ᓯᕗᓪᓕᐅᑎᒐᔅᓴᖃᕆᐊᖃᕐᖓᑦ. ᑕᐃᓐᓇ ᐱᓕᕆᕕᖓ 

ᐃᖅᑲᓇᐃᔭᖅᑎᑭᔅᓴᓗᐊᕐᖔᑦ, ᐃᖅᑲᓇᐃᔭᖅᑎᑎᑦ 

ᐊᒥᒐᕐᖓᑖ, ᐊᕐᕌᒍᓂᑦ ᖁᓕᓂᑦ ᑕᒪᓐᓇ 

ᓴᖅᑭᕋᓱᓕᖅᑲ, ᐃᖅᑲᓇᐃᔭᖅᑎᑭᓗᐊᕋᔅᓯ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᕋᓛᓂᒃ ᑲᔪᓯᑎᑦᑎᒍᓐᓇᓐᖏᓚᓯ? ᒥᓂᔅᑕ 

ᓇᓗᓇᐃᖅᓯᑦᑎᐊᒻᒪᕆᒍᓐᓇᖅᑳ ᐃᖅᑲᓇᐃᔭᖅᑎᓂᒃ 

ᐊᒥᒐᖅᓯᒻᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇᐃᓛᒃ ᐅᖃᐅᓯᕆᔭᕗᑦ ᒫᓐᓇ wildlife 

regulation ᑖᓐᓇ ᓯᕗᓪᓕᐅᑎᒍᒪᑦᑎᐊᖅᑕᕗᑦ, 

ᑲᔪᓯᑎᒍᒪᑦᑎᐊᖅᑕᕗᑦ. ᒫᓐᓇᓗ 

ᐅᖃᕈᓐᓇᕋᓗᐊᖅᑐᖓ 

ᓂᕆᐅᒋᓪᓚᕆᓕᖅᑕᕋᓗᐊᕋᑦᑕᐅᖅ ᑕᒫᓂ ᐊᕐᕌᒍ 

ᓄᑖᒥ ᔮᓐᓄᐊᕆ 1, ᑕᒪᓐᓇ wildlife regulation 

ᐊᑐᕆᐊᕈᓐᓇᖅᓯᓂᐊᕐᓂᖓᓂ, ᑕᐃᒫᒃ 

ᓇᓗᓇᐃᖅᓯᒍᓐᓇᕋᓗᐊᖅᑐᖓ ᒫᓐᓇᐅᔪᖅ. 

 

ᐊᒻᒪᓗ ᑕᒪᓐᓇ ᐅᖃᕋᑖᕋᒪ, ᑖᒃᑯᐊ 

ᐱᔭᔅᓴᖃᓗᐊᕐᓂᑯᖏᓐᓄᑦ ᐃᖅᑲᓇᐃᔭᖅᑎᒻᒪᕆᒋᔭᒃᑲ 

ᑕᒪᓐᓇ ᑐᑦᑐᓕᕆᓂᖅ, ᓇᓄᓕᕆᓂᖅ 

ᐃᑯᓪᓚᐅᒥᓂᐊᖅᑰᕐᒪᑦ ᑕᒪᔅᓱᒪ ᑭᖑᓂᖓᒍᑦ 

ᐱᔭᕆᐊᑐᓂᖓᓗ ᐊᓂᒍᕐᔫᒥᓂᐊᖅᑐᔅᓴᐅᓪᓗᓂ. 

ᑕᐃᒫᒃ ᐅᖃᕈᓐᓇᖅᑐᖓ ᑖᒃᑯᐊ 

ᐊᑐᐃᓐᓇᐅᕈᖅᓴᐸᓪᓕᐊᓂᖓ ᑖᒃᑯᓄᖓ 

ᒥᓂᔅᑕᐅᔪᓄᑦ ᑲᑎᒪᔨᖏᓐᓄᑦ 

ᑐᓂᒍᓐᓇᖅᓯᕙᓪᓕᐊᓂᐊᖅᑐᒍ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᓪᓗ, ᐆᒪᔪᓕᕆᔨᕐᔪᐊᒃᑯᓪᓗ 

ᑐᓴᕐᕕᒋᑦᑎᐊᓚᐅᕐᓗᒋᑦ ᑕᐃᒪ 2015 

ᑭᐅᓛᖅᑐᔅᓴᐅᓕᖅᑯᖓ ᑕᒪᔅᓱᒧᖓ ᒪᓕᒐᕐᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕼᐊᑦᓴᓐᕙᐃ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 283 - 4(2): ᐊᒥᐊᒃᑯᓂᑯᓂᒃ 

ᐃᒋᑦᑎᓂᕐᒧᑦ ᐊᑐᐊᒐᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᓄᓇᓕᖕᓂ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᑯᓐᓄᑦ ᑐᕌᖅᑎᒍᒪᔭᕋ.  

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐱᖁᑎᒥᓂᕐᓂᑦ ᓂᐅᕕᐊᔅᓴᐅᓂᖏᓐᓂᑦ 

ᑲᒪᒋᔭᖃᓲᖑᒻᒪᑕ ᑕᒪᒃᑯᓂᖓᑦᑕᐅᖅ ᐃᓪᓗᓂᓪᓗ 

ᐃᖏᕐᕋᓲᓂᓪᓗ, ᐃᖏᕐᕋᒍᓐᓇᖏᑦᑐᓂᒃ  

ᐃᖏᕐᕋᓲᓂᓪᓗ ᐱᖁᑎᓂᒃ ᐊᑐᖅᑕᐅᒍᓐᓃᖅᑐᓂᒃ 

ᒐᕙᒪᒃᑯᓐᓄᑦ ᐱᑐᖃᐅᓂᖏᓐᓄᑦ ᐅᕝᕙᓘᓐᓃᑦ 

ᖃᓄᐃᓐᓂᖏᓐᓄᑦ ᐊᑐᖅᑕᐅᒍᓐᓃᖅᑐᑦ 

ᑭᒃᑯᑐᐃᓐᓇᕐᓄᑦ ᐱᒐᓱᐊᖅᑕᐅᒍᓐᓇᓲᖑᒻᒪᑕ.  

 

ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓂᑦ ᖃᐅᔨᒪᔭᖃᕋᒪ 

ᒐᕙᒪᒃᑯᑦ ᓄᓇᓯᐅᑎᖁᑎᒥᓂᖏᓐᓂᑦ 

ᐊᑐᖅᑕᐅᒍᓐᓃᖅᑐᓂᒃ ᐱᑐᖃᐅᓂᖏᑦ ᐅᕝᕙᓘᓐᓃᑦ 

ᖃᓄᐃᓐᓂᖏᑦ ᐱᔾᔪᑎᒋᓪᓗᒋᑦ ᕿᑲᓕᕐᖓᑕ 

ᐊᑯᓂᐊᓗᒃ ᐊᒻᒪᓗᑦᑕᐅᖅ ᑕᒪᐅᓇ ᒐᕙᒪᒃᑯᑎᒍᑦ 

ᐊᑭᑦᑐᕌᕋᔅᓴᕈᖅᑎᑕᐅᓚᐅᖅᓯᒪᓐᖏᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓᒃᑯᑦ 

ᐊᑭᑦᑐᕌᔅᓴᕈᕈᓐᓇᖃᑦᑕᖅᑲᑦ ᐱᖁᑏᑦ 

ᐱᒋᔭᐅᒍᓐᓃᖅᑐᑦ ᒐᕙᒪᒃᑯᓐᓄᑦ ᑕᐃᔭᐅᓯᒪᓕᖅᑐᑦ 

ᐊᑐᔾᔮᒍᓐᓃᕐᖓᑕ ᓂᐅᕕᐊᔅᓴᕈᕈᓐᓇᕐᓗᑎᒃ 

ᐊᑭᑦᑐᕋᐅᑎᓂᒃᑯᑦ ᑭᒃᑯᑐᐃᓐᓇᕐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᕕᒐ 

ᑐᒃᓯᕋᕐᕕᐅᓕᖅᐸᓪᓕ ᐊᓯᐊᓂᑦ ᐱᓕᕆᕕᐅᔪᒥᑦ 

ᓂᐅᕕᐊᔅᓴᖃᖁᔨᓕᕐᓗᑎᒃ ᑭᓱᑐᐃᓐᓇᕐᓂᑦ 

ᐱᖁᑎᒥᓂᕐᓂᑦ. ᐊᓯᐊᒎᖅᑎᑦᑎᓗᐊᕈᓐᓇᐸᓐᖏᑦᑐᒍᑦ 

ᑭᓯᐊᓂ ᑕᐃᒃᑯᓇᓐᖓᑦ ᐱᓕᕆᕕᓐᓂᑦ ᓇᒻᒥᓂᖅ 

ᐅᖃᐅᔾᔭᐅᒐᐃᒐᑦᑕ ᐅᑯᐊ ᐱᑐᖃᐅᓗᐊᓕᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙᓂ 

B-ᖓᓂ ᒐᕙᒪᒃᑯᑦ ᐱᑐᖃᐅᓕᖅᑐᓂᑦ 

ᓂᐅᕕᐊᔅᓴᖃᕐᓂᕐᒧᑦ ᐊᑐᐊᒐᖓᓂ ᓄᖑᔪᒻᒪᑕ 

ᑖᒃᑯᐊ ᓯᑎᐱᕆ 30-ᐅᑎᓪᓗᒍ 2014  

ᑕᖅᑭᕆᕋᑖᖅᑕᑦᑎᓐᓂ. ᑖᓐᓇᓕ ᐅᖃᐅᓯᐅᒻᒪᑦ 

2012-ᖑᑎᓪᓗᒍ ᒪᓕᒐᓕᐅᕐᕕᖕᒧᑦ, ᒐᕙᒪᒃᑯᑦ 

ᑭᐅᓚᖅᓯᒪᔪᑦ, ᑖᓐᓇ ᐃᓱᓕᑉᐸᑦ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᔭᐅᓛᕐᖓᒡᒎᖅ. ᖃᖓ ᑕᐃᒪ ᓄᑖᓂᒃ 

ᑕᐃᒪᐃᑦᑐᓂᒃ ᐊᑐᐊᒐᕐᓂᒃ ᓴᖅᑮᓛᖅᑭᓯ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᒫᓐᓇ ᐱᐊᓂᒃᐸᓪᓕᐊᓕᕐᒪᑦ, 

ᐱᐊᓂᑐᐊᖅᐸᖅ ᓴᖅᑭᑎᑦᑐᓐᓇᕐᓂᐊᖅᑕᕗᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑕᐃᓐᓇ B-ᖓ ᒐᕙᒪᒃᑯᑦ ᐱᖁᑎᖏᓐᓄᑦ 

ᐱᑐᖃᐅᓗᐊᓕᖅᑐᓄᑦ ᓂᐅᕕᐊᒃᓴᖃᕐᓂᕐᒧᑦ 

ᐊᑐᐊᒐᖓ ᐅᖃᖅᓯᒪᒻᒪᑦ ᑕᐃᒪᐃᓕᖓᒻᒪᒡᒎᖅ. 

ᓄᓇᓕᓐᓂ ᒐᕙᒪᐃᑦ, ᓄᓇᕗᒻᒥᐅᑕᐃᓪᓗ 

ᓂᐅᕕᕈᓐᓇᖅᑎᑕᐅᓗᑎᒃ 

ᓂᐃᕕᕈᓐᓇᕋᔭᓐᖏᑕᖏᓐᓂᒃ ᐊᑭᑐᓗᐊᕋᔭᕐᖓᑕ 

ᓇᑭᑐᐃᓐᓇᖅ. ᑭᓯᐊᓂᓕ ᐊᑐᐊᒐᖅ ᐅᖃᖅᓯᒪᒻᒥᔪᖅ 

ᑕᒪᒃᑯᐊ ᐱᖁᑏᑦ ᐱᑐᖃᐅᓗᐊᓕᖅᑐᐃᑦ ᓄᓇᕗᑦ 

ᒐᕙᒪᒃᑯᖏᑦ ᓯᕗᓪᓕᐅᑎᑕᐅᖁᔭᐅᓪᓗᑎᒃ ᓄᓇᓖᑦ 

ᒐᕙᒪᒃᑯᖏᓐᓂᑦ ᑮᓇᐅᔭᓕᐅᕋᓱᑦᑎᐅᓐᖏᑦᑐᓂᓪᓗ 

ᑭᒃᑯᑐᐃᓐᓇᓂᓪᓗ. ᒥᓂᔅᑕ ᕿᒥᕐᕈᐊᕈᓐᓇᖅᑲᐅᒃ 

ᑕᒪᓐᓇ ᐊᑐᐊᒐᐅᑉ ᐃᓚᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᐅᔭᔪᖅ 

ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᖏᓐᓄᑦ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᒪᓕᒐᓕᐅᖅᓯᒪᔪᖅ 

ᐃᓗᓕᓗᒃᑖᑦᑎᐊᖏᑦ ᖃᐅᔨᓴᖅᑕᐅᓯᒪᓂᐊᖅᑐᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 284 - 4(2): ᐃᑲᕐᕋᖅᓯᐅᑦ ᐊᑭᑭᓛᖅ 

ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᖅᑯᑎ ᓯᕗᓪᓕᖅ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᓐᖑᓱᒃᑕᕋ. 

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᒃᓴᐅᖕᒪᑦ 

ᒫᓯᐅᑎᓪᓗᒍ ᒪᓕᒐᓕᐅᕐᕕᖕᒥ ᒫᓯ, ᒪᐃ ᐊᒻᒪ ᔫᓂ 

ᐊᐱᖅᓱᖃᑦᑕᖅᓯᒪᒐᒪ ᐃᑲᕐᕋᖅᑎᒍᑦ 

ᑮᓇᐅᔾᔭᔅᓵᖑᔪᓐᓇᖅᑐᒥᒃ ᐊᑦᑎᓂᖅᐹᖑᔪᒥᒃ $11-

ᖑᖃᑦᑕᕐᖓᑦ ᐃᑲᕐᕋᑕᒫᑦ ᐊᓐᑎᐊᕆᐅ 

ᐊᔾᔨᑐᐃᓐᓇᕆᓪᓗᓂᐅᒃ.  

 

ᐅᖃᖅᑏ, ᑕᕝᕙᓂ ᐃᓗᓕᖏᓐᓂ 12.1 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖓᓂ ᒥᓂᔅᑕᒎᖅ 

ᕿᒥᕐᕈᖃᑦᑕᕆᐊᖃᕐᖓᑦ ᒥᑭᓂᖅᐹᖑᑎᑕᐅᔪᒥᒃ 

ᑮᓇᐅᔾᔭᔅᓵᖑᔪᓐᓇᖅᑐᒥᒃ ᐃᑲᕐᕋᖅ ᐊᕐᕌᒍᑕᒫᑦ. ᐊᒻᒪ 

ᐅᓂᒃᑳᓕᐅᕐᓗᓂ ᒪᓕᒐᓕᐅᕐᕕᒻᒧᑦ. 

 

ᑕᐃᒪᓕ 2012-ᖑᑎᓪᓗᒍ ᐅᓂᒃᑳᓕᐊᒥᓃᑦ ᑖᔅᓱᒥᖓ 

ᐱᔾᔪᑎᓖᑦ ᓴᖅᑭᑕᐅᓚᐅᖅᓯᒪᓐᖏᒻᒪᑦ ᔫᓂ 4, 

2014-ᖑᑎᓪᓗᒍ, ᑕᐃᒪ 2013-ᓕᓴᕐᓂᑦ ᖃᖓ 

ᓴᖅᑮᓛᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ ᖁᔭᓐᓇᒦᒃ ᐅᖃᖅᑎᑦᑎᔩ 

(ᑐᓵᔨᑎᒍᑦ) ᑎᑎᕋᕆᐊᕐᖓᐅᑎᖓᓂᒃ 

ᐅᓂᒃᑳᓕᐊᒥᓂᕐᓂᒃ ᑕᖅᑭᕆᓚᐅᖅᑕᑎᓐᓂ 

ᖃᐃᑦᑎᔪᖃᓚᐅᖅᑐᖅ. ᐊᒥᒐᓗᐊᕆᓚᐅᕋᒃᑭᑦ 

ᐃᓗᓕᖏᑦ ᐅᑎᖅᑎᓚᐅᖅᑕᒃᑲ  

ᐱᓕᕆᐊᖑᒃᑲᓐᓂᖁᓪᓗᒋᑦ. ᑕᐃᒃᑯᐊ 

ᐅᑕᖅᑭᒃᑲᓐᓂᖔᓕᕐᒥᔭᒃᑲ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ 

ᓂᕆᐅᒋᑦᑎᐊᓂᐊᖅᑲᒃᑲ. 

 

ᑎᑎᕋᖅᑕᐅᓕᖅᑭᑎᑕᒥᓂᖅᑎᑦ. ᑕᐃᒪ 

ᐅᖃᕆᐊᕈᓐᓇᖅᑐᖓ ᐅᖃᕋᑖᕋᒪᐃᓛᒃ ᓄᓇᕗᒻᒥ 

ᐃᑲᕐᕋᒃᑯᑦ ᑮᓇᐅᔾᔭᔅᓵᖑᔪᓐᓇᖅᑐᑦ ᒥᑭᓐᓂᖅᐹᖅ 

$11-ᐅᖕᒪᑦ ᐊᓐᑎᐊᕆᐅ ᐊᔾᔨᑐᐃᓐᓇᕆᓪᓗᓂᐅᒃ. 

ᔫᓂ 2014-ᒥ ᐅᖃᕋᒪ ᒥᓂᔅᑕ ᐊᖏᖃᑎᒋᔪᒑᖓ 

ᓄᓇᕗᒻᒥ ᐃᓅᒐᓱᓐᓂᕐᒧᑦ ᐊᑭᖓ 

ᐊᑭᑐᓂᖅᓴᒻᒪᕆᐅᒻᒪᑦ ᐊᓐᑎᐊᕆᐅᒥᑦ. 

 

ᒥᓂᔅᑕᑦᑕᐅᖅ ᐅᖃᔪᒻᒥᔪᖅ ᐱᓕᕆᖃᑎᖃᕐᖓᑕᒎᖅ 

ᐃᓄᓕᕆᔨᒃᑯᓐᓂᑦ ᐊᓯᖏᓐᓂᒡᓗ ᒐᕙᒪᒃᑯᑦ 

ᐱᓕᕆᔨᖏᓐᓂᑦ, ᑖᒃᑯᐊ 

ᕿᒥᕐᕈᐊᖅᑕᐅᒌᓚᐅᓐᖏᓐᓂᖏᓐᓂ. ᑖᒃᑯᓂᖓ 

ᐱᓕᕆᖃᑎᖃᖅᑳᕆᐊᖃᕋᒥᒡᒎᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᐱᓕᕆᓂᕆᔭᓯ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᓂᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᓯᒪᔭᓐᓂᓪᓕ ᑖᓐᓇ 

ᐱᓕᕆᕕᒐ ᕿᒥᕐᕈᔪᖅ ᑭᒃᑯᓐᓄᑦ 

ᖃᐅᔨᒋᐊᕆᐊᖃᕋᔭᕐᒪᖔᑦᑕ ᓈᒻᒪᑦᑐᒥᒃ ᑕᐃᒃᑯᐊ 

ᓂᓪᓕᕆᐊᖃᖅᑐᕐᔫᔮᖅᑐᑦ ᓂᓪᓕᖅᑎᖅᑳᕋᔭᕋᑦᑎᒍᑦ 

ᑭᖑᓪᓕᖅᐹᒥ ᓴᖅᑮᓚᐅᓐᖏᓐᓂᑦᑎᓐᓂᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, 

ᑕᐃᒪ ᑕᒪᓐᓇ ᐅᖃᐅᓯᐅᕈᓗᔭᕕᐅᑎᖃᑦᑕᖅᓯᒪᒻᒪᑦ 

ᐅᕙᓂ ᒪᓕᒐᓕᐅᕐᕕᒻᒥᓛᒃ  

ᐊᔪᔅᓴᓗᐊᖃᑦᑕᕐᓂᐊᓗᕚᑦᑐᖅ ᓱᒋᐊᕋᓱᓐᓂᐊᕐᓗᒍ. 

 

ᒫᑦᓯᐅᓚᐅᖅᑎᓪᓗᒍᓗ ᐅᖃᓚᐅᖅᓯᒪᒻᒥᒐᒪ ᓄᓇᕗᑦᒥ 

ᑮᓇᐅᔾᔭᔅᓴᑦ ᔮᓂᐊᕆ 2011-ᒥᓂᒃ  

ᖁᕝᕙᕆᐊᖅᑕᐅᓚᐅᖅᓯᒪᖏᒻᒪᑕ ᑎᓴᒪᑦ 

ᐊᕐᕌᒎᓕᖅᑐᑦ. 

 

ᐊᒻᒪᑦᑕᐅᖅ ᓯᕗᒧᑦ ᐊᑉᓗᖅᑕᒥ, ᑕᐃᓐᓇ 

ᑕᑯᓐᓈᑦᑎᐊᕋᓱᑦᑐᓂ ᓴᓐᖏᔪᒥᒃ ᓄᓇᕗᑦᒥ. 

 

ᑖᓐᓇ ᒥᓂᔅᑕ ᐊᖏᓕᖅᑳ ᓈᒻᒪᔅᓯᔪᖃᐃ ᒫᓐᓇ 

ᐊᑭᑦᑐᕆᐊᓕᕐᒥᑉᐸᑕ ᒥᑭᓂᖅᐹᖑᓗᑎᒃ ᐃᑲᕐᕋᒃᑯᑦ 

ᑮᓇᐅᔾᔭᔅᓵᖑᔪᓐᓇᐸᑦᑐᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑐᑭᓯᒐᓗᐊᖅᑕᕋᐃᓛᒃ ᓄᓇᕘᒥ 

ᓵᓐᖓᒋᐊᖃᑉᐸᑦᑕᕗᑦ ᑭᓯᐊᓂ ᑕᐃᒪᐅᒻᒥᒻᒪᑕᑦᑕᐅᖅ 

ᐃᖅᑲᓇᐃᔮᔅᓴᓂᒃ ᓴᖅᑮᒐᓱᒋᐊᖃᑉᐸᑦᑐᐃᑦ 

ᐱᒡᒐᓇᖅᑐᖅᓯᐅᐸᒥᒻᒪᑕᑦᑕᐅᖅ ᓇᒻᒥᓂᖃᐅᒻᒥᒃ 

ᐊᐅᓚᑦᑎᒐᓱᒃᑐᑎᒃ. ᑕᐃᒃᑯᐊᑦᑕᐅᖅ 

ᐃᑉᐱᒋᑦᑎᐊᕆᐊᖃᑉᐸᒥᒐᑦᑎᒍ, ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᖏᑦ ᓈᒻᒪᑦᑐᓂᒃ ᑮᓇᐅᔾᔭᔅᓴᖁᓪᓗᒋᑦ. 

ᑕᐃᒫᒃ ᑭᒃᑯᕈᓗᔭᕐᓄᑦ ᖃᐅᔨᒋᐊᕋᓱᑉᐳᒍᑦ 

ᓈᒻᒪᑎᐊᖅᑐᓂᒃ ᐋᖅᑭᒃᓯᒍᓐᓇᓛᕋᑦᑕ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 285 - 4(2): 

ᐊᖏᕐᕋᖃᓐᖏᑦᑐᓕᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᔪᒪᔪᖓ ᒥᓂᔅᑐᖑᔪᒧᑦ 

ᐊᖏᕐᕋᖃᖏᑦᑐᓕᕆᓂᕐᒧᑦ. 

 

ᐅᖃᖅᑏ, ᔫᓂᐅᑎᓪᓗᒍ ᐃᖅᑲᐅᒪᓂᐊᖅᑐᖅ ᒥᓂᔅᑕ 

ᐊᐱᖅᓱᖃᑦᑕᓚᐅᖅᓯᒪᒐᒪ ᐊᖏᕐᕋᖃᖏᓐᓂᐅᑉ  

ᒥᒃᓵᓄᑦ. ᑕᐃᒪ ᒫᓐᓇ ᐅᑭᐅᕈᔾᔭᐅᓕᕐᒥᒐᑦᑕ 

ᓂᓪᓚᐸᓪᓕᐊᓕᖅᖣᓂᓗ ᑐᐱᕐᒦᓐᓇᓱᒋᐊᖃᓐᓂᕐᓗ 

ᓯᕐᓗᐊᓃᓐᓇᓱᒋᐊᖃᓐᓂᕐᓗ 

ᐊᑲᐅᔪᓐᓃᐸᓪᓕᐊᑐᐃᓐᓇᕐᓂᐊᓕᕆᓪᓗᓂ 

ᐱᓗᐊᖅᑐᒥᒃ ᕿᑐᕐᖓᖃᖅᑐᓄᑦ. ᑖᒃᑯᐊ ᖃᐅᔨᒪᔪᖓ 

ᑕᐃᒪᐃᑦᑐᓂᒃ ᐊᖏᕐᕋᖃᕋᓱᖃᑦᑕᖅᑐᑦ 

ᐃᓚᒋᔭᐅᑎᑕᐅᓯᒪᒻᒪᑕ ᐊᖏᕐᕋᖃᖏᓐᓂᐅᑉ 

ᐃᓗᐊᓄᑦ, ᐊᖏᕐᕋᖃᖏᓐᓂᐅᑉ ᐃᓗᐊᓂ. 

 

ᒥᓂᔅᑕ ᐅᖃᐅᑎᓚᐅᖅᑎᒍ ᒫᓐᓇ 

ᐅᑭᐅᖅᐸᓪᓕᐊᓕᖅᑎᓪᓗᒍ ᖃᓄᐃᓕᐅᕋᓱᑉᐱᓯ, 

ᖃᐅᔨᓇᓱᑉᐱᓰ ᒫᓐᓇ ᐃᓪᓗᕋᓛᓂᑦᑐᓂᒃ, 

ᑐᐱᕐᓃᑦᑐᓃᓪᓗᓐᓃᑦ, ᓯᕐᓗᐊᓃᑦᑐᓂᓪᓗᓐᓃᑦ ᑖᒃᑯᐊ 

ᐊᖏᕐᕋᖃᕈᓐᓇᕐᓂᐊᕐᒪᑕ ᐅᑭᐅᖅ ᐅᖅᑰᔪᒥ, ᐊᒻᒪᓗ 

ᐊᑦᑕᓇᓐᖏᑦᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐊᖏᕐᕋᖃᖏᑦᑐᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᑉᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᑖᑉᓱᒥᖓ ᑐᑭᕼᐃᔪᒪᒡᒪᓐ. ᑕᐃᒃᑯᐊ 

ᖃᐅᔨᓴᖅᑕᐅᔪᕕᓃᑦ ᓱᓕ ᕼᐊᓇᐅᒐᐅᕙᓪᓕᐊᒻᒪᑕ. 

ᑖᒃᑯᐊ ᐃᓄᓕᕆᔨᒃᑯᑦ ᑖᒃᑯᓄᖓ ᕿᒫᕕᓐᓄᓪᓗ, 

ᐊᖏᕐᕋᖃᖏᑦᑐᓄᓪᓗ ᐃᓪᓗᒋᔭᐅᖃᑦᑕᖅᑐᓄᑦ ᑕᒪᓂ 

ᐃᖃᓗᓐᓂ ᑮᓇᐅᕋᐃᔭᖃᑦᑕᖅᑐᑦ. 

 

ᑭᕼᐃᐊᓂ ᓄᓇᓕᓐᓂ ᐊᕼᐃᖏᓂᑦ 

ᑕᐃᒪᐃᑦᑐᖃᓐᖏᒻᒪᑦ ᑕᐃᒪᐃᑦᑐᖃᕈᒪᑉᐸᑕ 

ᐊᖏᖃᑎᒌᒍᒻᒥᒃ ᐊᑎᓕᐅᖃᑎᒌᒍᓐᓇᑕᒃᑯ ᑖᒃᑯᐊ 

ᓄᓇᓕᐅᔪᑦ. ᑭᕼᐃᐊᓂ ᓄᓇᓕᓐᓃᖔᕆᐊᖃᕐᒪᓐ. 

ᑕᐃᒃᑯᐊ ᖃᐅᔨᕼᐅᑕᐅᔪᑦ ᕼᐅᓕ ᕼᐊᓇᐅᒐᐅᒻᒪᑕ 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐ 

ᖁᔭᓐᓇᒦᕈᒪᓪᓗᑎᑦ ᔪᓚᐃ 25-ᒥ  

ᑎᑎᕋᓚᐅᖅᓯᒪᔭᕐᓂᒃ ᐅᐱᕐᖔᖅ, ᐊᐅᔭᖅ. 

 

ᑭᓯᐊᓂ ᒥᓂᔅᑕ ᐃᖅᑲᐅᒪᒐᕕᑦ 

ᐊᐱᖅᓱᖃᑦᑕᓚᐅᖅᓯᒪᒐᑦᑕ ᐊᖏᕐᕋᖃᖏᓂᕐᒧᑦ 

ᖃᐅᔨᓴᖅᑕᐅᔪᕕᓂᕐᓂᒃ. ᐃᓚᖓ 

ᑭᐅᖅᑰᕋᑖᖅᑕᕋᓗᐊᑦ ᑭᓯᐊᓂ ᑕᐃᔅᓱᒪᓂ 

ᐅᖃᓪᓚᑦᑖᓚᐅᖅᓯᒪᒐᓗᐊᕋᕕᑦ ᑖᒃᑯᐊᒎᖅ 

ᐱᓕᕆᐊᖑᓂᐊᖅᑐᑦ ᐱᔭᕇᖅᑕᐅᓗᑎᓪᓗᒎᖅ ᐆᒪ 

ᑲᑎᒪᓂᕆᔭᑦᑕ ᓯᕗᓂᖓᓂ, ᐅᕙᓂᓗᒎᖅ ᐅᑭᐊᔅᓵᖅ 

ᑲᑎᒪᓕᕈᑦᑕ ᓴᖅᑭᓂᐊᖅᑐᒋᑦ, 

ᑕᐃᒪᐃᓕᓚᐅᖅᓯᒪᔪᑎᑦ. 

 

ᓂᕆᐅᒍᓐᓇᓕᖅᐱᑖ ᑕᐃᒫ ᑕᒪᓐᓇ ᐱᓇᓱᐊᕈᓯᖅ 

ᐱᔭᕇᓚᐅᖏᓐᓂᖓᓂ ᐅᕙᓂ 

ᑕᑯᔪᓐᓇᕐᓂᐊᓕᖅᑕᕘᑦ? ᖁᔭᓐᓇᒦᒃ, ᐅᖃᖅᑎᑦᑎᔨ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐊᖏᕐᕋᖃᑦᑎᐊᓐᖏᑦᑐᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ 

ᑐᑭᕼᐃᑦᑎᐊᕈᒪᒻᒪᑦ. (ᑐᓵᔨᑎᒍᑦ) ᖃᐅᔨᒋᐊᕐᕕᒃᓴᐃᑦ 

ᐊᒥᓲᖏᓗᐊᕐᓂᖏᓐᓄᑦ ᐊᒻᒪᓗ 

ᐱᕕᒃᓴᖃᓐᖏᓗᐊᕐᓂᕐᒧᑦ ᑖᔅᓱᒪ ᐱᓕᕆᐊᖑᔪᒧᑦ, 

ᑕᓐᓇ ᖃᐅᔨᒐᓱᐊᕐᓂᖅ 

ᐱᔭᕇᖅᑕᐅᒍᓐᓇᓚᐅᓐᖏᒻᒪᑦ ᐊᑐᓂ ᓄᓇᓕᐅᔪᓂᑦ. 

ᑭᓯᐊᓂ ᑖᒃᑯᐊ 22 ᓄᓇᓖᑦ ᖃᐅᔨᒋᐊᕐᕕᐅᓚᐅᖅᑐᑦ 

ᐅᖄᓚᐅᑎᒃᑯᑦ ᑐᑭᓯᒋᐊᕐᕕᐅᑲᓐᓂᕋᓱᐊᖅᑐᑎᑦ 

ᐱᔾᔪᑎᓕᖕᓄᑦ ᐊᖏᕐᕋᖃᓐᖏᑎᐊᒻᒪᕆᑦᑐᓄᑦ 

ᓯᓚᑖᓂ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ. ᑖᓐᓇ 

ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ 

ᒫᓐᓇᐅᔪᒥᑦ ᕿᒥᕐᕈᔭᐅᓂᖃᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖃᐅᔨᒪᑦᑎᐊᖅᑰᖅᑐᒍᑦ ᑕᒪᑦᑕᑦᑎᐊᖅ ᐊᒻᒪᓗ 

ᐅᔾᔨᕈᓱᖃᑕᐅᔪᖓ ᐅᓄᖅᑐᒻᒪᕆᐊᓗᐃᑦ  

ᐊᖏᕐᕋᖃᓐᖏᓐᓃᑦ, 

ᐊᖏᕐᕋᖃᕈᓐᓃᕈᓐᓇᐅᑏᓪᓘᓐᓃᑦ 

ᐊᑐᖅᑕᐅᔪᓐᓇᕐᒪᑕ, ᐱᔾᔪᑕᐅᔪᓐᓇᖅᑐᑎᓪᓗ. 

 

ᐊᒻᒪᓗ ᐱᒃᑯᓕᔪᖓ ᐅᔾᔨᕈᓱᑦᑎᐊᖅᑐᖓᓗ 

ᒐᕙᒪᒋᔭᕗᑦ ᑕᒪᑐᒥᖓ ᐊᖏᕐᕋᖃᓐᖏᓐᓂᕐᒧᑦ 

ᖃᓄᖅᑑᕈᑎᔅᓴᒥᑦ ᐱᓕᕆᐊᖃᖅᑐᑦ ᑕᕝᕗᖓ 

ᓄᓇᕗᑦ ᐃᓗᐊᓄᑦ. ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕ 

ᐅᓂᒃᑲᐅᑎᐊᕐᔪᒍᓐᓇᖅᐱᑎᒎᑦ 

ᖃᓄᐃᓕᐅᖅᓯᒪᓕᕐᒪᖔᔅᓯ ᐅᓪᓗᒥᒧᑦ ᑎᑭᑦᑐᒍ 

ᐊᒻᒪᓗ ᑕᓐᓇ ᐸᕐᓇᔅᓲᔭᖅᑕᓗᔅᓯ 

ᐱᔭᕇᖅᓯᒪᓕᕐᓂᐊᕐᒪᖓᖅ ᑕᒪᑐᒪ ᑮᓇᔭᐅᖅᑐᕐᓂᐅᑉ 

ᐊᕐᕌᒍᐊᑕ ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᓂᕐᒥᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): 

ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᖁᔭᓇᖅᑯᑎᓪᓗ 

ᑐᓄᓂᕐᒧᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᒻᒪᒍ. 

ᐅᖃᖅᑲᐅᒐᒪᐃᓛᒃ ᑕᓐᓇ ᖃᐅᔨᓴᕐᓂᐅᔪᖅ 

ᐱᓕᕆᐊᖑᔪᒧᑦ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ 

ᒫᓐᓇᐅᔪᒥ ᕿᒥᕐᕈᔭᐅᓪᓗᓂ. ᑕᒃᑯᐊ ᖃᐅᔨᓴᕈᑎᐅᔪᑦ 

ᐊᑐᖅᑕᐅᒍᓐᓇᓂᐊᖅᑐᑎᑦ ᑐᑭᓯᒋᐊᕈᑕᐅᑲᓂᕐᓕᑎᑦ 

ᐊᒻᒪᓗ ᐱᕙᓪᓕᐊᒍᓐᓇᕈᑕᐅᓕᑉᓗᑎᑦ 

ᐸᕐᓇᐅᑎᓕᐅᕐᓂᕐᒧᑦ. (ᑐᓵᑎᔨᒎᕈᓐᓃᖅᑐᖅ). 

ᑕᐃᒪᓐᓇ ᓂᕆᐅᒍᓐᓇᖅᑐᒍᑦ, 

ᖃᓄᖅᑑᕐᓂᐊᕆᐊᒃᓴᑉᑎᓐᓂ ᑖᒃᑯᓄᖓ 

ᐊᖏᕐᕋᖃᓐᖏᑦᑐᓄᑦ, ᑐᐱᖅᐸᒻᒦᖃᑦᑕᖅᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 286 - 4(2): ᖃᒪᓂᑦᑐᐊᕐᒥ 

ᐃᒡᓗᓕᕆᔨᒃᑯᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔨ, ᐊᐱᖅᑯᑎᒋᓂᐊᒐᕋ ᑐᕌᖓᓂᐊᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

(ᑐᓵᔨᑎᒍᑦ) ᑖᒃᑯᓄᖓ ᐃᓪᓗᓕᐅᕐᓂᕐᒧᑦ, 

ᑖᒃᑯᓄᖓᓗ ᑲᑎᒪᔨᕋᓛᓄᑦ ᐊᑐᖅᑎᑕᐅᕼᐃᒪᒻᒪᑕ 

ᐃᓕᑕᕆᔭᐅᓂᖅᐳᑦ ᑖᒃᑯᐊᓗ ᐊᑭᖃᕐᓂᕆᔭᖏᑦ 

ᐊᐅᓚᑕᐅᔾᔪᑏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒪᓕᒐᓕᐅᕐᓂᖁᑎᖏᒍᑦ, ᑖᒃᑯᓂᖓᓗ 

ᑎᒃᑯᐊᖅᑕᐅᕼᐃᒪᓪᓗᑎᒃ ᑲᑎᒪᔨᒋᔭᐅᔪᑦ ᒥᓂᔅᑕᓄᑦ.  

 

ᐊᓪᓛᑦ ᑖᒃᑯᐊ ᖃᒪᓂᑦᑐᐊᕐᒥ ᐃᕼᐅᒪᓗᕼᐃᓂᕐᒥᓂᒃ 

ᐅᖃᖅᕼᐃᒪᒻᒪᑕ ᑖᒃᑯᓂᓐᖓᑦ ᐱᒋᐊᕈᑎᒋᓗᒍ 

ᒪᓕᒐᕋᓛᖑᔪᑦ ᓄᓇᓕᓐᓂᑦ ᓈᔪᓂᑦ, 

ᑎᑎᕋᕐᕕᒋᔭᐅᔪᓂᑦ ᐊᑭᑭᑦᑐᓐᓇᕋᔭᕐᒪᖓᒍ? 

ᖁᔭᓇᖅᑯᑎᑦ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᒻᒪᖃ ᖃᐅᔨᒪᓂᓐᓄᑦ ᑕᒪᓐᓇ 

ᕼᐅᓕ ᐅᕙᓐᓄᑦ ᑐᕼᐊᒐᒃᕼᐊᕈᖅᑎᐅᓚᐅᓐᖏᑦᑐᖅ 

ᐊᐱᖅᑯᑎᖓ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᑎᑎᖅᑲᖅᑖᓚᐅᕋᒪ ᖃᒪᓂᑦᑐᐊᑉ 

ᐃᓪᓗᓕᕆᔨᒃᑯᖏᓐᓂᑦ ᒥᓂᔅᑕᐅᔪᖅ  

ᓇᓗᓇᐃᔫᓪᓗᐊᖅᐹ ᐅᓪᓗᒥᐅᔪᖅ 

ᐃᕼᐅᒪᓕᐅᖅᕼᐃᒪᓐᖏᑦᑐᓂ ᐅᕝᕙᓘᓐᓃᑦ ᑕᒪᓐᓇ 

ᐅᖃᐅᕼᐃᐅᕙᓪᓕᐊᓕᖅᑎᓪᓗᒍ ᑖᒃᑯᐊ 

ᐃᓪᓗᓕᕆᔨᒃᑯᑦ ᖃᒪᓂᖅᑐᐊᕐᒥ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1457 

ᓇᓗᓇᐃᖅᑎᐊᖅᑐᒥᒃ ᑐᕼᐊᖅᑎᑕᐅᔫᓪᓗᐊᒪᖔᑕ? 

ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᑦᒥ ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑉᓯᔩ. 

ᑕᐃᒪ ᐅᖃᓚᐅᕋᒪ ᑕᒪᓐᓇ ᕼᐅᓕ ᐊᐱᖅᑯᑎᖓ 

ᐱᔾᔪᑎᒋᓗᒍ ᐅᕙᓐᓄᑦ ᐱᓚᐅᖅᓯᒪᖏᒻᒪᑦ ᑭᐅᓂᖅ 

ᐊᔪᖅᐸᕋ ᒫᓐᓇ. ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᒪᖃᑎᒋᔪᓐᓇᓚᐅᖅᓯᒪᒐᒃᑭᓐ ᐅᑕᖅᑭᕕᒻᒥ ᑖᑉᑯᐊ 

ᑕᒃᑯᐊᓗᒃᑕᐅᖅ ᐊᑭᓕᖅᑐᐃᓂᕆᔭᖏᑦ 

ᐊᖏᓪᓕᕚᓪᓕᖅᓯᒪᒻᒪᑦ. ᒥᓂᔅᑑ ᐅᖃᕈᓐᓇᖅᐸ NEC-

ᑯᑦ ᑖᑉᑯᐊ ᖃᓄᖅ ᐃᑲᔪᖅᑕᐅᓯᒪᓂᕆᔭᖏᑦ. ᑖᑉᓇ 

ᐅᖃᐅᑎᒋᔪᓐᓇᖅᐸᐃ ᑖᒃᓱᒪ ᒥᒃᓵᓄᑦ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᑯᓐᓄᑦ 

ᓄᓇᕗᑦᒥ ᒥᓂᔅᑐᕆᔭᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ 

ᐅᖃᖅᑎᑦᑎᔩ. ᐊᐱᖅᑯᑎᒋᔭᖓ ᑐᑭᓯᑦᑎᐊᖏᓐᓂᕈᒃᑯ 

ᐄᑯᓗᒃ. ᑭᓯᐊᓂ ᐅᖃᑉᑎᑦᑎᔩ ᑕᒪᒃᑯᐊ 

ᐃᓪᓗᓕᕆᔨᕋᓛᑉᑯᑦ ᑕᒫᓂ ᓄᓇᕗᓖᒫᒥ ᖃᓄᓗᒃᑖᖅ 

ᐱᓕᕆᖃᑎᒋᓯᒪᒐᑦᑎᒍ ᐊᒻᒪᓗ 

ᐱᓕᕆᖃᑎᒋᑦᓯᐊᕐᓂᐊᕐᕋᑦᑎᒍ, 

ᐱᓕᕆᖃᑎᒋᑉᓯᐊᖏᓐᓇᕼᐅᐊᖅᑐᑎᒍᓗ 

ᐃᑲᔪᖅᐸᓪᓗᒋᓪᓗ ᓇᐅᒃᑯᑦ ᐃᑲᔪᕆᐊᖃᓕᖅᐸᑕ.  

 

ᑕᕝᕘᓇ ᑭᐅᔪᓐᓇᖅᐸᕋ, ᐅᖃᖅᑎᑦᑎᔩ, 

ᒪ’ᓇᓪᓗᐊᕕᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 287 - 4(2): ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᑐᑦᑕᕐᕕᖓ ᐱᒃᑲᐅᓂᕐᒧᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐃᓕᓐᓂᐊᕐᕕᒋᔭᖓᓄᑦ ᑖᓐᓇ ᐊᐱᖅᑯᑎᒋᔪᒪᔭᕋ 

ᓄᓇᕗᑦᒥ ᓯᓚᑦᑐᖅᓴᕐᕕᒃ. 

 

ᐅᖃᖅᑏ, ᒫᓐᓇᓵᖑᓛᒥ ᐸᕐᓇᐅᑎᒥ ᐅᖃᖅᓯᒪᒻᒪᑦ 

ᓯᓚᑦᑐᓴᕐᕕᒃ ᑐᑦᑕᕐᕕᓕᐅᕐᓂᐊᕐᒪᑕ ᐱᐅᓛᓂᒃ 

ᐱᓕᕆᕕᐅᒐᔭᖅᑐᓂ ᐅᖃᐅᓯᕐᒧᑦ ᐃᓕᖅᑯᓯᕐᒧᓪᓗ. 

ᒥᓂᔅᑐ ᐅᖃᐅᓯᖃᕈᓐᓇᖅᐹ ᖃᓄᖅ 

ᐃᓕᖁᔭᐅᔭᕆᐊᖃᕋᔭᖅᑐᒥᒃ ᑖᑉᑯᓇᓐᖓᑦ 

ᓇᓗᓇᐃᖅᓯᒪᔾᔪᑎᔅᓴᓄᑦ 

ᖃᓄᕆᓕᐅᖅᑕᐅᓂᐊᖅᑐᒥᒃ. ᖁᔭᓇᖅᐳᑎᑦ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᑦᑐᖅ ᓄᓇᕗᑦᒥ ᓯᓚᑦᑐᖅᓴᕐᕕᑯᓐᓂᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᐊᐱᖅᑯᑏᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᑕᐃᖃᑦᑕᖅᑕᕗᑦ 

ᐱᐅᓛᒍᕈᓂᒃ ᑕᒪᒃᑯᓂᖓ ᐅᖃᐅᓯᕐᒧᓪᓗ ᐊᒻᒪᓗ 

ᐃᓄᐃᑦ ᐃᓕᖅᑯᓯᐊᓄᑦ ᑐᕌᖓᔪᓂᒃ 

ᓴᖅᑭᑎᑦᑎᕚᓪᓕᕈᒪᒐᑦᑕ ᑕᕝᕙᓂ ᓄᓇᕗᑦ 

ᓯᓚᑦᑐᖅᓴᕐᕕᖁᑎᖏᓐᓂ. 

 

ᑕᐃᒪ ᒫᓐᓇ ᖃᐅᔨᒪᓪᓗᑕ ᒫᓐᓇ ᐃᓚᖏᑦ 

ᐱᑕᖄᓂᑦᑐᐃᑦ. ᐃᒫᒃ ᑲᑎᖅᓱᕈᒪᒐᑦᑎᒍ ᑖᒃᑯᐊ 

ᐊᔾᔨᒌᖏᑦᑐᑦ ᐃᓄᐃᑦ ᐃᓕᖅᑯᓯᐊᓄᑦ ᑐᕌᖓᔪᐃᑦ 

ᐊᒻᒪᓗ ᐅᖃᐅᓯᖏᓐᓄᑦ. ᐅᓇ ᑐᕌᒐᖃᕋᓱᒃᑐᖅ ᑖᓐᓇ 

ᓄᓇᕗᑦᒥ ᓯᓚᑦᑐᖅᓴᕐᕕᒃ ᖃᐅᔨᒪᔭᐅᓛᖑᓂᐊᕐᒪᑦ 

ᐅᖃᐅᓯᓕᕆᓂᕐᒧᓪᓗ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 

ᖃᐅᔨᒪᓛᖑᖃᑕᐅᓂᖓᓂᒃ, 

ᖃᐅᔨᒪᓚᖑᖃᑕᐅᓂᖓᓂᒃ. ᐱᔾᔪᑎᒋᓪᓗᒍ ᓲᕐᓗ 

ᑕᐅᑐᒃᑯᑦᑕ ᐱᖅᑯᓯᓕᕆᕝᕕᒻᒥᒃ ᐃᓄᐃᑦ 

ᐃᓕᖅᑯᓯᖏᓐᓂᑦ ᐃᓕᓐᓂᐊᖅᑎᑦᑎᖃᑦᑕᖅᖥᕋᑦᑕ. 

ᑕᒪᒃᑯᐊ ᐊᑐᖅᑕᐅᖃᑦᑕᖅᓯᒪᔪᐃᑦ ᖃᑎᖅᓱᕐᓗᒋᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᕈᓐᓇᕋᔭᕐᒪᑕ. ᐅᓇ 

ᐱᔾᔪᑎᓕᒃ ᒪᑯᐊᓗ ᑐᓵᔨᒃᓴᐃᑦ ᑕᐃᑰᓈᖃᑦᑕᒥᒻᒪᑕ. 

ᑐᓵᔨᒃᓴᐃᑦ ᐅᖃᐅᓯᕐᓂᒃ ᐊᑐᖅᑎᐊᕐᓗᑎᒃ 

ᐊᑐᖃᑦᑕᕆᐊᖃᒻᒪᑕ ᐃᓄᒃᑎᑐᓪᓗᓐᓃᑦ 

ᖃᓪᓗᓈᑎᓪᓗᓐᓃᑦ. 

ᑖᓐᓇ ᑕᕝᕙ ᓄᓇᕗᑦᒥ ᓯᓚᑦᑐᖅᓴᕐᕕᒃ ᓲᕐᓗ 

ᑕᒪᒃᑯᓂᖓ ᖃᐅᔨᒪᓛᖑᓂᕋᓪᓗᓂ ᐅᖃᕈᒪᖃᑦᑕᕐᒪᑦ 

ᐊᑐᖅᑕᐅᔪᓐᓇᖃᑦᑕᓂᐊᕐᓗᓂᓗ 

ᓯᓚᑎᑦᑎᓃᓐᖔᖅᑐᓂᒃ. ᒪᑯᓇᓐᖓᓪᓗᓐᓃᑦ 

ᐃᓕᓐᓂᐊᕐᕕᔾᔪᐊᕌᓗᓐᓂᒃ ᑕᒪᒃᑯᓄᖓ ᑕᕝᕙ 

ᐊᑐᕈᑎᖃᕋᔭᖅᑐᖅ ᑖᓐᓇ ᑲᑎᖅᓱᕐᓂᐊᖅᑕᕗᑦ. 

ᑕᐃᒫᒃ ᐊᑎᖃᑦᑐᖅ ᑖᓐᓇ ᐱᐅᓛᖑᓇᓱᐊᕐᓂᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᑖᓐᓇ 

ᖁᔭᓐᓇᒦᕈᒪᓪᓗᒍ ᒥᓂᔅᑕᕆᔭᐅᔪᖅ ᑕᒪᑐᒧᖓ 

ᑭᐅᔪᓐᓇᒻᒪᑦ. 

 

ᐅᖃᐅᓰᑦ ᐊᔾᔨᒌᓐᖏᑦᑑᑎᓪᓗᒋᑦ ᐊᒻᒪᓗ ᐱᖅᑯᓯᕗᑦ 

ᐊᔾᔨᐅᓐᖏᑦᑑᑎᓪᓗᒍ ᓄᓇᕗᑦ ᐃᓗᐊᓂ, 

ᑐᑭᓯᑦᑎᐊᖅᑐᖓ ᑖᓐᓇ ᐱᐅᔪᔾᔪᐋᕌᓗᒻᒪᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᖃᓄᐃᓕᐅᖅᓯᒪᖕᒪᖔᑦ ᐊᒻᒪᓗ ᑖᓐᓇ ᐱᐅᓂᖅᐹᒥᒃ 

ᑐᑦᑕᕝᕕᒃ ᖃᖓ ᓴᖅᑭᑕᐅᓛᒻᒪᖔᑦ 

ᒪᑐᐃᓛᒻᒪᖔᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧᑦ ᓯᓚᑦᑐᖅᓴᕝᕕᖕᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᖃᐅᔨᔪᒪᑦᑎᐊᕋᕕᓐ 

ᐊᒻᒪᓗ ᖃᐅᔨᒪᑦᑎᐊᖅᑐᖓ ᓄᓇᕘᑦᒥᐅᑕᐃᑦ 

ᑕᒪᑐᒥᖓ ᓂᕆᐅᓪᓚᕆᒃᑐᐃᑦ. 

 

ᒫᓐᓇ ᑕᐃᒪ ᐋᖅᑭᒃᓱᖅᐸᓪᓕᐊᒐᑦᑎᒍᑦ ᑖᓐᓇ, 

ᓂᕆᐅᒃᑐᒍᑦ ᐃᒻᒪᖄ ᑕᒫᓂ ᐊᕐᕌᒍᒋᓂᐊᖅᑕᑦᑎᓐᓂ 

ᐊᑐᖅᑕᐅᕙᓪᓕᐊᓂᐊᓕᖅᑐᖅ ᐊᒻᒪᓗ ᐅᖃᕈᒪᔪᖓ 

ᑕᖅᑲᒪᓂ ᓄᓇᕗᑦ ᓯᓚᑦᑐᖅᓴᕝᕕᐅᑉ ᐃᓗᐊᓂ 

ᑕᒡᕙᓂ ᐱᓕᕆᓂᐊᕋᑦᑎᒍᑦ ᓄᑖᒻᒥᒃ ᑮᓇᐅᔭᓂᒃ  

ᐊᑐᓐᖏᒃᑲᓗᐊᖅᑎᓪᓗᑕ ᐱᑕᖄᓂᒻᒪᓐ 

ᑲᑎᖅᓱᖅᑕᐅᑦᑎᐊᓪᓗᓂᓗ ᑖᓐᓇ 

ᐊᑐᖅᑕᐅᕙᓪᓕᐊᒍᓐᓇᖅᓯᓂᐊᓕᖅᑐᖅ 

ᐱᐊᓂᑐᐊᕈᓂ. ᓂᕆᐅᒐᓱᒃᐳᖓᓖᓛᒃ ᑕᒫᓂ 

ᐊᕐᕌᒍᒋᔭᑦᑎᓐᓂ ᐅᖓᑖᓂᓗ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᖅᖢᒍ ᑖᓐᓇ 

ᒥᓂᔅᑕᕆᔭᐅᔪᖅ. ᐅᖃᖅᑏ, ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑖᓐᓇ 

ᐱᐅᓂᖅᐹᒥᒃ ᑐᑦᑕᕝᕕᐅᑉ ᐊᐅᓚᓂᐊᒻᒪᖔᑦ ᖃᓄᕐᓗ 

ᐃᖅᑲᓇᐃᔭᖃᑎᒌᖕᓂᐊᕐᒪᖔᑦ ᐊᓯᖏᑦ 

ᑎᒥᓐᖑᖅᑎᑕᐅᓯᒪᔪᑦ ᓄᓇᕗᑦ ᐃᓗᐊᓂ 

ᐅᖃᐅᓯᓕᕆᓂᒻᒥᒃ ᐱᖅᑯᓯᓕᕆᓂᕐᒥᓪᓗ 

ᐱᓕᕆᕝᕕᓖᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓯᓚᑦᑐᖅᓴᕝᕕᒻᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑲᐅᒐᒪᐃᓛᒃ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑎᒥᓐᖑᖅᑎᑕᐅᓯᒪᔪᑦ 

(ᑐᓵᔨᒃᑰᕈᓐᓃᖅᑐᖅ) ᖃᓄᕐᖏᓐᓇ ᑕᐃᔭᐅᖃᑦᑕᖅᑐ? 

ᐃᓄᐃᑦ ᐅᖃᐅᓯᖏᓐᓂᒃ ᑕᐅᒎᓯᓕᐅᖅᑏᑦ ᐊᒻᒪᓗ 

ᑖᒃᑯᐊ ᐅᖃᐅᓯᓕᕆᓂᒻᒧᓪᓗ ᐊᒻᒪ 

ᐃᑦᑕᓐᓂᓴᓕᕆᓂᒻᒧᑦ ᐊᒃᑐᐊᔪᑦ. ᑕᒪᒃᑯᐊ ᑕᕝᕙ 

ᓴᓇᖃᑎᒋᑦᑎᐊᓐᓂᐊᖅᑕᕗᑦ ᐊᔾᔨᒌᖏᒻᒪᑕ. 

 

ᑖᒃᑯᐊ ᓱᓕᑦᑎᐊᖅᑯᑎᑦ ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᑕᐃᒪᓐᓇᐃᑦᑐᒥᒃ ᐱᔭᒃᓴᖃᖅᑑᒐᓗᐊᑦ ᑭᓯᐊᓂ 

ᐅᕙᑦᑎᓐᓄᑦ ᑲᑎᖅᓱᖔᕈᑎᒃ ᐊᑲᐅᑦᑎᐊᕋᔭᒻᒪᑦ. 

ᐱᔾᔪᑎᒋᓪᓗᒍ ᑕᒪᒃᑯᐊ 

ᐃᓕᓐᓂᐊᕆᐊᖃᑦᑕᓐᓂᐊᖅᑐᐃᑦ ᐊᒥᓲᓂᐊᒻᒪᑕ ᓱᓕ,  

ᐅᖃᐅᓯᒻᒥᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ 

ᐊᑐᖃᑦᑕᖁᓂᐊᕋᑦᑎᒍᑦ ᓲᖃᐃᒻᒪ 

ᑕᐃᒪᓐᓇᐃᒋᐊᖃᕋᑦᑕ ᐃᓕᓴᐃᔨᐅᑎᓪᓗᑕ. 

 

ᐄ, ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᓴᓇᖃᑎᒋᑦᑎᐊᓐᓂᐊᖅᑕᕗᑦ ᒫᓐᓇ ᓴᖅᑭᔮᖅᑐᑦ, ᐊᒡᓛᑦ 

ᑖᓐᓇ ᐅᖃᐅᓯᓕᕆᓂᒻᒧᑦ ᑲᒥᓴᓇᐅᓂᕋᖅᐸᒃᑕᕗᑦ. 

ᑕᒪᒃᑯᐊ ᑕᒡᕙ ᓴᓇᖃᑎᒋᑦᑎᐊᓐᓂᐊᖅᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᓯ ᑕᒪᓐᓇ ᐊᐱᖅᓱᓐᓂᖅ 

ᐱᕕᒋᔭᕗᑦ ᐃᓱᓕᒻᒪᓐ, ᑕᕝᕗᖓ ᑲᑎᒪᔾᔪᑎᔅᓴᒧᑦ 7-

ᒧᐊᓐᓂᐊᓕᕋᑦᑕ. (ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒍᑦ) 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᖅᓯᔾᔪᑎᒧᑦ 

ᐅᖃᐅᓯᕐᖓᐅᑏᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᓐ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᐅᓂᒃᑳᓕᐊᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᓕᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 053 - 4(2): ᐃᓄᒋᐊᓂᒃ 

ᑭᒡᒐᑐᖅᑐᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ, ᓈᓴᐅᑎᑦ ᑎᓯᐱᕆ 

31, 2013 ᑎᑭᓯᒪᓕᖅᑎᓪᓗᒍ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 054 - 4(2): ᐃᓄᒋᐊᓂᒃ 

ᑭᒡᒐᑐᖅᑐᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ, ᓈᓴᐅᑎᔾᔫᓂ 30, 

2014 ᑎᑭᓯᒪᓕᖅᑎᓪᓗᒍ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 055 - 4(2): ᐃᓄᒋᐊᓂᒃ 

ᑭᒡᒐᑐᖅᑐᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ, ᓈᓴᐅᑎᑦ ᒫᑦᓯ 31, 

2014 ᑎᑭᓯᒪᓕᖅᑎᓪᓗᒍ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᒃᑐᖓ ᐅᑯᐊ ᑎᑎᖅᑲᑦ 

ᓴᖅᑭᑦᑐᓐᓇᕋᒃᑭᓐ: 

 

 ᒐᕙᒪᒃᑯᓐᓄ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᑕ 

ᑭᒡᓕᓯᓂᐊᖅᑕᕕᓂᖓ ᑎᑭᑎᓪᓗᒍ ᑎᓯᐱᕆ 

31, 2013; 

 

 ᒐᕙᒪᒃᑯᓐᓄ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᑕ 

ᑭᒡᓕᓯᓂᐊᖅᑕᕕᓂᖓ ᑎᑭᑎᓪᓗᒍ ᒪᔾᔨ 31, 

2014; ᐊᒻᒪᓗ 

 

 ᒐᕙᒪᒃᑯᓐᓄ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᑕ 

ᑭᒡᓕᓯᓂᐊᖅᑕᕕᓂᖓ ᑎᑭᑎᓪᓗᒍ ᔫᓂ 30, 

23014. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᔅᑕ ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 056 - 4(2): 

ᑎᑎᖅᑲᐅᓯᐊᑦ ᒥᓂᔅᑖᓐᓂᒃ ᐃᓄᓕᕆᔨᒃᑯᓐᓂᒃ 

ᐃᖅᑲᖅᑐᐃᔪᓕᕆᔨᒃᑯᓂᒡᓗ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ 

ᓴᖅᑭᑦᑎᔪᒪᔪᖓ ᑎᑎᖅᑲᐅᓯᐊᕆᓚᐅᖅᑕᒪ 

ᐊᔾᔨᖏᓐᓂᒃ, ᑕᕝᕙᖔᖅᑐᑦ ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓂᑦ, ᐊᒻᒪᓗ ᒪᓕᒐᓕᕆᔨᒃᑯᓐᓂᑦ. 

ᐱᔾᔪᑎᖃᖅᑐᑦ ᐃᑲᔫᓯᐊᖑᕙᑦᑐᓂᒃ ᐱᔾᔪᑎᓕᒃ. ᑖᓐᓇ 

ᑎᑎᖅᑲᖅ ᑭᐅᔭᐅᔪᑎᒋᔭᕋ ᑎᑎᕋᓚᐅᖅᑕᓐᓄᑦ ᔫᓂ 

14, 2014-ᒥᑦ ᐊᒻᒪᓗ ᑲᑎᒪᔩᑦ ᐃᖅᑲᐅᒪᓂᐊᖅᑐᓯ 

ᑖᓐᓇ ᑎᑎᖅᑲᖅ ᓴᖅᑭᓚᐅᖅᓯᒪᒐᒃᑯ ᔫᓂᒥ 

ᐃᒃᓯᕚᖅᑎᓪᓗᑕ ᐅᕙᓂ ᔫᓂ 5, 2014. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 057 - 4(2): 

ᐅᖃᖅᑎᐅᑉ ᑎᑎᕋᖅᓯᒪᔪᖁᑎᖏᑦ ᒪᓕᒐᑎᒍᑦ 

ᓴᖅᑭᖅᑕᐅᔭᕆᐊᖃᖅᑎᑕᐅᔪᓂᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 058 - 4(2): 2013-

2014-ᒥ ᐊᕐᕌᒍᑕᒫᑦ ᐅᓂᒃᑳᖅ ᑐᓴᕈᑎᓂᑦ 

ᑲᓐᖑᓇᖅᑎᑕᐅᔪᓂᓪᓗ ᑲᒥᓴᓇᒥᒃ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 059 - 4(2): 2014-ᒥ 

ᐊᕐᕌᒍᑕᒫᑦ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓴᓇᒥᒃ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 060 - 4(2): ᑕᖅᑭᑦ 

ᐱᖓᓱᑕᒫᑦ ᐅᓂᒃᑳᖅ ᒪᓕᒐᓕᐅᖅᑏᑦ 

ᐅᐸᓐᖏᓐᓂᖏᓐᓂᒃ ᐄᐳᕈ 1, 2014-ᒥᒃ 

ᔫᓂ 30, 2014-ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 061 - 4(2): ᑕᖅᑭᑦ 

ᐱᖓᓱᑕᒫᑦ ᐅᓂᒃᑳᖅ ᒪᓕᒐᓕᐅᖅᑏᑦ 

ᐅᐸᓐᖏᓐᓂᖏᓐᓂᒃ ᔪᓚᐃ 1, 2014-ᒥᒃ 

ᓯᑎᐱᕆ 30, 2014-ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 062 - 4(2): 2013-

2014-ᒥ ᐊᕐᕌᒍᑕᒫᑦ ᐅᓂᒃᑳᖅ ᐊᑭᓕᐅᑎᓄᑦ 

ᐅᑎᕈᑕᐅᔪᓂᒃ, ᐃᑲᔫᑎᓂᒃ, 

ᐊᑭᓕᐅᑕᐅᓂᑯᓂᒃ ᑐᓂᔭᐅᔪᐃᑦ 

ᐱᖓᔪᖓᓐᓂ ᒪᓕᒐᓕᐅᖅᑎᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 063 - 4(2): 2013-

2014-ᒥ ᐊᕐᕌᒍᑕᒫᑦ ᐅᓂᒃᑳᖅ ᐊᑭᓕᐅᑎᓄᑦ 

ᐅᑎᕈᑕᐅᔪᓂᒃ, ᐃᑲᔫᑎᓂᒃ, 

ᐊᑭᓕᐅᑕᐅᓂᑯᓂᒃ ᑐᓂᔭᐅᔪᐃᑦ ᑎᓴᒪᖓᓐᓂ 

ᒪᓕᒐᓕᐅᖅᑎᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 064 - 4(2): 2013-

2014-ᒥ ᐊᕐᕌᒍᑕᒫᑦ ᑳᓐᑐᕌᓕᕆᓂᕐᒧᑦ 

ᐅᓂᒃᑳᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓂᒃ 

(ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 065 - 4(2): 2013-

2014-ᒥ ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ 

ᐅᓂᒃᑳᖅ ᒪᓕᒐᓕᐅᕐᕕᐅᑉ ᓄᖅᑲᐅᓯᕐᓄᑦ 

ᒪᓕᒐᖓᑕ ᐊᑖᓂ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 066 - 4(2): 2013-

2014-ᒥ ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ 

ᐅᓂᒃᑳᖅ ᐃᓚᒋᐊᕈᑎᑦ ᓄᖅᑲᓂᕐᒧᑦ ᒪᓕᒐᐅᑉ 

ᐊᑖᒍᑦ (ᐅᖃᖅᑎ) 

 

ᖁᓕᓂᒃ ᓴᖅᑭᑦᑎᔪᒪᒐᒪ. ᓯᕗᓪᓕᖅᐹᖅ ᒪᓕᒐᑎᒍ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᕆᐊᓖᑦ 

ᑕᐃᔭᐅᓯᒪᓂᖏᑦ. 

 

ᐊᒻᒪᓗ ᐱᖃᑖ 2013-14 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑐᓴᐅᒪᒃᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓄᓇᕗᑦᒥ. 

 

ᐊᐃᑉᐸᖓ 2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓱᓕᑦᑎᐊᓂᕐᒧᑦ ᑲᒥᓴᓇᐅᑉ ᓄᓇᕗᑦᒥ.  

 

ᐊᐃᑉᐹᖓ ᒥᓂᔅᑕᐃᑦ ᐅᐸᖃᑦᑕᖏᓐᓂᖏᓐᓄᑦ 

ᐊᕐᕌᒍ ᐱᖓᓱᐊᖅᑎᓪᓗᒍ ᓴᖅᑭᑕᐅᖃᑦᑕᖅᑐᑦ 

ᐊᑐᖅᑐ ᐊᐃᐳᕉ 1, 2014, ᔫᓂ 30, 2014ᒧᑦ. 

 

ᐊᐃᑉᐹᖓ ᐊᕐᕌᒍ ᐱᖓᓱᐊᖅᑎᖅᑐᒍ ᒪᓕᒐᓕᐅᖅᑏᑦ 

ᐅᐸᖃᑦᑕᖏᓐᓂᒥᕕᓂᖏᑦ ᔪᓚᐃ 1, 2014-ᒥᒃ, 

ᓯᑎᐱᕆ 30, 2014-ᒧᑦ ᑎᑭᑦᑐᒍ.  

 

ᐊᒻᒪᓗ ᐊᐃᑉᐸᖓ ᑎᑎᖅᑲᑦ ᓴᖅᑭᑦᑐᒪᔭᒃᑲ 2013-

14 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᒻᒥ 

ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᑦ ᐃᑲᔫᑎᖏᑦ 

ᑮᓇᐅᔭᑐᕈᑎᕕᓂᖏᑦ, ᐃᑲᔫᓯᐊᕕᓂᖏᓪᓗ 

ᐱᖓᔪᖓᓐᓄᑦ ᒪᓕᒐᓕᐅᖅᑎᐅᓚᐅᖅᑐᓄᑦ. 

 

ᐊᒻᒪᓗ ᐱᖃᑎᖏᑦ 2013-14 ᐊᕐᕌᒍᑕᒫᖅᓯᐅᑏᑦ 

ᒪᓕᒐᓕᐅᖅᑏᑦ ᑎᓴᒪᖓᓐᓂᑦ ᑮᓇᐅᔾᔭᔅᓵᖏᑦ 

ᐃᑲᔫᓯᐊᑦ ᑮᓇᐅᔭᖅᑐᕈᑏᑦ, ᐊᒻᒪᓗ ᐃᑲᔫᓯᐊᓄᑦ 

ᐊᑭᓕᐅᑕᕕᓃᑦ ᑎᓴᒪᖓᓐᓄᑦ ᒪᓕᒐᓕᐅᖅᑎᓄᑦ.  

 

ᐊᐃᑉᐸᖓ 2013-14 ᐊᕐᕌᒍᑕᒫᖅᓯᐅᑏᑦ 

ᑳᓐᑐᕌᒃᑕᐅᖃᑦᑕᕐᓂᖏᓐᓄᑦ ᐅᓂᒃᑳᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓄᑦ. 

 

ᐊᒻᒪᓗ ᐊᐃᑉᐸᖓ 2013-14 ᑕᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᕕᓂᖏᑦ ᐊᑐᖅᑐᒍ ᒪᓕᒐᓕᐅᖅᑏᑦ 

ᓄᖅᑲᕈᒻᒥᓯᐊᖏᑕ ᒪᓕᒐᖓ. 

 

ᑭᖑᓪᓕᖅᐹᖅ 2013-14 ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 

ᐅᓂᒃᑳᑦ ᐱᔾᔪᑎᓖᑦ ᓄᖅᑲᕈᒻᒥᓯᐊᑦ 

ᐃᓚᒋᐊᕈᑎᖏᑦᑕᐅᖅ ᐱᖁᔭᕐᔪᐊᖓ. ᖁᔭᓐᓇᒦᒃ 

ᒪᓕᒐᓕᐅᖅᑏᑦ.  

 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) 14. ᐱᖁᔭᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 15. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒍᑦ ᒪᓕᒐᒃᓴᐃᑦ. ᒥᔅᑕ 

ᐅᑲᓕᖅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑎᒍᔭᐅᓯᒪᔪᓕᕆᔨᒃᑯᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᓇᓗᓇᐃᖅᓯᕗᖓ ᐅᖓᓕᐊᒍᑦ ᓄᕕᐱᕆ 

5, 2014-ᒥᑦ ᑖᓐᓇ ᒪᓕᒐᒃᓴᖅ 11 ᐋᖅᑭᒋᐊᕈᑎᒃ 

ᑖᒃᑯᓄᖓ ᑎᒍᔭᐅᖅᑲᕙᑦᑐᓄᑦ ᒪᓕᒐᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓛᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᑦ): 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᑎᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ 

ᖃᐅᔨᒃᑲᐃᕗᖓ ᐱᖓᔪᐊᓐᓂ ᓄᕕᐱᕆ 5, 2014-

ᖑᓕᖅᐸᑦ ᒪᓕᒐᒃᓴᖅ 12, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ, ᑕᕝᕚᑲ 

ᑖᒃᓰᔭᖅᑕᐅᓂᖏᓐᓄᑦ ᒪᓕᒐᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. ᒥᔅ ᐃᐊᓪ.  

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓈᓴᐅᓯᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᓇᓗᓇᐃᖅᓯᕗᖓ ᐱᖓᑦᑎᕐᒥ 

ᓄᕕᐱᕆ 5, 2014-ᖑᓕᖅᐸᑦ ᑕᓐᓇ ᐱᖁᔭᖅ 13 

ᓈᓴᐅᑎᖓ ᐱᖁᔭᕐᔪᐊᖑᔪᖅ 

ᐋᖅᑮᒋᐊᕈᑎᐅᓂᐊᖅᑐᖅ ᑖᒃᑯᓄᖓ Vital Statistic 

-ᖑᓂᕋᖅᑕᐅᔪᓄᑦ ᐱᖁᔭᐅᔪᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓂᐊᖅᑐᒍ. ᓇᑯᕐᒦᒃ, ᐅᖃᖅᑎᑦᑎᔨ.  

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) 

ᐱᖁᔭᔨᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18 ᑐᓪᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᓐᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᒋᑦ ᒪᓕᒐᒃᓴᓂᒃᑦ 

ᐊᓯᖏᓐᓂᒡᓗ. ᒪᓕᒐᒃᓴᖅ 4, 5, 6, 7, 8 ᐊᒻᒪ 9. 

ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. ᐊᒻᒪᓗ 

ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ, 20 ᒥᓂᑦᔅ 

ᓄᖅᑲᖓᓚᐅᑲᖕᓂᐊᖅᑐᒍᑦ. 

 

>>ᓄᖅᑲᑲᐃᓐᓇᖅᑐᐃᑦ 15:10ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 15:33ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᒋᐊᕈᓐᓇᖅᓯᒐᑦᑕ ᑲᑎᒪᔨᑐᐃᓐᓇᐅᑎᓪᓗᑕ. 

ᑲᑎᒪᒋᐊᓐᖏᓂᑦᑎᓐᓂ ᓯᕗᓪᓕᖅᐹᒥᑦ ᓄᓇᕗᒻᒥᐅᑦ 

ᑐᓐᖓᓱᒋᑦᑎ, ᑕᓚᕖᓴᒃᑯᑦ ᑕᐅᑐᑦᑐᑦ, ᓈᓚᐅᑎᒃᑯᑦ 

ᑐᓵᔪᑦ ᑲᑎᒪᕕᖁᑎᑦᑎᓐᓄᑦ ᑐᓐᖓᓱᒋᑦᑎ. ᒫᓐᓇ 

ᐱᒋᐊᓕᕐᓗᑕ ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᓯᒪᔪᒍᑦ ᐅᑯᓂᖓ: ᒪᓕᒐᒃᓴᖅ 

4, 5, 6, 7, 8 ᐊᒻᒪᓗ 9. ᑲᑎᒪᔩᑦ 

ᖃᓄᐃᓕᐅᕈᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐱᒋᐊᕈᑎᖃᕈᒪᔪᒍᑦ 

ᐊᑭᑐᔪᖅᑐᕈᑎᒃᓴᐃᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᑭᖑᓂᑦᑎᐊᖓᓂ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᖐᑉᐱᑖ ᑖᒃᑯᐊ ᓯᕗᓪᓕᖅᐹᒥ 

ᐱᓕᕆᐊᕆᖅᑳᕈᒪᓪᓗᑎᒍ ᐊᑭᑐᔫᑎᓄᑦ ᐊᑐᕈᒪᔭᖏᑦ 

ᐃᓄᓕᕆᔨᒃᑯᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᑎᓪᓗᑕ ᒥᓂᔅᑕ ᐅᒡᔪᒃ ᑕᑲᓇᓂ 

ᐊᐱᖅᓱᖅᑕᐅᕕᒻᒦᑎᓪᓗᑎᑦ ᐃᑲᔪᖅᑎᓐᓂᒃ 

ᑕᕝᕙᓃᖃᑎᖃᕈᒪᕖᑦ? ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᑲᑎᒪᔩᑦ, 

ᓈᒻᒪᒃᓴᖅᐱᓰ ᑖᓐᓇ ᒥᔅ ᐅᒡᔪᒃ 

ᑕᕝᕙᓃᖃᑎᖃᕈᓐᓇᖁᓪᓗᒍ ᐊᐱᖅᓱᖅᑕᐅᕕᒻᒥᑦ, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ ᐃᖅᓱᖅᑏ. ᐅᒡᔪᒃ 

ᓇᓗᓇᓐᖏᑦᑎᐊᕐᓂᐊᕐᒪᑦ ᑎᑎᕋᖅᓯᒪᓂᐊᕐᒪᓪᓗ 

ᑖᒃᑯᐊ ᐊᐱᖅᓱᖅᑕᐅᕕᖕᒦᑦᑐᖅ ᑭᐳᒦᖃᑎᒋᔮᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᓚᐅᖅᑎᒍᑦ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᑐᒡᓕᕋ ᕆᐸᑲ ᐅᐃᓕᐊᒻᔅ ᑕᓕᖅᐸᓐᓂ,  

 (ᑐᓵᔨᑎᒍᑦ) ᓴᐅᒥᓐᓂ ᑕᐃᕕᑦ ᑯᓛᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐃᓕᐊᒻᔅ, ᑯᓛᑦ, 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. ᒫᓐᓇ 

ᐊᖓᔪᖅᑳᖅ, ᐱᕕᖃᖅᑎᑦᑎᒪᓪᓗᑎᑦ  

ᐱᒋᐊᖅᑎᑦᑎᔾᔪᑎᒥᒃ ᐅᓂᒃᑲᐅᓯᒃᓴᖃᕈᕕᒃ, 

ᐅᓂᒃᑲᐅᓯᖃᕈᕕᑦ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐄ, ᖁᔭᓇᖅᑯᑎᑦ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᖑ ᒪᓕᒐᓕᐅᖅᑏᑦ, 

ᖁᕕᐊᓱᒃᑐᖓ ᐅᓪᓗᒥ ᑕᒫᓃᑦᑐᓐᓇᕋᒪ 

ᐅᖃᐅᓯᕆᓂᐊᕐᓗᒋᑦ 2015-2016 ᐃᓄᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᐅᖃᐅᓯᖃᕐᓂᐊᕋᒪ. 

 

ᑖᒃᑯᐊ ᐃᓄᓕᕆᔨᒃᑯᑦ ᒥᑭᔫᑎᓄᑦ ᐊᑐᖅᑐᒃᓴᓂᒃ 

ᐊᑭᑐᔪᕈᑎᒃᓴᓂᒃ ᑐᒃᓯᕌᓖᑦ $600,000-ᖏᓐᓃᑦᑐᓂᒃ 

ᒪᑭᒪᑎᑕᐅᓂᐊᕐᒪᑕ ᐃᒡᓗᖁᑎᕗᑦ, ᓄᓇᓯᐅᑎᕗᓪᓗ 

ᐋᖅᑭᒃᓱᖅᑕᐅᓗᑎᒃ ᐊᓯᔾᔨᖅᑕᐅᓗᑎᒡᓗ ᐃᒡᓗᓯᐅᑏᑦ 

ᓱᓇᑯᑖᓪᓗ. ᐱᓗᐊᕐᓗᒋᑦ, 2015-2016 

ᐊᑭᑐᔪᖅᑐᕈᑎᒃᓴᐃᑦ ᐅᑯᓄᖓ 

ᐊᒡᒍᖅᑐᖅᑕᐅᓂᐊᖅᑐᑦ: 

 

ᕿᒃᑭᖅᑖᓗᖕᒥ: 

 

 ᐃᒃᐱᖃᕐᔪᖕᒥ ᑕᒫᓂ $3,000-ᓂᒃ 

ᐊᑐᕈᒪᓂᐊᖅᑐᒍᑦ ᐃᒡᓗᓯᐅᑎᓄᑦ ᓱᓇᑯᑖᓄᓪᓗ 

ᑕᒪᒃᑮᖕᓂᒃ ᓂᖃᐅᓯᕐᕕᖕᓂ ᐊᒻᒪᓗ ᓱᕈᓯᕐᓄᑦ 

ᐃᓚᔮᕇᖕᓄᓪᓗ ᐱᔨᑦᑎᕈᑏᑦ ᑎᑎᕋᕐᕕᖏᓐᓂ. 

 

 ᑭᓐᖓᕐᓂ, $45,000-ᓂᒃ ᐊᑐᕈᒪᔪᒍ ᓄᓇᓯᐅᑦ 

ᐊᓯᔾᔨᖅᑕᐅᓂᐊᕐᒪᑦ ᒫᓐᓇᑕᐃᓐᓇᐃᑦ ᓄᓇᓯᐅᑦ 

ᐊᑐᖅᑕᐅᔪᑦ 7-ᓂᒃ ᐊᕐᕌᒍᖃᓕᖅᑐᖅ ᐊᒻᒪᓗ 

ᐊᑭᑦᑐᓗᐊᖅᖢᑎᒃ ᓴᓇᔭᐅᖃᑦᑕᕐᓂᖏᑦ. 

 

 ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᐊᖅᑐᑦ 

ᐊᓯᐊᓄᓪᓗ ᓅᑕᐅᓗᑎᒃ ᓂᖃᐃᓱᕐᕖᑦ ᐊᒻᒪᓗ 

ᐱᔨᑦᑎᕈᑏᑦ ᓱᕈᓯᓄᑦ ᐃᓚᔮᕇᖕᓄᓪᓗ ᑐᕌᖓᔪᑦ 

ᐊᒻᒪᓗ ᑭᓐᖓᕐᓂ ᑕᐃᓐᓇ ᓯᕐᓗᐊᖅ ᑲᑎᒪᕕᒡᓗ 

ᓴᓇᔭᐅᒃᐸᑦ $20,000-ᑐᕐᓂᐊᖅᑐᑦ.  

 

 ᐃᓪᓗᓯᐅᑏᑦ ᓱᓇᑯᑖᓪᓗ ᑭᐳᐃᑦ, ᐃᒃᓯᕙᐅᑕᓪᓗ 

ᓂᖃᐃᓱᕐᕕᖕᒥ ᑲᖏᕐᓗᒑᐱᖕᒥ ᑕᒫᓂ $15,000-

ᑐᕐᓂᐊᕋᓱᒋᔭᐅᔪᖅ. 

 $15,000-ᓂᒃ ᐊᑐᕈᒪᓂᐊᖅᑐᒍᑦ ᐃᒡᓗᓕᐅᑉ 

ᑎᑎᕋᕐᕕᖓᓂ ᓱᓇᑯᑖᓄᑦ ᐃᒡᓗᓯᐅᑎᓄᓪᓗ. 

 

 ᓴᓂᕋᔭᖕᒥ $3,000-ᓂᒃ ᐊᑐᕈᒪᓂᐊᖅᑐᒍᑦ 

ᓄᑖᓐᖑᕆᐊᖅᑕᐅᒐᓛᒍᓐᓇᕐᓂᐊᕐᒪᑕ. 

 

 ᐸᖕᓂᖅᑑᕐᒥ $45,000-ᓂᒃ ᐊᑐᕈᒪᓂᐊᖅᑐᒍᑦ 

ᓄᑖᒥᒃ ᓄᓇᓯᐅᑎᑖᕐᓂᐊᕋᑦᑕ. ᒫᓐᓇ 

ᐊᑐᖅᑕᐅᔪᖅ 6-ᓂᒃ ᐊᕐᕌᒍᖃᓕᖅᑐᖅ. 

 

 ᐊᑭᑦᑐᓗᐊᖅᖢᑎᒃ ᓴᓇᔾᔪᑎᖏᑦ. ᑲᑎᓕᒫᖅᖢᒋᑦ 

$139,000 ᓴᓂᕐᕙᒃᑕᐅᓯᒪᔪᑦ ᐃᖃᓗᖕᓂ 

ᐊᑐᕐᓂᐊᖅᖢᑎᒃ ᓂᖃᐃᓱᕐᕕᖕᒥ ᓱᕈᓯᕐᓄᓪᓗ 

ᐊᒻᒪᓗ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ 

ᑎᑎᕋᕐᕕᖏᓐᓄᑦ. 

 

ᕿᑭᖅᑖᓗᖕᒧᑦ ᐊᑐᖅᑐᒃᓴᐃᑦ ᓴᓂᕐᕙᒃᑕᐅᓯᒪᔪᑦ 

$285,000-ᖑᔪᑦ. 

 

ᕿᕙᓪᓕᕐᒥ: 

 

 ᖃᒪᓂᑦᑐᐊᕐᒥ ᑕᒫᓂ $20,000-ᓂᒃ 

ᐊᑐᕈᒫᕐᓂᐊᖅᓯᒪᔪᒍᑦ ᒥᑭᔫᑎᓄᑦ 

ᓄᑖᕈᕆᐊᖅᑑᑎᓄᑦ ᐱᓕᕆᐊᓐᖑᖅᑎᓯᒪᔪᓂᒃ. 

 

 ᐃᒡᓗᓕᒑᕐᔪᖕᒥ ᐊᓯᔾᔨᖅᑕᐅᔪᒪᔪᑦ ᐃᒡᓗᓯᐅᑏᑦ 

ᓱᓇᑯᑖᓪᓗ ᑮᓇᐅᔭᖅᑐᕈᑎᒋᓂᐊᖅᑕᖏᑦ 

ᑲᑎᖦᖢᒋᑦ $10,000-ᖑᓂᐊᖅᑐᑦ. 

 

 ᓴᓪᓕᕐᒥ ᐃᓄᓕᕆᔨᒃᑯᑦ $10,000-ᓂᒃ 

ᐊᑐᕈᒪᓂᐊᖅᑐᑦ ᐃᒡᓗᓯᐅᑎᓄᑦ ᓱᓇᑯᑖᓄᓪᓗ. 

 

 ᓴᓪᓕᕐᓂ ᑕᐃᓐᓇ ᓄᓇᓯᐅᑦ 7-ᓂᒃ 

ᐊᕐᕌᒍᖃᓕᕐᒪᑦ ᐊᑭᑦᑐᓗᐊᓯᔪᑦ ᓴᓇᔭᐅᔾᔪᑎᖏᑦ  

ᑲᑎᓕᒫᖅᖢᒋᑦ $45,000-ᓂᒃ ᓴᓂᕐᕙᐃᓯᒪᔪᒍᑦ 

ᓄᑖᒥᒃ ᓄᓇᓯᐅᑎᑖᕐᓂᐊᕋᑦᑕ. 

 

 ᑲᖏᖅᖠᓂᕐᒥ ᓄᓇᓯᐅᑦ 8-ᓂᒃ ᐊᕐᕌᒍᖃᓕᕐᒪᑦ 

ᐊᑭᑦᑐᓗᐊᓕᖅᖢᑎᒡᓗ ᓴᓇᔾᔪᑎᖏᑦ ᐊᒻᒪᓗ 

$45,000 ᑖᒃᑯᓄᖓ ᐊᑐᕐᓂᐊᖅᑐᒃᓴᐅᑕᐅᔪᑦ  

ᓄᑖᒥᒃ ᓄᓇᓯᐅᑎᑖᕐᓂᐊᕋᑦᑕ. 

 

ᑭᕙᓪᓕᕐᒥ ᓴᓂᕐᕙᒃᑕᐅᓯᒪᔪᑦ ᑲᑎᖦᖢᒋᑦ $130,000-

ᖑᔪᑦ.  

 

ᕿᑎᕐᒥᐅᓂᑦ: 

 

 ᒪᕐᕉᓐᓂᒃ ᓄᓇᓯᐅᑎᑖᕈᒪᓂᐊᖅᑐᒍᑦ 

ᐅᖅᓱᖅᑑᕐᒧᑦ ᐊᒻᒪᓗ ᑕᓗᕐᔪᐊᒧᑦ. ᓄᓇᓯᐅᑏᑦ 

ᑖᒃᑯᐊ ᐅᖃᐅᓯᕆᔭᕗᑦ 6-ᓂᒃ ᐊᒻᒪᓗ 12-ᓂᓪᓗ 

ᐊᕐᕌᒍᖃᓕᖅᑑᒃ ᒪᕐᕉᒃ ᓄᓇᓯᐅᑏᒃ ᑕᒫᓂ 

$45,000-ᑐᕐᓂᐊᕋᓱᒋᔭᐅᔫᒃ ᐊᑐᓂ.  

 

 ᒥᑭᔫᑏᑦ ᓄᑖᕈᕆᐊᖅᑕᐅᔾᔪᑏᑦ 

ᑮᓇᐅᔭᖃᖅᑎᑕᐅᔭᕆᐊᓖᑦ ᐅᖅᓱᖅᑑᕐᒥ 

ᑲᑎᓕᒫᖅᑐᒋᑦ $90,000-ᑐᕐᓂᐊᖅᑐᑎᒃ. 

 

 ᑰᒑᕐᔪᒻᒥᑦ $500,000-ᓂᒃ ᐊᑐᕈᒫᕐᓂᐊᖅᑐᒍᑦ 

ᒥᑭᔫᑎᓄᑦ ᓄᑖᓐᖑᕆᐊᕈᑎᓄᑦ 

ᐊᑐᖅᑕᐅᓂᐊᖅᑐᑦ ᓂᖃᐃᓱᕐᕕᐅᑉ 

ᑎᑎᕋᕐᕕᖓᓄᑦ.  

 

ᕿᑎᕐᒥᐅᓄᑦ ᓴᓂᕐᕙᑦᑕᐅᓯᒪᔪᑦ ᑲᑎᑦᑐᒋᑦ 

$185,000-ᔪᑦ. 

 

ᐃᓄᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᒥᑦ ᐊᑕᐅᓯᕐᒥᑦ 

$1,190,000-ᓂᒃ ᐊᑐᕈᒪᓂᐊᖅᑐᑦ 

ᓄᑖᓐᖑᕆᐊᖅᑎᑕᐅᓂᐊᕐᒪᑦ ᑲᖏᖅᖠᓂᕐᒥ 

ᐃᓐᓇᕐᓄᑦ ᐊᖏᕐᕋᖁᑎᒋᔭᐅᔪᖅ. ᑖᓐᓇ ᐃᓪᓗ 

ᓴᓇᔭᐅᓚᐅᖅᓯᒪᔪᖅ 1994-ᒥ ᐊᒻᒪᓗ ᒫᓐᓇ 

ᓄᑖᓐᖑᕆᐊᖅᑕᐅᓪᓚᕆᒋᐊᖃᓕᖅᑐᓂ, ᒪᑯᐊᓗ 

ᓱᓪᓗᑯᑖᖏᑦ, ᐅᐊᔭᖏᑦ, ᐅᖅᑰᓴᐅᑎᖏᓪᓗ 

ᓄᑖᓐᖑᕆᐊᖅᑎᑕᐅᓗᑎᒃ.  

 

ᑕᖅᑭᒃ 18-ᓂᒃ ᑕᐃᒪᓐᖓᓂᑦ ᐃᓄᓕᕆᔨᒃᑯᑦ 

ᓴᖅᑭᑕᐅᓚᐅᖅᓯᒪᒻᒪᑕ ᐱᕙᓪᓕᐊᓪᓚᕆᑦᑐᒍᑦ 

ᐱᓕᕆᐊᒃᓴᖅᑖᕆᓯᒪᔭᕗᑦ ᐊᖑᑎᕙᓪᓕᐊᓪᓗᑎᒃᑯᑦ. 

ᓂᕆᐅᑉᐳᒍᑦ ᐃᓕᔅᓯᓐᓄᑦ 

ᐃᑲᔪᖅᑐᖅᑕᐅᖏᓐᓇᕐᓂᐊᕐᓂᑦᑎᓐᓂᑦ. 

 

ᑕᒪᔾᔭᐅᕗᑦ ᒪᑐᐃᖅᓯᔾᔪᑎᒃᑲ ᐃᓄᓕᕆᔨᒃᑯᓐᓄᑦ 

ᐊᑐᖅᑐᒃᓴᐃᑦ 2015-16 ᐊᑭᑐᔪᖅᑐᕈᑎᒃᓴᓄᑦ. 

ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓘᓐᓃᑦ 

ᑐᓐᖓᓱᑎᑦᑎᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᖅᐹ? ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᑎᓪᓗᑕ 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᔅᓴ 

ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ ᐃᓅᓯᕐᒥᑦ 

ᖃᓄᖏᓐᖏᑦᑎᐊᕋᓱᐊᕐᓂᕐᒧᑦ ᑲᒪᔪᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᓗᑎᒃ 

ᐊᕐᕌᒍᐊᓂ 2015-16 ᐊᑭᑐᔪᓄᑦ ᐃᓄᓕᕆᔨᒃᑯᓐᓄᑦ 

ᐊᑐᕈᒫᖅᑕᖏᑦ. ᑲᑎᒪᔩᑦ ᐅᔾᔨᕈᓱᑉᐳᑦ ᐱᓕᕆᕝᕕᐅᑉ 

ᑐᑦᓯᕋᐅᑎᖓ ᐊᑭᑐᔪᓄᑦ ᐊᑐᕈᒫᖅᑐᓄᑦ ᐊᕐᕌᒍᐊᓂ 

2015-16-ᒥ $1.8 ᒥᓕᐊᓐ ᖃᓂᒋᔭᖓᓃᒻᒪᑕ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓅᓯᕐᒧᑦ 

ᐱᓕᕆᑦᑎᐊᕋᓱᐊᕐᓂᕐᒧᑦ ᐃᓕᑕᖅᓯᕗᑦ 

ᐃᓄᓕᕆᔨᒃᑯᑦ ᓱᓕ ᓄᑖᖑᒐᓚᒻᒪᑦ 

ᑲᑎᖅᓱᖅᓯᒪᓪᓗᑎᒃ ᐅᓄᑲᓪᓚᑦᑐᓃᓐᖔᖅᑐᑦ 

ᐱᓕᕆᕝᕕᓂᑦ ᐊᒻᒪᓗ ᑮᓇᐅᔭᖅᑐᕈᑎᖏᓐᓂᑦ 

ᐊᓯᖏᓐᓃᓐᖔᖅᑐᑦ ᐱᔭᐅᕋᖅᓱᑎᒃ 

ᐱᓕᕆᔾᔪᑕᐅᕙᓚᐅᖅᑐᑦ ᐱᓕᕆᕝᕕᐅᔪᓂᑦ. 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᑉᐳᑦ ᐸᕐᓇᐅᑏᑦ 

ᓴᓇᔾᔪᑕᐅᔪᑦ ᑖᔅᓱᒥᖓ ᐱᓕᕆᕕᒻᒥᑦ ᓯᕕᑐᔪᒧᑦ 

ᐃᓱᒪᔅᓴᖅᓯᐅᕈᑕᐅᔪᓐᓇᕐᒪᑦ ᐊᒻᒪᓗ ᒪᓕᒐᓕᐅᕐᕕᐅᑉ 

ᑲᑎᒪᔨᖏᑦ ᓇᓗᓇᐃᖅᓯᕕᐅᓚᐅᖅᓯᒪᒻᒪᑕ 

ᓄᑦᑎᓕᖅᑎᓪᓗᒋᑦ ᐱᓕᕆᕝᕕᒻᒧᑦ ᓄᑖᒧᑦ 

ᐸᕝᕕᓴᐃᓐᖏᓪᓗᑎᒃ ᐊᕝᕕᐊᕈᑕᐅᓂᐊᓐᖏᓪᓗᑎᓪᓗ 

ᐱᔨᑦᓯᕈᑎᓄᑦ ᐃᓚᖏᓐᓄᑦ.  

 

ᐃᖅᑯᐅᒪᔪᑦᓴᐅᕗᓯ ᒪᐃᖑᑎᓪᓗᒍ ᐊᕐᕌᓂ 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᖏᓚᐅᖅᓯᒪᒻᒪᑦ $2.6 

ᒥᓕᐊᓂᒃ ᐃᓚᒋᐊᕈᑕᐅᓪᓗᑎᒃ 

ᑮᓇᐅᔭᖅᑐᕈᑎᔅᓴᖏᓐᓄᑦ ᐃᓄᓕᕆᔨᒃᑯᑦ 

ᐱᓕᕆᕝᕕᖓᑕ ᓄᑖᕈᕆᐊᖅᑕᐅᓂᐊᕐᓂᖓᓄᑦ,  

ᐃᖅᑲᖅᑐᐃᕕᕕᓂᑐᖃᖅ ᐃᖃᓗᓐᓂ ᐱᔭᕇᖅᑕᐅᑉᐸᑦ 

ᐃᖅᑲᓇᐃᔭᕐᕕᐅᔪᖅ ᓯᐊᕐᒪᖅᑎᑕᐅᓯᒪᔪᑦ 

ᓄᑦᑎᖅᑕᐅᔪᓐᓇᖅᓯᖁᓪᓗᒋᑦ ᐊᖓᔪᖅᑳᒃᑯᕕᒻᒥ 

ᐃᖅᑲᓇᐃᔭᖅᑎᐅᔪᑦ ᐊᑕᐅᓯᕐᒧᐊᖅᑕᐅᓗᑎᒃ. 

ᑲᑎᒪᔨᕋᓛᑦ ᐃᑲᔪᖅᑐᐃᓯᓐᓇᕋᓗᐊᖅᐳᑦ 

ᐃᖅᑲᓇᐃᔭᖅᑎᐅᔪᑦ ᐱᔨᑦᓯᖅᑎᐅᔪᓪᓗ 

ᑲᑎᑕᐅᖁᓪᓗᒋᑦ. ᑲᑎᒪᔨᐅᔪᑦ ᐅᔾᔨᕈᓱᑉᐳᑦ 

ᑕᐃᒪᐃᑦᑐᓄᑦ ᐸᕐᓇᐅᑎᐅᔪᑦ  

ᐱᖃᓯᐅᔾᔭᐅᓯᒪᔭᕆᐊᖃᕐᓂᖏᓐᓂᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑏᑦ ᐊᖅᑯᑎᖏᑦ 

ᐊᑐᖅᑕᐅᓗᑎᒃ, ᑐᓴᐅᒪᑎᑦᑎᖃᑦᑕᕐᓗᑎᒃ 

ᐊᑯᓚᐃᑦᑐᒃᑯᑦ ᑎᑎᖅᑲᑎᒍᑦ ᓲᕐᓗ ᐊᑭᑐᔪᓄᑦ 

ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᓂᖏᑕ 

ᑎᑎᖅᑲᖁᑎᖏᑎᒍᑦ.  

 

ᑲᑎᒪᔩᑦ ᐃᓕᓴᖅᓯᕗᑦ ᐃᓄᓕᕆᔨᒃᑯᑦ ᐱᓕᕆᕝᕕᐊ 

ᓱᓕ ᐃᖅᑲᓇᐃᔭᕆᐊᖃᕐᒪᑕ ᓈᓴᐃᓗᑎᒃ 

ᐱᖁᑎᖏᓐᓂᒃ ᐊᑭᑐᔫᑎᓂᑦ, ᓲᕐᓗ ᓄᓇᓯᐅᑎᓂ, 

ᑎᑎᕋᕐᕕᖏᓐᓂᑦ ᐱᖁᑎᒋᔭᐅᔪᓂᑦ ᓄᓇᕗᑦ 

ᐃᓗᐊᓂ, ᐊᒻᒪ ᐅᔾᔨᖅᓱᖁᔨᕗᑦ ᒥᓂᔅᑕᒥᒃ 

ᑭᖑᕙᕆᐊᖁᓇᒍ ᑭᐅᓇᓱᐊᖅᑎᓪᓗᖑ ᓄᓇᓕᐅᔪᑦ 

ᑭᓐᖔᒪᔭᖏᓐᓂᑦ, ᐊᒻᒪ ᑐᕌᖓᖃᓯᐅᑎᓪᓗᖑ 

ᐃᓂᔅᓴᓕᐅᕐᓂᕐᒥᑦ ᐃᖅᑲᓇᐃᔭᕐᕕᒻᒥᑦ ᓄᑖᒥ 

ᐊᖓᔪᖅᑳᖃᕐᕕᒻᒥ.  

 

ᐃᒃᓯᕙᐅᑖᖅ, ᑲᑎᒪᔩᑦ ᐅᔾᔨᕈᓱᑉᐳᑦ ᐃᓚᖏᓐᓂᑦ 

ᓄᓇᓕᖕᓂ ᐋᓐᓂᐊᕖᑦ ᐃᖅᑲᓇᐃᔭᖅᑎᐅᔪᑦ, ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ, 

ᐃᖅᑲᓇᐃᔭᖃᑦᑕᕐᒪᑕ ᓱᓕ ᑕᕝᕙᓂᔅᓴᐃᓐᓇᖅ 

ᑎᑎᕋᕐᕕᒻᒥ. ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᓄᓇᓯᐅᑎᖓᓐᓂ ᐊᑐᖅᑐᐃᓐᓇᐅᓪᓗᑎᑦ. ᑲᑎᒪᔩᑦ 

ᑎᓕᐅᕆᕗᑦ ᒥᓂᔅᑕᒥᑦ ᐃᖅᑲᓇᐃᔭᖃᑎᖃᖁᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᒥᓂᔅᑕᖏᓐᓂᑦ 

ᐃᓂᔅᓴᖃᑦᑎᐊᖁᓪᓗᒋᑦ, ᑎᑎᕋᕐᕕᖃᑦᑎᐊᕐᓗᑎᓪᓗ, 

ᐱᖁᑎᖃᐅᑦᑎᐊᕐᓗᑎᓪᓗ, ᐊᒻᒪ ᓄᓇᓯᐅᑎᖃᕐᓗᑎᑦ 

ᐱᔨᑦᑎᕈᑕᐅᔪᓄᑦ ᓄᓇᓕᖕᓂ ᓇᓛᒎᓐᖏᑦᑐᒃᑯᑦ 

ᐊᑦᑐᖅᑕᐅᖁᓇᒋᑦ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕝᕕᖓ 

ᐊᕐᕌᒍᐊᓂ 2015-16 ᐊᑭᑐᔪᓄᑦ ᐊᑐᕈᒫᖅᑕᖏᑦ 

ᐱᖃᓯᐅᔾᔨᓯᒪᕗᑦ $600,000 ᐊᑭᑐᔫᑎᕋᓛᓄᑦ. 

ᑲᑎᒪᔨᕋᓛᑦ ᖁᔭᓕᓚᐅᖅᐳᑦ ᑐᓂᔭᐅᒐᒥ 

ᐊᒡᒍᖅᑐᖅᓯᒪᐅᖅᑐᓂᑦ ᑎᑎᕋᖅᓯᒪᔪᓂᑦ 

ᐱᓕᕆᕝᕕᐅᑉ ᐱᓕᕆᐊᒃᓴᕆᒍᒪᔭᖏᓐᓄᑦ ᐊᒻᒪ 

ᓇᓗᓇᐃᖅᑐᖅᓯᒪᓪᓗᑎᒃ ᐊᑐᕈᒫᖅᑕᖏᑕ ᐊᑭᖏᓐᓂ. 

ᑲᑎᒪᔨᕋᓛᑦ ᖃᐅᔨᒪᖁᔨᕗᑦ ᓯᕗᕐᖓᒍᑦ 

ᐊᖏᖅᓯᓚᐅᓐᖏᓐᓂᖏᓐᓂ ᐊᑭᓕᐅᑕᐅᓂᐊᖅᑐᓂᑦ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐱᒻᒪᕆᐅᓂᐊᖓᓂᑦ 

ᖃᐅᔨᒪᑎᑕᐅᓗᑎᒃ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕝᕕᖓ 

ᐊᕐᕌᒍᐊᓂ 2016-20 ᑎᑭᓪᓗᒍ, ᐊᕐᕌᒍᐊᓄᑦ  

ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᖏᑦ 

ᐅᖃᖅᓯᒪᓐᖏᒻᒪᑕ ᐱᓕᕆᕝᕕᐅᔫᑉ 

ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᖔᑕ ᐸᕐᓇᐃᓂᕐᒧᑦ 

ᐃᓪᓗᔪᐊᖁᑎᖏᓐᓄᑦ, ᓲᕐᓗ ᐃᓐᓇᒃᑯᕕᓐᓄᑦ, 

ᕿᒫᕕᓐᓄᑦ, ᐃᓱᒪᒥᒍᑦ ᐃᓗᓯᕐᓗᑦᑐᓄᓪᓗ 

ᓇᔪᒐᖏᓐᓂᒃ. ᑲᑎᒪᔨᕋᓛᑦ ᐃᓕᓴᖅᓯᔫᒐᓗᐊᑦ 

ᐊᔾᔨᒌᓐᖏᑦᑐᓂᑦ ᐸᖅᑭᔭᐅᔭᕆᐊᖃᕐᒪᑕ 

ᐃᑲᔪᖅᑕᐅᓗᑎᓪᓗ ᒐᕙᒪᒃᑯᑦ ᐱᓕᕆᕝᕕᖁᑎᖏᑦ 

ᑭᓯᐊᓂᓕ ᑎᓕᐅᕆᕗᑦ ᒥᓂᔅᑕᒥᑦ 

ᐃᖅᑲᓇᐃᔭᖃᑎᖃᖁᓪᓗᖑ ᒥᓂᔅᑕᐅᖃᑎᒥᓂᒃ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᑦ 

ᐱᓕᕆᐊᖃᖁᓪᓗᒍ ᓯᕗᓂᔅᓴᒥᑦ ᑭᓐᖔᒪᒋᔭᐅᔪᓂᑦ 

ᑕᒪᑐᒧᖓ ᑐᕌᖓᔪᓂᑦ, ᐊᒻᒪ ᐸᕐᓇᐅᑎᓕᐅᖁᓪᓗᒋᑦ 

ᐱᔪᓐᓇᖅᓯᑐᐊᖅᐸᑕ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᖅ ᒪᑐᐃᖅᓯᒋᐊᕈᑎᓄᑦ 

ᐅᖃᐅᓯᔅᓴᒃᑯ, ᐱᔾᔪᑎᖃᖅᑐᑦ 2015-16 ᐊᕐᕌᒍᐊᓂ 

ᐃᓄᓕᕆᔨᒃᑯᑦ ᐱᓕᕆᕕᖓᑕ ᐊᑭᑐᔪᓄᑦ 

ᐊᑐᕈᒫᖅᑕᖏᑦ. ᐅᑉᐱᕈᓱᑉᐳᖓᓗ ᑲᑎᒪᔨᐅᖃᑕᐅᔪᑦ 

ᐊᐱᖅᑯᑎᖃᕐᓂᐊᕐᒪᑕ ᐊᒻᒪᓗ ᓂᓪᐅᑎᔅᓴᖃᕐᓗᑎᑦ 

ᑖᒃᑯᐊ ᑲᑎᒪᒃᔪᑎᒋᓕᖅᑎᓪᓗᑎᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒥᒃ ᒥᔅᑐ ᔪᐊᓇᓯ. 

ᑲᔪᓯᓚᐅᓐᖏᓐᓂᑎᓐᓂ ᐃᓕᓴᖅᓯᔪᒪᓪᓚᕆᑦᑐᖓ 

ᑕᕝᕗᖓ ᐳᓛᕆᐊᕐᕕᒻᒦᑦᑐᖅ ᐊᑯᓂᐊᓗ 

ᐃᖅᑲᓇᐃᔭᖃᑎᒋᕙᓚᐅᖅᑕᕗᑦ ᐊᒻᒪᓗ ᐱᓗᐊᖅᑐᒥᒃ 

ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᓚᐅᖅᑐᖅ ᓵᓐᑎ 

ᑏᒪᓐ, ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ.  

 

ᒫᓐᓇ ᑲᔪᓯᓚᐅᖅᑕ ᑖᒃᑯᐊ ᐱᒋᐊᖅᑎᑦᑎᔪᑕᐅᔪᓄᑦ 

ᐅᓂᒃᑳᓕᐊᖏᓯᒪᔪᓄᑦ, ᐅᖃᐅᓯᐅᔪᓄᑦ. 

ᐅᖃᐅᓯᔅᓴᑐᐃᓐᓇᕐᒥᑦ ᐱᑕᖃᖅᐸ? ᐱᑕᖃᓐᖏᑉᐊᑦ 

ᑕᕝᕗᖓ ᐱᓕᕆᐊᕆᓂᐊᖅᑕᑎᓐᓄᐊᓚᐅᖅᑕ 

ᖃᓪᓗᓈᑎᑑᖓᔪᖅ ᒪᑉᐱᖅᑐᒐᖓ D-3, 

ᐃᓄᒃᑎᑑᖓᔪᓂᑦ ᑭ-3, ᓇᓕᖅᓯᑐᐃᓐᓇᖅ ᑕᕝᕙᓂ 

ᐊᐱᖅᑯᑎᔅᓴᖃᕈᓂ ᐃᓵᒃᓯᒪᕙᒌᕈᓐᓇᖅᑐᖅ 

ᑎᑎᕋᖅᓯᒪᕙᒌᖃᑦᑕᕐᓂᐊᕋᑦᑎᒍ. ᐅᕙᓃᑲᑦᑕᐃ 

ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᒃ ᓇᐃᓈᕈᑎᑦ,  

ᑮᓇᐅᔭᓕᕆᔨᑦ ᐊᐅᓚᑦᑎᔨᖏᑦ ᑲᑎᒃᖣᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᒡᓗᐊᕕᒃ ᐃᒃᓯᕙᐅᑖᖅ. ᑖᒻᓇ 

ᒥᓂᔅᑑᔪᖅ ᐊᐱᕆᕼᐅᒐᕋ ᑕᒪᑉᓱᒥᖓ 

ᐱᓕᕆᐊᖃᑦᑎᓪᓗᑕ ᑖᑉᑯᓄᖓ ᐊᖏᔫᑎᓄᑦ ᐊᒻᒪᓗ 

ᒥᑭᔫᑎᓄᑦ ᐱᓕᕆᐊᖃᑦᑎᓪᓗᒋᑦ ᑕᐃᒪ ᑕᒪᒃᑯᓂᖓ  

ᐊᐅᔭᖅᓯᐅᑎᓂᒃ ᓄᑖᓂᒃ ᐱᓂᐊᕐᒪᑕ 

ᐱᓕᕆᕝᕕᒋᔮᓄᑦ. ᖃᑦᓯᓪᓚᕆᓐᓂᒃ 

ᓇᓗᓇᐃᔭᐃᔫᓪᓗᐊᖅᐸ ᐊᐅᔭᖅᓯᐅᑎᓂᒃ 

ᐱᓂᐊᕐᒪᖔᑕ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᓐᖏᑕᕋ ᒪᓕᒐᓕᐅᖅᑎᐅᖃᑎᒐ 

ᐊᐅᔭᖅᓯᐅᑎᓂᒃ ᓱᓇᓪᓚᕆᓐᓂᒃ, ᐊᐱᖅᑯᑎᖃᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄᑯᓗᓪᓗᐊᕕᒃ. 

ᐅᖃᐅᕼᐃᖃᖃᑎᒌᖏᑐᑦᑑᒐᑉᑕ. ᐊᐅᔭᖅᕼᐃᐅᑎᓂᒃ 

ᐅᖃᓗᒃᑳᖓᒪᓕ ᓄᓇᒃᑰᕈᑎᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐊᐅᕋᒃᕼᐃᐅᑎᓂᒃ ᑐᑭᕼᐃᒍᒪᒡᒪᑦ 

ᐊᒃᕼᐊᓗᑎᕐᔪᐊᓂᒃ. ᑖᑉᑯᐊ ᐊᕼᐅᖅᑎᖅᑕᐅᓂᐊᖅ 

ᐃᒡᓗᓕᒃᒧᑦ, ᐃᖃᓗᓄᑦ, ᑲᖏᖅᑐᒑᖅᐱᒃ. 

ᐊᕼᐃᕐᔨᖅᑕᐅᓂᐊᑦ ᐱᑐᖃᐅᕙᓪᓛᒻᒪᖓ ᓄᑖᓂᒃ 

ᐃᓇᖏᖅᑕᐅᓂᐊᓐ ᐃᖃᓗᓐᓂ, ᑲᖏᖅᑐᒑᖅᐱᒃ, 

ᖃᒪᓂᖅᑐᐊᖅ, ᐃᖃᓗᒃᑑᑦᑎᐊᖅ, ᖁᓪᓗᖅᑐᖅ, 

ᑰᒑᕐᔪᒃ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ.ᒥᓂᔅᑕ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᒡᓗᐊᕕᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᒃᑰᕈᑏᑦ ᓂᐅᕕᖅᑕᐅᓂᐊᖅᑐᑦ 

ᐊᑕᐅᑦᓯᒃᑯᓗᑉᑖᖅ ᓂᐅᕕᖅᑕᐅᓂᐊᖅᐸᑦ ᐅᕝᕙᓗ 

ᐅᕝᕙ ᓇᓪᓕᑳᑦᑕᐅᔭᑉᓗᑎᒃ ᓂᐅᕕᖅᑕᐅᓂᐊᖅᐸᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᓇ ᖃᐅᕆᒪᒻᒪᑦ ᖃᖓᒻᒪᕆᐅᒑᖓ, ᑕᐃᕕᑦ ᑲᓛᒃ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑖᖅ: ᒥᔅᑐ ᑲᓛᒃ. 

 

ᑲᓛᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓯᐅᑎᑦ ᑕᐃᒃᑯᐊ ᒥᓂᔅᑑᑉ ᑕᐃᔭᖏᑦ 

ᓂᐅᕕᖅᑕᐅᓚᐅᖅᑐᑦ 2014-2015-ᖑᑎᓪᓗᒍ. 

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓯᒪᒻᒪᑕ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᑎᒃᑯᓐᓄᓪᓗ 

ᑖᒃᑯᐊ ᓇᓚᐅᒃᑖᖅᑕᐅᖁᓪᓗᒋᑦ ᑕᐃᒃᑯᐊ 

ᐊᑐᖅᑕᐅᔭᕆᐊᓖᑦ ᒪᓕᒃᖣᒋᑦ 

ᐊᑐᖅᑕᐅᑐᐃᓐᓇᓚᐅᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐃᒃᓯᕙᐅᑖᖅ. 

ᖃᓪᓗᓈᑑᑉᓗᖓ ᐊᑲᐅᓂᐊᖅᑰᒻᒪᑦ. (ᑐᓵᔨᑎᒍᑦ) 

ᐊᐱᖅᑯᑎᒐ ᑕᐃᒃᑲᓂᕐᓂᐊᖅᐸᕋ. 

 

ᑕᐃᒃᑯᐊ ᓄᓇᓯᐅᑏᑦ ᐱᓕᕆᕕᒃᓯᓐᓂ 

ᓂᐅᕕᖅᑕᐅᓂᐊᖅᑐᑦ ᐃᓗᐃᑦᑑᓗᒋᑦ 

ᓂᐅᕕᖅᑕᐅᓂᐊᖅᐸᑦ ᐊᑕᐅᑦᑎᒃᑯᑦ ᐅᕝᕙᓗᓐᓃᑦ 

ᑭᖑᓕᕇᓪᓗᑎᒃ ᓂᐅᕕᖅᑕᐅᑲᑕᓪᓗᑎᒃ 

ᓂᑭᑦᑖᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖒᖅ ᑕᒪᒃᑭᑦᑕᐅᕐᓗᑎᒃ 

ᐊᖁᐃᑦᑐᖅᑕᐅᕼᐃᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐃᒃᓯᕙᐅᑖᖅ, ᒪ’ᓈᒫᖅᖣᒍᓗ ᒥᓂᔅᑕ 

ᑭᐅᔾᔪᑎᒋᔮᓂᒃ. ᑕᐃᒪ ᖃᒪᓂᖅᑐᐊᕐᒥ ᑖᓐᓇ ᒪᑕ 

ᑕᓕᕈᖅ Centre ᖃᐅᔨᒪᒻᒫᖔᕐᒪᑦ ᒥᓂᔅᑑᔪᖅ 

ᐅᖃᐅᕼᐃᕆᓕᕼᐋᖏᓇᒃᑯᑦ ᑖᑉᓇ ᐅᑐᖅᑲᐅᕼᐃᕕᒃ. 

ᒥᓂᔅᑐᓂᒡᓗ ᐊᕼᐃᖏᓐᓂᒃ ᑕᑯᔭᐅᒻᒫᓚᐅᖅᑐᑎᒃ. 

ᑕᐃᒃᑯᐊ ᐊᐅᔭᖅ ᓄᓇᒃᑰᕈᑎᖏᑦ 

ᓄᑕᐅᓐᖏᑐᕐᔫᓕᕐᒪᑕ ᑖᑉᑯᐊᓕ ᐃᓱᒪᒋᔭᐅᔪᒫᖅᐸᑦ 

small capital-ᒥ ᕼᐃᕗᓂᒃᕼᐊᒥ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᒫᑕ ᑕᓕᕈᖅ ᐃᓪᓗᒃᑯᑦ ᑳᓐᑐᕌᔅᓯᒪᔪᑦ 

ᐊᒃᕼᐊᓘᑎᕐᔪᐊᓂᑦ ᓂᐅᕕᐅᑎᓚᐃᓐᓇᖅᑎᒍ 

ᓇᒻᒥᓂᖅ ᓂᐅᕕᕆᐊᓖᑦ ᑖᒃᑯᐊ ᑳᓐᑐᕌᖃᖅᑐᑦ. 

ᑭᕼᐃᐊᓂ ᐊᒃᕼᐊᓘᑎᕐᔪᐊᖓᓐᓄᑦ 

ᕼᐊᓇᔭᐅᒋᐊᖃᖅᐸᓪᓘᓐᓃᑦ $15,000-ᓂᒃ 

ᐱᔪᒪᔪᖓ ᐃᑲᔫᑕᐅᖃᑦᑕᖅᑐᖅ. 

ᐃᓗᐊᖅᕼᐊᖅᑕᐅᔭᕇᖅᐸᑦ ᐊᒃᕼᐊᓘᑎᕐᔪᐊᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒻᒪᑦ ᒥᓂᔅᑕ. ᐊᐱᖅᑯᑎᒋᓂᐊᓕᕐᒥᔭᕋ 

ᑕᐃᒃᑯᐊ $15,000 ᑕᐃᓐᓇ ᑕᐃᕋᑖᖅᑕᐃᑦ 

ᖄᒃᑲᓐᓂᐊᒎᖅᐸ ᑮᓇᐅᔭᖅᑐᕈᑎᒃᓴᐃᑦ ᑳᓐᑐᕌᖓᒍᑦ 

ᖄᖓᒎᖅᑑᖅ, ᐊᐅᓚᑦᑎᓂᕆᖃᑦᑕᖅᑕᖓ ᒫᓐᓇ 

ᒪᓕᑦᑐᒎ ᐅᕝᕙᓘᓐᓃᑦ ᐊᕐᕌᒍᐃᑦ ᑕᓪᓕᒪᑦ 

ᐊᓂᒍᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ, 

ᒥᒡ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᑦ ᐊᑎᓕᐅᖅᑕᐅᓯᒪᔪᑦ 

ᓄᓇᓯᐅᑏᑦ ᑲᒪᒋᔭᐅᔭᕆᐊᖃᖅᑐᑦ 

ᐅᖅᓱᐊᓗᒃᓯᐅᕈᑎᒃᓴᖓᓄᑦ ᓱᕋᔅᓯᒪᔪᑦ $15,000 

ᐊᕐᕌᒍᑕᒫᑦᑎᐊᖅ ᑖᓐᓇ ᑳᓐᑐᕌᒍᑕᐅᖃᑦᑕᖅᑰᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓱᒪᓕᑦᑕᓕᖅᐳᖓ ᒫᑕ ᑕᓕᕈᖅ ᑕᐃᓐᓇ 

ᓇᔪᒐᐅᖃᑦᑕᖅᑐᖅ ᓄᑖᒥᑦ ᓄᓇᓯᐅᑎᑖᕆᐊᖃᕈᑎᒃ 

ᑐᓂᓯᒍᑎᒃ ᑐᔅᓯᕋᐅᑎᒥᓂᒃ ᓄᓇᓯᐅᑎᑖᕈᓐᓇᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ, 

ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑐᑭᕼᐃᔪᒪᒻᒪᑦ. 

ᑖᓐᓇ ᐄᖅᑮᖅᑕᕋ ᑕᐃᒃᑯᐊ ᑲᓐᑐᕌᒃᕼᐃᒪᔪᑦ 

ᑕᕼᐊᒃᕼᐅᒥᖓ ᕼᐊᑯᒻᒥᔪᒥᑦ ᐱᔾᔪᑎᖃᖅᑐᑎᒃ 

ᐊᒃᕼᐊᓘᑎᕐᔪᐊᓂᑦ ᓂᐅᕕᐅᑎᒋᐊᖃᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐊᐱᖅᑯᑎᒐ ᑕᐃᒃᑲᓂᕐᓂᐊᖅᐸᕋ. ᑕᐃᒪᓕ 

ᑳᓐᑐᕌᑦᑕᐅᓯᒪᔪᖅ ᑖᓐᓇ ᑳᓐᑐᕌᑦᑎᐅᔪᖅ 

ᑐᒃᓯᕋᐅᑎᓕᐅᖅᐸ ᐱᓕᕆᔾᔪᑎᖏᓐᓂᑦ 

ᐊᐅᓚᑦᑎᖁᓪᓗᒋᑦ, ᑲᒪᔨᒥᓪᓘᓐᓃᑦ ᓇᓗᓇᐃᖅᓯᒍᑎᒃ 

ᓄᓇᓯᐅᑎᑖᕆᐊᖃᕐᓂᕐᒥᓂᒃ ᑐᒃᓯᕋᐅᑎᖓᑕ 

ᐃᓗᐊᓂ? ᑖᓐᓇ ᐃᓗᐊᓃᒃᑲᔭᖅᐹ ᒥᑭᑐᔫᑎᓄᑦ 

ᐊᑭᑐᔪᖅᑐᕈᑎᔅᓴᓄᑦ ᐅᕝᕙᓘᓐᓃᑦ ᐃᓄᐊᓂ 

ᒥᑭᑦᑑᑏᑦ ᐊᑭᑐᔪᖅᑐᕈᑎᔅᓴᐃᑦ 

ᐃᓗᐊᓃᖃᓯᐅᑎᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᖅᓯᔪᖓ ᑕᐃᒪᓐᓇᐃᑦᑐᒥᒃ 

ᓄᓇᓯᐅᑎᖃᖅᑎᑦᑎᖃᑦᑕᖏᓐᓇᑦᑕ ᒐᕙᒪᒃᑯᑦ 

ᓯᓚᑖᒍᑦ ᐊᖏᖃᑎᒌᒍᑎᖃᖅᑐᓂᑦ 

ᓇᓪᓕᐅᒃᑯᒫᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᒡᔪᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᕼᐃᐊᓄᓪᓗ ᓅᓪᓗᖓ. ᑕᐃᒪ ᑮᓇᐅᔭᕐᓂᒃ 

ᐅᕙᑦᑎᐊᖅ ᓇᓗᓇᐃᔭᐃᓚᐅᕐᒪᑦ ᐅᒃᑯᐃᕈᑎᖏᓐᓂᑦ 

ᓄᑖᓐᖑᖅᑎᕆᓂᐊᖅᕼᐅᑎᒃ ᑎᑎᕋᕐᕕᓐᓂᑦ. 

 

ᑖᒃᑯᐊ ᓄᑖᓐᖑᖅᑎᕈᑕᐅᓂᐊᖅᑐᑦ ᖃᒪᓂᑦᑐᐊᕐᒥ 

ᑖᒃᑯᐊ ᐱᓕᕆᔨᐅᔪᓄᑦ, ᐃᓄᓕᕆᔨᓄᑦ ᑕᒪᒃᑭᕐᓗᒋᑦ 

ᐃᓚᖏᑦ ᐱᓕᕆᔨᖃᓐᖏᑦᑑᒐᓗᐃᑦ, ᑭᕼᐃᐊᓂ 

ᑖᒃᑯᐊ ᓄᑖᓐᖑᖅᑎᑕᐅᒑᓂᑉᐸᑕ ᕼᐊᓇᔭᐅᒑᓂᑉᐸᑕ 

ᐃᓂᖃᑦᑎᐊᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᒃᑯᑦ ᐊᖅᑯᑎᒋᒻᒪᕆᑉᐸᑉᐳᑦ 

ᑕᕼᐊᒃᑯᓄᖓ ᑐᓐᖓᕕᐅᔪᓄᑦ. ᕼᐊᓇᔪᓂᑦ 

ᖃᐅᔨᒪᒻᒪᑕ, ᐅᕙᒍᑦ ᕼᐊᓇᔨᑦᑎᓂᓪᓗ ᖃᐅᔨᒪᓪᓗᑕ. 

ᑕᐃᒪ ᐃᓗᐊᖅᑐᓂᒃ ᕼᐊᓇᕕᒃᕼᐊᐃᓂᑦ 

ᐃᓗᐊᖅᕼᐃᕙᐃᓕᓂᖃᕋᑦᑕ ᐃᓚᐃᑦ 

ᓄᑦᑎᖅᑖᖅᕼᐃᒪᓐᖏᒻᒪᑕ ᕼᐅᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᑭᐅᒐᕕᑦ. 

ᖄᖓᒍᒃᑯᓐᓂᕐᓕ ᑕᐃᒃᑯᐊ ᑕᐃᒪ ᖃᒪᓂᑦᑐᐊᕐᒥ 

ᓴᓇᒋᐊᖅᑕᐅᒐᓛᓐᓂᐊᕐᖓᑕᒎᖅ, ᖃᖓ ᑕᐃᒪᒎᖅ 

ᐱᔭᕇᖅᑕᐅᒐᔭᖅᑐᒋᕕᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᑕᐃᕕᑦ ᑯᓛᑦ ᑭᐅᑎᓐᓂᐊᕋᑉᑯ ᑖᑉᓱᒧᖓ. 

 

ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. ᑭᐅᑎᓚᐅᕐᓚᒍ 

ᒥᔅᑐ ᑯᓛᑦ. 

 

ᑯᓛᑦ (ᑐᓵᔨᑎᒍᑦ): ᑖᓐᓇ ᐊᑭᑐᔪᕈᑎᒃᓴᓃᒻᒪᑦ 

2015-16-ᒧᑦ ᑕᐃᒃᑯᐊ ᓴᓇᒋᐊᖅᑕᐅᑦᑕᕋᔭᖅᑯᐃᑦ 

2015-2016 ᐊᕐᕌᒍᖓᓂ ᖃᒪᓂᑦᑐᐊᕐᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑯᓛᑦ. 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑖᓐᓇ 

(ᑐᓵᔨᑎᒍᑦ) ᑖᒃᑯᐊ ᐱᖃᓯᐅᔾᔨᕙᑦ ᐃᓪᓗᓯᐅᑎᓂᒃ 

ᐊᓯᓃᓐᓂᕐᒥᒃ? ᐃᔅᓯᕙᐅᑕᕈᓗᔭᖏᓐᓂᒃ  

ᐃᓪᓗᓯᐅᑎᕈᓗᔭᖏᓐᓂᒃ? ᐃᓪᓗᑉ ᐃᓗᓕᖏᓐᓂ,  

ᐊᓯᔾᔨᓂᐅᒐᔭᕆᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᒃᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑕᒡᕙᓂ 

ᓇᓗᓇᐃᖅᑑᑎᓂᒃ ᐃᓚᖃᖅᑕᐅᓂᕐᒥᒃ ᑭᓯᐊᓂ 

ᑎᑎᕋᖅᓯᒪᖕᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᖃᐅᓯᕗᖅᑲᐃ ᐊᔾᔨᒌᑦᑎᐊᓐᖏᓗᐊᓕᕇᕐᒥᖕᒪᑎᒃ. 

ᐃᓛᒃ ᑐᑭᓯᐅᒪᖃᑎᒌᒍᓐᓃᕐᒥᒐᓐᓄᒃ. 

 

ᑕᒪᒃᑯᐊ ᓴᓇᒋᐊᖅᓯᒐᓛᓐᓂᐅᓂᐊᖅᑐᐃᑦ 

ᖃᒪᓂᑦᑐᐊᕐᒥ ᑕᐃᒪ ᓈᒻᒪᓈᕋᔭᓐᖏᒻᒪᑦ 

ᓴᓇᒋᐊᖅᑕᐅᒃᐸᑕ ᐊᑕᐅᑦᑎᒃᑯᑦ. ᐊᐱᕆᔪᖓᓕ 

ᐃᓪᓗᒥᐅᑕᕈᓗᔭᖏᓐᓂᒃ ᓄᑕᔾᔨᖅᓯᒋᐊᔅᓴᖅ 

ᐃᓱᒪᒋᔭᖃᖅᓯᓐᓈᕐᓂᐊᖅᑲ ᓴᓇᒋᐊᖅᓯᒐᓛᔅᓯᓐᓈᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒻᓇ ᑕᐃᕕᑦ ᑯᓛᑦ ᑭᐅᓐᓇᖅᐸᒍ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑯᓛᑦ. 

 

ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᒃᑯᐊᓕ ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑏᑦ 

ᓴᓇᐅᔭᑎᓪᓗᒋᑦ ᐃᓄᓕᕆᔨᒃᑯᓐᓄᑦ 

ᖃᐅᔨᒋᐊᓚᐅᖅᑐᒍᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᐊᐅᓚᑦᑎᔨᐅᔪᓂᑦ ᐊᖓᔪᖅᑳᒡᒍᑕᐅᔪᓂᑦ 

ᐃᖅᑲᓇᐃᔭᖅᑎᑐᐃᓐᓇᓂᓪᓗ. ᑕᐃᔅᓱᒪᓂᓕ 

ᖃᒪᓂᑦᑐᐊᖅ ᐃᓱᒪᒋᔭᐅᑎᓪᓗᒍ ᐃᓱᒪᓚᐅᖅᑐᒍᑦ  

ᖃᒪᓂᑦᑐᐊᖅ $20,000-ᕌᖅᑐᓄᑦ 

ᓴᓇᔭᐅᒋᐊᖃᕐᓂᐊᕐᖓᑦ ᐱᖃᓯᐅᔾᔨᒐᓂ 

ᐃᓪᓗᒥᐅᑕᕐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓇᒦᒃ ᐃᔅᓯᕙᐅᑖᖅ. 

ᐊᐱᕆᓕᖅᑯᖓᓕ ᑕᐃᒪ ᓱᒻᒪᑦ ᐃᓪᓗᒥᐅᑕᐃᑦ 

ᐱᖃᓯᐅᔾᔭᐊᒋᐊᔅᓴᖅ ᐃᓱᒪᒋᔭᐅᓐᓂᓐᖏᒻᒪᖔᑕ, 

ᐃᓪᓗᖓ ᓴᓇᒋᐊᖅᑕᐅᑎᓪᓗᒍ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒻᓇ ᑕᐃᕕᑦ ᑲᓛᑦ ᐅᕙᑦᓯᐊᖅ ᐅᖃᒪᖕᒪᑦ. ᑕᐃᒃᑯᐊ 

Regional Directors ᐊᕕᒃᑐᖅᓯᒪᔪᓄᑦ 

ᑐᑭᒧᐊᒃᑎᑦᑎᔨᑦ ᐊᖅᑯᑎᒋᔭᐅᓪᓗᑎᒃ ᑖᑉᓱᒥᐊ 

ᐃᓪᓗᐊᖅᓴᐃᖕᒪᑕ. ᑖᒻᓇ 

ᑐᑭᓯᒋᐊᖅᐹᓪᓕᕈᓐᓇᖅᑕᑉᑯᑦ ᑎᑎᕋᕐᕕᐅᑉ 

ᐃᓗᓕᒃᓴᐃᑦ ᖃᓄᕆᓐᓂᐊᕆᐊᒃᓴᐃᑕ ᑐᑭᓯᑦᑎᐊᕈᑉᑕ 

ᑖᒻᓇ ᑭᐅᔪᓐᓇᖅᑕᑉᑯᒃ ᒪᓕᒐᓕᐅᖅᑎᐅᖃᑎᑉᑯᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᐃᒪ ᓴᓇᒋᐊᖅᓯᒐᓛᓐᓂᐊᕋᐊᒐᔅᓯ ᑎᑎᕋᕐᕕᖕᒥ 

ᑕᐃᒪ ᓂᕆᐅᒐᔭᕋᒪᓕ ᐃᓱᖃᕆᐊᕋᔭᖅᑐᔅᓴᐅᒐᔅᓯ 

ᐃᓪᓗᒥᐅᑕᖏᓐᓂᑦ ᐊᓯᓃᓐᓂᕐᒥᒃ. ᑕᕝᕙᓴᐃᓐᓇᖅ 

ᐃᓱᒪᒋᔭᒃᑯᓪᓕ ᐃᖅᑲᓇᐃᔭᖅᑎᓄᑦ 

ᐱᓕᕆᔾᔪᑎᔅᓴᑖᖅᑎᑦᑎᒐᔭᕋᔅᓯ ᐊᒻᒪᑦᑕᐅᖅ 

ᐱᔨᑦᑎᕋᕐᓂᕆᕙᑦᑕᑎᓐᓂᒃ 

ᐱᐅᓯᕚᓪᓕᑎᑦᑎᒍᓐᓇᕋᔭᕋᔅᓯ. ᑖᓐᓇᖃᐃ  

ᐃᓱᒪᒋᔭᐅᒋᐊᖅᑲᑦ ᐱᐅᒐᔭᖅᑐᖅ. ᐊᒻᒪ ᑭᖑᓪᓕᕐᒥ 

ᐊᑭᑐᕈᑎᒃᓴᓄᑦ ᑐᔅᓯᕋᓕᕐᒥᒍᔅᓯ 

ᐃᓱᒪᒋᒋᐊᕈᓐᓇᓛᖅᑭᓯᐅᒃ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᑕᐃᕕᒃ ᑯᓛᑦᒧᑦ ᑭᐅᔭᐅᔪᓐᓇᖅᐸᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑯᓛᑦ. 

 

ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᓛᒃ 

ᐅᒡᒍᓇᖅᑑᒐᓗᐊᖅ ᑕᐃᒃᑯᐊ ᐃᓪᓗᒥᐅᑕᖏᑦ 

ᐃᓗᓕᔅᓴᖏᑦ ᐃᓛᒃ ᐃᓱᒪᒋᔭᐅᓐᓂᓐᖏᒻᒪᑕ. ᐄ, 

ᑖᓐᓇ ᑎᑎᕋᓐᓂᐊᓕᖅᑲᕗᑦ ᑭᖑᓪᓕᕐᒥ 

ᐊᑭᑐᔪᖅᑐᕈᑎᔅᓴᕗᑦ ᐸᕐᓇᓕᕐᒥᒍᑦᑎᒍ ᑕᐃᒫᒃ 

ᐃᓱᒪᒋᒋᐊᓛᖅᑲᕗᑦ ᐃᓪᓗᒥᐅᑕᖏᑦ ᖃᒪᓂᖅᑐᐊᑉ 

ᐊᓪᓚᒡᕕᖓᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑕ ᑲᓛᑦᑕᐅᖅ 

ᐅᖃᑉᐸᓪᓚᐃᕋᑖᕐᒥᔪᑏᓐ ᒥᓂᔅᑕ ᑖᓐᓇ 

ᑎᒍᓐᖑᓱᒃᑕᖓ ᐅᖃᐅᔾᔭᐅᒋᐊᕈᑎᒋᓗᓂᐅᒃ 

ᑎᒍᓐᖑᓱᒃᑕᖓ. ᐅᕙᓃᑦᑐᒍᑦ ᒪᑉᐱᖅᑐᒐᖓ D-3, 

ᖃᓪᓗᓈᑎᑑᖓᔪᓂᒃ, ᐃᓄᒃᑎᑑᖓᔪᓂᒃ ᐱ-3. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᓇᓗᓇᐃᖅᓯᒪᕚ ᓄᑖᓂᒃ ᐃᓪᓗᓂᒃ 

ᓇᑉᐸᖅᑎᕆᒋᐊᖃᕐᓂᐊᖅᑐᒋᓪᓗᓯ ᐊᕐᕌᒍᓄᑦ 

ᑕᓪᓕᒪᓄᑦ ᐊᒡᒋᓂᐊᖅᑐᓄᑦ ᐊᑭᑐᔪᕐᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᕼᐊᓇᖃᑎᒋᒐᑉᑎᒍ ᑕᕝᕙᕈᑕᕆᔪᓐ. ᑭᕼᐊᓂ ᑕᕝᕗᖓ 

ᐊᑭᑐᔪᓄᑦ ᑐᕌᖓᔪᓄᑦ ᕼᐊᖅᑮᕼᐃᒪᖏᑦᑐᒍᑦ 

ᑭᕼᐃᐊᓂ ᕼᐊᓇᖃᑎᒌᑐᒍᑦ  ᑕᐃᒪᑉᓇ  

ᕼᐃᕗᓂᖅᕼᐊᒧᑦ ᐃᓗᐊᖅᕼᐊᐸᓪᓕᐊᓇᕼᐅᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐃᓱᒪᑐᐃᓐᓇᕋᒪ ᒥᓂᔅᑐᖑᓇ ᐅᖃᐅᓯᖃᕈᓐᓇᖅᑳ 

ᑕᐃᓐᓇ ᐊᖏᕐᕋᕆᔭᐅᖃᑦᑕᖅᑐᖅ ᒪᑐᔭᐅᒻᒪᑦ 

ᓄᑖᒥᓪᓗ ᓇᑉᐸᐃᔪᖃᕆᐊᖃᓪᓚᕆᒻᒪᑦ ᓱᕈᓰᑦ 

ᑕᐃᒃᑯᐊ ᑎᒥᒃᑯᑦ ᐊᔪᕈᑎᓖᑦ  

ᐃᑲᔪᖅᑕᐅᕕᔅᓴᖃᕈᓐᓇᓂᐊᕐᖓᑕ 

ᐊᖏᕐᕋᖅᓯᒪᐃᓐᓇᕈᓐᓇᐸᖏᑦᑐᑦ ᐅᕝᕙᓗᓐᓃᑦ 

ᐊᖏᔪᖅᑳᖏᑦ ᐱᓯᒪᑦᑎᒍᓐᓇᐸᓐᖏᑦᑐᑦ 

ᐊᔪᕈᑎᓕᓐᓂᒃ. ᖃᓄᕐᓕ ᑕᐃᒃᑯᐊ 

ᑲᒪᒋᔭᐅᓇᓱᓐᓂᐊᖅᑲᑦ? ᑖᓐᓇ ᐅᖃᐅᓯᕆᕕᓯᐅᒃ 

ᒥᓂᔅᑑᖃᑎᓐᓄᑦ ᑕᓪᓕᒪᓄᑦ ᐸᕐᓈᕆᓪᓗᒍ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᓇ ᑕᓪᓕᒪᓄᑦ ᐅᑭᐅᓄᑦ ᐊᑭᑐᔪᕈᓄᑦ ᑐᕌᖓᔪᓂᒃ 

ᓄᑕᕋᓐᓄᐊᕐᓄᑦ ᑐᕌᖓᔪᑦ. ᑕᐃᒪ 

ᖃᐅᔨᒪᒻᒪᕆᑉᐸᓪᓕᐊᓕᕋᑉᑕ ᓱᓇᓂᒃ ᑎᒥᒥᒍᑦ 

ᐊᔪᕈᑎᓖᑦ ᕼᐅᒻᒪᑦ ᑲᒪᒋᔪᓐᓇᖏᑉᐱᑎᒍᑦ ᓄᓇᕗᑦᒥ 

ᑖᑉᓇ ᖃᐅᔨᕙᓪᓕᐊᒐᑉᑎᒍ ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᖃᐅᔨᒪᒐᑉᑕ ᑖᒃᑎᓂᒃ 

ᐊᔪᖅᕼᐊᖃᑦᑕᕋᑦᑕ ᑖᒃᑎᓄᓪᓗ ᖃᓂᒃᕼᐊᖃᒃᖣᑎᒃ 

ᓄᑕᕋᓐᓄᐃᓐ. ᑭᕼᐃᐊᓂ ᖃᓄᖅᑑᕋᕼᐅᐊᕋᑉᑕ 

ᕼᐃᕗᓂᒃᓴᒧᑦ. ᑕᐃᒪᑉᓇ ᑭᐅᒍᓐᓇᖅᑕᕋ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᖓ 

ᑐᓴᒃᑲᓐᓂᓛᕆᐊᔅᓴᖅ. ᐱᑕᖃᕆᐊᖃᓪᓚᕆᒻᒪᑦ 

ᓄᓇᕗᑦᒥ. 

 

ᑖᒃᑯᐊᓕ ᓴᓇᒋᐊᖅᓯᓂᕆᔭᓯ ᑕᐃᒃᑯᓄᖓ 

ᐃᓄᓕᕆᔨᒃᑯᑦ ᐊᓪᓚᕕᒃᓴᖏᓐᓄᓂᓛᑦ 

ᐊᐅᓛᕐᕕᐅᒐᔭᖅᑐᑦ ᐃᖅᑲᑦᑐᐃᕕᒻᒥ ᒫᓂ. ᑖᓐᓇ 

ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ 

ᐅᓂᒃᑳᕆᑲᐃᓐᓇᕈᓐᓇᖅᑭᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐃᕕᒃ ᑲᓛᑦ ᐅᖃᐅᕼᐃᒋᐊᒡᒪᒍ 

ᐅᖃᐅᕼᐃᒋᔪᓐᓇᖅᐸᒍᑦ. 

 

ᐃᒃᓯᕙᐅᑕᖅ: ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓄᓕᕆᔨᒃᑯᑦ ᖃᐅᔨᒪᒐᑦᑕᐃᓛᒃ $2.6 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓂᒃ ᐃᓚᒋᐊᖅᓯᒍᒪᔾᔪᑎᓂᒃ 

ᐱᒍᒪᒻᒪᑕ ᐊᕐᕌᓂᓴᕐᓂᒃ ᑕᕝᕗᖓ ᐊᕐᕌᒎᒧᑦ 

ᐊᐅᓛᖅᓯᑯᔨᓪᓗᑎᒃ ᐃᖅᑲᑦᑐᐃᕕᑐᖃᒥᓂᕐᒧᑦ. 

ᑕᒪᒃᑯᐊᓕᒫᑦᑎᐊᑦ ᐃᓄᓕᕆᔨᒃᑯᑦ ᐱᓕᕆᕕᕈᓗᔭᖏᑦ 

ᐱᓕᕆᔨᕈᓗᔭᖏᑦ ᐊᑕᐅᑦᑎᒧᑦ ᐃᓪᓗᒧᑦ 

ᓄᑦᑎᒍᒪᒐᓗᐊᕋᑦᑎᒍ ᐊᖓᔪᖅᑲᐅᑎᖏᓪᓗ, 

ᐃᖅᑲᓇᐃᔭᖅᑎᑐᐃᓐᓇᖏᓪᓗ ᐃᖅᑲᑦᑐᐃᕕᒥᓂᕐᒥ. 

 

ᓴᓇᒋᐊᖅᑕᐅᓂᖓ ᑖᓐᓇ ᑭᖑᕙᖅᓯᒪᖏᑦᑐᖅ ᐃᓪᓗ 

ᐊᒻᒪᑦᑕᐅᖅ ᐊᑐᐃᓐᓇᐅᓛᕐᓂᐊᖅᑐᒋᔭᖅ ᓅᕖᕚ 

ᓄᓐᖑᐊᓂ ᐊᐅᓚᓛᖅᑐᒍᑦ ᐱᓇᓱᐊᕈᓯᒥᐅᑉ 

ᓄᓐᖑᐊᓂ ᓄᕖᕚᐅᑉ ᓄᓐᖑᖏᓐᓂᒃ, ᑎᓯᕙ 

ᐱᒋᐊᓐᖓᓐᓂᖓᓂ ᑕᐃᑲᓃᓕᕐᓗᑕ. ᑕᒫᓂ 50-

ᐅᓗᐊᖅᑐᐃᑦ ᐃᖅᑲᓇᐃᔭᖅᑏᑦ ᐃᖅᑲᑦᑐᐃᕕᒥᓂᕐᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᓯᒪᓪᓗᑕᐃᓛᒃ ᑐᑭᓯᒐᑦᑕ ᖃᑦᑎᑦ 

ᐃᖅᑲᓇᐃᔭᖅᑏᑦ ᐊᐅᓪᓛᓛᕐᒪᖔᑕ 

ᐃᖅᑲᖅᑐᐃᕕᒥᓂᕐᒧᑦ ᐃᓄᓕᕆᔨᒃᑯᑦ 

ᐊᓪᓚᕝᕕᒋᓕᓛᕐᖓᒍ. ᑕᐃᒪ ᓄᓇᓕᓕᒫᐸᓗᓐᓂᑦ 

ᑲᑐᔾᔨᔪᒐᓛᓘᕙᒻᒪᑕ ᑎᑎᕋᕐᕕᔅᓴᓂᑦ ᐋᓐᓂᐊᕕᒃᑯᓪᓗ 

ᑲᑐᔾᔨᒃᔮᓲᖑᒻᒪᑕ. ᖃᐅᔨᒪᒐᒪ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ  

ᐊᓪᓚᕕᑦᑕᖃᕆᐊᖃᕐᓂᖏᓐᓂᑦ ᖃᐅᔨᓴᕐᖓᑕ 

ᓄᓇᕗᑦᒥ. 

 

ᑕᐃᒪᓕ ᓯᕗᓂᐊᒍᑦ ᐸᕐᓇᑕᐅᓂᕆᖃᑦᑕᖅᑕᖏᑦ 

ᐱᓪᓗᒋᑦ ᑖᒃᑯᐊ ᐃᓄᓕᕆᔨᒃᑯᑦ, 

ᐋᓐᓂᐊᑕᐃᓕᓕᕆᔨᒃᑯᓪᓕ ᐊᕕᓚᐅᖅᓯᒪᒻᒪᑎᒃ. ᑕᐃᒪ 

ᑕᕝᕙᓂ ᐸᕐᓇᒃᑐᓯ ᖃᓄᖅ ᐊᕕᒃᑕᐅᓂᐊᕐᒪᖔᖅ. 

 

ᓇᓗᓇᐃᖅᓯᒍᓐᓇᓕᖅᑭᓰ, ᓄᓇᕗᑦᒥ 

ᐱᑕᖃᒃᑲᓐᓂᕆᐊᓕᓐᓂ ᐱᓕᕆᕕᓐᓄᑦ 

ᐱᓕᕆᕕᑦᑖᕆᐊᖃᖅᑑᔮᖅᑐᓂᓂᓛᒃ, ᖃᓄᖅ 

ᓴᓇᒋᐊᖅᑕᐅᑲᓐᓂᖃᑦᑕᕐᓘᓐᓃᑦ ᐃᓪᓗᓂᑦ 

ᓇᑉᐸᖅᑎᕆᒃᑲᓂᕐᓗᓯᓘᓐᓃᑦ, ᐃᓄᓕᕆᔨᒃᑯᓐᓄᑦ 

ᐱᑕᖃᕆᐊᓕᓐᓂᒃ ᐃᓛᒃ ᐱᔭᐅᒋᐊᓕᓐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᓐᓇ ᑐᓪᓕᒐ ᐅᓕᐲᑲ ᐅᐃᓕᐊᒻᔅ ᑭᐅᔪᓐᓇᖅᐸᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓯᔅ ᐅᐃᓕᐊᒻᔅ. 

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦᓕᒫᑦᑎᐊᐸᓗᒻᒥ 

ᑎᑎᕋᕐᕕᔅᓴᖅ ᐃᓪᓗᔅᓴᐃᓪᓗ ᐊᒥᒐᖃᑦᑕᕐᒪᑕ ᑕᒪᓐᓇ  

ᖃᐅᔨᓴᖅᑕᐅᕙᓪᓕᐊᒪᑦ ᑖᒃᑯᓇᓐᖓ ᒐᕙᒪᒃᑯᓐᓄᑦ 

ᐱᔨᒃᑎᕋᖅᑎᐅᔪᓂᑦ, ᒐᕙᒪᒃᑯᓕᕆᔨᐅᔪᓂᑦ CG&S. 

ᑕᒪᓐᓇ ᐱᔾᔪᑎᒋᓪᓗᒍ ᑎᓕᔭᐅᓯᒪᕗᖓ ᒥᓂᔅᑕᓐᓄᑦ 

ᑕᑯᒋᐊᑎᐊᖁᔭᐅᓪᓗᖓ ᑎᑎᕋᕐᕕᒃᑯᑦ 

ᖃᓄᐃᓕᖓᓪᓚᑦᑖᕐᒪᖔᑕ, ᑕᒪᓐᓇ ᐃᑲᔪᖅᑐᖅ 

ᑖᔅᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ 

ᐅᕙᑦᑎᓐᓄᑦ. 

 

ᐃᓂᖃᑦᑎᐊᕆᐊᖃᕐᒪᑕ ᐃᖅᑲᓇᐃᔭᖅᑏᑦ 

ᐱᔨᒃᑎᕋᑦᑎᐊᕈᓐᓇᖁᓪᓗᒋᑦ. ᑕᒪᓐᓇ ᓯᕗᓂᒃᓴᑎᓐᓂᑦ  

ᕿᒥᕐᕈᐊᖅ, ᐃᓛᒃ ᕿᒥᕐᕈᐊᑐᐃᓐᓇᓐᖏᑕᕗᑦ 

ᖃᓄᐃᓕᖓᓪᓚᑦᑖᕐᒪᖔᖅ ᑭᒡᓕᓯᓂᐊᖅᐳᒍᑦ 

ᓯᕗᓂᔅᓴᑎᓐᓂ ᐋᖅᑭᒃᓯᒪᑦᑎᐊᕈᓐᓇᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᓐᖓ. ᓱᓖᓛᒃ 

ᖃᐅᔨᓴᕋᔅᓯᐅᒃ ᑭᓱᒃᑲᓂᕐᓂᒃ ᐱᒋᐊᖃᕐᒪᖔᔅᓯ? 

ᑕᐃᒫᒃ ᑕᕝᕙ ᓯᕗᓂᐊᒍᑦ ᐸᕐᓇᑕᐅᓂᖓ 

ᐅᖃᐅᓯᕆᖅᑲᐅᕙᕋ ᐊᕕᒃᑕᐅᕙᓪᓕᐊᑎᓪᓗᓯ 

ᑕᒪᒃᑯᐊ ᕿᒥᕐᕈᐊᖅᑕᐅᒌᖅᑐᓴᐅᓐᓂᕋᓗᐊᕐᖓᑕᓖ 

ᑕᐃᔅᓱᒪᓂ ᐊᕕᒐᓱᑦᑎᓪᓗᓯ. 

 

ᑕᐃᒪ ᐊᕐᕌᒎᓛᖅᑐᒥᑦ ᑕᐃᒪ ᐊᑭᑐᔪᖅᑐᕈᑎᔅᓴᓂᒃ 

ᐱᑕᖃᓗᐊᔾᔮᓛᓐᖏᒻᒪᑦ ᐃᖃᓗᐃᑦ ᐊᓯᐊᓂ, 

ᓴᓇᒋᐊᖅᓯᓂᐅᔪᓂᑦ. ᐊᕐᕌᒍᒋᓂᐊᖅᑕᑦᑕ ᐅᖓᑖᓂ 

ᐸᕐᓇᓯᒪᒃᑲᓐᓂᕆᕕᓯ ᓄᑖᓂ ᐊᓪᓚᕕᓕᐅᕐᓂᐊᕐᓗᓯ, 

ᐅᕝᕙᓘᓐᓃᑦ ᐊᓪᓚᕕᓐᓂᑦ 

ᓴᓇᒋᐊᖅᓯᑲᓐᓂᓛᕐᓂᐊᕐᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒥᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ Stantec 

ᐅᓂᒃᑳᓕᐊᒥᓂᖏᓐᓂᑦ ᓂᕆᐅᒋᔭᖃᑦᑎᐊᖅᑐᒍᑦ 

ᖃᓄᐃᑦᑐᓂᑦ ᐊᓪᓚᕕᒃᑖᑲᓐᓂᕆᐊᖃᕐᒪᖔᑦᑕ, 

ᖃᐅᔨᒪᑦᑎᐊᕈᓐᓇᓛᕋᑦᑕ ᐊᑭᑐᔪᖅᑐᕈᑎᔅᓴᓂᑦ 

ᑐᒃᓯᕋᓕᕐᒥᒍᑦᑕ ᑭᖑᓂᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᒃᑲᓐᓂᓛᓕᖅᑲᕋ ᐊᕐᕌᒎᓂᐊᖅᑐᒥ. 

ᐅᖃᐅᓯᖃᒃᑲᓐᓂᕈᒪᑐᐃᓐᓇᖅᑐᖓᓕ ᐃᓚᒌᑦᑐᓄ 

ᐃᑲᔫᓯᐊᖑᕙᑦᑐᓂᑦ ᓱᒃᑯᐊᕿᓂᒃᑯᑦ ᑖᓐᓇ 

ᓴᖅᑭᖅᑕᐅᓯᒪᓕᖅᑐᖅ ᐃᓕᔅᓯ ᐱᓕᕆᕝᕕᒋᔭᖓᓂᑦ. 

ᖃᐅᔨᔭᕋᓗ ᐱᑕᖃᓐᖏᒻᒪᑦ. ᑐᑭᓯᐅᒪᔭᒃᑯᑦ 

ᐊᓂᒍᖅᑐᓂᑦ ᑮᓇᐅᔭᖅᑑᑎᒃᓴᓂᑦ ᐊᒥᓱᑲᓪᓚᓐᓂᑦ 

ᐊᑭᑐᔪᓂᑦ ᑮᓇᐅᔭᖅᑑᑎᒃᓴᐃᑦ ᕿᑐᕐᖏᐅᕈᑎᖏᓂᑦ 

ᐱᑕᖃᕐᖓᑦ ᑕᕝᕙᓂ ᐱᓕᕆᐊᖑᔪᒥᑦ, ᐊᒻᒪᓗ 

ᑕᑯᓐᖏᓐᓇᒪ ᐊᑭᑐᔫᑎᓄᑦ ᐊᑐᖅᑐᔅᓴᓂᑦ ᑕᒫᓂ 

ᐊᕐᕌᒍᒥ ᒥᑭᔫᑕᐅᓂᖅᓴᐅᓄᑦ 

ᐸᕐᓇᐅᑎᓕᐊᖑᓯᒪᔪᒥᒃ, ᐊᒻᒪᓗ ᖃᐅᔨᒪᓪᓗᖓ 

ᑖᓐᓇ ᓄᓇᓕᓕᒫᓄᑦ ᐃᓕᔭᐅᓯᒪᓐᖏᒻᒪᑦ. 

ᑮᓇᐅᔭᖅᑕᖃᖅᑲ ᐊᑐᖅᑕᐅᓂᐊᖅᑐᓂᑦ ᐅᕝᕙᓘᓐᓃᑦ 

ᐊᑭᑐᔫᑎᓄᑦ ᐊᕐᕌᒍᒧ ᐊᐅᓪᓛᖅᑕᐅᓯᒪᔪᖃᖅᑲ 

ᐊᑐᓐᖐᓇᕐᓂᑯᓂᑦ ᑖᓐᓇ ᐱᓕᕆᐊᕆᓂᐊᕐᓗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᐊᖓᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᕙᑦ ᑲᓛᑦ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑐ ᑲᓛᑦ.  

 

ᑲᓛᑦ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓚᒌᑦᑐᓄᑦ ᓱᒃᑯᐊᕿᒍᑕᐅᕙᑦᑐᖅ 

ᐱᖃᓯᐅᔾᔭᐅᓯᒪᔪᖅ ᓇᒻᒥᓂᖃᐅᑎᓄᑦ  

ᑮᓇᐅᔭᖅᑑᑎᓂᑦ ᑕᕝᕙᓂ ᐃᓛᒌᑦᑐᓕᕆᔨᒃᑯᑦ 

ᐱᓕᕆᕝᕕᖓᓐᓂ, ᐊᒻᒪᓗ ᑕᕝᕙᓂ 

ᑮᓇᐅᔭᖅᑑᑎᔅᓴᒥᑦ ᐊᐅᓪᓛᖅᑎᑦᑎᓯᒪᔪᒍᑦ 

$307,000 ᑖᓐᓇᓗ ᐃᓚᖓ ᐱᖃᓯᐅᑎᓯᒪᓪᓗᓂ 

ᑳᓐᑐᕌᒃᑐᓄᑦ ᐊᑐᖅᑕᐅᔭᕆᐊᓕᓐᓂᑦ. 

 

ᒫᓐᓇᐅᔪᒥᑦ ᐋᖅᑭᒃᑕᐅᓯᒪᓕᖅᑐᖅ ᐃᖃᓗᓐᓂ 

ᐸᓐᓂᖅᑑᒥᓗ, ᒥᑦᑎᒪᑕᓕᒻᒥ, ᑲᖏᖅᖠᓂᕐᒥ, 

ᐊᕐᕕᐊᓂ ᐊᒻᒪᓗ ᐃᖃᓗᑦᑑᑦᑎᐊᒥ. 

ᐋᖅᑭᑦᑕᐅᕙᓪᓕᐊᓯᕗᖅ ᖃᒪᓂᑦᑐᐊᕐᒥ ᐃᒡᓗᓕᒻᒥᓗ 

ᐊᒻᒪᓗ ᓂᕆᐅᓇᖅᑐᖅ ᐊᑐᕋᔅᓴᐅᔪᒫᖅᑐᖅ ᒫᑦᓯ 

2015 ᑎᑭᓯᒪᓕᕈᓂ. ᒫᓐᓇ 

ᓱᒃᑲᓂᖅᓴᐅᔪᒪᒐᓗᐊᖅᑐᒍᑦ ᑭᓯᐊᓂᓕ 

ᑳᓐᑐᕌᒃᑕᐅᔪᑎᒍᑦ ᑭᖑᕙᕆᐊᕐᓂᖃᓚᐅᕐᒪᑦ. ᒫᓐᓇᒧᑦ 

ᑕᐃᒪᐃᓕᖓᕗᖅ. 

 

ᑲᑎᒪᔨ ᐊᐱᖅᑯᖃᑦᑎᐊᕐᒪᑦ ᐱᔭᕆᐊᖃᖅᑐᓕᒫᑦ 

ᒥᒃᓵᓄᑦ ᐃᓄᓕᕆᔨᒃᑯᓐᓄᑦ. ᐃᒪᐃᑦᑐᒪᒐᓗᐊᖅᐳᒍᑦ 

ᓯᕗᓂᒃᓴᒥ ᐊᒻᒪ ᐅᖃᖃᑎᖃᖅᐸᓪᓕᐊᓯᒪᓕᖅᑐᑕ 

ᕼᐋᒻᓚᓕᕆᔨᒃᑯᓐᓂᒃ ᖃᕆᓴᐅᔭᓯᐅᑎᒥᒃ 

ᐸᕐᓇᐅᑎᓕᐅᕐᓂᒃᓴᒥᒃ. ᑕᒪᑐᒨᓇ 

ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕋᐅᑎᓕᐅᓂᐊᖅᑐᒃᓴᐅᕗᒍᑦ 

ᐃᓄᓕᕆᔨᒃᑯᓐᓄᑦ ᑲᓲᑎᓂᖃᕐᓗᓂ 

ᐱᔭᕆᐊᖃᖅᑕᓕᒫᑦᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑲᓛᑦ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᐊᓄᑦ. ᑕᒪᒃᑯᐊ 

ᖃᕆᓴᐅᔭᓯᐅᑎᓄᑦ ᐱᔭᕆᐊᓖᑦ. 

 

ᐅᑎᕐᕕᒋᓗᒍ ᑎᑎᕋᕐᕕᖃᕆᐊᖃᓐᓂᕐᒧᑦ, 

ᐃᓄᓕᕆᔨᒃᑯᑦ ᐊᖏᔪᒥᒃ 

ᐋᖅᑭᒋᐊᕆᓂᖃᕆᐊᖃᖅᐹᑦ 

ᐃᓚᒋᐊᖅᓯᓂᕐᒥᓪᓘᓐᓃᑦ ᑎᑎᕋᕐᕕᐅᑉ ᐃᓗᓕᖏᓐᓂᒃ  

ᑕᒪᒃᑯᐊ ᐱᔨᑦᑎᕋᐅᑎᖏᑦ ᐱᐅᓯᒋᐊᖅᑕᐅᖁᓪᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒻᓇ ᑕᐃᕕᑦ ᑲᓛᑦ 

ᑭᐅᔪᓐᓇᖅᑖ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓄᓕᕆᔨᒃᑯᓐᓄᑦ ᐅᓇ ᓯᕗᓪᓕᐅᑎᑕᐅᖅᑰᖅᑐᖅ 

ᐊᕐᕌᒍᑦᑎᓐᓂ ᓄᑦᑎᕐᓂᕆᔭᖏᑦ 

ᐃᖅᑲᖅᑐᐃᕕᑐᖃᕐᒧᑦ. ᑕᒪᓐᓇ 

ᖃᐅᔨᓴᖅᑕᐅᓚᐅᖅᑎᓪᓗᒍ ᐋᖅᑭᒃᑕᐅᓚᐅᖅᓯᒪᔪᖅ 

ᕼᐋᒻᓚᓕᕆᔨᒃᑯᓐᓄᑦ ᒫᓐᓇᒨᓕᖓᓪᓗᓂ. 

ᓂᕆᐅᑉᐳᒍᑦ ᓴᖅᑭᑎᑦᑎᓛᕆᐊᒃᓴᖅ ᐱᓕᕆᕕᐅᑉ 

ᖃᐅᔨᓴᕈᑎᒥᓂᖏᓐᓂᒃ ᐊᕕᑦᑐᖅᓯᒪᔪᓂ ᐊᒻᒪ  

ᐱᓂᐊᖅᑰᖅᑐᑎᒍ ᒫᑦᓯᐅᓛᖅᑐᒥ 

ᑐᓐᖓᕕᒋᔪᒫᖅᑕᑎᓐᓂᓪᓗ ᐊᑭᑐᔪᖅᑐᕈᑎᓂᒃ 

ᐸᕐᓇᐃᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑲᓛᑦ. ᐃᖅᑲᐃᓯᓗᓯ 

ᑕᕝᕙᓃᓐᓇᑦᑕ, ᒪᒃᐱᖅᑐᕋᖓ D-3, ᐃᓄᒃᑎᑐᑦ ᑭ-3. 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ 

ᐃᒃᐱᖃᕐᔪᖕᒥ ᑖᓐᓇ ᐸᕐᓇᐅᑕᐅᓯᒪᔪᖅ 

ᐊᐱᖅᑯᑎᒃᓴᕋᕆᓯᑳᓪᓚᒃᑲᒃᑯ. ᑖᓐᓇ ᑮᓇᐅᔭᖅ 

ᐃᒪᐃᓐᓂᖓᓂᒃ ᐅᖃᖅᓯᒪᓪᓗᓂ ᓂᖃᐃᓱᕐᕕᒃ, 

ᐊᔪᖅᓴᖅᑐᓕᕆᕝᕕᖃᐃ. ᑖᓐᓇ ᖃᖓᒃᑯᑦ 

ᐱᒋᐊᕐᕕᒃᓴᖃᓛᖅᐸ? ᐊᕌᒎᔪᒥ ᒫᓐᓇ ᐊᕐᕌᒍᓗᓐᓃᑦ? 

ᖃᓄᖅ ᑖᓐᓇ ᓂᖃᐃᓱᕐᕕᒃ 

ᐋᖅᑭᒋᐊᖅᑕᐅᓂᕆᓂᐊᖅᑕᖓ ᖃᓄᖅ ᑕᒪᓐᓇ  

ᑐᕌᒐᖃᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᒪᒥᐊᓇᖅ 

ᐅᖃᖅᒐᑉᓯ. ᑖᒻᓇ ᐃᒃᐱᐊᕐᔪᖕᒧᑦ ᑐᕌᖓᔪᖅ 

ᑎᑎᕋᕐᕕᐅᑉ ᐱᖁᑎᒃᓴᐃᓄᑦ, ᐊᐅᓚᔾᔪᑎᒃᓴᐃᓄᑦ. 

15-16-ᒧᓐᖒᖅ ᐃᓕᓐᖓᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᐃᓛᒃ 

ᓂᖃᐃᓱᕐᕕᒃ ᐊᔪᖅᓴᖅᑐᓕᕆᔨ, ᐃᓛᒃ 

ᐃᖅᑲᓇᐃᔮᕆᔭᖓ ᐃᒪᓐᓇ ᑐᓐᖓᓪᓚᑦᑖᖅᑐᒥᒃ 

ᐃᓂᓪᓚᒍᓐᓇᓐᖏᒻᒪᑦ. ᐃᒡᓗ ᐊᓯᐊᓄᑦ  

ᓄᒃᑎᖅᑕᐅᕙᒃᖢᓂ, ᐊᓯᐊᓄᑦ ᓄᒃᑎᖅᑕᐅᕙᒃᖢᓂ 

ᑕᒪᓐᓇ ᐊᔪᖅᓴᖅᑐᓕᕆᔨᐅᑉ ᐃᖅᑲᓇᐃᔭᕐᕕᒋᔭᖓ, 

ᑐᓐᖓᕕᒋᔭᖓ ᑖᓐᓇ ᐃᓗᐊᓐᖏᓪᓚᑦᑖᕐᖓᑦ. 

 

ᑖᒃᑯᐊ ᐸᕐᓇᔅᓯᒪᔪᑦ ᑕᑯᓪᓗᒋᑦ ᓯᕗᒧᑦ ᐸᕐᓇᓯᒪᕕᓰ 

ᑕᐃᑲᓂ ᓄᓇᓕᑦᑎᓐᓂ ᐃᓪᓗᕋᓛᑯᓘᓐᖏᑦᑐᓂᑦ, 

ᓲᕐᓗ ᒪᑯᓄᖓᖃᐃ ᐊᔪᖅᓴᖅᑐᓕᕆᔪᑦ ᐊᒻᒪᓗ 

ᐃᓱᒪᓕᕆᔩᑦ ᐊᒻᒪᓗ ᐃᓄᓕᕆᔩᑦ, ᑕᒪᒃᑯᐊ 

ᑲᑎᓪᓗᑎᒃ ᐊᑐᕈᒫᕐᓂᐊᖅᑐᒥᖃᐃ ᐃᓪᓗᒥ 

ᐸᕐᓇᔅᓯᒪᔪᖃᓐᖏᑦᑎᐊᖅᐳᕐᖓᐃ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᔪᖅ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᒃᕼᐅᒥᖓ 

ᐊᐱᖅᑯᑎᖃᕐᒪᑦ. ᐄ, ᑕᐃᒃᑯᐊ ᒐᕙᒪᓕᕆᕕᒃᑯᑦ 

ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑰᓂᕋᖅᑕᐅᔪᑦ ᑎᑎᕋᕐᕕᒃᕼᐊᖅᑎᓐᓂ 

ᐊᖅᑯᑎᒋᒻᒪᕆᒃᑲᑦᑎᒍ ᑖᒃᑯᐊ ᖃᐅᔨᕼᐊᐅᑏᑦ 

ᒪᓕᓪᓗᒋᑦ ᐊᑭᑐᔪᒃᕼᐊᓂᒃ ᕼᐊᖅᑮᕚᓪᓕᕐᓂᐊᖅᑐᒍᑦ. 

 

ᓇᓗᓇᓐᖏᑦᑐᖅ ᖃᐅᔨᒪᓂᐊᕐᒪᑕ ᑖᒃᑯᐊ 

ᐃᓄᓕᕆᕖᓪᓗ, ᓂᕿᑖᓕᕆᔩᓪᓗ ᓄᑦᑎᖃᑦᑕᕐᒪᑕ 

ᐃᓚᐃᑦ ᑎᑎᕋᕐᕕᓐᓂᑦ ᓇᓗᓇᓐᖏᑦᑐᖅ 

ᒥᑭᕙᓪᓛᖅᑐᑦ. ᑭᕼᐃᐊᓂ ᒪᓕᒐᓕᐅᖅᑎᐅᖃᑎᒐ 

ᑐᑭᕼᐃᐅᒪᑦᑎᐊᖁᔭᕋ ᑖᒃᑯᐊ ᒐᕙᒪᓕᕆᔨᒃᑯᑦ 

ᐊᖅᑯᑎᒋᒻᒪᕆᒃᑲᑦᑎᒍ ᑎᑎᕋᕐᕖᑦ ᒥᒃᕼᐋᓄᑦ. ᑖᓐᓇ 

ᕼᐃᕗᓂᒃᕼᐊᒧᑦ ᓂᕆᐅᒋᔭᒃᑯᑦ ᑕᐃᓐᓇ 

ᕼᐊᖅᑭᖅᑕᐅᔪᒪᔪᖅ ᕼᐊᓇᕖᑦ ᒥᒃᕼᐋᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᒡᔪᒃ. ᒥᔅᑕ 

ᒥᑭᓐᖑᐊᖅ. ᑕᕝᕙᓂ D-3, ᐃᓄᑦᑐᑦ ᑎ-3, 

ᐃᒪᐃᓕᖓᔪᖅ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᒃ 

ᓇᐃᓈᕈᑎ ᑮᓇᐅᔭᓕᕆᔩᑦ ᐊᐅᓚᑦᑎᔨᖏᑦ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓇᖅᑯᑎᑦ, 

ᐃᒃᓯᕙᐅᑖᖅ. ᖁᔭᓇᖅᑯᖅ 

ᐊᐱᖅᑯᑎᖃᖅᑕᐅᖃᑦᑕᕋᑦᑕ ᑖᒃᑯᓄᖓ 

ᓄᑖᕈᖅᑎᑕᐅᔪᓂᒃ. ᑖᓐᓇ ᓇᒻᒥᓂᕆᔭᐅᔪᒧᑦ 

ᐊᐅᓚᑎᑕᐅᕚ ᐅᕝᕙᓘᓐᓃᑦ ᐊᓯᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᑐᑭᕼᐃᔪᒪᒻᒪᑦ. ᑖᓐᓇᒎᖅ ᒐᕙᒪᒃᑯᓐᓄᑦ 

ᓇᒻᒥᓂᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᑕᕝᕙᓂ 

ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᒃ ᓇᐃᓈᕈᑎ, 

ᑮᓇᐅᔭᓕᕆᔩᑦ ᐊᐅᓚᑦᑎᔨᖏᑦ. ᑲᑎᑦᑐᒋᑦ ᐊᑭᑐᔫᑏᑦ 

ᐊᑭᓕᖅᓱᕆᐊᓖᑦ $1,790,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ, ᐅᑎᕐᓗᒍ 

ᒪᑉᐱᖅᑐᒐᖓ ᖃᓪᓗᓈᑎᑐᑦ D-2, ᐃᓄᑦᑎᑐᑦ ᑎ-2. 

ᐃᖅᑲᓇᐃᔭᕐᕕᒃ ᓇᐃᓈᖁᑎᒃ ᐃᓄᓕᕆᔨᒃᑯᑦ 

ᓇᓗᓇᐃᖅᓯᒪᔪᑦ ᐊᑭᓕᖅᓱᐃᔾᔪᑏᑦ ᑲᑎᑦᑐᒋᑦ 

ᐊᑭᑐᔫᑏᑦ ᐊᑭᓕᖅᑐᕆᐊᓖᑦ $1,790,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖃᑎᒌᑉᐱᑖ 

ᑖᓐᓇ ᐃᓄᓕᕆᔨᒃᑯᑦ ᑐᒃᓯᕋᖅᑐᓕᕆᕝᕕᖓᑦ 

ᐱᔭᕇᕐᓂᕋᖅᑐᑎᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᐱᔭᕇᕇᕋᑦᑕᓕ. 

ᑕᐃᒪ ᑖᒃᑯᓂᖓ ᐱᔭᕇᕈᑎᓂᒃ ᐅᓂᒃᑲᐅᓯᖃᕈᕕᑦ 

ᒫᓐᓇ ᐱᕕᖃᖅᑎᑦᑐᒪᓪᓗᑎᑦ. ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᑦᑎᐊᕋᑦᑕ ᖁᔭᓕᕗᖓ ᒪᓕᒐᓕᐅᖅᑎᐅᖃᑎᒃᑲ. 

ᑖᒃᑯᐊᓪᓗ ᕼᐊᓂᕇᑦ ᑕᒫᓂ ᑕᐃᓐᓇᓗ ᕗᕌᓐᓴᔅ 

ᑕᒫᓃᒻᒪᑕ ᑕᒫᓃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᐃᖅᓱᖅᑏ 

ᐅᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᐊᐱᖅᓱᖅᑕᐅᕕᒻᒥᑦ ᐊᓂᑎᒃᑯᕕᒋᑦ. ᐊᒻᒪᓗ 

ᐊᖏᖃᑎᒌᖅᑲᐅᒐᑦᑕ ᐊᕙᑎᓕᕆᔨᒃᑯᓐᓂᒃ 

ᐱᓕᕆᐊᖃᕐᓂᐊᕈᒪᓪᓗᑕ ᑖᒃᑯᐊ ᐱᔭᕇᖅᐸᑕ. 

ᑖᒃᑯᐊ ᐸᐃᑉᐹᑦ ᐸᕐᓇᒐᓱᓐᓂᖏᓐᓂ 5 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 16:25ᒥ ᑲᔪᓯᒃᑲᓂᖅᑐᑎᓪᓗ 

16:33ᒥ 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐊᒻᒪᓗ ᐅᑎᕐᒥᒐᑦᑕ, ᖁᔭᓐᓇᒦᒃ 

ᑲᔪᓯᒋᐊᓚᐅᕐᒥᑕᐃᑦ. ᒫᓐᓇ ᐱᓕᕆᐊᖃᕐᓂᐊᕋᑦᑕ 

ᑖᒃᑯᓂᖓ ᐱᓕᕆᕝᕕᐅᔪᓂᒃ ᐊᕙᑎᓕᕆᔨᒃᑯᑦ. 

ᓯᕗᓪᓕᖅᐹᒥᒃ ᐊᕙᑎᓕᕆᔨᒃᑯᑦ ᓯᕗᓕᖅᑎᖓᑦ 

ᒥᓂᔅᑕ ᒪᐃᒃ ᐊᐱᕆᔪᒪᓪᓗᑎᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕐᒪᖔᖅᐱᑦ? ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᑕᒫᓃᖃᑎᖃᕈᒪᔪᖓ 

ᑖᒃᑯᓂᖓ ᒪᕐᕉᓐᓂᖑᓐᓃᑦ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᒃ ᑕᕝᕙᓂᒎᖅ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᑦ. ᐊᖏᖅᐱᓯᐅᒃ?  

 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐊᖏᔪᒃᓴᑯᓗᒻᒪ ᐃᖅᑲᓇᐃᔭᖅᑎᖏᑦ 

ᐃᓯᖅᑎᓚᐅᒃᑭᓐ. 

 

ᑕᕝᕗᖓ ᐊᐱᖅᓱᖅᑕᐅᕕᒻᒧᐊᖅᑎᓚᐅᒃᑭᑦ 

ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᒋᓂᐊᖅᑕᖏᑦ, 

ᐃᖅᓱᖅᑎ. ᑖᓐᓇ ᐃᓯᖅᑎᑕᐅᕙᓪᓕᐊᑎᓪᓗᒋᑦ 

ᐃᖅᑲᐃᑎᓚᐅᕐᓚᖅᓯ ᐅᕙᓃᓐᓂᐊᖅᑐᒍᑦ 

ᖃᓪᓗᓈᑎᑑᖓᔪᓂᒃ I-3, ᐃᓄᒃᑎᑑᖓᔪᓂᒃ ᓕ-3. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᒪᐃᒃ ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᐊᐱᖅᓱᖅᑕᐅᕕᒻᒥ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑎᒃ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓃᑦᑐᖅ, ᑐᖏᓕᕐᒪ 

ᑐᖏᓕᒃᑲᓐᓂᕆᔭᖓ, ᓯᑏᕝ ᐱᓐᒃᓴᓐ, ᐊᒻᒪ 

ᓴᐅᒥᓐᓃᑦᑐᖅ ᑖᓐᓇ ᓂᑮᑦ ᓄᐊᐃᓯ, (ᑐᓵᔨᑎᒍᑦ) 

ᐊᐅᓚᑦᑎᔨ ᑎᒥᐅᔪᒥ ᐱᔨᑦᑎᕋᐅᑎᓄᑦ.  

 

(ᑐᓵᔨᒃᑰᖏᑦᑐᖅ) ᐊᒻᒪ ᐃᒃᓯᕙᐅᑖᖅ, 

ᒪᒥᐊᒃᑲᓗᐊᖅᑐᖓ ᑖᓐᓇ ᑐᖏᓕᕆᔭᖓ 

ᑕᕝᕙᓃᒍᓐᓇᖏᒻᒪᑦ ᐱᔾᔪᑎᒋᓪᓗᒍ ᑖᒃᑯᓇᓂ  

ᑐᒃᑐᓕᕆᔪᓂ ᑲᑎᒪᔪᓂ ᐃᒃᓯᕙᐅᑕᕆᔭᐅᖃᑕᐅᒻᒪᑦ 

ᑕᕝᕙᓂ ᑲᑎᒪᓂᖓᓂ ᐃᖃᓗᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ ᐊᒻᒪᓗ 

ᓄᐊᐃᓯ, ᑐᓐᖓᓱᒋᑦᓯ ᑲᑎᒪᕕᐅᑉ ᐃᓗᐊᓄᑦ. ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ ᒥᓂᔅᑕ ᒪᐃᒃ ᐱᒋᐊᕈᑎᓂᒃ 

ᐅᓂᒃᑳᒃᓴᖃᕈᕕᑦ ᒫᓐᓇ ᐱᕕᖃᑦᑎᑦᑐᒪᓕᖅᖣᑎᓐ. 

ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑲᑎᒪᔨᕋᓛᑦ 

ᑲᑎᒪᔨᕋᓛᓐᖑᖅᓯᒪᑎᓪᓗᒋᑦ ᑕᕝᕙᓃᒋᐊᔅᓴᖅ 

ᖁᕕᐊᓱᒃᑐᖓ ᐅᓪᓗᒥ. ᑖᒃᑯᐊ ᓴᖅᑭᓂᐊᖅᑎᓪᓗᒋᑦ 

ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᐸᕐᓇᓯᒪᓂᕆᔭᖏᑦ 

2015-16 ᑮᓇᐅᔭᖅᑐᓐᓇᐅᓛᖅᑐᒥᒃ ᐊᕐᕌᒍᖓᓂ. 

 

(ᑐᓵᔨᑎᒍᑦ) ᑕᒪᑐᒪᓂ ᑮᓇᐅᔭᓕᕆᓐᓇᐅᑉ 

ᐃᓗᓕᖏᓐᓂᒃ ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᓄᑦ 

ᐊᑐᕈᒫᓐᓂᐊᖅᑐᓕᐅᖅᓯᒪᔪᒍᑦ $1.6 ᒥᓕᐊᓐᓂᒃ.  

ᑖᒃᑯᐊ ᑮᓇᐅᔭᖅᑐᕈᑏᑦ ᐊᑐᖅᑕᐅᓂᐊᖅᑐᑦ 

ᒪᕐᕈᐃᓪᓗᐊᓄᑦ, ᐆᒪᔪᑦ ᐊᐅᓚᑕᐅᓂᖏᓐᓄᑦ ᐊᒻᒪ 

ᒥᕐᖑᐃᖅᓯᕕᓐᓄᑦ ᐊᔾᔨᐅᖏᑦᑐᓄᓪᓗ ᑲᔾᔮᓇᖅᑐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᑭᑐᔫᑏᓄᑦ 

ᐊᑐᖅᑕᐅᔪᒫᓐᓂᐊᖅᑐᐃᑦ ᑕᒪᒃᑯᐊ 

ᐊᓯᔾᔨᖅᑕᐅᓂᐊᕐᖓᑕ ᑭᖑᕝᕕᖅᑕᐅᓂᐊᕐᖓ 

ᐃᖏᕐᕋᔾᔪᑎᕈᔪᐃᓐ. (ᑐᓵᔨᑎᒍᑦ) ᐊᒻᒪ 

ᓄᑕᐅᔪᓐᓃᐸᓪᓕᐊᔪᑦ ᐱᖁᑎᕐᔪᐊᑦ ᐊᓯᔾᔨᖅᑕᐅᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᓄᑖᓂᒃ ᐆᒪᔪᓕᕆᕖᑦ 

ᐊᓪᓚᒡᕕᒋᓂᐊᖅᑕᖓᓂᒃ ᑕᕝᕙᓂ ᖃᐅᓱᐃᑦᑐᒥ 

ᐊᕐᕌᒍᖓᓂᒃ 2016-17 ᑮᓇᐅᔭᖅᑐᕐᓇᖓᓂᒃ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᒥᕐᖑᐃᓯᕐᕕᑉᐳᑦ ᐊᒻᒪᓗ 

ᑲᔾᔮᓇᖅᑐᑦ ᐱᕐᔪᐊᕌᓗᐃᑦ 

ᓴᐳᒻᒥᐅᑎᑦᓯᒪᔭᕆᐊᖃᒃᖣᑎᒃ 

ᓴᖅᑭᔮᖅᑎᑕᐅᑲᓐᓂᕆᐊᖃᒃᖣᑎᓪᓗ ᓄᓇᕗᑦ 

ᑲᔾᔮᓇᖅᑐᐊᓗᒻᒪᑦ ᐱᖅᑯᓯᑐᖃᓪᓗ 

ᐃᑦᑕᕐᓂᓴᖃᕝᕖᓪᓗ ᑕᒪᔾᔭᐅᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᑖᒃᑯᐊ 

ᐱᕙᓪᓕᕈᑎᔅᓴᔭᒻᒪᕆᐅᔪᒥᒃ ᑕᒪᐅᖓ 

ᐊᓂᐊᕝᕕᐅᔪᓐᓇᖃᑦᑕᕐᓗᑎᒃ ᐊᒻᒪ 

ᐳᓚᕋᖅᑐᓕᕆᓂᕐᒧᓪᓗ ᐱᔨᑦᑎᕐᓂᐅᔪᒥᒃ ᑕᒫᓂ 

ᓄᓇᕗᑦ ᐃᓗᐊᓂ ᑭᓐᖒᒪᒻᒪᕆᑦᑕᖏᓐᓂᒃ ᐊᒻᒪᓗ 

ᑕᒪᒃᑯᓄᖓ ᐳᓚᕋᖅᑐᓕᕆᓂᖅ ᐳᓛᕆᐊᖅᐸᑦᑐᓄᑦ. 

 

ᑕᕝᕙᓂᑦᑕᐅᖅ ᐃᒫᒃ ᐃᓕᖅᑯᓯᖃᕈᒪᓂᐊᖅᑯᒍᑦ 

2015-16 ᑮᓇᐅᔭᖅᑐᓐᓇᐅᓂᐊᖅᑐᒥᒃ. ᑕᒪᒃᑯᐊ 

ᐱᔭᕇᖅᑎᐊᕈᒪᓪᓗᒋᒃ ᖃᐅᔨᓴᕐᓂᐅᔪᑦ 

ᒥᕐᖑᐃᓯᕐᕕᕈᕈᓐᓇᕐᓂᖏᓐᓄᑦ ᑰᕌᔾᔪᒃ ᑖᓐᓇ 

ᕿᑎᕐᒥᐅᓃᑦᑐᖅ. (ᑐᓵᔨᒃᑯᑦ) ᐅᑭᐅᖅᑕᖅᑐᒥ 

ᒥᕐᖑᐃᓯᕐᕕᓐᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᓪᓗ ᐊᖏᕈᑎᖏᑦ ᒪᓕᒃᖣᒋᑦ 

ᐸᕐᓇᐸᓪᓕᐊᓂᐊᖅᑕᕗᑦ ᑖᒃᑯᐊ ᓄᑖᑦ. 

(ᑐᓵᔨᑎᒎᕈᓐᓃᖅᑐᖅ) ᐅᕙᓃᑦᑐᖅ Axel Heiberg 

Island ᐊᒻᒪᓗ ᓴᓂᑭᓗᐊᕐᒥ, ᐊᕐᕕᐊᓂᓗ ᐊᒻᒪᓗ 

ᑲᖏᖅᑐᒑᖅᐱᒻᒥ. (ᑐᓵᔨᑎᒍᑦ) ᐲᒥᒃᓯᒻᒥᔪᒍᑦ 

ᓇᐅᑦᓯᖅᑐᖃᑦᑕᕐᓂᐊᕐᓗᑕ ᒪᑭᒪᑎᓪᓗᒋᓪᓗ 

ᐱᖁᑎᕐᔪᐊᑦ ᒥᕐᖑᐃᖅᓯᕕᑦᑎᓃᑦᑐᑦ 

ᑕᒪᑦᑕᒪᕐᕕᒦᑦᑐᓪᓗ ᓄᓇᕗᑦ ᐃᓗᐊᓂ. 

 

(ᑐᓵᔨᑎᒎᕈᓐᓃᖅᑐᖅ) ᐃᓱᓕᔾᔪᑎᒋᓪᓗᒍ ᑖᓐᓇ 

ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᐊᑭᑐᔪᓄᑦ 

ᐸᕐᓇᓯᒪᔭᖏᑦ ᑐᒃᓯᕌᕆᔭᖏᑦ (ᑐᓵᔨᑎᒍᑦ) 

ᓵᖓᓪᓗᐊᖑᐊᖅᑐᑦ ᑖᒃᑯᓄᖓ ᐊᒻᒪᓗ 

ᐃᑲᔪᖅᓱᐃᓂᐊᖅᖢᑎᒃ ᑭᓐᖔᒪᔭᐅᒻᒪᑕ  

ᓯᕗᓪᓕᐅᔾᔭᐅᓯᒪᒻᒪᑕᓗ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᓇᑯᕐᒦᒃ, ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᑭᐅᔾᔪᑎᔅᓴᖏᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓂᒃ ᑭᒡᒐᑐᖅᖢᒋᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ 

ᐃᒃᓯᕙᐅᑕᕆᔭᐅᓪᓗᖓ 

ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᓂᐊᖅᑎᓪᓗᑕ 

ᐊᕙᑎᓕᕆᔨᒃᑯᑦ 2015-16 

ᐊᑭᑐᔪᖅᑐᕈᑎᔅᓴᖏᓐᓂᒃ. ᒪᓕᒐᓕᐅᖅᑏᑦ 

ᐅᔾᔨᕆᓚᐅᖅᑐᑦ ᑖᒃᑯᐊ ᐱᓕᕆᕝᕕᖏᑦᑕ 

ᐊᑭᑐᔪᖅᑐᕈᑎᔅᓴᖏᑦ 2015-16 $1.6 ᒥᓕᐊᖑᔪᑦ. 

ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2014-15 

ᐊᕐᕌᒍᐊᓂ $3.407 ᒥᓕᐊᖑᓚᐅᖅᓯᒪᔪᑦ.  

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 2015-16 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᑐᑦ $100,000 

ᐆᒪᔪᓕᕆᔩᑦ ᑎᑎᕋᕐᕕᖏᑦ 

ᓄᑖᓐᖑᕆᐊᖅᑕᐅᓂᖏᓐᓄᑦ ᐊᔾᔨᒌᓐᖏᑦᑐᓂᒃ 

ᓄᓇᓕᓐᓂ ᐊᒻᒪᓗ $1.5 ᒥᓕᐊᓐ 

ᐊᑭᑐᔪᖅᑐᕈᑎᔅᓴᓄᑦ ᐊᖏᓂᖅᓴᓄᑦ 

ᐊᑐᖅᑕᐅᔪᔅᓴᒫᖑᔪᑦ. 

 

ᒥᓂᔅᑕ ᒫᓐᓇᕈᓗᒃ ᓵᑦᑎᓐᓃᑦᑎᓪᓗᒍ ᒪᓕᒐᓕᐅᖅᑏᑦ 

ᑐᓴᖅᑎᑕᐅᓚᐅᖅᓯᒪᔪᑦ ᐆᒪᔪᓕᕆᔩᑦ ᑎᑎᕋᕐᕕᖏᑦ 

ᓄᑕᐅᔪᓐᓃᖅᐸᓪᓕᐊᒻᒪᑕ 

ᓄᑖᕐᖑᕆᐊᖅᑎᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᓂᕆᐅᑉᐳᒍᑦ ᓇᓕᐊᒃ ᐆᒪᓕᕆᔩᑦ ᑎᑎᕋᕐᕕᖏᑦ 

ᓄᑖᕐᖑᕆᐊᖅᑕᐅᓂᐊᕐᒪᖔᖏᑦ ᑕᒫᓂ ᐊᕐᕌᒍᒥ 

ᐊᒡᒋᖅᑐᒥ.  

 

ᐊᕙᑎᓕᕆᔨᒃᑯᑦ 2015-16 ᐊᑭᑐᔪᖅᑐᕈᑎᔅᓴᖏᑦ 

ᐃᓚᖃᖅᑐᑦ ᐊᓯᔾᔨᖅᑕᐅᓗᑎᑦ ᓄᑦᑕᐅᑏᑦ ᐊᒻᒪᓗ 

ᐱᖁᑎᕐᔪᐊᑦ ᒥᕐᖑᐃᖅᓯᕐᕖᑦ ᐃᓗᓕᖏᓐᓃᑦᑐᑦ. 

ᖃᐅᔨᒪᔪᒍᑦ ᓄᓇᕗᒻᒥ ᒥᕐᖑᐃᖅᓯᕖᑦ 

ᐱᓐᖑᐊᕐᕕᐅᖃᑦᑕᕐᓂᖏᓐᓂᒃ 

ᑲᔾᔭᐅᓴᕐᕕᐅᖃᑦᑕᕐᒪᖔᖏᓐᓂᒃ  

ᐳᓚᕋᖅᑐᓕᕆᔨᓄᓪᓗ ᐊᑐᖅᑕᐅᖃᑦᑕᖅᖢᑎᑦ ᐊᒻᒪᓗ 

ᒥᕐᖑᐃᖅᓯᕖᑦ ᑕᐃᒪᓐᖓᓕᒫᖅ 

ᓴᓇᔭᐅᖏᓐᓇᖃᑦᑕᕆᐊᓖᑦ ᐊᒻᒪᓗ 

ᐱᕈᕐᓇᓴᖅᑕᐅᖃᑦᑕᕐᓗᑎᑦ.  

 

ᔫᓂ 2014-ᖑᑎᓪᓗᒍ, ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ $1.393 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓄᑦ ᓄᑕᐅᓐᖏᑦᑐᓂᒃ ᓄᑖᓄᑦ 

ᓄᑦᑎᖅᑕᐅᓗᑎᑦ ᐊᑐᖅᑕᐅᔪᔅᓴᒫᖑᓗᑎᓪᓗ 

ᐊᑕᐅᓯᐅᓐᖏᑦᑐᓂᒃ ᒥᕐᖑᐃᖅᓯᕕᓐᓂ. ᑕᒪᒃᑯᐊ 

ᑭᖑᕙᕆᐊᖅᑕᐅᓯᒪᔪᑦ ᐱᔭᕇᖅᑕᐅᖁᓇᖅ ᐊᒻᒪᓗ 

ᐅᓂᒃᑳᕐᕕᐅᓗᐊᖃᑦᑕᕐᓗᑕ ᑕᒪᒃᑯᐊ ᒥᔅᓵᓄᑦ 

ᐱᔭᕇᖅᑕᐅᕙᓪᓕᐊᑎᓪᓗᒋᑦ. 

 

ᒪᓕᒐᓕᐅᖅᑏᑦ ᐊᕙᑎᓕᕆᔨᒃᑯᑦ ᑐᒃᓯᕌᕆᔭᖏᑦ 

2015-16 ᐊᑭᑐᔪᖅᑐᕈᑎᔅᓴᑦ ᐆᒪᔪᓕᕆᔩᑦ 

ᑎᑎᕋᕐᕕᖏᑦᑕ ᐊᓯᔾᔨᖅᑕᐅᓂᐊᕐᓂᖏᓐᓂᒃ 

ᐱᑕᖃᓐᖏᑦᑐᑦ ᐊᒻᒪ ᐊᓯᔾᔨᖅᑕᐅᔪᒫᕐᓂᐊᕐᒪᖔ 25 

ᐆᒪᔪᓕᕆᔩᑦ ᑎᑎᕋᕐᕕᖏᑦ ᐊᒻᒪᓗ 

ᐋᖅᑭᓱᖅᑕᐅᓯᒪᓂᖏᓐᓂᒃ ᓴᓇᔭᕆᐊᖃᕐᓂᐊᖅᑐᑦ 

ᐊᓯᔾᔨᖅᑕᐅᖃᑦᑕᓂᐊᕐᒪᑦ ᐆᒪᔪᓕᕆᔩᑦ ᑎᑎᕋᕐᕕᖏᑦ 

ᐊᕐᕌᒍ ᐊᑕᐅᓯᕐᒧ ᐊᑕᐅᓯᕐᒥ ᐱᔭᕇᖅᓯᖃᑦᑕᕐᓗᑎᑦ 

25-ᓄᑦ ᐊᕐᕌᒍᓄᑦ ᐋᖅᑭᓪᓗᒋᑦ.  

 

ᔫᓂ 2014-ᒥ, ᒪᓕᒐᓕᐅᖅᑏᑦ $1.219 ᒥᓕᐊᓂᒃ 

ᐊᖏᖅᓯᓚᐅᖅᑐᑦ ᖃᐅᓱᐃᑦᑐᒥ ᐆᒪᔪᓕᕆᔩᑦ 

ᑎᑎᕋᕐᕕᖓᓄᑦ ᐊᑐᖅᑐᔅᓴᓂᒃ ᐊᒻᒪᓗ $150,000 

ᓄᑕᐅᓐᖏᑦᑐᓂᒃ ᓄᑖᓄᑦ ᐃᓕᔭᐅᓪᓗᑎᑦ ᓇᐅᔮᓂ 

ᐆᒪᔪᓕᕆᔩᑦ ᑎᑎᕋᕐᕕᖓᓄᑦ ᐊᑐᖅᑐᔅᓴᒫᖑᓪᓗᑎᑦ. 

 

ᐊᒻᒪᓗ ᑐᓴᖅᑎᑕᐅᓚᐅᖅᓯᒪᔪᖅ ᒥᓂᔅᑕᐅᔪᒧᑦ 

ᑕᐃᒃᑯᐊᒎᖅ ᑳᓐᑐᕌ ᑭᖑᕙᖅᑎᑕᐅᔪᑦ ᑖᒃᑯᓄᖓ 

ᐊᑐᖅᑐᔅᓴᒫᖑᓚᐅᖅᓯᒪᔫᒐᓗᐊᑦ. ᐃᓱᒫᓘᑎᖃᕐᒥᔪᒍᑦ 

ᐊᕙᑎᓕᕆᔨᒃᑯᑦ ᑭᖑᕙᖅᐸᓪᓕᐊᒻᒪᑕ 25-ᓂ 

ᐊᕐᕌᒍᓄᑦ ᐊᓯᔾᔨᖅᑕᐅᕙᓪᓕᐊᓂᐊᕋᓗᐊᖅᑎᓪᓗᒋᑦ 

ᑎᑎᕋᕐᕖᑦ ᐊᑏ ᖃᓄᖅᑑᕈᑎᒋᔭᐅᓚᐅᕐᓕ 

ᐱᓕᕆᕝᕕᓯᓐᓄᑦ ᑕᐃᒃᑯᐊ ᐊᓯᔾᔨᖅᑕᐅᕙᓪᓕᐊᔪᑦ  

ᑭᖑᕙᖅᓯᒪᓐᖏᓪᓗᑎᑦ ᐱᔭᕇᖅᑕᐅᕙᓪᓕᐊᓂᐊᕐᒪᑕ. 

ᐅᓂᒃᑳᕐᕕᐅᓚᐅᕈᒪᓂᐊᖅᐳᒍᑦ ᑕᒪᑐᒪ ᒥᔅᓵᓄᑦ.  

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐱᔾᔪᑎᓖᑦ 

2015-16 ᐊᑭᑐᔪᖅᑐᕈᑎᔅᓴᓄᑦ ᐊᕙᑎᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

 

>>ᐃᓪᓚᖅᑐᑦ 

 

ᐸᐃᑉᐹᓕᕆᓗᐊᓕᕐᒪᑦ. ᑖᒃᑯᓄᖓ ᐱᒋᐊᕈᑕᐅᔪᓄᑦ 

ᐅᖃᐅᓯᔅᓴᑐᐃᓐᓇᕐᒥᒃ ᐅᖃᐅᓯᔅᓴᖃᖅᑐᖃᖅᐹ?  

 

ᑕᕝᕗᓐᖓᓚᐅᖅᑕ ᐱᓕᕆᐊᔅᓴᑦᑎᓐᓄᑦ ᒪᒃᐱᖅᑐᕋᖓ 

ᖃᓪᓗᓈᑎᑑᖓᔪᓂᒃ I-3, ᐃᓄᒃᑎᑑᖓᔪᑦ ᓕ-3, 

ᐅᖃᓕᒫᖅᑎᓪᓗᖓ ᐊᐱᖅᑯᑎᒃᓴᖃᖅᑐᖃᕐᓂᖅᐸᑦ 

ᐃᓵᒃᐸᒌᖁᔪᖅ, ᖃᐅᔨᔭᐅᓂᐊᖅᑐᐊᓘᕗᓯ. 

ᐅᕙᓃᑦᑐᒍᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐅᑉ  

ᓇᐃᓈᕈᑎᖏᑦ, ᐱᓕᕆᐊᒃᓴᑦ ᐊᐅᓚᑦᑎᔨᖏᑦ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᓗᐊᕌᓗᖏᑦᑐᖓ ᑭᓯᐊᓂ ᒫᓂ 

ᐃᖃᓘᑉ ᑰᖓᓂ ᒥᕐᖑᐃᖅᓯᕕᒃ 

ᖃᓄᐃᓕᖓᓕᕐᒪᖔᖅ ᐅᓂᒃᑲᐅᔾᔭᐅᔪᒪᔪᖓ 

ᐱᓕᕆᐊᕆᔭᐅᓯᒪᓕᕐᒪᓂᓐᓇ ᐊᕐᕌᒍᑦ 

ᐅᖓᑎᐊᕐᔪᐊᓄᖅᑲᐃ. ᖃᓄᐃᓕᖓᓕᕐᒪᖔᖅ 

ᑐᑭᓯᑎᑕᐅᔪᒪᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᕐᕌᓂᓴᕐᒧᑦ ᐊᐱᕆᖅᑰᖅᑐᑦ. 

ᖃᓄᐃᓕᖓᓕᕐᓂᖏᓐᓂᑦ ᑕᒫᓂ ᒥᕐᖑᐃᓯᕐᕕᐅᔪᒥᒃ, 

ᑕᐃᒫᒃ ᑐᑭᓯᕗᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓯᔅ ᐊᖕᓇᑲᖅ, 

ᓇᓗᓇᐃᒃᑲᓐᓂᓚᐅᕈᒃ. 

 

ᐊᖕᓇᑲᖅ (ᑐᓵᔨᑎᒍᑦ): ᐄ, ᑐᑭᓯᔪᒪᖅᑲᐅᔪᖓ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑦ ᐃᖃᓗᐃᑦ ᑰᖓᓂ 

ᐊᒻᒪᓗ ᓱᑯᑦᑎᐊᓃᓕᕐᒪᖔᑦ ᐱᔭᕇᕐᕕᒃᓴᐃᑦ 

ᑕᑯᓐᓇᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᓐᓇ ᑐᖏᓕᕐᒪ ᑐᖏᓕᒃᑲᓐᓂᕆᔭᖓ ᓯᑏ 

ᑭᐅᓂᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂ ᐃᖃᓗᐃᑦ ᑰᖓᓂ ᐱᓕᕆᓯᒪᔪᒍᑦ 

ᐊᖏᓂᖅᓴᐃᑦ ᐊᑭᑐᔪᖅᑐᕈᑎᒃᓴᐃᑦ ᐊᑐᖅᖢᒋᑦ 

ᐃᒡᓕᓂᓕᐅᖅᖢᑕᓗ, ᐊᖏᔫᑎᐊᓗᖕᓂᑦ  

ᐱᓕᕆᔭᒃᓴᓂᒃ ᐋᖅᑭᒃᓯᓯᒪᓐᖏᑐᒍᑦ ᒥᑭᔫᑏᓐᓇᕐᓄᑦ 

ᓵᓐᖓᒐᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᒡᒐᖅᑐᖅᖢᒋᑦ ᑕᐃᒃᑯᐊ ᒥᕐᖑᐃᖅᓯᕕᒻᒦᖃᑦᑕᖅᑐᑦ 

ᑲᔾᔮᕐᓇᖅᑐᓪᓛᓗᒃᑯᑦ 

ᐱᓕᕆᑦᑎᐊᑐᕐᔪᐊᖕᒪᕆᐊᓘᔪᕕᓂᐅᔪᓯ ᑕᐃᑲᓂ 

ᐃᓚᔮᕇᑦ ᑖᕗᓐᖓᐅᖃᑦᑕᕐᒪᑕ 

ᑲᔾᔭᐅᓴᒋᐊᖅᑐᖅᖢᑎᒃ. 

 

2015-16 ᐊᑭᑐᔪᖅᑐᕈᑎᒃᓴᓂᑦ $1.5 ᒥᓕᐊᓂᒃ 

ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᓂᒃ ᐃᓕᓯᓚᐅᖅᓯᒪᔪᓯ 

ᒥᕐᖑᐃᖅᓯᕕᖕᓄᑦ ᐊᑐᖅᑐᖅᓴᐅᑕᐅᔪᓂᒃ. ᔫᓂᒥ 

ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ 

ᐊᑭᑐᔪᖅᑐᕈᑎᒃᓴᓂᑦ ᒥᕐᖑᐃᖅᓯᕕᓕᕆᓂᕐᒧᑦ 

ᑐᕌᖓᔪᓂᒃ. 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1478 

ᓇᓗᓇᐃᖅᓯᔪᓐᓇᖅᐲᑦ ᓇᓕᐊᑦ ᒥᕐᖑᐃᖅᓯᕕᖕᓂᑦ 

ᓴᓇᐅᔭᔪᑦ ᑭᖑᕙᖅᓯᒪᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑭᐅᔭᐅᑦᑎᐊᖁᓪᓗᒍ ᑖᔅᓱᒧᖓ 

ᑐᖏᓕᕆᔭᓐᓄ, ᑐᖏᓕᕐᒪ ᑐᖏᓕᕆᔭᖓᓄᑦ 

ᑐᓂᓂᐊᕋᒃᑯ ᑭᐅᔭᐅᓂᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᓂᒃ ᐱᓕᕆᐊᖃᖅᑐᒍᑦ 

ᑭᖑᕙᖅᓯᒪᒐᓚᒃᖢᑎᒃ ᐃᓚᖓᑦ ᐊᖏᓂᖅᓴᓄᑦ ᒫᓂ 

ᐃᖃᓗᐃᑦ ᑰᖓᓄᑦ ᐊᑐᖅᑐᒃᓴᑦ ᐊᒻᒪᓗ ᐃᖃᓗᒑᕐᔪᒃ 

ᓄᓇᖓᓐᓂᑦ ᒥᕐᖑᐃᖅᓯᕕᒃ, ᑲᖏᖅᖠᓂᕐᒥ ᐊᒻᒪᓗ  

ᑕᐃᑲᓂ ᒥᑭᔪᕈᓗᒻᒥ ᐱᓕᕆᐊᖃᕋᓗᐊᖅᑐᒍᑦ 

ᐊᕐᕌᒍᓪᓗᐊᒥᒃ ᑭᖑᕙᖅᓯᒪᓪᓗᓂ. ᑲᖏᖅᑐᒑᐱᖕᒥ 

ᒥᕐᖑᐃᖅᓯᕕᒃ ᑖᓐᓇ ᑭᖑᕙᖅᓯᒪᖕᒥᔪᖅ ᐊᒻᒪᓗ 

ᑰᒑᕐᔪᖕᒥ ᑕᐃᒪᓐᖓᓕᒫᖅ ᐱᓕᕆᕙᓪᓕᐊᔪᒍᑦ. 

ᓄᓇᒥᒃ ᓇᐅᒃᑯᑦ ᓱᑯᑦᑎᐊᓃᓐᓂᐊᕐᒪᖔᖅ 

ᒥᕐᖑᐃᖅᓯᕕᒃ ᓇᓗᓕᐅᖅᑲᒧᑦ ᑭᖑᕙᖅᓯᒪᔪᖅ 

ᐊᒻᒪᓗ ᓴᓂᑭᓗᐊᕐᒥ ᑕᐃᓐᓇ ᑭᖑᕙᖅᓯᒪᖕᒥᔪᖅ. 

ᐊᒻᒪ ᓇᐹᖅᑐᓕᒃ ᒥᕐᖑᐃᖅᓯᕐᕕᓕᐊᕆᔭᐅᔪᖅ 

ᑕᐃᑲᓂ ᑕᖅᑐᑲᓴᓐᖑᐊᖅ ᕿᑭᖅᑕᕐᔪᐊᖓᓃᑦᑐᖅ. 

ᓇᐹᖅᑐᓕᐅᑉ ᕿᑭᖅᑕᖓᓂ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᓗᐊᖏᑦᑐᖓ. 

 

ᔫᓂ 2014-ᒥ ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ 

$1.122 ᒥᓕᐊᓂᒃ ᐊᑭᑐᔪᖅᑐᕈᑎᒃᓴᐃᑦ 

ᓄᑕᐅᖏᓐᓄᑦ, ᓄᑖᕐᒧᑦ ᐊᕐᕌᒍᒧᑦ ᓄᑦᑎᖅᑕᐅᓪᓗᑎᒃ 

ᐊᑐᖅᑕᐅᔪᒃᓴᐅᑕᐅᓪᓗᑎᒃ ᐆᒪᔪᓕᕆᔩᑦ 

ᑎᑎᕋᕐᕕᖏᑦ ᓄᑖᓐᖑᕆᐊᖅᑎᑕᐅᓪᓗᑎᒃ. 

 

ᓇᓗᓇᐃᖅᓯᔪᓐᓇᐲᑦ ᑕᐅᒃᑯᐊ 

ᓄᑕᐅᓐᖏᑦᑐᓃᓐᖔᖅᑐᑦ ᖁᓖᔅᓱᕐᓗᐊᖅᖢᑎᒃ 

ᐊᑭᑦᑐᓚᐅᕐᒪᖔᖐᑦ, 

ᐅᓄᓐᖏᓐᓂᖅᓴᐅᕐᔪᐊᕌᓘᖃᑦᑕᕋᓗᐊᕐᒪᑕ ᑕᐃᒃᑯᐊ 

ᐊᑐᖅᑐᒃᓴᒫᓐᖑᑎᑕᐅᖃᑦᑕᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓈᒻᒪᓈᖅᑐᒃᑯᑦ ᑭᐅᔭᑦᑎᐊᖁᓪᓗᒋᑦ 

ᐊᐱᖅᑯᑎᒋᔭᖓ ᑖᔅᓱᒧᖓᑦ ᓯᕖᒻᒧᑦ 

ᑭᐅᔭᐅᓂᐊᕐᖓᑦ. 

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓯᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᑐᕈᒫᕐᓂᐊᖅᑐᑦ ᐅᓄᕐᓂᖅᑕᐅᓚᐅᖅᓯᒪᔪᑦ  

$500,000-ᓚᐅᖅᓯᒪᒐᓗᐊᕐᒪᑕ ᐊᒻᒪᓗ 

ᐊᑐᖅᑕᐅᓯᒪᓐᖏᑦᑐᑦ ᑕᐃᒃᑯᐊ ᓄᐊᑉᐸᓪᓕᐊᒻᒪᑕ 

ᑕᐃᒪᓐᓇ ᐅᓄᖅᓯᑲᓪᓚᑦᑐᐊᓘᖅᑰᔨᔪᑦ. 

 

ᑖᒃᑯᐊ ᐊᑐᖅᓯᒪᔭᕗᑦ ᐃᓪᓗᐃᑦ 

ᓄᑕᐅᓐᖏᓂᖅᐹᖑᔪᑦ ᓄᑖᓐᖑᕆᐊᖅᑎᓪᓗᑎᒃᑯ 

ᐃᓕᑦᑎᖅᑕᐅᓂᐊᓕᖅᑑᒐᓗᐊᑦ ᑕᐃᒃᑯᐊ 

ᓴᓇᒃᑲᓐᓂᕈᓐᓇᐃᓕᓚᐅᖅᑕᕗᑦ 

ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕆᐅᒃᐹᑦ ᑖᒃᑯᓂᖓ 

ᓄᖑᑦᑎᓂᐊᕋᓱᒋᓪᓗᓃ, ᑖᒃᑯᐊ ᐊᑐᒐᒃᓴᓕᒫᑦ 

ᐊᕐᕌᒍᒥ ᐃᖅᑲᓇᐃᖅᑕᐅᓂᐊᖅᐹᑦ ᓄᖑᑕᐅᓗᑎᓪᓗ 

ᑮᓇᐅᔭᖅᑐᕈᑎᔅᓴᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᒪᐃᒃ.  

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊᖏᓛᒃ ᑕᐃᒪᐃᑦᑐᑦ ᐊᐅᓚᓯᒪᔪᑦ ᑕᐃᒫᒃ 

ᑕᒪᒃᑯᐊ ᑲᔪᓯᑦᑎᐊᖃᑦᑕᖁᓪᓗᒋᑦ ᑕᒪᑐᒪᓂ 2015-

16 ᑕᒪᒃᑯᐊ ᐊᑭᑐᔫᑏᑦ ᐊᒻᒪᓗ ᒥᑭᔫᑎᓄᑦ 

ᐊᑭᑐᔫᒐᓗᐊᓂᑦ ᐱᓕᕆᔨᐅᓂᐊᖅᑐᐃᑦ, 

ᐸᕐᓇᓯᒪᓂᐅᓂᐊᖅᑐᐃᑦ ᑕᕝᕙᓂ ᐱᓕᕆᕕᑦᑎᓐᓂᑦ. 

ᓇᓗᓇᓐᖏᑦᑐᖅ 

ᐱᓕᕆᐊᖑᑦᑎᐊᕋᓱᓐᓂᖅᓴᐅᓂᐊᓕᖅᑐᑦ 

ᑕᐃᒪᓐᖓᓂᐅᕙᓚᐅᕐᖓᑦ, ᑕᒪᓐᓇ 

ᑕᐃᒪᐃᓕᔾᔪᑎᒋᔪᓐᓇᖅᑕᕋ. ᑖᒃᑯᐊ ᒥᕐᖑᐃᖅᓯᕐᕖᓪᓗ 

ᐊᒻᒪᓗ ᐊᓪᓚᕕᑦᑖᖑᒋᐊᓖᑦ ᑕᒪᒃᑯᐊ ᖃᓄᑐᐃᓐᓇᖅ 

ᐊᐅᓚᔾᔭᒋᐊᖁᔭᐅᓯᒪᔪᑦ ᑕᒪᑐᒪᓂ ᐱᐅᓂᖅᓴᒥᒃ 

ᑲᒪᒋᔪᒪᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓱᖅᑲᐃᖅᑰᕋᑖᓐᖏᒻᒫᖓ. ᐊᐱᕆᔪᖓ 

ᑎᑎᕋᕐᕖᑦ ᓄᑖᕈᖅᑕᐅᓂᖏᓐᓄᑦ ᖃᓄᕐᓗ  

ᖃᑦᑎᑦᑖᓚᒥ ᓄᖑᑦᑎᓂᐊᕐᒪᖔᑕ $1.1 ᒥᓕᐊᓐ 

ᑖᓐᓇ ᐊᑐᖅᑕᐅᖏᓐᓂᑯᑦ ᓄᖑᑕᐅᓂᐊᕐᒪᖔᑕ, 

ᐃᖅᑲᓇᐃᖅᑕᐅᓂᐊᕐᒪᖔᓪᓗ ᓴᓇᔭᐅᔪᖅ 

ᐊᑐᖅᑕᐅᔪᐃᓐᓇᐅᓗᑎᒃ ᑖᒃᑯᐊᓗ 

ᐊᑐᖅᑕᐅᖏᓐᓂᑯᐃᑦ ᓄᖑᑕᐅᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᕈᓐᓇᖅᑐᖓ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐱᓕᕆᕕᒻᒧᑦ, ᐱᓕᕆᕕᒃ ᑖᓐᓇ 

ᐋᖅᑭᔅᓯᒪᓚᐅᖅᓯᒪᒻᒪᑦ ᐃᓱᒪᖓ 

ᑭᖑᕝᕕᖅᑕᐅᖃᑦᑕᕐᓗᑎᒡᒎᖅ ᐊᓪᓚᕝᕕᖏᑦ 

ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ ᐊᕐᕌᒍᑕᒫᑦᑎᐊᖅ 

ᐊᕐᕌᒍᓄᑦ 25-ᓄᑦ ᓄᖑᑕᐅᓇᓱᓐᓂᖓᓂ, ᐊᕐᕌᒍᒥᑦ 

ᐊᑕᐅᓯᕐᒥᑦ ᐊᓪᓗᐃᒻᒪᑕ. ᖃᓄᐃᒻᒪᒃᑭᐊᕐᖓᐃ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᓪᓗᐃᓯᒪᒻᒪᖔᑕ 

ᐊᑕᐅᓯᕐᒧᑦ ᐊᕐᕌᒍᒧᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᑐᑭᓯᓇᑦᑎᐊᖅᑐᓂ 

ᖃᓄᐃᖓᓪᓚᕆᒻᒪᖔᖅ ᑭᐅᔭᐅᖁᓪᓗᒍ, ᑖᓐᓇ ᓯᑏᕝ 

ᑖᔅᓱᒥᖓ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. 

ᐃᖅᑲᐃᑎᑲᐃᓐᓇᕐᓚᔅᓯᐊᐃ ᐊᐅᓚᓂᖃᑦᑎᐊᖁᓪᓗᑕ 

ᐊᒻᒪᓗ ᑕᑯᒥᓇᕐᓂᖃᑦᑎᐊᖁᓪᓗᑕ ᐊᑎᕈᓯᖏᓐᓂᑦ 

ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᓲᖑᒐᑦᑕ. ᒥᔅᑕ 

ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᓕᐅᕈᒪᓚᐅᕋᓗᐊᖅᑐᒍᑦ ᑎᑎᖅᑲᐅᒐᒃᑭᑦ  

ᑕᒪᒃᑯᐊ ᑎᑎᕋᕐᕖᑦ ᐃᓇᖏᖅᑕᐅᖃᑦᑕᖁᓪᓗᒋᑦ, 

ᑭᓯᐊᓂ ᒐᕙᒪᒃᑯᑦ ᓯᕗᓪᓕᐅᑎᔭᖏᑦ ᐊᓯᔾᔨᖃᑦᑕᕐᒪᑕ 

ᐅᓄᖅᑐᐊᓗᓐᓂᑦ ᐃᑲᔪᖅᑐᕈᑎᒃᓴᓂᒃ 

ᐱᓕᕆᐊᒃᓴᖃᕐᒪᑕ ᐊᒻᒪᓗ ᐃᓘᓐᓈᓗᖏᑦ 

ᐊᑭᑐᔪᖅᑐᕈᑎᒃᓴᐃᑦ ᐱᓕᕆᔪᒪᔭᕋᓗᐊᕗᑦ 

ᐲᓐᓇᕈᓐᓇᖃᑦᑕᖏᓐᓇᑦᑎᒍᑦ. 

 

ᐃᓛᓐᓂᒃᑯᓪᓗ ᓲᕐᓗ ᐱᓕᕆᐊᒃᓴᖅ ᑕᐃᓐᓇ 

ᑭᖑᕙᕆᐊᖅᑕᐅᓚᐅᕐᒪᑦ ᓄᓇ ᓱᕈᕐᓇᖃᖅᑐᖅ 

ᑕᐃᓐᓇ ᖃᐅᔨᔭᐅᒻᒪᑦ.  

 

ᐊᔾᔨᒌᓐᖏᕈᓘᔭᖃᑦᑕᕐᒪᑕ ᐱᓕᕆᐊᒃᓴᐃᑦ 

ᓯᕗᒧᐊᑦᑎᑕᐅᖃᑦᑕᖏᓐᓂᕆᔭᖏᑦ ᐸᕐᓇᔅᓯᒪᔪᑦ 

ᐊᑐᕐᓗᒋᑦ. ᑕᒪᒃᑯᐊᓕᒫᑦᑎᐊᑦ 

ᑭᖑᕙᕈᑎᐅᖃᑦᑕᕆᓪᓗᑎᑦᑕᐅᖅ ᐅᒥᐊᕐᔪᐊᑦ ᐊᒻᒪᓗ 

ᑳᓐᑐᕌᑦᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᑦᑎᐊᖅᑕᒃᑲ ᐊᑐᑦᑎᐊᕆᐊᖃᖅᑐᑦ ᑕᒪᒃᑯᐊ 

ᑮᓇᐅᔭᖅᑐᕈᑏᑦ. ᒥᓂᔅᑕ ᐅᓪᓗᒥᐅᓕᖅᑐᖅ 

ᐅᖃᖅᓯᒪᒻᒪᑦ ᐊᖏᖅᓯᒪᑦᑎᐊᕐᒪᑕᒎᖅ ᑎᑎᕋᕐᕖᑦ 

ᐊᓯᔾᔨᖅᑕᐅᖃᑦᑕᖁᓪᓗᒋᑦ ᐊᕐᕌᒍᑕᒫᑦ. ᑕᐃᒪᓐᓇ 

ᐊᔪᖅᐸᑕ ᐱᓕᕆᐊᔅᓴᖅ ᑭᖑᕙᕆᐊᖅᑕᐅᔭᕌᖓᓐ 

ᐊᕐᕌᒎᒧᑦ ᐊᑕᐅᓯᕐᒧᑦ ᓄᓇᓕᒻᒥ ᐊᒃᑐᐃᓂᖃᕆᕙ 

ᐊᓯᖏᓐᓂᒃ ᐱᓕᕆᐊᔅᓴᓂᒃ ᐊᕐᕌᒎᓛᖅᑐᒧᑦ  

ᐱᓕᕆᓂᐅᓂᐊᓚᐅᖅᑑᒐᓗᐊᓂᒃ ᓲᕐᓗ 

ᑮᓇᐅᔭᖅᑐᕕᔅᓴᓯ ᐅᖃᖅᓯᒪᒻᒪᑦ ᐊᕐᕌᒍᒥ ᐊᑕᐅᓯᕐᒥ 

ᓴᓇᖃᑦᑕᕐᓗᓯ. ᒫᓐᓇ ᑕᕝᕙ ᑭᖑᕙᕆᐊᓚᐅᕐᒪᑦ 

ᓴᓇᔭᐅᓚᐅᖏᒻᒪᑦ ᑎᑎᕋᕐᕕᒃᓴᖅ ᓄᑖᖅ ᐊᓯᖏᑦ 

ᑕᐃᒃᑯᐊ ᓴᓇᔭᐅᔭᕆᐊᖃᑦᑑᒐᓗᐊᑦ ᑎᑎᕋᕐᕕᒃᓴᐃᑦ 

ᑭᖑᕙᕆᐊᖅᑐᐃᓐᓈᓗᒐᔭᕆᕚᑦ ᐊᕐᕌᒎᒨᓐ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᕕᑲᑖᖅ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐃᓛᒃ ᐱᔭᕆᐊᑐᔫᓯᒪᒻᒪᑦ. ᑕᐃᒪ ᑖᓐᓇ 

ᐅᖃᐅᓯᕆᓚᐅᖅᓯᒪᒻᒥᒐᑦᑎᒍ ᑖᓐᓇ 

ᑕᐃᒪᐃᓕᖅᑎᓪᓗᒍ ᑭᖑᕙᕈᑎᔅᓴᖃᓕᖅᑎᓪᓗᒍ 

ᑕᐃᓐᓇ ᖃᐅᔨᓕᑕᐃᓐᓇᕐᓗᒍ ᑕᒫᓂ 

ᑭᖑᕙᓚᐅᖅᑐᖅ. ᐆᑦᑑᑎᒋᓗᒍ ᒫᓐᓇ 

ᑭᖑᕙᓚᐅᖅᑐᖅ ᐱᔾᔪᑎᔅᓴᖃᓪᓗᓂ. ᑕᐃᒪ ᐅᕙᒍ 

ᐊᓪᓚᒡᕕᕗᑦ ᖃᐅᔨᒻᒪᑦ ᑲᔪᓯᒍᓐᓇᖏᔾᔪᑎᖓᓂᒃ 

ᑕᐃᒪ ᐊᕐᕌᒍᒧᑦ ᐃᓕᓗᒍ ᑭᓯᐊᓂᐅᒻᒪᑦ 

ᑕᐃᒪᐃᓕᖓᖃᑦᑕᕐᒪᑦ. 

 

ᑖᓐᓇ ᑕᐃᑯᖓ 

ᑭᖑᕙᕆᐊᖅᑎᑐᐃᓐᓇᕐᓂᐊᓕᕐᒪᖔᖅ 

ᖃᓄᐃᓕᖓᓪᓚᕆᒍᓐᓇᕐᓂᖓ. ᒥᔅᑕ ᐱᓐᒃᓴᓐ ᑖᓐᓇ 

ᑭᐅᑲᐃᓐᓇᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᒃᑐᐃᓂᖃᓲᖑᔪᖅ ᓄᓇᕘᑦ ᒐᕙᒪᒃᑯᖏᑦ 

ᑭᓪᓕᖃᒻᒪᑕ ᐱᓕᕆᔪᓐᓇᖅᑕᖏᑦ. ᐱᓕᕆᐊᔅᓴᖅ 

ᑖᓐᓇ ᑭᖑᕙᕆᐊᖅᑕᐅᒐᐃᒻᒪᑦ ᖄᒃᑲᓐᓂᐊᒍᑦ 

ᐃᖅᑲᓇᔮᒃᓴᖅ ᖄᓕᖅᑕᐅᓪᓗᓂ. ᐊᕐᕌᒎᒥ ᐃᓚᖏᑦ 

ᓯᕗᒧᐊᑦᑎᐊᖃᑦᑕᖅᓯᒪᒻᒥᔪᑦ ᐊᕐᕌᒍᒥ ᐊᑕᐅᓯᕐᒥᒃ 

ᐃᓪᓗᕐᔪᐊᓕᐅᖅᑐᑕ ᒪᕐᕉᓐᓂᒃ. ᑎᑎᕋᕐᕕᓕᐅᒃᖣᑕ.  

ᑕᐃᒪᓐᓇ ᑭᖑᓪᓕᖏᑦ 

ᒪᓕᒃᓴᐃᓐᓇᐅᔮᓗᖃᑦᑕᖏᑦᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ. ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐸᓯᒃᓯᒍᒪᓐᖏᒃᖣᖓ 

ᓇᓗᓇᐃᖅᑎᐊᑐᐃᓐᓇᕐᓗᒍ 

ᐃᖅᑲᓇᐃᔭᖅᑎᑭᔅᓴᓂᕐᒨᓐ ᑕᐃᒪᐃᖃᑦᑕᖅᐱᓰ? 

ᐊᕙᑎᓕᕆᔨᒃᑯᓐᓂᑦ ᐅᕝᕙᓗᓐᓃᑦ ᐊᓯᖏᑦ 

ᐱᓕᕆᔨᐅᔪᑦ ᑲᒪᕙᑦᑐᑦ ᐱᓕᕆᐊᔅᓴᓂᒃ 

ᑭᖑᔭᕈᑕᐅᕙᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓇᒦᒃ, ᓴᕕᑲᑖᖅ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐃᓛᒃ ᐱᔭᕆᐊᑐᔪᐊᓗᖃᑦᑕᕐᖓᑦ ᐅᕙᒍᑦ 

ᐊᕙᑎᓕᕆᔨᒃᑯᑦ ᐊᓪᓚᕕᑦᑎᓐᓂ ᑲᒪᒋᔭᑦᑎᓐᓂ 

ᐸᕐᓇᓂᕐᒧᑦ ᒫᓐᓇ ᐅᖃᐅᓯᖃᑦᑎᓪᓗᑕ. ᑕᐃᒪ ᑖᓐᓇ 

ᐸᕐᓇᑕᕗᑦ ᐊᓪᓚᕕᒃᓴᐅᒐᔭᖅᑲᑦ ᓴᓇᒋᐊᕐᓂᐅᒐᔭᖅᑲᑦ 

ᐊᓪᓚᒡᕕᑐᖃᕐᓂᒃ, ᓱᓇᓂᒃ ᐊᕙᑎᓕᕆᔨᒃᑯᑦ 

ᑭᓱᖏᓐᓂᒃ ᑕᐃᒪ ᐊᓯᑦᑎᓐᓄᑦ ᑭᓯᐊᓂ ᑐᓂᓗᑎᒍ. 

ᐱᓕᕆᔨᖃᕋᑦᑕ ᑖᒃᑯᓂᖓ ᑕᒪᒃᑯᐊ ᐊᓪᓚᕕᒃᓴᐃᑦ 

ᐊᓪᓚᕕᓪᓗᓐᓃᑦ ᓴᓇᔭᐅᒋᐊᒃᑲᓐᓂᕆᐊᓖᑦ 

ᓴᓇᒋᐊᓖᓪᓗᓐᓃᑦ ᓄᑖᑦ ᖃᓄᐃᓕᐅᓕᕐᓂᖅᑲᑕ 

ᓇᑉᐸᖅᑕᐅᓇᓱᓐᓂᖏᓐᓄᑦ ᐊᓯᑦᑎᓐᓄᑦ 

ᑎᒍᒥᐊᖅᑕᐅᓕᖃᑦᑕᕐᖓᑕ.  

 

ᑕᐃᒫᒃ ᑕᕝᕙ ᑕᐃᒪᐃᓕᖓᔪᑦ. ᑕᐃᒪ 

ᖃᐅᔨᒪᓇᖅᓯᓯᒪᓪᓗᓂᓗ ᑕᒪᒃᑯᐊ ᐃᓚᖓᓂ 

ᑕᒪᒃᑯᐊ ᐊᑭᑐᔫᑏᑦ ᐊᓪᓚᒡᕖᑦ ᓄᑖᑦ ᐆᑦᑑᑎᒋᓗᒍ 

ᓇᑉᐸᖅᑕᐅᒋᐊᖃᓪᓚᕆᓕᕐᓂᖓᓂᒃ ᐅᕝᕙᓗᓐᓃᑦ 

ᑳᑦᑐᓛᒃᑕᐅᒐᓱᓕᕐᓂᖓᓄᑦ ᐅᕙᒍᓪᓕ ᐊᓪᓚᕕᑦᑎᓐᓂ 

ᑲᒪᒋᖃᑦᑕᖏᓐᓇᑦᑎᒍ. ᐊᓯᑦᑎᓐᓄᑦ 

ᑲᒪᒋᔭᐅᖔᓕᖃᑦᑕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᑲᔪᓯᒋᐊᖏᓂᑦᑎᓐᓂ ᐃᒃᓯᕙᐅᑕᐅᓪᓗᖓ ᐅᕙᓐᓂᒃ  

ᐱᕕᖃᑦᑎᑦᑐᒪᓪᓗᖓ ᑕᕝᕙᓂ ᐳᓛᕐᕕᒻᒦᑦᑐᖃᒻᒪᑦ 

ᐃᓛᑎᒍᑦ ᐱᖃᓐᓂᕆᔭᑐᖄᓗᑉᐳᑦ ᐊᒻᒪᓗ ᐃᓄᓐᓄᑦ 

ᐊᑑᑎᖃᖅᓯᒪᓪᓚᕆᑦᑐᖅ ᐱᓗᐊᖅᑐᒥᒃ 

ᐃᓕᓐᓂᐊᕐᕆᐊᖅᐸᓚᐅᖅᑐᕕᓂᕐᓄᑦ ᐱᖁᔭᓕᕆᔨ 

ᓯᑏᕙᓐ ᑰᐳᕐ. 

 

>>ᐸᑦᑕᑐᖅᑐᑦ 

 

ᑲᔪᓯᕙᓪᓕᐊᓪᓗᑕ ᑕᕝᕙᓃᒃᑲᑦᑕ I-3, ᓕ-3. 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 

ᐊᖏᔫᑎᖏᑦ, ᑮᓇᐅᔭᑦ ᐊᖏᔫᑎᖏᓐᓄᑦ 

ᐱᓕᕆᐊᔅᓴᖃᑦᑎᓪᓗᒋᑦ ᑐᑭᓯᐊᑦᑎᐊᖅᑐᖓ ᑕᒪᒃᑯᐊ 

ᑎᑎᕋᕐᕖᑦ ᐃᖅᑲᓇᐃᔭᖅᑎᖏᓐᓄᑦ 

ᓄᑖᖑᖅᑎᒐᓗᒃᑕᐅᕐᓂᐊᕐᒪᑕ. ᑖᒃᑯᐊ 

ᐊᕙᑎᓕᕆᔨᒃᑯᓪᓕ ᖃᓄᖅ ᐃᓱᒪᓯᒪᕙᑦ ᓄᓇᓕᖕᓂᑦ 

ᓱᓇᒥᑭᐊᖅ ᐊᖏᔫᑎᒥᒃ ᑐᒃᓯᕋᕈᐊᕋᔭᖅᐸᑕ  

ᐱᕚᓪᓕᕈᑕᐅᔾᔫᓪᓗᐊᖅᑐᒥᒃ ᓄᓇᓕᖕᒧᑦ ᐊᒻᒪᓗ 

ᓄᓇᕘᓗᒃᑖᒧᑦ, ᓯᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᒪᒥᐊᓇᐅᒐᓗᐊᖅ ᖃᓄᖅ ᖃᓄᓪᓚᕆᒃ 

ᑐᑭᓯᓪᓚᕆᑦᑕᑯᓗᒐ ᐱᓐᖏᓇᑦᑎᒍᑦ 

ᐅᖃᒃᑲᓐᓂᕈᓐᓇᖅᑲᒍᑦ. ᒪᒥᐊᓇᐅᒐᓗᐊᖅ ᑖᔅᓱᒥ 

ᐊᐱᕆᒃᑲᓐᓂᕆᐊᖃᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ 

ᐊᐱᕆᒃᑲᓐᓂᓚᐅᕆᑦ. 

 

ᒥᑭᓐᖑᐊᖅ:ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᕙᑎᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᓄᑖᓂᒃ 

ᑎᑎᕋᕐᕕᒃᑖᓗᒃᑖᕐᓂᐊᖅᑐᔭᕐᒪᑕ ᑎᑎᖅᑲᑦ 

ᑕᐅᑐᒃᖢᒋᑦ. ᑕᒪᓐᓇ ᑐᑭᓯᓐᓇᑦᓯᐊᖅᑐᖅ. 

ᑭᓯᐊᓂᓕ ᐅᓇ ᐊᐱᖅᑯᑎᒋᔭᕋ ᐃᓄᖕᓄᑦ ᐊᒥᓱᓄᑦ 

ᓄᓇᓕᖕᒧᓪᓗ ᐊᒻᒪᓗ ᓄᓇᕗᑦᒥᐅᑕᐅᓕᒫᓄᑦ 

ᐊᒥᓱᓄᑦ ᐱᕚᓪᓕᕈᑎᒃᓴᐅᓇᔭᖅᑐᒥᒃ ᐊᖏᔪᒥᒃ 

ᑕᐅᑐᖅᑰᖅᓯᒪᕕᓯ ᐅᕝᕙᓘᓐᓃᑦ ᑎᐊ’ᓇ 

ᐃᓱᒪᓐᖏᑉᐱᓯ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᑐᑭᓯᓇᖅᓯᕗᖃᐃ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᐃᒃᓯᕙᐅᑖᖅ. ᑖᓐᓇ ᒥᔅᑕ 

ᐱᓐᒃᓴᓐᒧᑦ ᑭᐅᔭᐅᑎᒐᓱᐊᕐᓂᐊᕋᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᕐᕕᒃᓴᖃᕆᐊᒃᓴᑦᑕ ᐊᑐᓂ 

ᓄᓇᓕᖁᑎᓕᒫᑦᑎᐊᖏᓐᓂᑦ ᐃᖅᑲᓇᐃᔭᖅᑏᓪᓗ 

ᐱᔨᑦᑎᕆᐊᖃᖅᖢᑎᒃ ᓄᓇᓕᖕᓄᑦ. ᑕᐃᒪᓐᓇ 

ᐱᔨᑦᑎᕐᕕᖃᕆᐊᖃᕐᒪᑕ ᓈᖕᒪᒃᑐᓂᒃ 

ᐃᖅᑲᓇᐃᔭᕐᕕᒃᓴᐅᔪᒥᒃ ᐃᔨᑦᑎᕐᓗᑎᒃ ᑕᖅᑲᒃᑯᓄᖓ. 

ᐄ, ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᕗᑦ ᓄᓇᕗᒻᒥᐅᑉ 

ᐃᑲᔪᖅᑐᕐᓗᒋᑦ ᐸᕐᓇᐃᓕᕌᖓᑦᑕ ᐱᓕᕆᐊᒃᓴᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᖃᓪᓗᓈᑑᒥᐊᕐᓗᖓ ᑐᑭᓯᓐᓇᑦᓯᐊᕐᓂᖅᓴᐅᓂᐊᕐᒪᑦ. 

(ᑐᓵᔨᑎᒍᑦ) ᑕᕝᕙᓂ ᑎᑎᕋᖅᓯᒪᔪᓂᒃ ᐅᖃᖅᓯᒪᔪᒧᑦ 

ᐅᐸᓗᖓᐃᔭᐅᑎᒃᓯᓐᓂᒃ ᐸᕐᓇᐅᑎᓂᒃ 

ᐅᐸᓗᖓᐃᔭᐅᑎᓯ ᐸᕐᓇᐅᑏᑦ ᐅᖃᖅᓯᒪᖕᒪᑕ 

ᓈᒻᒪᒃᑐᓂᒃ ᑎᑎᕋᕐᕕᖃᖁᔨᓪᓗᑎᒃ ᐃᓘᓐᓇᖏᓐᓂᒃ, 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᕐᕕᖏᓐᓂ ᓄᓇᕗᒻᒥ.  

 

ᑭᓯᐊᓂᓕ ᐊᐱᖅᑯᑎᒐ ᐅᓇ, ᕿᒥᕐᕈᓇᒃᖢᒋᑦ 

ᐃᓘᓐᓇᖏᑦ ᐱᓕᕆᕕᓯ 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕕᓰᑦ ᐊᑭᑐᔪᓂᒃ 

ᐱᓕᕆᓂᐊᕐᓗᓯ ᓄᓇᑦᑎᓂ ᐅᕝᕙᓘᓐᓃᑦ  



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᓕᒫᒧᑦ ᐃᓗᐃᑦᑑᓗᒍ, ᓄᓇᕗᑦ 

ᐃᑲᔪᖅᑐᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᔅᑕ ᐱᓐᒃᓴᓐ ᑭᐅᓂᐊᕐᒪᑕ ᑖᔅᓱᒧᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᕗᓪᓕᐊᔾᔭᐅᓕᕌᖓᑕ 

ᐊᑭᑐᔪᖅᑐᕈᑎᒋᔭᕆᐊᖃᖅᑕᕗᑦ, ᖃᐅᔨᓴᓲᕆᔭᕗᑦ 

ᒫᓐᓇᒃᑯᑦ ᐱᓕᕆᕕᓕᒫᑦ. 

 

ᐋᖅᑭᒃᓱᖅᑕᐅᓕᕌᖓᑕ ᓯᕗᓪᓕᐅᔾᔭᐅᓯᒪᔪᑦ 

ᐱᓕᕆᐊᒃᓴᐅᓂᐊᖅᑐᓄᑦ ᒫᓐᓇᐅᔪᖅ 

ᕿᒥᕐᕈᓇᒃᖢᑎᒍᑦ ᐱᓕᕆᕕᓕᒫᑦᑎᐊᕗᑦ, 

ᓯᕗᓪᓕᐊᔾᔭᐅᓯᒪᔪᑦ ᐋᖅᑭᒃᓱᖅᑕᐅᑎᓪᓗᒋᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑖᒃᑯᐊ  

ᐱᓕᕆᕕᖏᑦ ᖃᐅᔨᓴᐃᖃᑦᑕᕐᒪᑕ ᓄᓇᓂᒃ, 

ᓄᓇᓕᖕᓂ ᓇᓕᐊᖕᓂ ᓯᕗᓪᓕᐅᔾᔭᐅᔭᕆᐊᖃᕐᒪᖔᑕ 

ᐋᖅᑭᒃᓱᐃᖃᑦᑕᕐᒪᑕ ᐊᑭᑭᓐᓂᖅᐹᒃᑯᑦ. ᑕᐃᓐᓇ 

ᓄᓇᕗᓕᒫᑦᑎᐊᒥᒃ ᕿᒥᕐᕈᓇᖃᑦᑕᖅᑐᒍᑦ 

ᖃᐅᔨᓴᐃᓪᓗᑕ. 

 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᕿᒥᕐᕈᓇᖃᑦᑕᖅᑐᑦ 

ᓄᓇᕗᒻᒥ ᐱᖁᑎᕐᔪᐊᖁᑎᒋᔭᖏᓐᓂᑦ 

ᐊᑕᐅᓯᐅᓈᖅᖢᒋᑦ ᑕᑯᓐᓇᖃᑦᑕᖏᑦᑕᕗᑦ ᐋᒡᒐ. 

ᐊᑐᓂ ᐱᓕᕆᐊᒃᓴᐃᑦ ᐊᑐᖅᖢᒋᑦ ᐱᓕᕆᕙᒃᑐᒍᑦ 

ᓄᓇᕗᓕᒫᒧᑦ ᑐᕌᖓᔪᓂᒃ ᑲᒪᓗᐊᖅᐸᖏᑦᑐᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐃᒪᓐᓇ 

ᑐᑭᓯᓐᓇᑦᓯᐊᓂᕐᒪ ᐅᓂᒃᑳᓚᐅᕐᓗᖓ. 

ᖃᒪᓂᑦᑐᐊᕐᒥᐅᖑᑉᓗᖓ ᓂᕐᔪᑎᖃᐅᕐᒪᑕᑦ ᐊᒥᓱᓂᒃ 

ᓂᕐᔪᑎᖃᐅᕐᒪᑕᑦ ᑭᓯᐊᓂ ᑕᒪᓐᓇ 

ᐃᓱᒪᒋᔭᐅᓗᐊᖅᑑᔭᖅᖢᓂ 

ᑕᐅᑐᖅᑰᒐᐅᓗᐊᖅᑑᔭᓐᖏᖦᖢᓂ ᓄᓇᓕᒃ. 

ᐱᕚᓪᓕᖅᑑᓗᐊᖅᓱᓂ ᐃᓚᖏᑦ ᐃᓄᐃᑦ 

ᑎᑎᕋᕐᕕᖕᒧᑦ ᐱᓕᕆᓕᔭᓐᖏᖕᒪᑕ. 

ᐊᖑᓇᓱᐊᖏᓐᓇᖅᓱᑎᒃ ᑭᓯᐊᓂ ᐱᕙᖕᒪᑕ. 

ᐅᖃᖅᑑᓪᓗᐊᖅᑐᖓ, ᓄᓇᐃᓐᓇᕐᒥᐅᑕᐅᑉᓗᑕ  

ᓄᓇᕘᓗᒃᑖᒧᓪᓗ ᐱᕚᓪᓕᑎᖅᑎᔫᓪᓗᐊᕋᓗᐊᖅᖢᑕ 

ᓄᓇᓕᐅᑉᓗᑕ. ᑖᒻᓇ ᐊᐱᖅᓲᑎᒋᓗᐊᕋᒐ 

ᐱᔾᔪᑎᒋᑉᓗᒍ. 

 

ᐆᒃᑑᑎᒋᔫᓪᓗᐊᕋᒃᑯ ᐸᖕᓂᖅᑑᒥ 

ᐃᖃᓗᓕᕆᕝᕕᒃᑕᖃᕐᒪᑦ ᐊᒻᒪ ᐃᖃᓗᒃᑑᑦᑎᐊᕐᒥ 

ᐅᒥᒻᒪᓕᕆᕝᕕᑦᑕᖃᖅᖢᓂ, ᑲᖏᖅᖠᓂᕐᒥᓗ 

ᓂᕿᓕᕆᕝᕕᑦᑕᖃᖅᖢᓂ. ᑭᓯᐊᓂ ᖃᒪᓂᑦᑐᐊᖅ 

ᓂᕆᔪᑎᖃᕈᑦᓯᐊᑎᓪᓗᒍ ᑕᒪᓐᓇ 

ᑕᐅᑐᖅᑰᖅᑕᐅᓯᒪᓐᖏᓚᖅ ᓯᕗᓂᒃᓴᒥ 

ᐊᖑᓇᓱᐊᖅᐸᒃᑐᑦ ᐱᕚᓪᓕᖁᔭᐅᑉᓗᑎᑦ ᐅᕝᕙᓘᓐᓃᑦ 

ᓄᓇᕘᓗᒃᑖᖅ ᐱᕚᓪᓕᖅᑑᓪᓗᐊᖁᑉᓗᒍ 

ᓂᕿᑦᓯᐊᕐᓂᒃ ᓂᕐᔪᑏᑦ ᓂᕿᑦᓯᐊᖑᓪᓗᒋᑦ? ᑖᒻᓇ 

ᑕᐅᑐᖅᑰᖅᑕᐅᓯᒪᕙ ᐅᕝᕙᓘᕝᕙ ᑎᐊᑦᓇ 

ᐃᓱᒪᒃᓴᖅᓯᐅᖅᓯᒪᓐᖏᑉᐱᓯ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᓕᑕᐃᓐᓇᖅᑯᖓ ᑖᔅᓱᒥᖓ ᖃᓄᖅ 

ᐅᖃᓪᓚᕆᒐᓱᐊᕐᒪᖔᖅ. ᑕᒪᒃᑯᐊ ᓄᓇᓕᓐᓂ 

ᐱᒋᐊᖅᑎᑕᐅᒋᐊᖃᕐᖓᑕ ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᑐᕌᖓᒐᓚᑦᑐᓂ 

ᐅᖃᐅᓯᕆᔭᖓᑦ ᐆᑦᑑᑎᒋᓕᑐᐊᕐᖓᒋᑦ ᑕᒪᒃᑯᐊ 

ᓂᕿᓕᕆᕝᕖᑦ ᐃᖃᓗᓕᕆᕝᕖᑦ ᑐᑭᓯᓪᓗᒋᑦ. ᑖᒃᑯᐊ 

ᓄᓇᓖᑦ ᓇᓗᓇᐃᖅᓯᖅᑳᕆᐊᖃᕐᖓᑕ ᑕᒪᒃᑯᓂᖓ. 

 

ᐅᕙᒍᑦ ᐊᕙᑎᓕᕆᔨᒃᑯᑦ ᓄᓇᓕᓐᓅᕐᓗᑕ 

ᐃᒪᐃᓕᔪᓐᓇᖏᓐᓇᑦᑕ, “ᐃᒫᒃ ᐱᒋᐊᓚᐅᕆᑦ” 

ᐃᒪᐃᓕᒍᓐᓇᓗᐊᓐᖏᓇᑦᑕ. 

ᓄᓇᓕᓐᓃᖔᖅᓯᒪᒐᓚᑦᑐᐃᓐᓇᐅᒻᒪᑕ ᑕᒪᒃᑯᐊ 

ᐊᒻᒪᓗ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ 

ᑐᕌᖓᒐᓚᑦᑑᔮᖅᑐᓂ ᐃᓚᖓᓂ ᑕᐃᒪᐃᑦᑑᒻᒪᑦ 

ᓂᕿᓕᕆᕝᕕᒻᒥ ᐃᖃᓗᓕᕆᕕᒻᒥ ᐅᖃᓕᑐᐊᕋᑦᑕ 

ᑮᓇᐅᔭᓕᐅᕋᓱᓐᓂᐅᒻᒪᑦ. ᑖᓐᓇ 

ᐃᓱᒪᑦᑎᐊᕙᐅᒐᓗᐊᖅ 

ᑭᐅᓂᕐᓗᒐᓱᑐᐃᓐᓇᖏᒃᑲᓗᐊᖅᑐᖓ ᑭᓯᐊᓂ 

ᓄᓇᓕᓐᓂ ᐱᒋᐊᖅᑎᑕᐅᒋᐊᖃᕋᔭᖅᑐᖅ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᒃ. 

ᒥᔅᑕ ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐊᐃᑉᐹᓂ ᑎᑎᕋᖅᓯᒪᔪᓂ. ᒥᓂᔅᑕ 

ᖁᔭᓐᓇᒦᒃ ᑭᐅᕋᑖᕋᕕᑦ. ᑲᔪᓯᒋᐊᑐᐃᓐᓇᓐᖑᓱᒃᑲᒪ. 

ᑖᓐᓇᓕ ᐱᓪᓗᒍ ᐊᐃᑉᐹᓂ ᑎᑎᕋᖅᓯᒪᔪᑦ 

ᑲᑎᓐᖓᐅᖅᑐᓂᓛᒃ ᐃᕝᕕᑦ ᒪᑐᐃᖅᓯᒍᑎᖏᓐᓂ. 

ᐊᑐᐊᒐᓕᐅᕐᓂᐊᕋᔅᓯᒎᖅ ᒪᓕᒐᓕᐅᕐᓂᐊᕐᓗᓯᓗ 

ᑕᕝᕙᓂ. ᖃᑦᑎᓂᒃ ᑕᐃᒪᐃᑦᑐᓂᒃ 

ᓴᖅᑮᓂᐊᖅᑐᒋᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᑐᐊᒐᕐᓂᒃ ᒪᓕᒐᕐᓂᓪᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐱᓐᒃᓴᓐ ᑖᔅᓱᒥᖓ ᑭᐅᓂᐊᕐᖓᑦ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᕙᓪᓕᐊᔪᑎᑦ ᖃᑦᑎᓂᒃ ᐊᑐᐊᒐᕐᓂᑦ ᒪᓕᒐᕐᓂᒃ  

ᐱᓕᕆᐊᖃᕐᒪᖔᑦᑕ. ᒫᓐᓇ ᑕᕝᕙᓂ ᐊᕐᕌᒍᑦᑎᓐᓂ 

ᐊᖑᓇᓱᑦᑏᑦ ᐃᑲᔫᓯᐊᓕᕆᓂᕐᒥᒃ ᐊᓯᔾᔩᒐᓱᑦᑐᒍᑦ. 

ᓄᑖᓂᒃ ᒪᓕᒐᕐᓂᑦ ᓴᖅᑮᒋᐊᒃᓴᖅ ᐃᓱᒪᓯᒪᓐᖏᑦᑐᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑭᖑᓪᓕᐅᓕᕐᒥᔪᖅ ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒪ ᒥᔅ ᐊᕐᓇᒃᑲᐅᑉ 

ᐅᖃᐅᓯᕆᖅᑲᐅᔭᖓᓄᑦ ᐅᑎᕆᐊᑐᐃᓐᓇᕐᓗᖓ. 

ᖁᔭᓕᓯᒪᔪᒍᓂᓛᒃ ᑕᐅᕙᓂ ᐃᖃᓗᐃᑦ ᑰᖓᓂ 

ᐱᓕᕆᐅᓯᒪᔪᓂᒃ ᒥᕐᖑᐃᓯᕐᕕᕋᓛᖓᓂ ᐊᒻᒪ 

ᐱᕙᓪᓕᐊᔪᒃᑯᓪᓗ ᑕᑯᒃᓴᐅᓚᐅᕐᒥᔪᖅ ᑭᒃᑯᓕᒫᓄᑦ 

ᖁᔭᒋᔭᐅᓐᖏᒻᒥᔪᖅ ᓱᕋᑦᑎᖅᑕᐅᖃᑦᑕᓕᕇᕐᒥᔪᖅ. 

ᑕᐃᓐᓇ ᓱᕋᑦᑎᕆᓂᐅᖃᑦᑕᖅᑐᖅ ᑭᖑᕙᖅᑎᑦᑎᓯᒪᕚ 

ᐊᒻᒪᓗ ᖃᑦᑎᕌᖅᓯᒪᕙ ᖃᐅᔨᒪᕕᓯᐅᒃ 

ᓴᓇᒋᐊᖅᓯᒐᓱᔅᓯᒪᓂᔅᓯᓐᓄᑦ ᖃᓄᖅ ᐊᒃᑐᐃᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ, ᒥᔅᑕ ᐱᓐᒃᓴᓐ ᑭᐅᓂᐊᕐᖓᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓱᕋᑦᑎᕆᓂᐅᖃᑦᑕᓚᐅᖅᑐᖅ 

ᐃᑯᐊᓪᓚᑕᐅᒻᒪᕆᓐᓂᒥᒻᒪᑦ ᐊᓇᕐᕕᐅᑉ ᐃᓗᐊ 

ᓱᕋᐃᓐᓂᓚᐅᖅᑐᖅ ᐊᑭᑐᓗᐊᕌᓗᓚᐅᓐᖏᑦᑐᖅ 

ᓴᓇᒍᓐᓇᓚᐅᖅᑕᕗᑦ ᑮᓇᐅᔭᖁᑎᕗᑦ ᐊᑐᖅᑐᒍ. 

ᐊᑲᐅᓚᐅᓐᖏᑦᑑᒐᓗᐊᕐᖏᓛᒃ  

ᒪᑐᓯᒪᑲᐃᓐᓇᕆᐊᖃᓚᕐᖓᑦ ᐊᑯᓂᑲᓪᓚᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐱᔭᕇᖅᑮᑦ?  

 

ᖃᓪᓗᓇᐅᔨᖓᔪᓂᑦ I-3. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 

ᐊᐱᕆᔪᒪᔭᒃᑲ ᐊᕙᑎᓕᕆᔨᒃᑯᑦ 

ᐃᓪᓗᕋᓛᖁᑎᖃᐅᕐᒪᖔᑕ ᓄᓇᓕᐅᑉ ᓯᓚᑖᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᔅᑕ ᐱᓐᒃᓴᓐ ᑭᐅᓂᐊᕐᖓᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᖅᑐᒍᑦ ᒪᕐᕉᓐᓂᒃ ᓄᓈᒃ ᓴᓂᐊᓂ, 

ᖃᐅᔨᓴᕐᕕᖃᖅᑐᒍᑦ ᓄᓇᓕᕋᓛᖁᑎᑦᑎᓐᓂᑦ  

ᓄᓇᓕᐅᑉ ᓴᓂᐊᓃᓐᖏᒻᒪᕆᑦᑐᑦ ᐃᓪᓗᕋᓛᑦ, 

ᐃᓪᓗᐃᓪᓗ ᐊᑐᖅᑕᐅᖃᑦᑕᖅᑐᑦ ᖃᐅᔨᓴᖅᑎᑎᓐᓄᑦ 

ᖃᐅᔨᓴᕆᐊᓕᕋᐃᒻᒪᑕ ᓇᒥᑐᐃᓐᓇᖅ. 

ᐅᑎᖅᑕᕋᐅᔭᐃᓐᓇᕆᐊᖃᕐᓂᐊᖏᒻᒪᑕ ᓄᓇᓕᒻᒧᑦ 

ᓄᓇᖃᑲᐃᓐᓇᖅᑎᑕᐅᓲᑦ. ᒪᕐᕉᒃ ᑕᐃᒪ, ᐊᑕᐅᓯᖅ 

ᕿᑭᖅᑖᓗᒻᒦᑦᑐᖅ ᐊᐃᑉᐹ ᕿᑎᕐᒥᐅᓃᑦᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᕆᖅᑲᐅᕙᓪᓚᐃᔭᖏᓐᓂᑦ…ᓇᓂᒍᓐᓇᐃᓕ

ᐊᓪᓚᑲᒃᑭᑦ. ᑭᓯᐊᓂ ᐅᖃᐅᓯᖃᖅᑲᐅᒻᒪᑕ 

ᐃᓂᑦᑎᐊᕙᓪᓚᕇᑦ, ᖃᓪᓗᓈᑎᑐᑦ special places,  

ᑕᐃᒪᐃᑦᑐᒥᑦ ᐅᖃᐅᓯᖃᖅᑎᓪᓗᒍ ᐊᒥᓲᒻᒪᖓᑕ 

ᑕᒪᒃᑯᐊ ᒥᕐᖑᐃᖅᓯᕐᕕᓕᕆᔨᒃᑯᑦ 

ᓇᓗᓇᐃᔭᖅᐸᓪᓕᐊᖃᑦᑕᖅᑕᖏᓐᓂᑦ? 

 

ᐊᒻᒪᓗ ᑕᕝᕙᓂ ᐊᑭᑐᔪᖅᑐᕈᑎᖏᓐᓂᑦ 

ᓇᓗᓇᐃᖅᓯᒪᒻᒪᑕ ᒥᕐᖑᐃᖅᓯᕐᕕᓕᕆᓂᕐᒨᖅᑐᑦ 

ᐱᕙᓪᓕᐊᒍᑎᖏᑦ ᓇᓗᓇᐃᖅᓯᓲᖑᒻᒪᑕ. ᑖᒃᑯᑑᕚᑦ 

ᐱᓯᒪᔭᔅᓯᓐᓂᑦ ᐅᕝᕙᓘᓐᓃᑦ ᖃᑦᑎᐅᒻᒪᖔᑕ 

ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᔅᑕ ᐱᓐᒃᓴᓐ ᑖᒃᑯᓂᖓ 

ᓇᓗᓇᐃᕆᑲᐃᓐᓇᕐᓂᐊᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ, ᐊᔾᔨᐅᓐᖏᑦᑐᑦ ᒪᑯᐊ ᓄᓇᐃᑦ 

ᐃᓕᑕᕆᔭᐅᒍᒪᓯᒪᔪᐃᑦ ᐃᓄᓐᓄᑦ, ᐃᓕᖅᑯᓯᕐᓄᑦ 

ᐊᑐᕐᕕᐅᖃᑦᑕᖅᑐᒥᓃᑦ ᐅᕝᕙᓘᓐᓃᑦ ᓄᓇᖓᑕ  

ᐊᔾᔨᐅᖏᓐᓂᖓᑕᓘᓐᓃᑦ ᑭᓱᑐᐃᓐᓇᕐᒥᑦ 

ᐱᔾᔪᑎᖃᖅᑐᑎᒃ ᓄᓇᓕᓐᓄᑦ ᑎᒃᑯᐊᖅᑕᐅᓯᒪᓲᑦ.  

 

ᑕᐃᒪ ᓄᓇᕗᑦ ᒥᕐᖑᐃᖅᓯᕐᕕᕋᓛᖃᕐᖓᑦ, ᐃᒃᑯᐊ 

ᖃᑦᑎᐅᓚᐅᖅᑑᒐᓗᐊᒃᑭᐊᖅ ᐳᐃᒍᕐᒥᒐᒃᑭᑦ. ᐊᒻᒪᓗ 

7 ᐅᕝᕙᓘᓐᓃᑦ 8 ᓴᖅᑭᖅᑕᐅᕙᓪᓕᐊᔪᑦ 

ᓴᐳᔾᔨᕕᐅᒐᔭᖅᑐᐃᑦ ᓄᓇᓕᓐᓄᓪᓗ 

ᒥᕐᖑᐃᖅᓯᕐᕕᕋᓛᖑᒐᔭᖅᑐᐃᑦ ᓄᓇᕗᒻᒥ ᓇᒥᕈᓘᔭᖅ.  

 

ᓇᓗᓇᐃᖅᑐᓪᓚᕆᖁᒍᕕᒋᑦ ᕿᓂᕈᓐᓇᖅᑕᕋᓗᐊᒃᑲ 

ᐅᕙᖓ ᐸᐃᑉᐹᖁᑎᕈᓘᔭᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓴᓐ. ᒥᔅᑕ, 

ᔪᐊᓴᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓗᐊᓚᕿᔪᖓ ᑕᐃᓐᓇ ᑭᒻᒥᕈᕐᒥ 

ᓇᓂᔭᐅᓚᐅᖅᓯᒪᔪᖅ ᐃᑦᑕᕐᓂᓴᓕᕆᓂᕐᒧᑦ ᐃᒪᓐᓇ 

ᓇᓗᓇᐃᔭᖅᑕᐅᕙᓪᓕᐊᑎᓪᓗᒍ ᐊᒻᒪᓗ 

ᐃᑲᔪᖅᑐᖅᑕᐅᓯᒪᒍᒪᒐᓗᐊᕐᒪᑕ ᑭᒻᒥᕈᕐᒥᐅᑦ ᑕᒪᓐᓇ 

ᐱᕙᓪᓕᐊᖁᔭᐅᑎᓪᓗᒍ.  

 

ᐱᓕᕆᖃᑎᖃᖅᓯᒪᒻᒪᖔᑕ ᐃᓕᖅᑯᓯᓕᕆᔨᒃᑯᓐᓂᑦ 

ᑕᒪᔅᓱᒧᖓ ᐃᓕᑕᕆᔭᐅᖁᔭᐅᑎᑕᐅᓂᖓᓂ 

ᐅᕝᕙᓘᓐᓃᑦ 

ᒥᕐᖑᐃᖅᓯᕐᕕᕈᖅᑎᑕᐅᒐᓱᐊᕆᔭᐅᑎᓪᓗᒍ ᑕᒪᓐᓇ 

ᐸᕐᓇᑕᐅᓯᒪᒻᒪᖔᖅ ᐊᐱᕆᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᔅᑕ ᐱᓐᒃᓴᓐ ᑭᐅᒋᐊᕐᓂᐊᕐᖓᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᐅᒪᓪᓚᕆᖏᑦᑐᖓ 

ᐱᖃᑕᐅᕕᒋᓪᓚᕆᔅᓯᒪᒻᒪᖔᑎᒍ  

ᐃᓚᐅᕕᒋᓯᒪᒻᒪᖔᑦᑎᒍ. ᐃᓛᒃ ᐃᓚᐅᕕᒋᔪᒥᓇᖅᑐᖅ 

ᐃᖅᑲᓇᐃᔭᖅᑎᕗᑦ ᖃᐅᔨᒋᐊᕈᓐᓇᖅᑐᑦ ᑕᐃᑯᖓ 

ᓄᓇᓕᒻᒧᑦ ᖃᓄᐃᓕᐅᖁᔭᐅᒻᒪᖔᑦ 

ᐅᖃᐅᔾᔭᐅᒍᓐᓇᖅᑐᒍᑦ ᐃᖅᑲᓇᐃᔭᖅᑎᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᕝᕗᖓ ᓱᓕ I-3, ᓕ-3. 

ᐊᐱᖅᑯᑎᒃᓴᑦ. ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒃᑲᓐᓂᕈᓐᓇᑎᒃᑲᕕᓐᖓ. 

ᐊᐱᕆᒍᒪᑐᐃᓐᓇᖅᑐᖓᓕ. 

 

ᖃᐅᔨᒪᔪᖓ ᓱᕈᓯᕋᓛᖑᓪᓗᖓ ᐆᒪᔪᓐᓂᐊᑎᒃᑯᑦ 

ᑲᒪᒋᔭᖃᑉᐸᓚᐅᖅᓯᒪᒻᒪᑕ ᐃᓪᓗᕋᓛᓂᒃ  

ᖃᑦᑎᒻᒪᕆᓐᓂᒃᑭᐊᖅ. ᑖᕙᓂ ᓄᓇᓕᑕᖃᖏᑦᑐᒥ. 

ᓄᓇᕘᒥᓕ ᑕᐃᒪᐃᑦᑐᒋᕙᒃᑲᒃᑯ ᓇᒥᕈᓗᔭᖅ. 

ᐊᐱᕆᔪᖓ, ᑕᒪᒃᑯᐊ ᓄᓇᓕᓐᓂ ᐆᒪᔪᓐᓂᐊᑎᒃᑯᑦ 

ᑲᑎᒪᔨᖏᑦ ᑐᒃᓯᕋᐅᑎᓕᐅᕈᓐᓇᖅᑳᑦ ᑕᕝᕙᓂ 

ᐊᑭᑐᔪᓄᑦ ᒥᑭᔫᑕᐅᓂᖅᓴᐸᓗᓐᓄᑦ ᑐᒃᓯᕋᓪᓗᑎᒃ 

ᓴᓇᒋᐊᕈᑎᔅᓴᓂᒃ ᐃᓪᓗᕋᓛᓂᒃ ᑖᕙᓃᑦᑐᓂᒃ 

ᓄᓇᓕᒃᑕᖃᖏᑦᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᓵᖅᑮᖃᑦᑕᕐᓕᑦ ᓇᐅᒃᑯᑦ ᖃᓄᖅ ᐱᒋᐊᕈᑎᔅᓴᒥᒃ 

ᐱᔭᐅᔪᓐᓇᖅᑐᒥᒃ ᑕᒪᒃᑯᓄᖓ ᓇᑉᐸᐃᔪᓐᓇᓂᕐᒥᒃ 

ᑕᒪᒃᑯᐊ ᐊᖏᖅᓯᒪᑦᑎᐊᖅᑐᖓ ᑖᑉᓱᒧᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᒃᑲᑦᑕ 

ᒪᒃᐱᖅᑐᒐᖓ I-3 ᖃᓪᓗᓈᑎᑐᑦ, ᐃᓄᒃᑎᑐᑦ ᓖ-3. 

ᐃᒪᐃᓕᖓᔪᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖏᑦ ᐱᓕᕆᐊᔅᓴᑦ ᐊᐅᓚᑦᑎᔨᖏᑦ 

ᑲᑎᓪᓗᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ $1.6 

ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᓯᐅᒃ 

ᖃᓪᓗᓈᑎᑐᑦ I-2, ᐃᓄᒃᑎᑐᑦ ᓕ-2, ᐃᒪᐃᓕᖓᔪᑦ 

ᐃᖅᑲᓇᐃᔭᕐᕕᒃ ᓇᐃᓈᕈᑎᑦ ᐊᕙᑎᓕᕆᔨᒃᑯᑦ  

ᓇᓗᓇᐃᖅᓯᒪᔪᑦ ᐊᑭᓕᖅᓱᕆᐊᓖᑦ ᑲᑎᖦᖢᒋᑦ 

ᐊᑭᓕᖅᓱᕆᐊᓖᑦ $1,600,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂ 

ᐱᓕᕆᐊᕐᕆᕋᑖᖅᑕᕗᑦ ᐱᔭᕇᕐᓂᕋᖅᖢᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᔪᒃᓴᑯᓗᒃ, ᒥᓂᔅᑕ ᒪᐃᒃ, ᑖᓐᓇ 

ᐱᔭᕇᕋᑦᑎᒍᑦ ᐅᖃᐅᓯᒃᓴᖃᕈᕕᑦ ᑖᔅᓱᒥᖓ  

ᐱᔭᕇᖅᐸᓪᓕᐊᑎᓪᓗᑕ ᒫᓐᓇ ᐱᕕᖃᖅᑎᑦᑐᒪᓪᓗᑎᒃ. 

ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᓄᑲᒃᓴᑯᓗᒃ. 

ᐃᒃᓯᕙᐅᑕᑦᑎᐊᕙᓪᓚᕆᐅᔪᑎᑦ ᕿᓚᒥᐊᓗᒃ 

ᐱᓕᕆᑎᒃᑲᕕᓐᖓ. ᖁᔭᓐᓇᒦᖅᑐᖓ ᑕᒪᑦᓯᓐᓂᒃ 

ᐊᒻᒪ ᖁᔭᓐᓇᒦᕈᔾᔨᕗᖓ ᑖᒃᑯᓂᖓ 

ᐃᖅᑲᓇᐃᔭᖅᑎᑎᓐᓂᒃ ᑕᕝᕙᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᒫᓐᖓᑦ ᐊᓂᑎᑲᐃᓐᓇᕈᕕᒋᑦ. 

 

ᑲᑎᒪᔩᑦ ᖃᓄᖅ ᑕᐃᒪ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᓕᖅᑐᖓ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕈᒪᓕᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᓂᒃᑳᕈᓐᓇᖁᔭᐅᓕᖅᖢᖓ ᐊᒻᒪᓗ ᑖᓐᓇ 

ᐱᒋᐊᖅᑎᑎᔾᔪᑕᐅᔪᖅ ᓂᓪᓕᕐᕕᒋᔪᓐᓇᕋᔅᓯᐅᒃ. 

ᑖᔅᓱᒥᖓ ᐱᒋᐊᖅᑎᑎᔾᔪᑕᐅᔪᒥᒃ ᓈᒻᒪᒃᓴᖅᑐᑦ? 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ? ᓂᕈᐊᖏᑦᑐᑦ? ᑲᔪᓯᔪᖅ. 

ᖁᔭᓐᓇᒦᒃ. ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ. 

ᐅᖃᖅᑎ: ᖁᔭᓐᓇᒦᒃ. ᓇᐃᓴᐅᑎᓕᒃ 20 

ᑲᑎᒪᑐᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ. ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᖅ ᓇᐃᓴᐅᑎᓕᒃ 8. ᑖᒃᑯᐊ ᐊᑭᑐᔫᑎᓄᑦ 

ᐊᑐᖅᑕᐅᔪᒪᔪᑦ ᐊᒻᒪᓗ ᐱᔭᕇᖅᐹᓪᓕᖅᖢᑕ. 

ᐊᒻᒪᑦᑕᐅᖅ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ  

ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᓐᖓᑦ ᐊᐃᑉᐱᖅᑕᐅᕚ? ᒥᔅᑕ 

ᓴᒻᒧᖅᑐᖅ. ᐱᖁᔨᕗᖔᕈᑎᒃ ᓈᒻᒪᑦᑐᖅ. 

ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒡᕗᖓ ᑲᑎᒪᔾᔪᑎᒃᓴᓄᑦ 

ᑕᒡᓕᒪᒋᔮᓅᑎᑕᐅᐱᓪᓚᒍᒪᓪᓗᖓ 

ᐊᐱᕆᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᒪᑉᓴᓚᒃ ᐅᑎᕆᐊᕈᒪᖕᒪᑦ 

ᓇᐃᓴᐅᑎᓕᖕᒧᑦ 5, ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐋᒃᑳᖅᑐᖃᖅᐸ? 

ᐋᒃᑳᖅᑐᒥᒃ ᑐᑯᓐᖏᓐᓇᒪ ᐊᑏᒃ ᑲᔪᓯᑐᐃᓐᓇᕆᑦ, 

ᒥᔅᑕ ᒪᑉᓴᓚᒃ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᑦᑎᐊᖅᐳᖓ ᑖᒃᑯᐊ ᒫᓐᓇ ᑕᒡᕙᓂ 

ᑕᒡᕙᓃᒃᑐᑦ ᓯᑏᕙᓐ ᑰᐳ, ᑖᓐᓇ ᖃᐅᔨᒪᔭᐅᔪᖅ  

ᐊᒥᓱᕐᔪᐊᕐᓂ ᐊᒻᒪᓗ ᐅᑯᓂ ᖃᐅᔨᒪᓪᓗᒍ, 

ᑕᒡᕗᓐᖓᖅᓯᒪᖕᒪᑦ ᐊᒻᒪᑦᑕᐅᖅ ᑕᐃᓐᓇ 

ᐱᖃᑎᒋᔭᖓ ᐋᓐᓄᓘ ᕋᐃᔅ. ᑖᓐᓇ ᓄᓇᕗᒻᒥ 

ᒪᓕᒐᓕᕆᔨᓐᖑᕐᓂᐊᓕᓵᑦᑎᐊᖅᑐᖅ ᖃᐅᒃᐸᑦ. 

ᑕᒪᐅᓐᖓᖅᓯᒪᔾᔪᑎᖃᖅᑐᑦ ᑖᔅᓱᒧᖓᑦ. 

ᑐᓐᖓᓱᖁᕙᒃᑲ ᐊᒻᒪ ᑐᓐᖓᓱᒃᑎᑕᐅᖁᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᑕᕝᕗᖓ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᔅᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᕐᓗᑕ ᑕᐃᒪ 

ᑲᑎᒪᓂᑐᐃᓐᓇᕐᓂᖃᓛᕋᑦᑕ 10:30-ᐸᑦ ᑲᑎᒪᕕᒻᒥ 

ᐹᓂ.  

 

ᑲᑎᒪᔾᔪᑎᔅᓴᑦ ᓅᕖᕝᕙ 4.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 



ᓇᒃᑲᔾᔭᐅ, ᓄᕕᐱᕆ 3, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᑲᑎᒪᕐᔪᐊᕐᕕᒃ 

ᒫᓐᓇ ᒪᑐᑲᐃᓐᓇᖅᑯᖅ 

ᓇᒡᒐᔾᔭᐅᓕᖅᑭᕈᕋᓱᐊᕐᓂᖓᓂ. ᓄᕕᐱᕆ 4, 1:30 

ᐅᓐᓄᓴᒃᑯᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:25ᒧᐊᖅᑎᓪᓗ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓄᕕᐱᕆ 3, 2014 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 191 – 4(2): ᑐᓴᒐᒃᓴᖅ ᐃᖅᑲᓇᐃᔭᓚᐅᐱᖃᑦᑕᖅᑐᑦ 

ᒥᒃᓵᓄᑦ 

 

ᐊᐱᕆᔪᖅ: ᔪᐊᔾ ᕼᐃᒃᔅ, ᒪᓕᒐᓕᐅᖅᑎ (ᐃᖃᓗᐃᑦ-ᑕᓯᓗᒃ) 

 

ᐊᐱᑦᓱᖅᑕᐅᔪᖅ: ᒥᓂᔅᑕ ᔩᓂ ᐅᒡᔪᒃ, ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ 

 

ᐅᓪᓗᖓ: ᐅᑐᐱᕆ 22, 2014 

 

ᐊᐱᖅᑯᑦ: 

 

ᐊᕐᕌᒍᑦᑎᓐᓂ ᑲᑎᒪᔨᕋᓛᑦ ᕿᒥᕐᕈᓇᒃᑮᑦ ᒐᕙᒪᒃᑯᓪᓗ ᐊᐅᓚᓂᖏᓐᓄᑦ ᑮᓇᐅᔭᖏᓐᓂᓪᓗ ᐊᐱᖅᑯᑕᐅᓚᐅᕐᒪᑦ 

ᑎᑎᖅᑲᒃᑯᓪᓗ ᑭᐅᔭᐅᓪᓗᑎᒃ ᒥᓂᔅᑕᐅᑉ ᑎᑎᕋᕐᕕᐊᓂᒃ ᐃᖅᑲᓇᐃᔭᓚᐅᐱᑦᑐᓂᒃ ᖃᔅᓯᓂᒃ ᐱᖃᕐᒪᖔᑕ. 

 

ᐅᖃᖅᑏ, ᐃᒃᐸᒃᓴᖅ ᑎᑎᖅᑲᐅᓯᐊᓚᐅᕋᒪ ᓇᓗᓇᐃᖅᓯᔪᒥᒃ ᐊᕙᑎᐅᒻᒪᑕᒎᖅ ᐃᖅᑲᓇᐃᔭᓚᐅᐱᒃᑐᑦ 

ᐃᓄᓕᕆᔨᒃᑯᓐᓂ, ᑎᓴᒪᖏᑦ ᓄᓇᑖᕈᑎᒧᑦ ᐊᑎᓕᐅᖃᑕᐅᓯᒪᔫᓪᓗᑎᒃ ᐊᒻᒪᓗ 16 ᐃᓅᓐᖏᑦᑐᑦ. ᑕᒪᓐᓇᐅᑎᓪᓗᒍ, 

ᒥᓂᔅᑕ ᑐᓴᖅᑎᑕᐅᓚᐅᕐᒪᑦ ᐱᑕᖃᒃᑲᓐᓂᕆᐊᒃᓴᖓᓂᒃ ᑕᕝᕙᓂ ᑎᑎᖅᑲᒦᒃᑐᓂᒃ. 

 

ᐅᓇ ᐊᐱᖅᑯᑎᒋᒐᔭᓐᖑᐊᖅᑕᕋ: ᑖᒃᑯᐊ ᐊᕙᑏᑦ ᐃᖅᑲᓇᐃᔭᓚᐅᐱᒃᑐᑦ ᖃᔅᓯᐅᓂᖏᑦ ᑎᑎᕋᕐᕕᓕᕆᔾᔪᑕᐅᕙᑦ 

ᐊᒻᒪᓗ ᖃᔅᓯᑦ ᐃᓄᓕᕆᔨᒃᑯᑦ ᐱᓕᕆᔾᔪᑎᖓᓄᐊᖓᕙ? 

 

ᑭᐅᔾᔪᑎᒃ: 

 

ᐊᐱᖅᑯᑎᒋᔭᕐᓄᑦ ᑭᐅᓗᖑ ᑕᐃᒃᑯᓂᖓ ᐊᕙᑎᓄᑦ ᐃᖅᑲᓇᐃᔭᓚᐅᐱᒃᑐᓄᑦ ᐃᓄᓕᕆᔨᒃᑯᓐᓂ, ᑎᓴᒪᖏᑦ 

ᐊᑎᓕᐅᖃᑕᐅᔫᓪᓗᑎᒃ 16 ᐃᓅᓐᖏᑦᑐᑦ ᐊᒻᒪᓗ ᖃᓄᐃᓕᖓᒃᑲᓂᕐᒪᖔᑕ ᑎᑎᕋᕐᕕᓕᕆᓂᕐᒧᐊᖓᒻᒪᖔᑕ 

ᐱᓕᕆᔾᔪᑎᓄᐊᖓᒻᒪᖔᑕᓘᓐᓃᑦ, ᑭᐅᓚᐅᓐᖏᓂᕐᓂ ᖃᐅᔨᒪᖁᔭᒋᑦ ᓈᓴᐅᑏᑦ ᐃᓕᓐᓄᐊᓚᐅᖅᑕᕗᑦ ᓯᑎᐱᕆ 

2014-ᒥ ᓱᕈᓯᓕᕆᔨᓄᐊᖓᓚᐅᖅᑐᑦ ᐃᓚᒌᓄᓪᓗ ᐃᓄᓕᕆᔨᒃᑯᓐᓅᖏᑦᑐᖅ ᐊᐱᖅᑯᑎᒋᔭᐃᑦ ᒪᓕᓪᓗᒍ. 

 

ᑖᒃᑯᐊ ᓄᑖᖑᕆᐊᖅᑕᐅᓯᒪᔪᐃᑦ ᓈᓴᐅᑏᑦ ᓯᑎᐱᕆᒥ ᑕᑯᒃᓴᐅᑎᑦᑎᒻᒪᑕ ᐱᓕᕆᐊᓄᑦ ᑎᑎᕋᕐᕕᓕᕆᓂᕐᒧᓪᓗ 

ᑐᕌᖓᔪᓂᒃ. ᖄᒃᑲᓐᓂᐊᒍᑦ ᓇᓗᓇᐃᖅᓯᒪᕙᕗᑦ ᖃᔅᓯ ᐃᖅᑲᓇᐃᔭᓚᐅᐱᒃᑐᑦ ᐊᑎᓕᐅᖃᑕᐅᔫᒻᒪᖔᑕ ᖃᔅᓯᓪᓗ 

ᐃᓅᓐᖏᒻᒪᖔᑕ. ᓈᓴᐅᑎᑦ ᐅᐃᒍᓯᒪᕗᑦ 1-ᒥ ᐊᒻᒪ ᑕᒻᒪᖅᓯᒪᓂᖃᕋᑎᒃ ᓯᑎᐱᕆ 30, 2014ᖑᓕᖅᑎᓪᓗᒍ. 

 

 

 

 

 

 

 

 

 

 



 

 

ᐅᐃᒍᖅ 1 

 

 

 

ᐃᖅᑲᓇᐃᔭᓚᐅᐱᒃᑯᑦ ᓈᓴᐅᑎᖏᑦ*: ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑏᑦ 

 

 ᑲᑎᓪᓗᒋᑦ ᐱᓕᕆᐊᒧᑦ 

ᑐᕌᖓᔪᐃᑦ 

 

ᑎᑎᕋᕐᕕᓕᕆᓂᕐᒧᑦ 

ᑐᕌᖓᔪᐃᑦ 

ᐊᑎᓕᐅᖃᑕᐅᓯᒪᔪᐃᑦ ᐊᑎᓕᐅᖃᑕᐅᓯᒪᔪᐃᑦ 

% 

ᐃᓅᓐᖏᑦᑐᑦ ᐃᓅᓐᖏᑦᑐᑦ% 

ᐃᖅᑲᓇᐃᔭ- 

ᓚᐅᐱᒃᑐᑦ 

 

30 29 1 13 43% 17 57% 

ᐃᓇᖏ- 

ᓚᐅᐱᒃᑐᑦ 

 

2 2 0 1 50% 1 50% 

ᓄᑦᑎᖅᑕᐃᑦ 

 

4 3 1 3 75% 1 25% 

ᑳᓐᑐᕌᒃᑏᑦ 

 

4 4 0 0 0% 4 100% 

 

*ᓇᑭᑦ: ᐃᓄᓕᕆᔨᒃᑯᑦ ᐅᓂᒃᑳᖓᑦ ᑎᑭᑎᓪᓗᒍ ᓯᑎᐱᕆ 30, 2014 

 

 


